
ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒫᔾᔨ 28, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ 
ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ 
ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, 
ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐆᐳᕋᐃᔭᓐ): ᕼᐊᕕᐅᔭᖅ ᐊᐱᕆᔪᒪᔭᕋ ᑐᒃᓯᐊᖁᓪᓗᒍ ᒪᑐᐃᕐᓯᓂᕐᒧᑦ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᑭᓱᒃ 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 155-1(6): ᐃᓄᒃᑎᑐᑦ ᐅᖃᐅᑎᓐ ᐅᖃᐅᓯᓕᕆᓂᕐᒧᑦ ᐱᓇᓱᐊᕈᓯᖅ 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᒪᓕᒐᓕᐅᕐᕕᒻᒥ. ᐅᓪᓛᒃᑯᑦ. 
ᐊᓯᐅᔪᓯᖅᐸᒃᑲᑦ ᑭᒡᒐᖅᑐᖅᑕᒃᑲ ᑭᓐᖓᕐᓂ ᐊᒻᒪᓗ ᑭᒻᒥᕈᕐᒥ. 
 
ᐅᖃᖅᑎ, ᒥᓂᔅᑕᐅᓪᓗᖓ ᐃᓕᖅᑯᓯᓕᕆᔨᒃᑯᓐᓄᑦ, ᐅᖃᐅᓯᓕᕆᔨᒃᑯᓐᓄᑦ, ᐃᓐᓇᒻᒪᕆᓐᓄᑦ ᐊᒻᒪᓗ ᐅᕕᒃᑲᐅᔪᓄᑦ 
ᐊᒃᓱᐊᓗᒃ ᖁᕕᐊᓱᒃᐳᖓ ᐅᖃᕆᐊᒃᓴᖅ ᐃᓄᒃᑎᑐᑦ ᐅᖃᑦᑎᓐ ᐱᓇᓱᐊᕈᓯᖓ ᓇᓗᓇᐃᖅᑕᐅᓯᒪᒻᒪᑦ ᐄᐳᕈᓪ 27-ᒥ 
ᒪᐃ 3-ᒧᑦ. ᐃᓄᒃᑎᑐᑦ ᐅᖃᐅᑦᑎᓐ ᐱᓇᓱᐊᕈᓯᖓ ᐊᒃᓱᐊᓗᒃ ᑲᔪᓯᑦᑎᐊᖃᑦᑕᕐᓯᒪᓕᕐᒪᑦ ᖃᐅᔨᕙᓪᓕᑎᑦᑎᓂᕐᒧᑦ 
ᖃᓄᖅ ᐃᓄᒃᑎᑐᑦ ᐊᑐᖅᐸᖕᒪᖓᑦᑎᒍᑦ ᐊᖏᕐᕋᑎᓐᓂᒃ, ᓄᓇᑦᑎᓂ ᐊᒻᒪᓗ ᐃᖅᑲᓇᐃᔭᕐᕕᒋᔭᑦᑎᓐᓂ. 
 
ᐱᓕᕆᕕᒋᔭᒃᑲ ᐱᓕᕆᖃᑎᖃᕐᓂᐊᕐᒥᔪᒍ ᓄᓇᕗᑦ ᑐᓐᖓᕕᒃᑯᓐᓂᑦ, ᐊᕕᒃᑐᕐᓯᒪᔪᓂ ᐃᓄᐃᑦ ᑲᑐᑦᔨᖃᑎᒌᖏᓐᓂ, 
ᐅᖃᐅᓯᓕᕆᓂᕐᒧᑦ ᑲᒥᓯᓇᒥᒃ ᐊᒻᒪᓗ ᓄᓇᓕᐅᔪᓂ ᓄᓇᕗᓕᒫᒥ ᖁᕕᐊᓱᒍᑎᖃᕐᓗᑕ ᐃᓄᒃᑎᑐᑦ ᐊᒻᒪᓗ 
ᐃᓄᐃᓐᓇᖅᑐᓐ ᐅᖃᐅᓯᕐᓂᒃ. 
 
ᐅᖃᐅᓯᕆᔭᕗᑦ ᐃᓅᓯᑦᑎᓐᓄᑦ ᐊᑕᑦᑎᐊᕐᒪᑦ ᐊᒻᒪᓗ ᐃᓛᓐᓂᒃᑯᑦ ᐳᐃᒍᖅᐸᒻᒥᔭᕗᑦ. ᐃᓄᒃᑎᑐᑦ ᐅᖃᐅᑦᑎ 
ᐱᓇᓱᐊᕈᓯᖓ ᐅᕙᑦᑎᓂᒃ ᐱᕕᖃᖅᑎᑦᑎᔪᓐᓇᖅᐸᒻᒪ ᐊᕐᕋᒍᑕᒫᑦ ᐅᐱᒋᓪᓗᒋᑦ ᖁᕕᐊᓱᒍᑎᒋᓪᓗᒍ 
ᐆᒪᓂᖃᑦᑎᐊᖅᑐᖅ ᐅᖃᐅᓯᕆᔭᕗᑦ ᐊᒻᒪᓗ ᖃᓄᑎᒋ ᐊᑐᑎᖃᖅᑎᒋᒻᒪᖔᖅ ᑕᒫᓂ ᓄᓇᕗᒻᒥ. 
 
ᐅᖃᖅᑎ, ᑕᐃᒪᓕ ᑎᓕᐅᕆᐊᒃᑲᓐᓂᕈᒪᕙᒃᑲᑦ ᓄᓇᕗᒻᒥᐅᑕᐅᔪᑦ ᐃᓚᐅᖃᑕᐅᑦᑎᐊᖁᓪᓗᒋᑦ ᓇᓪᓕᓂᕐᓯᐅᓂᕐᒧᑦ 
ᖃᓄᐃᓕᐅᕈᓗᔭᕐᓂᐅᓂᐊᖅᑐᓂᒃ ᓄᓇᓕᓕᒫᓂ ᓄᓇᕗᒻᒥ ᑕᒪᓐᓇ ᐱᔾᔪᑎᒋᓪᓗᒍ ᐃᓄᒃᑎᑐᑦ ᐅᖃᐅᑦᑎ 
ᐱᓇᓱᐊᕈᑎᖓ. ᖁᔭᓐᓇᒦᒃ ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᕿᓚᕝᕙᖅ. 

ᒥᓂᔅᑕᐃᑦ ᐅᖃᐅᓯᖏᑦ 156-1(6): ᒥᑦᑎᒪᑕᒥᒻᒧᑦ ᓯᐊᒻᒪᖅᑎᕆᓂᖅ ᐱᔭᕇᖅᑐᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᖁᕕᐊᓱᒃᑎᐊᖅᐳᖓ ᓇᖏᕐᓯᔭᕆᐊᒃᓴᖅ 
ᐅᖃᕐᓂᐊᕐᓗᖓ ᐱᔭᕇᖅᑕᐅᓂᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᓄᒃᑎᕐᓂᕆᔭᖓ ᐱᔭᐅᓇᓱᐊᖅᑐᖅ. ᑕᒪᓐᓇ 
ᓄᒃᑎᕐᓂᐅᔪᖅ ᕿᑭᖅᑕᓂ ᐃᓕᓐᓂᐊᕐᕕᐅᔪᖅ ᐊᐅᓚᓂᖓᓄᑦ ᐃᖃᓗᓐᓂᑦ ᒥᑦᑎᒪᑕᓕᒻᒧᑦ ᐱᓇᓱᐊᕈᓯᖓᓐᓂᑦ 
ᕖᕝᕗᐊᕆ 2003 ᑭᖑᓪᓕᖅᐹᒥᒃ ᓄᒃᑎᖅᑕᐅᓗᓂ. ᐱᓕᕆᕕᐅᔪᑦ ᐱᓯᒪᓗᖅᑐᑦ ᐊᖏᕐᓯᒪᓚᐅᖅᑕᒥᓂᒃ. 
 
ᑕᐃᒃᑯᐊ 11-ᖑᔪᑦ ᓄᒃᑎᓚᐅᖅᑐᑦ ᒥᑦᑎᒪᑕᓕᒻᒧᑦ ᐱᖃᓯᐅᑦᔨᓚᐅᖅᑐᑦ 6-ᖑᔪᓂᒃ ᑐᓂᔭᐅᓯᒪᕙᒋᖅᑐᓂᒃ ᑲᑎᑦᑐᒋᑦ 
17-ᖑᔪᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᖅᑲᓇᐃᔭᖅᑎᐅᔪᑦ ᒥᑦᑎᒪᑕᓕᒻᒥ. 
 
ᓄᒃᑎᕐᓂᐅᔪᖅ ᒥᑦᑎᒪᑕᓕᒻᒧᑦ ᐸᕐᓇᒍᑕᐅᓯᒪᔪᑦ ᐊᑯᓂᒃ ᐊᒻᒪᓗ ᐃᖅᑲᓇᐃᔭᖅᑎᐅᔪᓕᒫᑦ ᐃᖃᓗᓐᓂ 
ᖃᐅᔨᒪᔪᐃᓐᓇᐅᓚᐅᖅᑐᑦ ᑕᐃᒪᐃᓐᓂᐊᕐᓂᖓᓂᒃ. ᐃᓚᖏᑦ ᐃᖅᑲᓇᐃᔭᖅᑎᐅᔪᑦ ᐊᐅᓪᓛᕈᒪᓚᐅᓐᖏᑦᑐᑦ. 
ᐃᖅᑲᓇᐃᔭᖅᑎᑕᕆᔭᐅᓯᒪᔪᓕᒫᑦ ᐊᕐᕋᒍᓚᐅᖅᑐᒥ ᐅᓪᓗᖓ ᑎᑭᒐᓱᐊᕐᓂᖓᓂ ᐃᖅᑲᓇᐃᔭᖅᑎᑕᐅᓚᐅᖅᑐᑦ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑕᐅᓪᓗᑎᒃ ᑐᑭᓯᐅᒪᑎᑕᐅᑦᑎᐊᖅᑐᑎ ᓄᒃᑎᑐᐃᓐᓇᕆᐊᖃᕐᓂᖏᓐᓄᑦ ᒥᑦᑎᒪᑕᓕᒻᒧᑦ. 
ᐅᖃᖅᑎ, ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᐊ ᓄᓇᓕᓐᓃᓂᖅᐸᐅᓕᕐᒪᑕ ᑕᕝᕙᓂ ᒐᕙᒪᒃᑯᓐᓂᑦ. ᐊᕕᒃᑐᕐᓯᒪᔪᓂ 
ᐊᓪᓚᕝᕕᖃᖅᑐᑦ 8-ᖑᔪᓂ ᓄᓇᓕᐅᔪᓂᒃ ᐊᒻᒪᓗ ᑕᒃᑯᓴᐅᓂᖃᑦᑎᐊᖅᑐᑎᒃ ᓄᓇᓕᓕᒫᓂ ᑕᒪᒃᑯᑎᒍᓇ 
ᐃᓕᓐᓂᐊᕐᕕᒃᑯᑦ ᐊᒻᒪᓗ ᓯᓚᑦᑐᓴᕐᕕᒃᑯᑦ. ᖁᔭᓐᓇᒦᒃ ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᑭᓱᒃ. 
 
ᒥᓂᔅᑕᐃᑦ ᐅᖃᐅᓯᖏᑦ 157-1(6): ᐅᔭᕋᖅᓯᐅᕐᓂᖅ 
 
ᒥᓂᔅᑕ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᒫᓐᓇᐅᔪᖅ ᑐᓴᖅᑎᑦᑎᑲᐃᓐᓇᕈᒪᔪᖓ 
ᒪᓕᒐᓕᐅᖅᑎᐅᔪᓂᒃ ᐅᔭᕋᓐᓂᐊᕐᓂᕐᒧᑦ ᓄᓇᕗᒻᒥ ᐊᒻᒪᓗ ᑕᒪᒃᑯᐊ ᑕᐅᑐᓐᖑᐊᖅᑕᕗ ᑕᒪᒃᓱᒪᓂ. 
 
ᒪᓕᒐᓕᐅᖅᑎᐅᔪᑦ ᐊᒥᓱᑦ ᖃᐅᔨᒪᒻᒪᑕ ᑐᐊᕆᔅ ᕼᐃᓐᔾ ᐱᓕᕆᐊᖅ ᐊᒻᒪᓗ ᔨᐅᕆᑯ ᐱᓕᕆᐊᖅ ᕿᑎᕐᒥᐅᓂᒃ 
ᐱᔭᕇᔭᖅᐸᓪᓕᐊᓕᕐᒪᑕ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒧᑦ. ᐊᒥᓱᕈᖅᐸᓪᓕᐊᑎᓪᓗᒋᑦ ᐅᔭᕋᓐᓂᐊᕐᓂᐅᒧᖅ ᒫᓐᓇᐅᔪᖅ 
70 ᒥᓕᐊᓐ ᐊᕐᕌᒍᑕᒫᑦ ᑐᓴᖅᐸᒃᑐᒍᑦ ᓄᑖᖑᔪᓂ ᓇᓂᔭᐅᕙᓪᓕᐊᔪᓂᒃ ᑕᒪᓂ ᓄᓇᕗᒻᒥ. ᒫᓐᓇᐅᓂᖅᐹᖅ 
ᑐᓴᓚᐅᕐᒥᒐᑦᑕ ᐅᔭᕋᓐᓂᒃ ᑎᓯᓂᖅᐸᐅᔪᓂᒃ ᓇᓂᔭᐅᓂᖏᓐᓂᒃ ᐅᐊᓐᓇᖓᓂ ᐃᓪᓗᓕᒃ ᐊᒻᒪᓗ ᓴᓂᕋᔭᒃ. 
 
ᓄᓇᕗᒻᒥ ᐅᔭᕋᓐᓂᐊᕐᕕᖃᑦᑎᐊᕈᓐᓇᕐᓂᖓ ᐃᓕᑕᕆᔭᐅᓯᒪᓕᖅᑐᖅ ᓇᒥᓕᒪᖅ ᐊᕕᒃᑐᕐᓯᒪᔪᓂᒃ ᓄᓇᕗᒻᒥ 
ᕿᓂᖅᑕᐅᕙᓪᓕᐊᒻᒪᑕ. ᑕᒪᒃᑯᐊ ᒪᓕᒐᑎᒍᑦ ᐋᖅᑭᒃᓱᕐᓯᒪᔭᕗᑦ ᓴᖅᑭᑕᐅᓯᒪᔪᑦ ᓄᓇᑖᕐᓂᒃᑯᑦ ᐊᖏᖃᑎᒌᒍᑎᒃᑯᑦ 
ᓇᓗᓇᐃᖅᑕᐅᓯᒪᓕᖅᑐᑦ ᐊᑲᐅᔪᑦ ᐊᒻᒪᓗ ᐊᑲᕐᕆᔪᑦ. 
 
ᐊᒥᓱᕈᖅᐸᓪᓕᐊᑐᐃᓐᓇᖅᑎᓪᓗᒋᑦ ᐅᔭᕋᓐᓂᐊᕐᓂᐅᔪᖅ ᓄᓇᕗᒻᒥ ᐅᒃᐱᕈᓱᒃᑐᖓ ᑕᒪᓐᓇ ᐅᔭᕋᓐᓂᐊᕐᓂᐅᔪᖅ 
ᑐᓐᖓᕕᓪᓗᐊᑕᐅᔪᓐᓇᕐᒪᑦ ᑮᓇᐅᑦᔭᒃᓴᕈᑕᐅᔪᓐᓇᖅᑐᓂᒃ ᐃᖅᑲᓇᐃᔭᕐᕕᐅᔪᓐᓇᖅᑎᐊᕋᔭᖅᑐᑎᒃ ᓄᓇᕗᒻᒥᐅᓄᑦ 
ᓄᓇᓕᐅᔪᓂ ᓄᓇᕗᒻᒥ. 
 
ᐅᖃᖅᑎ, ᑕᒪᓐᓇ ᐱᕙᓪᓕᐊᑎᓪᓗᒍᑦ ᖃᐅᔨᒪᑦᑎᐊᕋᓱᐊᕐᓂᐊᖅᐳᒍ ᑕᒪᒃᑯᐊ ᓄᑖᖑᔪᑦ ᓇᒻᒪᖅᑯᑎᖁᓪᓗᒋᑦ 
ᑐᕌᕋᓱᐊᖅᑕᑎᓐᓂᒃ ᐊᒻᒪᓗ ᐊᖑᓇᓱᖃᑦᑕᕐᓂᕐᒧᑦ ᓄᓇᕗᒻᒥ. ᐱᓕᕆᐊᖑᔪᓕᒫᑦ ᑕᑯᒃᓴᐅᑎᑦᑎᓂᐊᖅᐳᑦ  

ᑮᓇᐅᔭᓕᕈᑕᐅᔪᓐᓇᑦᑎᐊᖅᑐᓂᒃ. ᑕᒪᒃᑯᐊ ᐱᓕᕆᐊᖑᔪᑦ ᑕᑯᒃᓴᐅᑎᑦᑎᓂᐊᕐᒪᑕ ᐊᒻᒪᓗ ᑕᒪᓐᓇ ᐊᕙᑎᑦᑎᓐᓂᒃ 
ᓱᕋᐃᓂᐊᖏᒻᒪᑦ ᐊᒻᒪᓗ ᑕᒪᒃᑯᐊ ᖃᓄᐃᑦᑐᑐᐃᓐᓇᐃᑦ ᐊᕙᑎᒥᒃ ᓱᕋᐃᓗᐊᕐᓂᐊᑐᒃᓴᐅᓐᖏᓚᖅ. 
 
ᑕᒪᒃᑯᐊ ᐱᓕᕆᐊᖑᔪᑦ ᑕᑯᒃᓴᐅᑎᑦᑎᔭᕆᐊᖃᕐᒪᑕ ᐊᖏᔪᓂ ᐃᑲᔪᕈᑎᒃᓴᐅᔪᓂᒃ ᐃᓄᓐᓄᑦ ᐊᒻᒪᓗ ᓄᓇᓕᐅᔪᓄᑦ 
ᓄᓇᕗᒻᒥ. ᐅᖃᖅᑎ, ᓄᑖᒧᖅᐸᓪᓕᐊᒐᑦᑕ ᑕᒪᐅᖓ ᐅᔭᕋᒃᓴᓂᒃ ᕿᒥᕐᓂᕐᒧᑦ ᐊᒻᒪᓗ ᐅᔭᕋᓐᓂᐊᕐᓂᕐᒧᑦ ᓄᓇᕗᒻᒥ 
ᐊᒻᒪᓗ ᑕᒪᓐᓇ ᐊᒃᓱᐊᓗᒃ ᑕᑯᓐᓇᖅᑐᒍ ᐱᐅᔪᒥᓇᕐᒪᑦ. 
 
ᐅᖃᖅᑎ, ᐅᖃᕈᒪᔪᖓ 7-ᒋᔭᖓᓂ ᓯᓚᕐᔪᐊᒥ ᑲᑎᒪᓂᕐᔪᐊᖑᒻᒪᑦ ᐅᔭᕋᓐᓂᐊᕐᓂᕐᒥᒃ ᐅᑭᐅᖅᑕᖅᑐᒥ ᑕᒪᓂ 
ᐱᓇᓱᐊᕈᓯᐅᑉ ᓄᓐᖑᐊᓂ ᒫᑦᓯ 29-ᒥ ᐄᐳᕈᓪ 1-ᒧᑦ. ᖁᔭᓐᓇᒦᒃ ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐲᑯ. 
 
ᒥᓂᔅᑕᐃᑦ ᐅᖃᐅᓯᖏᑦ 158-1(6): ᑐᓂᕐᕈᓯᐊᖅ ᕿᑭᖅᑖᓗᒻᒥ ᐋᓐᓂᐊᕕᒻᒧᑦ 
 
ᒥᓂᔅᑕ ᐄᑐᐊᖅ ᐲᑯ: ᐅᓪᓛᒃᑯᑦ, ᐅᖃᖅᑎ. ᐅᖃᖅᑎ. ᖃᓄᕈᓗᔭᓗ ᖁᕕᐊᓱᒍᑎᖃᕈᓐᓇᕋᑦᑕ ᐱᓕᕆᕕᐅᔪᑦ 
ᓇᒻᒥᓂᖅ ᑲᔪᓯᑦᑎᐊᕐᓂᖃᖅᑎᓪᓗᒋᑦ. ᑕᐃᒪᒃᑲᓗᐊᖅᑎᓪᓗᒍ ᑭᓯᐊᓂᓕ ᑕᒪᒃᑯᐊ ᑐᓂᓯᔪᐃᓐᓇᐅᔪᓐᓇᐸᓐᖏᒻᒪᑕ 
ᐊᑑᑎᖃᑦᑎᐊᖅᑐᒧᑦ. 
 
ᑭᓯᐊᓂᓕ, ᑕᐃᒃᑯᐊ ᐅᑉᑯ (Urbco Inc.) ᐊᒻᒪᓗ ᐃᖅᑲᓇᐃᔭᖅᑎᖏᑦ ᖁᕕᐊᓱᒍᑎᖃᕈᒪᓚᐅᕐᒪᑕ ᐊᔾᔨᐅᖏᑦᑐᒥᒃ 
$25 ᑕᐅᓴᓂᒃ ᓴᓂᕐᕙᐃᓪᓗᑎᒃ ᓇᓪᓕᐅᓂᕐᓯᐅᓂᕐᒧᑦ ᐊᒻᒪᓗ ᐅᑎᖅᑎᑦᑎᓪᓗᑎᒃ ᒪᕐᕈᓐᓄᑦ ᓄᓇᓕᐅᔪᓐᓄᑦ 
ᐱᓕᕆᕕᒋᕙᒃᑕᖏᓐᓂᒃ, ᐃᖃᓗᐃᑦ ᐊᒻᒪᓗ ᔭᓗᓇᐃᕝ. 
 
ᑕᐃᒪᓕ ᑕᐃᒪᐃᒻᒪᑦ, ᐅᖃᖅᑎ, ᕿᑭᖅᑖᓗᒻᒥ ᐋᓐᓂᐊᕐᕕᐅᔪᖅ ᓄᑖᑦᑎᐊᒥᒃ ᓄᑕᕋᕐᒧᑦ ᐊᓂᖅᓴᖅᑐᑎᒥᒃ, ᐊᒃᓱᐊᓗᒃ 
ᑕᐃᒪᐃᑦᑐᖅ ᐊᑑᑎᖃᖅᑐᖅ ᑕᒪᒃᑯᓄᖓ ᐊᑐᖅᑕᐅᔪᓐᓇᖅᑐᑦ ᒥᑭᓂᖅᐸᐅᔪᓄᑦ ᐊᒻᒪᓗ ᑕᐃᒃᑯᐊ ᐳᕝᕕᕆᓂᕐᒧᑦ 
ᐋᓐᓂᐊᖃᒐᔪᒃᑐᑎᒃ ᓄᑕᕋᐃᑦ. 
 
ᐊᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐊᒃᓱᐊᓗᒃ ᖁᕕᐊᓱᒃᐳᑦ ᐊᖓᔪᖅᑳᖏᓐᓄᑦ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓄᑦ ᐃᓪᓗᓕᐅᖅᑎᐅᕙᒃᑐᑦ ᐅᑯᐊ Northern Property Real Estate Investment Trust 
ᐊᑑᑎᓕᒻᒪᕆᐊᓗᒻᒥ ᐊᒻᒪᓗ ᑕᐃᓐᓇ ᐃᑲᔪᑏᖃᐃᓐᓇᕈᓐᓇᓂᐊᖅᑐᓂ ᐊᕐᕌᒍᓄᑦ ᐊᒥᓱᓄᑦ ᓄᓇᓕᓐᓄᑦ. ᖁᔭᓐᓇᒦᒃ. 
ᐅᖃᖅᑎ. 
 
ᐳᐳᐸᒃᑕᖅᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᓱᓕ ᒥᓂᔅᑕᐃᑦᒃ ᐅᖃᐅᓯᒃᓴᖃᖅᐸᑦ? ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ 
ᐅᖃᐅᓯᖏᑦ ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐳᑭᕐᓇᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 514-1(6): ᐅᖅᓱᖅᑑᒥ Hᐋᑭᖅᑏᑦ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᓯᐅᔪᓯᓪᓕᕈᒪᔭᒃᑲ ᑭᒡᒐᖅᑐᖅᑕᒃᑲ ᐊᖏᕐᕋᓐᓂ. ᐊᒃᓱᐊᓗᒃ 
ᖁᕕᐊᓱᒃᐳᖓ ᓇᖏᕐᓯᒋᐊᒃᓴᖅ ᐅᖃᐅᓯᖃᕐᓂᐊᕐᓗᖓ ᐅᖅᓱᖅᑐᒥ ᑕᐃᒃᑯᐊ ᕼᐊᑭᖅᑎᐅᕙᒻᒪᑕ. ᕼᐊᑭᖅᑎᐅᕙᒃᑐᑦ 
ᐅᑭᐅᖃᖅᑐᑦ 5-ᒥ 75 ᐅᖓᑖᓄᑦ ᐃᓚᐅᖃᑕᐅᖃᑦᑕᖅᑐᑦ ᐱᓐᖑᐊᕐᓂᕐᒥᒃ ᐊᒻᒪᓗ ᐊᓂᒃᑭᑦᑐᕐᕕᐅᔪᖅ  

ᒪᑐᐃᖓᕙᒃᑐᓂ ᖃᐅᑕᒪᑦ ᐱᓇᓱᐊᕈᓯᕐᒥ ᑕᐃᒪᓕ ᑕᐃᓐᓇ ᐊᒃᓱᐊᓗᒃ ᐊᑐᖅᑕᐅᖃᑦᑕᖅᐳᖅ ᓄᓇᑦᑎᓐᓂᒃ. 
 
ᐅᖅᓱᖅᑑᖅ ᕼᐊᑭᕐᓂᑭᓴᐅᑎᕕᐅᕙᒻᒥᒻᒪᑦ ᑕᐃᒪᓐᖓ ᐊᓐᓂᑭᑦᑐᕐᕕᖓ ᒪᑐᐃᓚᐅᕐᓯᒪᒻᒪᑦ 1990-ᖏᓐᓂ ᐊᒻᒪᓗ 
ᐊᒥᓱᕈᖅᐸᓪᓕᐊᑐᐃᓐᓇᖅᑐᑎᒃ ᐱᓐᖑᐊᖅᑎᐅᔪᑦ. ᕼᐊᑭᕐᓂᐅᔪᑦ ᐃᓄᓯᑦᑎᓐᓄᑦ ᐃᓚᒋᔭᐅᓕᕐᒪᑦ ᐅᖅᓱᖅᑐᒥ. 
ᐅᖅᓱᖅᑑᖅ ᕼᐊᑭᕐᓂᑭᓴᐅᑎᕕᐅᓛᓕᕐᒥᔪᖅ ᐱᓇᓱᐊᕈᓯᐅᑉ ᓄᓐᖑᐊᓂ ᐄᐳᕈᓪ 4, 5 ᐊᒻᒪᓗ 6, 2003. 7-ᖑᔪᑦ 
ᑕᐱᕆᒡᒍᑕᐅᔪᑦ ᐃᓚᐅᖃᑕᐅᓂᐊᖅᑐᑦ. ᑕᓪᓕᒪᑦ ᐅᖅᓱᖅᑐᒥ, ᐊᑕᐅᓯᒃ ᑕᓗᕐᔪᐊᓂᒃ, ᐊᒻᒪᓗ ᐊᑕᐅᓯᑦ ᖃᒪᓂᑦᑐᐊᒥᒃ 
ᐅᓪᓗᓂ ᐱᖓᓱᓂᒃ. 
 
ᐅᖅᓱᖅᑑᖅ ᕼᐊᑭᕐᓂᑭᓴᐅᑎᕕᐅᓂᐊᕐᒥᔪᖅ ᑕᖅᑭᐅᓂᐊᖅᑐᒥ ᐄᐳᕈᓪ 24, 25 ᐊᒻᒪᓗ 26, 2003. ᑕᐃᒃᑯᐊ 
ᐃᓚᐅᖃᑕᐅᔪᑦ ᑎᑭᕋᓛᖅᑐᑦ ᑕᓗᕐᔪᐊᓂᒃ ᐊᒻᒪᓗ ᑯᒐᕐᔪᒻᒥ. ᑕᓗᕐᔪᐊᓂ ᕼᐊᑭᕐᓂᕐᒧᑦ ᑲᑐᑦᔨᖃᑎᒌᖏᑦ 
ᑮᓇᐅᔭᓕᐅᕋᓱᐊᖅᑐᑦ ᐊᒻᒪᓗ ᐅᐸᓗᖓᐃᔭᖅᐸᓪᓕᐊᒧᑦ ᐊᐅᓪᓚᑎᑦᑎᓂᕐᒧᑦ ᒥᑭᔪᑕᐅᓂᕐᓴᐅᔪᓂᒃ ᕼᐊᑭᖅᑎᐅᒧᓂᒃ 
ᔭᓗᓇᐃᕝᒧᑦ ᐅᐸᓪᓗᑎᒃ ᕗᔅᑦ ᐃᐊᒃᑯᑦ-ᓛᐹᑦ ᕼᐊᑭ ᐱᓐᖑᐊᓂᖅᐊᖓ ᐃᐳᕈ 17, 18, ᐊᒻᒪᓗ 19, 2003. 
 
ᐱᕈᖅᓴᐃᒐᓱᐊᕐᓂᖅ ᑮᓇᐅᔭᓂᑦ ᒪᑯᑎᒎᓇ ᑲᑐᔾᔨᖃᑎᒌᑦ ᖁᕕᐊᓇᖅᓯᑎᑦᑎᖃᑦᑕᕐᒪᑕ ᓄᓇᖃᑦᑎᐅᔪᓂᒃ 
ᐱᓐᖑᐊᓂᖃᑦᑎᑎᓪᓗᑎᒃ ᕼᐊᑭᓄᑦ ᐊᒻᒪᓗ ᕚᓕᕚᑐᖃᑦᑎᓪᓗᒍ. ᖁᕕᐊᓇᖃᑦᑕᑦᓯᒪᕗᖅ ᐃᓄᖏᓐᓄᑦ 
ᐅᖅᓱᖅᑑᒥᐅᑦ. ᐃᓇᑉᐸᔅᓯ ᖃᐃᖁᓪᓗᓯ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 515-1(6): ᓯᐊᒻᒪᖅᑎᕆᓂᖅ ᒥᑦᑎᒪᑕᓕᒻᒥ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑉᐱᐊᓱᑲᐃᓐᓇᖅᑯᖓ ᑭᖑᓪᓕᖅᐹᖑᓂᐊᕐᕆᐊᖅᓴᖅ ᓂᑯᕕᓪᓗᖓ 
ᐅᓪᓗᒥ. ᐅᖃᖅᑏ, ᖁᔭᓐᓇᒦᕈᒪᒐᒃᑯ ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ ᑲᔪᓯᑎᑦᑎᑎᐊᕐᓂᖓᓂᒃ 
ᐊᐅᓛᖅᑎᕆᓂᒃᑯᑦ ᐸᕐᓇᑕᐅᓯᒪᓂᒃᑯᑦ ᐱᓕᕆᕕᐊᑕ ᐃᓕᓐᓂᐊᖅᑐᓕᕆᔨᒃᑯᑦ, ᐊᒻᒪᓗ ᑐᓴᖅᑎᑦᑎᒍᓐᓇᖅᑲᐅᒻᒪᑦ 
ᐅᓪᓗᒥ ᐃᖅᑲᓇᐃᔮᒃᓴᐅᔪᓂᑦ ᐃᓕᔭᐅᓂᐊᖅᑐᓂᒃ ᒥᑦᑎᒪᑕᓕᒃᒥ. ᖁᕕᐊᓱᒃᐳᒍᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐊᐅᓛᖅᑎᕆᓯᒪᓕᕐᒪᑕ. ᑐᓴᖅᑎᒍᒪᓪᓗᒋᑦ ᓂᕈᐊᖅᑎᒋᓯᒪᔭᒃᑲ ᒥᑦᑎᒪᑕᓕᒃᒥ, ᑕᑯᓂᐊᓕᕆᕗᒍᑦ ᒫᓐᓇᑦᑎᐊᖅ, ᓯᓚ 
ᐱᐅᑉᐸᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 516-1(6): ᖁᔭᓕᓂᖅ ᓂᕈᐊᖅᑎᓂᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓂᑯᕕᑉᐳᖓ ᐅᓪᓗᑐᐃᓐᓇᐅᑎᓪᓗᒍ, 
ᑭᖑᓪᓕᖅᐹᕆᕙᓪᓚᐃᓕᖅᑕᕗᑦ ᒫᓐᓇ ᑲᑎᒪᓂᕆᔭᑦᑎᓐᓂ. ᖁᔭᓐᓇᒦᕈᒪᒐᒃᑭᑦ ᓂᕈᐊᖅᑎᒋᓯᒪᔭᒃᑲ ᑲᖏᑦᑐᒑᐱᒻᒥᐅᑦ, 
ᐊᒻᒪᓗ ᕿᑭᖅᑕᔾᔪᐊᕐᒥᐅᑦ, ᑕᐃᒃᑯᓇᓐᖓᑦ ᓇᖏᕈᓐᓇᖅᑎᑕᐅᕙᒃᑲᒪ ᒪᓕᒐᓕᐅᖅᕕᒻᒥ ᐊᒻᒪᓗ ᐱᔪᒪᔭᑦᑎᓐᓂᒃ 
ᓂᓪᓕᕈᓐᓇᖃᑦᑕᖅᑐᖓ. ᐃᓄᐃᑦ ᓄᓇᕗᒻᒥ ᑐᓵᖃᑦᑕᕐᒪᑕ ᐅᖃᐅᓯᕆᔭᑦᑎᓐᓂᒃ ᒪᓕᒐᓕᐅᖅᕕᒻᒥ ᑕᐃᒪᖓᓂᑦ 
1999-ᒥᓂᑦ. 

ᐃᑉᐱᒍᓱᑦᑎᐊᖅᑯᖓ ᑭᒡᒐᑐᖅᑕᓐᓂᒃ ᐃᓄᓐᓂᑦ ᓄᓇᕗᒻᒥ, ᐃᓕᖅᑯᓯᖏᓐᓂᓪᓗ, ᐊᒻᒪᓗ ᐅᖃᐅᓯᖏᓐᓂᑦ ᐃᓗᐊᓂ 
ᒐᕙᒪᒃᑯᑦ ᓄᓇᕗᒻᒥ. ᑕᒪᓐᓇ ᐱᒻᒪᕆᐅᒻᒪᑦ ᐅᕙᓐᓄᑦ. ᕿᓃᓐᓇᐅᔭᕋᒪ ᓴᓐᖓᑎᑉᐸᓪᓕᐊᒋᐊᖃᓐᓂᖓᓄᑦ 
ᑮᓇᐅᔭᓕᐅᕈᑎᒋᓇᓱᐊᖅᑕᐅᕙᑦᑐᓄᑦ ᐃᓅᓯᖃᑦᑎᐊᖁᓪᓗᒋᑦ ᓄᓇᕗᒻᒥᐅᑦ, ᐱᓗᐊᖅᑐᒥᒃ ᒥᑭᔫᑎᑦ ᓄᓇᓕᐅᔪᑦ. 
 
ᐱᓗᐊᖅᑐᒥᒃ ᐱᒻᒪᕆᐅᒋᕗᒃ ᐊᑦᔨ̀ᒌᑎᑦᑎᓇᓱᐊᖃᑦᑕᕋᑦᑕ ᑐᓂᓯᐅᖅᑲᐃᓂᑦᑎᒍᑦ ᐊᑐᖅᑕᐅᒍᓐᓇᖅᑐᓂᒃ 
ᑮᓇᐅᔭᓕᐅᕋᓱᐊᕐᓂᕐᒧᑦ, ᐱᓗᐊᖅᑐᒥᒃ ᒥᑭᔪᓄᑦ ᓄᓇᓕᐅᔪᓄᑦ. ᑕᐃᒪᐃᑦᑑᒪᑦ, ᓄᓇᕗᒻᒥᐅᑦ ᐊᒻᒪᓗ ᒥᑭᓂᖅᓴᐃᑦ 
ᓄᓇᓕᐅᔪᑦ ᑭᒡᒐᑐᖅᑕᐅᑦᑎᐊᕆᐊᖃᒻᒪᑕ ᒪᓕᒐᓕᐅᖅᕕᒻᒥ ᐊᒻᒪᓗ ᒥᓂᔅᑕᖃᕝᕕᒻᒥ. ᐅᐱᒍᓱᑦᑎᐊᖅᑯᖓ 
ᐅᑉᐱᕈᓱᒃᑲᒪ ᐃᓅᓯᖏᑦ ᓄᓇᕗᒻᒥᐅᑦ ᐋᖅᑭᐹᓕᕈᓐᓇᕐᒪᑕ. ᐅᑦᔨᓱᖁᔨᑦᑎᐊᖅᑯᖓ, ᑭᓯᐊᓂᓕ, ᐱᐅᔪᐃᓐᓇᕐᓂᒃ 
ᑐᓴᖃᑦᑕᔾᔮᖏᓐᓇᑦᑕ. ᑕᐃᒪᐃᖏᓐᓇᕐᒪᑦ. 
 
ᐅᖃᕈᒪᓪᓗᖓᓗ ᐊᒥᓱᑦ ᖃᓪᓗᓈᑦ ᐱᔾᔪᓯᖏᑦ ᐱᔪᒥᓇᓕᕐᒪᑕ, ᐊᒥᓱᑦᑕᐅᖅ ᐃᓄᐃᑦ ᐃᓕᖅᑯᓯᖓᒍᑦ. ᓈᒻᒪᖏᑦᑐᑦ 
ᑭᓯᐊᓂ, ᐊᐅᓗᔾᔨᓗᑕ ᑕᒪᒃᑯᓄᖓᐃᓐᓇᖅ ᐊᑑᑎᖃᖅᓯᒪᔪᑐᐊᓄᑦ ᐱᑦᔪᑎᒋᓪᓗᒍ ᑕᑯᖃᑦᑕᕐᓂᐊᕐᒥᒐᑦᑕ 
ᓈᒻᒪᖏᑦᑐᓂᒃ ᐃᓅᓂᑦᑎᓐᓂ ᓯᓚᔾᔪᐊᒥ. 
 
ᐱᓕᕆᐊᕆᔭᕗᑦ ᑕᕙᐅᖏᓐᓇᖑᓱᓐᒪᑦ ᐱᐅᓯᕚᓕᕋᓱᐊᖏᓐᓇᕐᓗᑎᒍ, ᐱᔭᕆᐊᑭᑦᑐᒃᑯᑦ ᐊᒻᒪᓗ ᖁᕕᐊᓇᖅᑐᒃᑯᑦ, 
ᐃᓘᓇᖓᒍᑦ ᐊᒻᒪᓗ ᐱᒡᒐᓇᖅᑐᒃᑯᑦ. ᑭᓯᐊᓂᓕ ᐅᓇ ᐱᒻᒪᕆᐅᓂᕆᕚ ᐋᖅᑭᕚᓕᑎᑦᑎᒐᓱᐊᕐᖏᓐᓇᕐᓂᐊᕋᑦᑕ 
ᐊᒃᓱᕈᓐᓇᖅᑐᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 517-1(6): ᑐᖁᑕᐅᕕᒻᒥᒃ ᖁᕕᐊᓲᑎᖃᕐᓂᖅ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᐃᑦᑐᒻᒪᕆᒻᒥᒃ ᑲᑎᒪᔩᑦ ᐅᖃᐅᓯᖏᑎᒍᑦ 
ᐅᖃᑲᐃᓐᓇᖑᓱᒃᐳᖓ, ᐅᖃᐅᓯᖃᓪᓗᖓ ᖁᕕᐊᓲᑎᒋᖃᑦᑕᑕᑦᑎᓐᓂᒃ. ᐅᖃᕈᒪᓪᓗᖓ ᐃᓚᒃᑲ ᐊᓲᔪᓯ ᐊᒻᒪᓗ 
ᑕᑯᓛᓕᖅᐳᒍᑦ ᒫᓐᓇᕈᓗᒃ. ᐊᓲᔪᓰᕈᒪᓪᓗᖓᓗ ᓇᐅᔮᒥᐅᑕᓄᑦ. 
 
ᐅᖃᖅᑏ, ᐄᐳᕈ 20, 2003, ᒪᑭᑕᐅᕕᐊᖑᓂᐊᕐᒪᑦ. ᒪᒃᑯᒃᑑᑎᓪᓗᖓ ᑰᒑᕐᔪᒻᒥ, ᓂᕆᕕᔾᔪᐊᖅᐸᓚᐅᖅᓯᒪᒐᑦᑕ 
ᐊᒻᒪᓗ ᓇᓪᓕᐅᓐᓂᕐᓯᐅᕐᓗᑕ, ᐱᐅᓕᔨᑦᑕ ᒪᑭᒃᑲᓐᓂᕐᓂᖓᓂᒃ ᓇᓪᓕᐅᓐᓂᕐᓯᐅᕈᑎᖃᕐᓗᑕ. ᐅᓪᓗᒥᐅᓕᕐᑐᖅ. ᐅᓪᓗᒥ 
ᑰᒑᕐᔪᒻᒥ ᒪᑭᕝᕕᐊᒥᒃ ᓇᓪᓕᐅᓐᓂᕐᓯᐅᕈᑎᖃᕋᑦᑕ. 
 
ᐅᖃᖅᑏ, ᓂᕈᐊᖅᑎᒋᓯᒪᔭᒃᑲ ᓇᐅᔮᓂ ᐊᒻᒪᓗ ᑰᒑᕐᔪᒻᒥ ᖃᓄᐃᖏᑦᑎᐊᖁᕙᒃᑲ ᒪᑭᕝᕕᐊᕐᓂᐊᖅᑎᓪᓗᒋᑦ, 
ᐱᓗᐊᖅᑐᒥᒃ ᐃᓚᒃᑲ, ᒪᓕᒐᓕᐅᖅᑎᐅᖃᑎᒃᑲ, ᐊᒻᒪᓗ ᐃᖅᑲᓇᐃᔭᖅᑎᐅᖃᑕᐅᔪᑦ, ᖁᔭᓐᓇᒦᒃ. ᑭᒃᑯᓕᒫᖑᔪᓯ 
ᒪᑭᕝᕕᐊᑦᑎᐊᖁᕙᔅᓯ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᐃᖅᑭᑦᑐᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 518-1(6): ᖁᔭᓕᓂᖅ ᒪᓕᒐᓕᐅᖅᑎᓂᑦ ᓂᕈᐊᖅᑎᓂᓪᓗ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᒃᓴᖅ, ᖁᕕᐊᓱᓗᐊᑦᑎᐊᓚᐅᖏᓐᓇᒪ. ᑭᓯᐊᓂ ᐅᓪᓗᒥ, 
ᖁᕕᐊᓱᓗᐊᖔᖅᑰᓕᖅᑐᖓ, ᖃᐅᔨᒪᓪᓗᖓ ᐊᖏᕐᕋᐅᓂᐊᓕᖅᑐᖓ. ᐋᓐᓂᐊᕆᑲᐃᓐᓇᖅᑕᕋ 
ᐊᓯᐅᑲᐅᑎᒋᖅᑯᐃᔨᓪᓗᓂ. 
 
ᐅᖃᖅᑏ, ᑭᓱᑐᐃᓐᓇᕐᓂᒃ ᐅᖃᐅᓯᒃᓴᖃᕋᓱᐊᖃᑦᑕᕋᑦᑕ ᐃᒃᐱᒋᔭᑦᑎᓐᓂᒃ. ᐅᓪᓗᒥᓗ ᐊᖏᕐᕋᐅᓂᐊᕋᑦᑕ. ᐅᓪᓗᒥ 
ᑭᖑᓪᓕᖅᐹᖑᓪᓗᓂ ᑲᑎᒪᓂᕐᒧᑦ, ᐊᒻᒪᓗ ᐅᓪᓗᑐᐃᓐᓇᐅᑉ ᐅᓪᓛᕆᓪᓗᓂᐅᒃ. ᓂᕈᐊᖅᑎᒋᓯᒪᔭᒃᑲ ᖁᔭᓐᓇᒦᖅᐸᒃᑲ 
ᐅᕙᓐᓂᒃ ᓂᖅᑐᕐᓂᖏᓐᓄᑦ ᐃᓱᒫᓗᒍᑎᖃᖅᑎᓪᓗᒋᑦ. ᐱᔪᒪᔭᓕᒫᖏᑦ 
ᐅᖃᐅᓯᕆᔭᐃᓐᓇᕆᔪᓐᓇᓐᖏᒃᑲᓗᐊᖅᑎᓪᓗᒋᑦ, ᐅᓪᓗᖃᑦᑎᐊᖁᕙᒃᑲ, ᐊᒻᒪᓗ ᐅᓪᓗᒥ ᕿᑐᓐᖓᒃᑲ 
ᑕᑯᔪᓐᓇᖅᓯᓂᐊᓕᕋᒃᑭᑦ. 
 
ᐅᖃᖅᑏ, ᖁᕕᐊᓱᒃᐳᖓ ᐅᓪᓗᒥ ᑕᕝᕙᓃᑦᑐᓐᓇᕋᒪ. ᓯᕗᓂᐊᒍᑦ ᐅᐸᓗᖓᐃᔭᖅᑲᐅᖏᓐᓇᒪ ᑲᑎᒪᔨᐅᓂᕐᒧᑦ 
ᐅᖃᐅᓯᒃᓴᕆᓂᐊᖅᑕᓐᓂᒃ, ᑕᐃᒪᐃᒻᒪᑦ ᐊᑯᓂᐅᔪᒥᒃ ᑲᑎᒪᔨᐅᓂᕐᒧᑦ ᐅᖃᐅᓯᒃᓴᖃᑯᑖᔾᔮᖏᑦᑐᖓ. ᖃᓪᓗᓈᑎᑐᑦ 
ᐅᖃᓪᓚᓕᒻᒪᒃᓴᕋᓱᐊᖃᑦᑕᖅᑐᖓ, ᒥᑭᑦᑐᑯᓘᒐᓗᐊᒥᒃ ᐊᒻᒪᓗ ᖃᓪᓗᓈᑎᑐᑦ ᖃᐅᔨᒪᔭᑐᐊᕋ - "Thank you, Mr. 
Speaker." 
 
ᓯᕗᓂᐊᒍᑦ ᒥᓂᔅᑕ ᖁᔭᒋᔪᒪᕙᕋ ᑐᒃᓯᕋᐅᑎᓐᓂᒃ ᑐᓂᓯᔪᓐᓇᕐᓂᖓᓄᑦ ᓄᓇᖁᑎᒋᔭᓐᓂ. ᐅᒃᐱᕈᓱᒃᑐᖓ 
ᐱᓕᕆᖃᑎᖃᕐᓂᐊᕐᒪᑕ ᐱᓐᐅᖓᕐᕕᒻᒧᑦ ᓄᓇᓕᖁᑎᒋᔭᓐᓂ, ᐊᒻᒪᓗ ᒥᓂᔅᑕ ᐃᖏᕐᕋᔪᓕᕆᔨᒃᑯᓐᓄᑦ 
ᐅᐸᓗᖓᐃᔭᖅᑰᕐᒪᑦ ᐊᑐᐃᓐᓇᖃᕐᓂᕐᒧᑦ ᐊᑐᕆᐊᓂᒃ, ᐊᓯᖏᓂᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᒥᓂᔅᑕ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 519-1(6): ᐊᐅᓪᓚᖅᓯᒪᓂᕆᓂᐊᖅᑕᖓ ᐱᓇᓱᐊᕈᓯᕐᒥ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲ ᖃᐅᔨᑎᑦᑐᒪᓪᓗᒋᑦ ᑕᐃᓐᓇ 
ᐃᓄᒃ ᐅᖃᐅᓯᕇᓐᓇᖅᐸᒃᑕᕋ, ᑭᐊᕙᓐ, ᑕᒪᐅᓐᖓᕐᓂᐊᕐᒪᑦ, ᐸᓂᖓ ᔨᐊᓇ ᐃᓚᒋᔭᐅᓗᓂ. 
ᑕᑯᔪᒪᕐᔪᐊᓕᖅᑕᕋᓗᐊᒃᑲ, ᖃᐅᑉᐸᑦ ᐋᑐᕚᒧᓐᖓᐅᓂᐊᕋᒪ, ᐊᒻᒪᓗ ᐅᑎᕐᓂᐊᕐᓗᓂ ᐄᐳᕈ 3-ᖑᓕᖅᐸᑦ. 
 
ᐄᐳᕈ 4-ᖑᓕᖅᐸᑦ, ᐃᕐᓂᕋ ᔫᓯᐱ ᐃᖃᓗᖕᓄᓐᖓᐅᓂᐊᕐᒥᖕᒪᑦ ᕼᐋᕿᕆᐊᖅᑐᖃᑕᐅᓗᓂ. ᕼᐋᕿᖅᑎᓪᓗᒋᑦ, 
ᑕᒫᓃᖃᑎᒋᓛᕋᒃᑯ. ᐊᒃᓱᐊᓗᒃ ᐱᒃᑯᒋᔭᕋ ᕼᐋᑭᖃᑕᐅᔪᓐᓇᕐᒪᑦ. ᐃᕐᓂᕋᓗ ᐸᖕᓂᕐᑑᒧᑦ ᐅᑎᖃᑎᒋᓂᐊᕆᓪᓗᒍ ᐄᐳᕈ 
7-ᖑᓕᖅᐸᑦ. 
 
ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᑖᒻᓴᓐ, ᒥᓂᔅᑕ ᑲᒪᒋᔭᖃᖅᑐᖅ ᓄᓇᓕᖕᓂ ᒐᕙᒪᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᐸᖕᓂᕐᑑᒧᐊᖃᑎᒋᓂᐊᕐᒪᖓ ᓇᓪᓕᐅᓐᓂᕐᓯᐅᕆᐊᖅᑐᕐᓗᑕ ᐸᖕᓂᕐᑑᒥ 
ᒪᑐᐃᖅᓯᓂᐊᖅᑎᓪᓗᒋᑦ ᖃᑦᑎᕆᔨᒃᑯᖏᓐᓂᒃ. ᑖᒃᑯᐊ ᑕᕝᕙ ᐊᐅᓪᓚᖅᓯᒪᓂᕆᓂᐊᖅᑕᒃᑲ ᑐᓴᖅᑎᔾᔪᑎᒃᑲ 
ᐅᓪᓗᒥᐃᒃᓯᕙᐅᑖᖅ 
 
ᖁᔭᓐᓇᒦᕈᒪᕗᖓ ᖃᐅᔨᒪᒐᒪ ᐅᓪᓗᒥ ᑭᖑᓪᓕᖅᐹᖑᓪᓗᓂ ᑲᑎᒪᓂᐅᓂᐊᓕᕐᒪᑦ, ᖃᐅᑉᐸᓪᓗ ᐊᐅᓪᓚᕐᓂᐊᕋᒪ. 
ᑲᑎᒪᐃᓐᓇᕐᓂᐊᕋᓗᐊᕈᔅᓯ, ᑕᕝᕙᓃᑦᑐᓐᓇᔾᔮᖏᓐᓇᒪ ᓇᒡᒐᔾᔭᐅᒥ. 

ᐅᖃᖅᑎ, ᐃᖅᑲᓇᐃᔭᖅᑎᒃᑲ ᖁᔭᓐᓇᒦᕈᒪᔭᒃᑲ ᐊᒻᒪᓗ ᐃᖅᑲᓇᐃᔭᖅᑎᒃᑲ ᓯᓚᑦᑐᓴᕐᕕᒻᒥ. ᖁᔭᓐᓇᒦᕈᒪᒻᒥᔭᒃᑲ 
ᑐᓵᔨᒋᔭᕗᑦ ᐊᒻᓐᒪᓗ ᐃᖅᓇᐃᔭᖅᑎᐅᔪᑦ ᐃᓐᓂᕐᕕᒻᒥ, ᑕᐃᒃᑯᐊ ᓴᖅᑮᖃᑦᑕᖅᑐᑦ ᑲᑎᒪᔾᔪᑎᒥᓂᑦᑎᓐᓂᒃ ᐃᓄᒃᑎᑐᑦ 
ᐊᒻᒪᓗ ᖃᓪᓗᓈᑎᑐᑦ, ᐊᒻᒪᓗ ᕼᐊᓗᖅᑲᕋ ᓇᔭᒐ. ᖁᔭᓐᓇᒦᒃ 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓯᕗᓕᖅᑎ ᐅᑲᓕᖅ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 520-1(6): ᑲᑎᒪᓂᕐᒥ ᐊᑐᖅᑕᐅᔪᑦ - ᑭᒃᑯᓕᒫᓂᑦ ᖁᔭᓕᓂᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᖃᑎᒐ ᐊᑭᓕᓐᓃᑦᑐᖅ ᐅᕙᓐᓂᒃ 
ᐱᑦᑎᐊᖏᒻᒪᑦ, ᑕᒪᓕ ᑕᕝᕙᓐᖓ ᒪᓕᒐᓕᐅᕐᕕᒻᒥ ᐊᓂᑕᐅᖁᕙᕋ; ᖁᖓᓯᕈᖓ ᐲᕐᓗᒍ, ᖁᖓᓯᕈᕐᒥᓂᒃ 
ᓂᐊᖁᓐᖑᓕᕐᓂᐊᑐᒃᓴᐅᖏᒃᑲᓗᐊᖅᐳᖅ, ᐅᖃᖅᑎ. ᖁᖓᓯᕈᖓᓂᒃ ᐲᖅᓯᖁᔭᕋ. 
 
ᖁᔭᓐᓇᒦᒃ, ᐅᖃᖅᑎ. ᐅᓪᓗᒥᒃ ᑭᖑᓪᓕᖅᐸᐅᓕᕐᒪᑦ ᑲᑎᒪᓂᑦᑎᓐᓂᒃ ᒪᓕᒐᓕᐅᕐᕕᒻᒥ, 
ᐊᒃᓱᕈᑲᐃᓐᓇᖃᑦᑕᕋᓗᐊᕐᒥᑎᓪᓗᑕ ᑲᑎᒪᑎᓪᓗᑕ, ᒪᓕᒐᓕᐅᖅᑎᐅᖃᑎᒃᑲ ᐅᖃᖃᑦᑕᕐᓯᒪᔪᑦ ᐃᓛᓐᓂᒃᑯᑦ 
ᐊᒃᓱᕈᓐᓇᑐᕐᓯᐅᖃᑦᑕᕋᓗᐊᖅᑎᓪᓗᑕ ᐅᖃᕈᓐᓇᑐᐃᓐᓇᖅᑐᖓ ᑲᑎᒪᓂᑦᑎᓐᓂᒃ ᖁᕕᐊᓇᖅᑐᐃᓐᓇᐅᔪᓐᓇᖏᒻᒪᑕ. 
 
ᖁᔭᓐᓇᒦᕈᒪᔪᖓ ᐅᕙᑦᑎᓐᓂᒃ ᑲᔪᓯᑎᑦᑎᒋᐊᕈᓐᓇᕋᑦᓯ ᐊᒻᒪᓗ ᖃᐅᔨᒪᓪᓗᖓ ᓱᓕ ᑕᐃᒪᐃᑦᑐᒥᒃ 
ᐊᖅᑯᓴᕐᓯᖃᑦᑕᕐᓂᐊᕐᒥᔪᒍ ᓯᕗᓂᑦᑎᓐᓂ. ᖁᔭᓐᓇᒦᕈᒪᔭᒃᑲ ᓄᓇᕗᒻᒥᐅᑕᐅᔪᑦ, ᐃᓐᓇᕆᔭᕗᑦ ᐅᕙᓐᓄᑦ 
ᐅᖄᓚᖃᑦᑕᕐᒪᑕ ᐊᒻᒪᓗ ᐃᖃᓗᒻᒥᐅᖑᖃᑎᒃᑲ, ᐃᓐᓇᒻᒪᕆᒋᔭᕗᑦ ᐅᕙᓐᓄᑦ ᐅᖃᕈᓐᓇᖑᐊᑕᓯᓐᓇᖅᐸᒃᑐᑯᑦ 
 
ᐊᒃᓱᕈᕐᓇᑐᒃᓯᐅᐸᒃᑲᓗᐊᖅᑐᑕ. ᑭᓯᐊᓂᓕ ᐃᑲᔪᖅᑐᖅᑕᐅᓪᓗᓂ, ᐊᒃᓱᐊᓗᒃ ᖁᕝᕙᐸᓪᓕᓐᓇᖅᑐᖅ, ᑕᐃᒃᑯᐊ 
ᐃᓐᓇᕆᔭᕗᑦ ᖁᔭᓐᓇᒦᕈᒪᔭᒃᑲ. ᑕᐃᒃᑯᐊ ᐅᖃᐅᓯᕆᔭᖏᑦ ᐃᓱᒪᒋᖃᑦᑕᕐᓂᐊᖅᐸᕗᑦ. ᖁᔭᓐᓇᒦᒃ. ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᓯᕗᓕᖅᑎ. ᑕᐃᓐᓇᖃᐃ ᒪᓐᑐᕆᐊ ᑲᓇᐃᑎᐊᓐ ᖁᖓᓯᕈᐃᑦ ᑐᓂᒍᕕᐅᑉ 
ᐃᖅᑭᑦᑐᕐᒧᑦ ᑕᐃᓐᓇ ᐊᑐᖃᑦᑕᕐᓂᐊᕐᖓᒍ ᒪᓕᒐᓕᐅᕐᕕᒻᒥ. ᒪᓕᒐᓕᐅᖅᑏ ᐅᖃᐅᓯᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 521-1(6): ᖁᔭᓕᓂᖅ ᓂᕈᐊᖅᑎᓂᑦ ᒪᓕᒐᓕᐅᖅᑎᓂᓪᓗ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᖁᔭᓕᔪᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᒃ. 
ᐅᓪᓗᑯᑕᖃᖅᐸᒃᑲᓗᐊᖅᑐᒍᑦ, ᐊᖏᕐᕋᐸᓐᖏᑦᑐᒍᑦ 9:00 ᐅᓐᓄᒃᑯᑦ ᐃᓛᓂᒃᑯᑦ. ᖁᔭᓐᓇᒦᕈᒪᔭᒃᑲᑦ ᐊᐃᒃᐸᕆᔭᕗᑦ 
ᕿᓄᐃᓴᕈᓐᓇᕐᓂᖏᓐᓂᒃ ᐅᑕᖅᑭᓪᓗᑎᒃ ᐊᐃᒃᐸᕐᒥᓂ ᐊᖏᕐᕋᕐᓯᔪᑦ ᑲᑎᒪᓂᖃᖅᑎᓪᓗᑕ. 
ᐃᑲᔪᖅᑐᖅᑕᐅᓂᐊᓗᒃᑎᓐᓄᑦ ᑕᕝᕙᓂᒍᓐᓇᖅᐸᒃᐳᒍ. 
 
ᓯᕗᓕᖅᑎ ᐅᖃᖅᑲᐅᒻᒪᑦ, ᐊᒃᓱᕈᓐᓇᖅᑐᒃᑯᑲᐃᓐᓇᖃᑦᑕᕋᑦᑕ ᑲᑎᒪᓂᖃᖅᑎᓪᓗᑕ ᑭᓯᐊᓂᓕ ᐃᑲᔪᖅᑐᖅᑕᐅᕙᒃᑐᒍ 
ᐃᖅᑲᓇᐃᔭᖅᑎᑎᓐᓂᒃ ᐊᒻᒪᓗ ᐊᐃᒃᐸᑎᓐᓂᒃ ᐊᒻᒪᓗ ᓄᓇᕗᒻᒥᐅᕗᑦ ᑕᐃᒪᐃᑦᑐᒃᑰᕋᓗᐊᖅᑎᓪᓗᑕ. 

ᐊᔪᕐᓇᖏᑉᐸᑦ, ᐊᐅᓪᓚᓛᕋᒪ ᐃᖃᓗᓐᓂᑦ ᐃᒃᐱᐊᕐᔪᒻᒧᑦ ᖃᒧᑕᐅᔭᒃᑯᑦ. ᐃᓚᐅᔪᓐᓇᖅᑐᓯ. ᖃᒧᑎᖃᓛᕋᑦᑕ 
ᐃᓂᖃᕐᓂᐊᖅᑐᓯ. ᑕᐃᒪᓕ ᖁᔭᓐᓇᒦᕈᒪᕙᒃᓯ ᐊᑕᖏᑦᑎᐊᖅᑐᓯ ᐊᒻᒪᓗ ᑕᐃᒃᑯᐊ ᑭᒡᒐᖅᑐᖅᑕᓕᒫᒃᑲ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᒃᑕᖅᑐᖅᑐᖅ 
 
ᐅᖃᖅᑎ: ᖁᔭᓐᓇᒦᒃ, ᐅᐃᓕᐊᒻᔅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 522-1(6): ᖁᕕᐊᓲᑎᖃᕐᓂᖅ ᓄᓇᕗᒥ ᓄᓇᑖᕈᑎᒧᑦ ᐊᖏᕈᑎᐅᑉ 
ᐊᑎᓕᐅᖅᑕᐅᓂᖓᓂᒃ ᖁᕐᓗᖅᑑᒥ 
 
Hᐊᕕᐅᔭᖅ: ᖁᔭᓐᓇᒦᒃ. ᐅᖃᖅᑎ. ᐃᓄᑭ, ᐊᒃᓱᐊᓗᒃ ᖁᖓᓯᕈᐃᑦ ᐱᐅᒋᔭᕋ. ᖁᖓᓯᕈᑦᑎᐊᕙᓗᒃ. ᖁᔭᓐᓇᒦᒃ, 
ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᐅᖃᕈᒪᓪᓗᖓ ᓇᓪᓕᐅᓂᕐᓯᐅᑕᐅᓂᖓᓄᑦ ᐊᑎᓕᐅᖅᑕᐅᓂᖓᓄᑦ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒧᑦ ᖁᕐᓗᖅᑐᒥ. 
 
ᔪᓚᐃ 9-ᖑᓕᖅᐸᑦ ᓇᓪᓕᐅᓂᕐᓯᐅᓐᓂᖃᓛᓕᕋᑦᑕ ᖁᓕᓐᓂᒃ ᐅᑭᐅᓂᑦ ᐱᒻᒪᕆᐅᓯᒪᔪᓂᒃ. ᖁᕐᓗᖅᑑᒥᐅᑦ 
ᓇᓪᓕᐅᓂᕐᓯᐅᒻᒪᑕ ᐊᕐᕌᒍᑕᒪᑦ. ᓇᓪᓕᐅᓂᕐᓯᐅᕐᓂᐅᕙᒃᑐᑦ ᐃᒪᐃᓕᐅᖅᐸᒃᑐᑦ ᐃᓄᐃᑦ ᐃᓕᖅᑯᓯᖏᑎᒍᑦ 
ᐱᓐᖑᐊᖅᑐᑎᒃ ᐊᒻᒪᓗ ᐊᓯᖏᓐᓂᒃ ᓄᓇᖅᑲᑎᒋᔭᖑᔪᓂᒃ ᖃᐃᖁᔨᓪᓗᑎᒃ ᐃᓚᐅᖃᑕᐅᓪᓗᑎᒃ. 
 
ᐅᖃᖅᑎ, ᑕᒫᓂ ᐊᕐᕌᒍᒥ ᖁᕕᐊᓱᒍᑎᖃᕐᓂᖓᑦ ᐊᖏᓂᕐᓴᐅᓂᐊᕐᓕᒪᑦ. ᑎᑭᕋᕐᓂᐊᕐᒪᑕ ᓄᓇᕕᒻᒥᑦ, ᐊᓚᔅᑲᒥᑦ, 
ᐊᑯᑭᑦᑐᓂᒃ, ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ. ᖁᕐᓗᖅᑐᒥᐅᑦ ᐊᒃᓱᐊᓗᒃ ᐅᐱᒍᓱᒃᐳᑦ ᑲᒪᓂᐊᕐᓗᑎᒃ ᓯᓚᕐᔪᐊᒥ 
ᐅᑭᐅᖅᑕᖅᑐᒥ ᐱᓐᖑᐊᕐᓂᐅᓂᐊᖅᑐᑦ ᔪᓚᐃᒥ. 
 
ᐱᓐᖑᐊᓂᐅᔪᑦ ᐃᑲᔫᑎᓂᐊᖅᑐᑦ ᓴᖅᑭᐅᒪᑎᑦᑎᑲᓐᓂᕐᓗᑎᒃ ᐱᔪᒪᓂᑦᑎᓐᓂᒃ ᐃᓄᐃᑦ ᐃᓕᖅᑯᓯᑐᖃᖏᓐᓄᑦ 
ᐱᓐᖑᐊᕈᑏᑦ ᐊᒻᒪᓗ ᐃᓕᖅᑯᓯᕐᒧᑦ. ᐊᒥᓱᑦ ᐱᓐᖑᐊᕈᑎᐅᔪᑦ ᒪᑯᐊ ᑕᓕᕐᒥᓄᑦ ᑎᑭᑦᑎᓂᑭᓴᐅᑎᔪᑦ, ᓯᐅᑎᖏᑎᒍᑦ 
ᓄᓲᕋᐅᑎᔪᑦ, ᐊᒻᒪᓗ ᐃᓪᓗᐃᓇᕐᒧᑦ ᓂᐅᖏᑎᒍᑦ ᑐᑭᖅᓯᖃᑦᑕᖅᑐᑦ, ᐱᓐᖑᐊᖅᑕᐅᓚᐅᖅᓯᒪᖏᑦᑐᑦ ᑕᐃᒪᖓᓂᑦ 
1969. 
 
ᐱᒻᒪᕆᐅᓂᖓᓂᒃ ᓴᖅᑭᐅᒪᑎᑕᐅᓗᓂ ᓴᓐᖏᓂᒃᑯᑦ, ᕿᓄᐃᓵᓂᒃᑯᑦ, ᐊᒻᒪᓗ ᓵᓚᖃᕈᒪᓂᒃᑯᑦ. ᖁᕕᐅᓱᓐᓂᐅᔪᖅ 
ᐃᓚᖃᕐᓗᓂ ᐊᕐᓇᐃᑦ ᖃᓄᐃᓕᐅᖅᑎᑕᐅᓗᑎᒃ ᒪᑯᑎᒎᓇ ᒥᖅᑯᐃᔭᐃᓗᑎᒃ ᓂᕐᓕᒥᓂᕐᒥᒃ, ᑎᓕᐅᕐᓗᑎᒃ, ᐊᒻᒪᓗ 
ᐃᖃᓗᒻᒥᑦ ᐊᕕᑦᑐᐃᓗᑎᒃ. 
 
ᓂᔾᔭᐅᓯᔭᖅᑐᖃᒻᒥᓗᓂᑦᑕᐅᖅ, ᐅᖃᖅᑎ. ᐅᖃᖅᓰ, ᐸᕐᓇᑎᕆᔨᐅᔪᑦ ᑲᑎᒪᔨᕋᓛᑦ ᓴᓇᓯᒪᒻᔪᑦ ᔭᐃᑲᓂᑦ ᐱᐅᔪᓂᑦ, 
ᑕᑯᑎᓐᓂᐊᐸᔅᓯ ᒫᓐᓇ. ᐊᑐᐃᓐᓇᐅᔪᑦ ᑕᐃᑰᓇ ᖁᓪᓗᖅᑑᑉ ᐋᖅᑭᓱᐃᔨᖏᑕ ᑲᑎᒪᔨᕋᓛᖏᒍᑦ. 
 
ᑲᑎᒪᔨᕋᓛᑦ ᓱᓕ ᐅᓪᓗᒥᒧᑦ ᐱᓕᕆᔪᑦ ᐱᔭᕇᕋᓱᐊᕐᒪᑕ ᑮᓇᐅᔭᓕᐅᕈᑕᐅᓇᓱᐊᖅᑐᓂᒃ ᐱᓐᖑᐊᓂᕐᒧᑦ. ᐅᖃᖅᑏ, 
ᑎᓕᐅᖅᐸᑦᓯ, ᖃᓄᐃᔅᓴᖏᒃᑯᔅᓯ, ᐅᑯᐊᓗ ᒪᓕᒐᓕᐅᖅᑎᐅᖃᑎᕗᑦ ᐃᓚᐅᖃᑕᐅᖁᓪᓗᒋᑦ ᔪᓚᐃᒥ 
ᖁᕕᐊᓱᒍᑎᖃᑦᑎᓪᓗᑕ ᑕᒪᑐᒥᖓ, ᐊᒻᒪᓗ ᐃᒻᒪᖃ ᐃᓚᐅᓂᖃᓪᓗᑎᒃ ᐃᓚᖏᓐᓄᑦ ᐱᓐᖑᐊᕈᓯᑐᖃᓐᓄᑦ. ᐊᑎ 
ᐃᓚᐅᖃᑕᐅᒋᐊᓛᖅᑯᓯ ᑕᒪᑐᒥᖓ ᐱᒻᒪᕆᐅᔪᒥᒃ ᖁᕕᐊᓱᒍᑎᒋᓛᖅᑕᑎᓐᓂᑦ. ᖁᔭᓐᓇᒦᒃ, ᐅᖃᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᒥᓂᔅᑕ ᑲᑦᑐᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 523-1(6): ᑯᑦᑐᑦᑕᒥᓂᒃ ᐊᓯᐅᔨᔪᖅ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᑯᓂᐊᓕᒥᒐᒃᑭᑦ ᒫᓐᓇᕈᓗᒃ ᐃᓚᒃᑲ ᓴᓂᑭᓗᐊᒦᑦᑐᑦ, 
ᐅᓪᓗᒥ ᑭᖑᓪᓕᖅᐹᓱᐸᓪᓚᐃᓕᕋᑦᑕ. ᓄᑲᑦᑎᖅᐹᕋ, ᖃᓪᓗᓈᑯᓘᔮᖅᑐᖅ, ᑕᑯᓛᓕᖅᑕᕋ ᒫᓐᓇᕈᓗᒃ, ᐊᒻᒪᓗ 
ᐃᓐᖑᑕᕋ ᑖᒥ. ᐅᓪᓗᒥ ᑕᖄᖅᓯᕐᓂᐊᕋᒪ ᐊᒻᒪᓗ ᐅᖃᐅᓯᖃᔾᔮᖏᑕᐅᓐᓇᕋᒪ ᐊᓐᓂᑭᑦᑐᐊᔪᕝᕕᒻᒥᑦ. 
 
ᐅᖃᖅᑎ, ᐃᒻᒪᖃ ᐱᓇᓱᐊᕈᓰᒃ ᒪᕐᕉᒃ ᐊᓂᒍᑦᑑᓐᓂ, ᐃᓕᓴᐃᔩᑦ ᑎᑭᓯᒪᑎᓪᓗᒋᑦ ᐃᖃᓗᓐᓄᑦ, ᐃᓕᓴᐃᔩᑦ 
ᓴᓂᑭᓗᐊᕐᒥᐅᑕᐃᑦ ᑎᑭᓯᒪᑎᓪᓗᒋᑦ. ᐅᖃᓚᐅᕐᕋᒪ ᑭᖑᑕᐃᖅᑕᒥᓂᐅᓂᕋᑦᑐᖓ ᐊᒻᒪᓗ ᐅᖃᑦᑐᖓ ᑎᒥᓐᓂᒃ 
ᐃᓚᑰᓂᕋᑦᑐᖓ. ᐅᓐᓄᓴᐃᓐᓇᖓᓂ, ᐃᓄᒃᓱᒃ ᐃᓕᓐᓂᐊᖅᕕᐊᓗᐊᓂ, ᑕᐃᒃᑯᐊ ᐃᓕᓴᐅᔩᑦ 
ᖃᓄᐃᓕᐅᕈᓘᔭᖅᑎᑦᑎᓚᐅᕐᒪᑕ ᐅᓐᓄᒃᑯᑦ, ᐊᒻᒪᓗ ᑕᑯᓇᑎᑦᑎᕈᓘᔭᖅᑐᑎᒃ. 
 
ᓴᓂᑭᓗᐊᖅ ᐃᓕᓴᐃᔨᖏᑦ ᐅᕙᓐᓂᒃ ᐃᓚᐅᑎᑦᑎᓕᓚᐅᕐᒪᑕ. ᖁᑦᓱᓚᐅᕋᒪ ᑭᒍᑕᐃᖅᑕᐅᕋᑖᓂᑰᓗᖓ ᐊᒻᒪᓗ 
ᖃᓂᕋ ᓱᓕ ᐃᑉᐱᓂᐊᑦᑎᐊᖏᑦᑐᓂ, ᐅᖃᕋ ᐃᑉᐱᓂᐊᑦᑎᐊᖏᑦᑐᓂ, ᑐᓂᔭᐅᓪᓗᖓ ᖁᑦᓱᒻᒥᒃ. ᐃᓱᒪᖏᑎᐊᖅᑐᖓ 
ᖁᑦᓱᒃᑐᖓ, ᔭᒐᐃᑲᓪᓚᑦᑖᓗᒋᓪᓗᒍ. 
 
ᕿᓂᓕᖅᑐᖓ ᖁᑦᓱᓐᓂᒃ ᓇᒥᓕᒫᖅ, ᓇᑎᕐᒥ. ᐊᓪᓛᑦ ᕿᓂᓕᓚᐅᖅᑐᖓ ᑭᒍᑎᖃᕝᕕᒥᓂᕐᓂᒃ ᐲᖅᑕᐅᓂᑯᒥᑦ. 
ᓇᓂᒍᓐᓇᕐᓇᖑ ᓇᒥᓕᒫᖅ. ᓇᐃᒪᒐᓗᐊᖅᑐᒍ, ᑭᓯᐊᓂ ᓇᓂᒍᓐᓇᖏᑕᕋ.  
 
ᐃᒻᒪᖃ 10 ᒥᓂᔅ ᐊᓂᒍᖅᑎᓪᓗᒍ, ᐳᐃᒍᖅᓯᒪᓕᖅᑐᒍᓕ. ᓱᓇᐅᕝᕙ ᐅᖃᒻᒪ ᐊᑖᓃᑦᑐᒥᓂᐅᒻᒪᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔩᑦ ᐅᖃᐅᓯᖏᑦ. ᐊᕐᕚᕐᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 524-1(6): ᐅᐱᕐᖔᒥ ᓄᖅᑲᖔᕐᓂᕐᒥ ᐊᑐᖅᑕᐅᓂᐊᖅᑐᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᑦ. ᐃᓚᖏᑎᒍᑦ ᓂᐱᖃᕈᓐᓃᓕᕋᑦᑕ, ᐃᒻᒪᖃ 
ᐊᑯᓂᐅᓗᐊᖃᑦᑕᕋᑦᑕ ᑲᑎᒪᔨᑐᐃᓐᓇᐃᑦ ᑲᑎᒪᓕᕋᐃᒻᒪᑕ ᓂᓪᓕᐊᓗᐊᕐᓂᑯᑦᑎᓐᓄᑦ. ᖁᕕᐊᓱᒃᐳᖓ ᐅᓪᓗᒥ 
ᑭᖑᓪᓕᖅᐹᕆᓕᕋᑦᑎᒍ ᒪᓕᒐᓕᐅᖅᕕᒻᒥ, ᑭᓯᐊᓂ ᐅᖃᖅᑏ, ᐃᖅᑲᐅᒪᓂᐊᖅᑯᒍᑦ ᑕᑯᓪᓗᒍ ᑕᖅᑭᕗᑦ, 
ᐃᓘᓇᑲᓴᖓᓂ ᐅᐱᓐᖓᖅᓵᖅ ᐊᒻᒪᓗ ᐊᐅᔭᖓ, ᑲᑎᒪᔨᑐᐃᓐᓇᐃᑦ ᑲᑎᒪᓛᕐᒥᒻᒪᑕ ᓱᓕ. 
 
ᑲᑎᒪᓂᐊᕈᓐᓃᕋᓗᐊᕐᓗᑕ ᑕᓚᕖᓴᒃᑯᑦ, ᑲᔪᓯᓂᐊᖅᑯᒍᑦ ᑲᑎᒪᖃᑦᑕᕐᓗᑕ ᐃᒻᒪᖃ ᑭᖑᓪᓕᖅᐹᑦᑎᓐᓂ ᑕᒫᓂ ᐊᕐᕌᒍᒥ 
ᐊᓪᓚᕕᑦᑎᓐᓂ. 
 
ᓄᖅᑲᖓᑲᐃᓐᓇᓕᕈᑦᑕ ᐊᓕᐊᓇᐃᒋᓗᒍ ᐊᖏᕐᕋᖅᓯᒪᓂᐊᕋᑦᓯ, ᐊᒻᒪᓗ ᐃᖃᓪᓕᐊᓇᐅᓂᐊᓕᕐᒥᒻᒪᑦ. 
ᐃᖃᓪᓕᐊᓕᐅᑎᔪᓪᓗ ᐱᖃᑦᑕᕐᓂᐊᓕᕐᒥᒻᒪᑕ ᐊᒥᓱᓂ ᓄᓇᓕᐅᔪᓂᑦ, ᖃᐃᖁᓪᓗᒋ ᑲᑎᒪᔨᐅᖃᑎᒃᑲ ᓇᓪᓕᐊᓄᑦ 
ᐃᖃᓗᑦᑑᑦᓯᐊ ᐅᕝᕙᓗ ᓴᓪᓖᑦ, 50ᓂ ᓴᒃᑯᖃᕐᑐᖓ, ᑕᐃᒪᐃᒧᓪᓗ ᓂᐅᕕᕆᐊᑐᒐᔭᖏᑦᑐᑎᑦ ᑕᒪᒃᑯᓄᖓ ᓯᕗᖓᒍᑦ 
ᓄᓇᓕᖕᓅᖏᓂᕐᓂᐅᕙᖓ. 
 
ᐃᒪᐃᖁᑦᓱᒍᑦᑕᐅᖅ ᓄᓇᓕᖕᒥ ᒐᕙᒪ ᐃᖏᖅᕋᔫᓕᕆᔨᑯ ᒥᓂᔅᑖ ᖃᓄᖅᑑᒋᐊᖁᓪᓗᒍ ᑕᒪᒃᑯᓄᖓ 
ᐃᖃᓪᓕᐊᓕᐅᑎᓂᖅᓄᑦ, ᐃᒻᒪᖃᓗ ᑕᐃᒪᐃᒍᓐᓇᐸᓐᓂᐊᕐᓗᑎ ᓄᓇᕗᓕᒫᒥ ᐃᖃᓪᓕᐊᓕᐅᑎᔪᓂ, ᖃᐅᔨᒪᑦᓱᖓᓗ  

ᐃᓄᐃᑦ ᐃᖃᓗᑦᑑᑦᓯᐊᒥ ᓵᓪᓚᑦᓴᕋᔭᕐᑐᕐᐃᑦ ᐱᔾᔪᑎᒋᑦᓱᒍ ᐃᖃᓗᑉᐱᖃᕐᒪᑕ ᑕᓯᖏᓐᓂ, ᐊᖏᓛᖑᑦᓱᑎᓪᓗ 
ᐊᕕᑦᓯᒪᓂᕆᔭᖏᑎᒍᑦ. 
 
ᓯᕗᓪᓕᐹᒥ ᖁᔭᓐᓇᒦᕈᒪᑦᓱᒍ ᒥᓂᔅᑕ ᐱᑰ ᐋᓐᓂᐊᖅᕕᑦᓴᐅᓛᕐᑐᒧᑦ ᓴᓇᔭᐅᓂᐅᓴᓛᓕᕐᑐᒧ. ᖁᔭᓐᓇᒦᕈᒪᑦᓱᒍ 
ᒥᓂᔅᑖ ᓄᓇᓕᖕᒥ ᒐᕙᒪ ᐃᖏᖅᕋᔫᓕᕆᔨᑯ, ᑭᒡᒐᑐᖅᓱᒋ ᐃᖃᓗᑦᑑᑦᓯᐊᑉ ᐃᓄᖏᑦ, ᐅᑯᓄᖓ ᓴᐳᒻᒥᑦᓯᒋᐊᖏᓐᓄ 
ᑮᓇᐅᔭᑦᓴᒫᓂ ᐅᑯᓇᖓ ᒐᕙᒪᑐᖃᑯᓂ ᐅᑯᓄᖓ ᖃᓄᐃᒋᐊᑕᐅᓂᓄᑦ ᐊᑐᕆᐊᓄᑦ ᑲᖏᖅᖠᓂᖅᒥ. 
ᖁᔭᓐᓇᒦᕈᒪᑦᓱᒍᓗ ᑖᓐᓇ ᑭᒡᒐᑐᖅᓱᒋ ᓴᓪᓕᒥᐅᑦ ᐃᓄᖏᑦ ᐆᒧᖓ ᒥᑦᑕᖅᕕᖕᒥ ᐅᑕᕿᕕᖕᒧᑦ ᐊᒻᒪ 
ᓱᓇᒃᑯᑖᖃᕐᕕᐅᔪᒥ ᐅᑯᑎᒎᓇ ᑮᓇᐅᔭᓴᒫᑎᒍᑦ ᐅᑯᓇᖓ ᒐᕙᒪᑐᖃᑯᓂ. 
 
ᓂᕆᐅᖃᓯᐅᑎᕗᖓ ᐃᒪᐃᒻᒪ ᑕᕝᕙᓂ ᐊᐅᔭᖅᒥ, ᐃᒻᒪᖃ ᖃᓄᐃᒋᐊᖅᑕᐅᓂᐊᓂᖏᓄ ᐊᖁᑏᑦ 
ᐅᖓᖅᕙᕆᐊᑕᐅᓂᐊᓂᖏᓄᑦ. ᑕᐃᒪᑐᐊᖅ ᐅᖃᐅᓯᑦᓴᒃᑲᓂ ᒫᓐᓇᐅᔪ. ᖁᔭᓐᓇᒦᒃ. ᐊᖏᖅᕋᑦᓯᐊᓛᕆᕗᓯ. 
 
>>ᐸᑦᑕᑐᑦᑐᐃᑦ 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 525-1(6): ᖁᔭᓕᓂᖅ ᐃᓚᒋᔭᓂᑦ, ᓂᕈᐊᖅᑎᓂᑦ ᐊᒻᒪᓗ ᒪᓕᒐᓕᐅᖅᑎᓂᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ); ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ, ᐃᒪᐃᓂᐊᑐᑦᓴᐅᕗᐃᑦ ᓴᕿᓯᒪᓂᐊᕐᓱᑎ 
ᓇᑎᖅᒥ ᐅᓪᓗᒥ, ᐊᒻᒪ ᐃᓱᒪᖅᓱᕈᓐᓇᓂᐊᕐᓱᑕ ᐃᓱᒪᒋᔭᑎᖕᓄᑦ ᒥᑦᓵᓄ ᖃᓄᐃᓕᒍᒪᓂᐊᓂᑎᖕᓄᑦ, 
ᓴᕿᓯᒪᓂᐊᕐᑐᐃᓪᓗ ᑕᓚᕖᓴᒃᑯ, ᓴᕿᓂᐊᖅᒥᔪᐃᑦ ᓇᑎᖅᒥ. 
 
ᐅᖃᖅᑎ, ᖁᔭᓐᓇᒦᕈᒪᑦᓱᒋᑦᑕᐅᖅ ᓄᓕᐊᕆᔭᕗ ᐅᐃᒋᔭᕗᑦ ᐅᑕᕿᑦᓯᐊᕙᓂᕆᔭᖏᓄᑦ, ᕿᑐᖓᕗᓪᓗᑦᑕᐅᖅ. 
ᐊᖓᔪᖄᖑᓗᑕ, ᐃᒪᐃᑑᓪᓗᑕ ᐊᑦᑐᑦᑕᒋᐊᓪᓚᐅᓯᒪᓪᓗᑕ, ᓱᓕᑦᑕᐅᖅ ᐅᑕᕿᑦᓯᐊᕙᑦᑐᐃᑦ ᐱᕕᖃᕐᑎᑦᓯᓪᓗᑎ 
ᐅᕙᑎᓐᓂ ᐊᐅᓪᓚᕐᓯᒪᓂᑎᖕᓂ ᐊᑯᓂᕈᓗ ᐱᓕᕆᑎᓪᓗᑕ. 
 
ᐱᓕᕆᕙᑦᑐᒍ ᐊᑦᓱᕈᑦᓯᐊᕐᓱᑕ, ᐱᔭᕆᐊᑐᔪᓂ ᐱᔭᑦᓴᓂ ᐱᔭᕆᐊᑐᒐᓚᑦᑐᓂ ᐅᑯᓇᖓ ᐱᓕᕆᔭᑦᓴᐅᔪᓂ ᓄᓇᕗᒥ. 
ᐱᑕᖃᕆᐊᓪᓚᐸᓚᐅᕐᓱᓂ ᐊᑦᓱᕈᓐᓇᒥ ᐱᓕᕆᓇᕐᑐᓂ ᑕᒪᒃᑯᓄᖓ ᐱᔭᑦᓴᐅᔪᓄ. ᖁᔭᓐᓇᒦᕆᐊᓪᓚᑦᓱᖓ 
ᐅᐃᒋᔭᑎᖕᓂ ᐊᒻᒪ ᓄᓕᐊᕆᔭᑎᖕᓂᓪᓗ ᐱᓕᑦᓯᓂᕆᕙᑕᖏᓐᓄᑦ ᐃᑲᔪᖅᓱᕐᓱᑎ ᐅᕙᑎᖕᓂ ᐃᒪᐃᓐᓂᐊᕋᑦᑕ 
ᐱᓕᕆᔪᓐᓇᓂᐊᕋᑦᑕ ᐱᓕᕆᔭᑎᖕᓄᑦ. 
 
ᓄᓇᓕᐅᔪᓂ, ᑕᒪᒃᑯᐊ ᑐᑦᓯᐅᔾᔨᕙᑦᑐᐃᑦ ᐅᕙᑎᖕᓂ, ᐱᓕᕆᔪᓐᓇᓂᐊᕋᑦᑕ ᐱᓕᕆᔭᑎᖕᓂ ᐊᒻᒪ ᑲᑎᒪᔨᐅᖃᑎᑳ, 
ᖁᔭᓐᓇᒦᖅᑕᒃᑲᑦᑕᐅᖅ ᐅᖃᐅᓯᖃᕐᓂᕆᔭᖏᓐᓄᑦ ᐃᓱᒫᓘᑎᒋᔭᖏᓐᓄᑦ, ᖃᓄᐃᑑᒐᓗᐊᕐᐸᑦ ᐅᖃᐅᑎᒋᓯᒪᔭᖏᓐᓄᑦ, 
ᐃᒪᐃᓂᐊᕐᒪᑕᓗ ᒥᓂᔅᑕᐃᑦ ᑐᓴᖅᓂᐊᕐᒪᑕ. 
 
ᖁᔭᓐᓇᒦᕈᒪᑦᓱᒋᑦᑕᐅᖅ ᑭᒃᑯᑐᐃᓐᓇᐃᑦ ᖁᔭᓐᓇᒦᖅᑐᓂ ᐅᕙᖕᓂ. ᐄᖕ, ᖁᔭᓕᒋᐊᖃᕋᑦᑕ. ᐅᖃᖅᑏ, 
ᓇᓪᓕᐊᓄᑐᐃᓐᓇᓕᕋᒪ ᑕᕝᕙᓂ, ᑭᓯᐊᓂᓗ ᐱᕕᖃᓕᕐᑐᖓ 42ᓴᑲᒥ. ᐊᑖᑕᒐᓗ ᓇᓪᓕᐅᑎᓛᖅᒪ ᐊᐃᑉᐳᓗ 1, 
ᓇᔫᑎᓚᐅᕐᓯᒪᓇᖓᓗ ᓇᓪᓕᐅᑎᑎᓪᓗᒍ, ᑕᐃᒪᐃᒧᑦ ᐊᓕᐊᓇᐃᒍᓱᓛᖁᑎ ᓇᓪᓕᐅᑎᒍᕕ ᓇᓪᓕᐅᑎᕕᖕᓂᐅᕕᑦ 
ᐊᒻᒪ ᐃᓱᒪᒋᐊᓂᐊᕐᓗᑎ ᐅᑯᑎᒎᓇ ᓈᓚᐅᑎᑎᒍ ᐊᒻᒪ ᖃᓄᑐᐃᓐᓇᕐᓗ ᐅᖃᐅᓯᕆᔪᒪᔭᕐᓅᕕᑦ. ᓇᓪᓕᒋᔭᕋ ᐊᑖᑕᒐ 
ᐊᓈᓇᒐᓗ. 
 
ᐅᖃᖅᑏ, ᐅᓐᓄᐊ, ᐱᑕᖃᓚᐅᕐᓱᓂ ᐃᒪᐃᑦᑐᓂ ᐊᑯᓃᕐᑐᒥ ᐱᔨᑦᓯᖅᓯᒪᔪᓂ ᐱᓕᑕᐅᔪᓂ ᓇᔫᑎᒍᓐᓇᓚᐅᕐᓱᖓᓗ 
ᐊᒻᒪ ᒪᒥᐊᑦᓱᖓᓗ ᐃᒪᐃᒻᒪ ᐃᓕᑦᓯ ᐱᓕᕆᔭᕆᐊᖃᓚᐅᕋᑦᓯ, ᑭᓯᐊᓂ ᑕᐃᑲᓃᒋᐊᖃᓚᐅᓂᕐᓄᑦ ᐃᒪᐃᑎᓪᓗᒋᑦ 
ᐱᓕᑦᓯᓂᖃᕐᑎᓪᓗᒋ. 
 

 



ᐅᓪᓗᑐᐃᓐᓇᖅ, ᒫᔾᔨ 28, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3501

ᑭᖒᒪᑦᓯᑦᓱᖓ ᐊᔾᔨᐅᖏᑦᑐᒥ ᓂᕈᐊᓐᓂᒧᑦ ᐃᓚᒋᓕᐅᑎᓂᐊᕐᑕᖕᓄᑦ ᐅᖃᐅᓯᒃᑲᓄᑦ. 
 
ᐅᖃᖅᑎ: ᒥᓂᔅᑕ ᐊᖏᖅᑕᐅᔪᒪᔪᖅ ᐅᖃᐅᓯᒃᓴᖓ ᐃᓚᓕᐅᑎᒃᑲᓐᓂᕈᒪᓪᓗᓂᐅᒃ. ᐋᒃᑳᖅᑐᖃᖅᐹ? 
ᐋᒃᑳᖅᑐᖃᖏᒻᒪᑦ. ᑲᔪᓯᒋᐊᓕᕆᑦ. ᒥᓂᔅᑕ ᑕᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᕈᒪᓪᓗᖓ, ᐃᐅᓪᐳᑦ ᐅᖃᓚᐅᕐᒪᑦ ᐅᔪᕈᒻᒪ 
ᐃᕐᓂᖓ 1-ᖑᕐᓂᐊᓕᕐᒪᑦ ᐄᐳᕈ 5-ᒥ, ᑐᓵᔪᒃᓴᐅᕗᖅ. 
 
ᐅᖃᖅᑏ, ᐃᑉᐸᒃᓴᖅ ᐃᖅᑲᓇᐃᔭᖅᑎᐅᔪᓂᒃ ᐃᓕᓴᖅᓯᔪᖃᓚᐅᕐᒪᑦ ᐊᑯᓂᐅᓕᖅᑐᒧᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᓯᒪᓕᖅᑐᓂᒃ. ᐅᓗᖓ, ᖃᓄᐃᒻᒪᒃᑭᐊᖅ ᐅᖃᕋᑖᖅᐳᖓ ᐅᓗᒻᒥᒃ, ᐅᓗᑖᕈᒪᔪᓪᓛᓘᓚᐅᕈᓗᐊᕋᒪ 
ᑕᐃᒪᐃᑦᑐᓂᒃ ᑐᓂᓯᖃᑦᑕᓚᐅᕐᒪᑕ. 
 
ᑭᓇᑐᐃᓐᓇᖅ ᐅᕙᓐᓄᑦ ᐅᓗᒻᒥᒃ ᑎᓂᓯᔪᓐᓇᑦᑎᐊᖅᐳᖅ ᐅᓪᓗᓂᒃ ᐱᐅᒃᓴᕋᒪ. ᐱᐅᒋᓐᖏᑕᕋ ᐃᓅᑭᐅᑉ 
ᖁᖓᓯᕈᕈᑕᖓ. ᐅᖃᖅᑏ, ᐱᑦᑎᐊᖏᓐᓇᓱᖏᒃᑲᓗᐊᖅᑐᖓ. ᑭᓯᐊᓂ ᑕᒪᑐᒥᖓ ᐃᓱᒪᒋᔭᖃᖅᑐᑐᐊᖑᖅᑲᐅᒐᒪ 
ᐅᓪᓛᖅ ᐃᖅᑯᒻᒪᖅᑎᓪᓗᖓ, ᐅᓗᒻᒥᒃ. 
 
ᐅᖃᖅᑏ, ᐅᐃᒐ ᒐᕙᒪᒃᑯᓐᓄᑦ ᐃᖅᑲᓇᐃᔭᓕᕐᒪᑦ 25 ᐊᕐᕌᒍᓄᑦ ᐊᒻᒪᓗ ᐅᓗᒻᒥᒃ ᑐᓂᔭᐅᓚᐅᕐᒪᑦ 
ᖁᕕᐊᓱᒻᒪᕆᓚᐅᖅᐳᖓ. ᖃᐅᔨᓚᐅᖏᓐᓇᒪ ᑭᓇᒃᑯᓐᓄᐊᕐᓂᐊᕐᒪᖔᑕ ᐅᓗᐃᑦ ᑕᑯᒐᒃᑭᑦ ᑭᓯᐊᓂ ᐅᐃᒐ 
ᑕᑉᐸᐅᓐᖓᖅᑎᓪᓗᒍ ᖁᕕᐊᓱᓚᐅᖅᑐᖓ ᑎᓂᔭᐅᒐᒥ ᑖᒃᑯᓇᓐᖓᑦ ᐅᓗᓐᓂᒃ, ᑭᓯᐊᓂ 
ᐊᒡᓚᕝᕕᒻᒧᐊᕈᑎᑐᐃᓐᓇᕐᓂᐊᖅᑰᕐᒪᒍ. 
 
ᐅᖃᖅᑏ, ᐅᓪᓗᒥ ᑭᖑᓪᓕᖅᐹᖑᓪᓗᓂ ᑲᑎᒪᓂᐅᒻᒪᑦ ᐅᖃᕈᒪᑐᐃᓐᓇᖅᑐᖓ ᐅᐃᒐ, ᑲᑎᕋᑖᕐᖢᒍ ᐊᓈᓇᒐ 
ᖃᓄᑐᐃᓐᓇᖅ ᓂᓪᓕᖃᑦᑕᓚᐅᕐᒪᑦ, ᐃᓱᒪᒋᑐᐃᓐᓇᑦᑎᐊᖅᑕᖏᓐᓂᒃ, ᑕᐃᒪᐃᑦᑑᒻᒥᒐᒪ. 
 
ᑖᒻ ᐅᐃᒐ, ᑲᑎᓚᐅᖅᑳᖅᑎᓐᓇᒍ, ᐊᓈᓇᒃᑯᒻᒪ ᐃᒡᓗᖓᓄᑦ ᐳᓛᕆᐊᖅᑎᓪᓗᒍ ᖃᓪᓗᓈᑎᑐᑦ 
ᐅᖃᓪᓚᒍᓐᓇᓚᐅᖏᒻᒪᑦ ᑭᓯᐊᓂ ᐅᖃᐅᓯᐅᔪᓕᒫᓂᒃ ᑐᑭᓯᖅᑯᐃᔨᓚᐅᕐᑐᖅ. ᐊᓈᓇᒐ ᑎᑭᓵᒃᓴᒥᒃ ᑕᑯᖅᑯᔾᔨᓪᓗᓂ, 
ᕿᒥᕐᕈᓪᓗᑎᒃ ᑖᒃᑯᓂᖓ ᖃᓪᓗᓈᓂᒃ ᐊᕐᓇᑦᑎᐊᕚᓗᓐᓂᒃ, ᐱᐅᓂᕐᓴᐅᔪᑦ, ᖃᓄᐃᒻᒪᑦ ᐊᐃᐸᖅᑖᕐᓂᓐᖏᓚᑎᑦ 
ᑖᒃᑯᓇᓐᖓᑦ ᖃᓪᓗᓈᓂᒃ ᐊᕐᓇᓂᒃ, ᐃᓄᐃᑦ ᐊᕐᓇᐃᑦ ᐱᓇᓱᐊᐃᖏᓪᓗᒋᑦ, ᖃᓪᓗᓈᑦ ᐊᕐᓇᖏᑦ ᐱᐅᔪᐊᓘᒻᒪᑕ 
ᐊᒻᒪᓗ ᓴᓗᒪᓪᓗᑎᒃ ᖁᑭᒃᓯᐅᖅᓯᒪᕙᒃᑐᑦ ᐊᒻᒪᓗ ᐊᓐᓄᕌᑦᑎᐊᖅᓯᒪᕙᒃᑐᑦ. ᐃᓄᖕᓂᒃ ᐊᕐᓇᒦᑦᑕᐃᓕᒋᑦ, ᑕᑯᒋᑦ 
ᖃᓪᓗᓈᓂᒃ ᐊᕐᓇᑦᑎᐊᕙᖁᑎᖃᖅᑐᐊᓘᔪᓯ. 
 
ᐊᓈᓇᒐ ᓈᓚᒃᑐᓴᐅᔪᖅ, ᑖᒻ ᓇᓪᓕᒋᔭᒻᒪᕆᐊᓗᒋᓕᖅᑕᖓ. ᑖᒻ ᖁᔭᓐᓇᒦᖅᐸᕋ ᐃᑲᔪᖅᓱᐃᖏᓐᓇᖃᑦᑕᕐᒪᑦ. 
ᑕᐃᒪᓐᓇᑐᐊᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᒥᓂᔅᑕ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 526-1(6): ᑐᓂᒃ ᑕᐃᖃᕐᓂᖅ 
 
ᒥᓂᔅᑕ ᐃᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒥᓲᖏᑦᑐᑦ ᐅᓪᓘᓂᐊᖅᑐᓂᑦ ᐃᖃᓗᖕᒥᐅᑦ 
ᓇᓪᓕᐅᓐᓂᕐᓯᐅᕈᑎᖃᕐᓂᐊᓕᕐᒥᖕᒪᑕ ᐊᕐᕌᒍᑕᒫᑦ ᐅᐱᕐᖓᒃᓵᒃᑯᑦ ᖃᓄᐃᓕᐅᕐᓂᕆᔭᐅᕙᒃᑐᒥᒃ, ᑐᓂᖅ ᑕᐃᒻ. ᑐᓂᖅ  

ᑕᐃᒻ ᓇᓪᓕᐅᓐᓂᕐᓯᐅᕈᑎᖃᕐᒪᑦ ᐅᑭᐅᖑᔪᓐᓃᕐᓂᖓᓄᑦ ᐊᒻᒪᓗ ᐅᐱᕐᖓᒃᓵᖑᓕᕐᓂᖓᓄᑦ. ᑕᒪᑐᒪᓂ ᐊᕐᕌᒍᒥ 
ᐋᖅᑭᒃᓱᐃᔨᐅᔪᑦ ᓄᑖᓂᒃ ᒪᕐᕈᓐᓂᒃ ᖃᓄᐃᓕᐅᕐᓂᖃᖅᑎᑦᑎᓛᕐᒪᑕ. 
 
ᐅᖃᖅᑏ, ᓴᓚᖃᕋᓱᐊᕐᓂᖅ ᐅᔾᔨᕆᔭᐅᑎᑕᐅᓛᕐᒪᑦ ᑐᓂᖅ ᑕᐃᒻᒥ ᑐᓐᖓᓱᒃᑎᑦᑎᔨᐅᓂᐊᖅᑎᓪᓗᒋᑦ 
ᓯᕗᓪᓕᖅᐹᑦᑎᐊᒧᑦ ᐃᖃᓗᖕᓂ ᐱᓐᖑᐊᕈᓯᐅᓂᐊᖅᑐᖅ Fear Factor. ᑕᐃᕙᓂ ᓯᕘᕋᓂᖅᑕᖃᕐᒪᑦ ᐅᖃᖅᑏ. 
 
ᐅᖃᖅᑏ, ᑐᓂᐅᓂᕋᖅᑕᐅᔪᒥᒃ ᐊᑦᑎᖅᑕᐅᔪᖃᕐᓂᐊᕐᒪᑦ ᐊᒻᒪᓗ ᐱᓐᖑᐊᕈᓯᑐᖃᕐᓂᒃ ᐱᓐᖑᐊᖃᑦᑕᕐᓗᑎᒃ, 
ᖃᒧᑕᐅᔭᓄᑦ ᓱᑲᓐᓂᑭᓴᐅᑎᔪᑦ ᐊᒻᒪᓗ ᐊᓐᓄᕌᓂᒃ ᑕᑯᔭᒃᓴᖃᕐᓗᑎᒃ. ᐅᖃᖅᑏ, ᑐᓂᖅ ᑕᐃᒻ ᐋᖅᑭᒃᓱᐃᔨᑦ 
ᑲᑎᒪᔨᕋᓛᑦ ᐱᐅᓴᕆᐊᖃᓚᐅᕐᒪᑕ, 
 
ᒪᓕᒐᓕᐅᖅᑎ: ᐅᐊᕌᓗᒃ. 
 
ᒥᓂᔅᑕ ᐃᑐᐊᖅ ᐱᑯ: ᐱᐅᔭᕆᐊᖃᖅᑐᑦ ᐊᒻᒪᓗ ᐱᐅᔪᓂᒃ ᐱᐅᒃᓴᕆᐊᖃᖅᑐᑦ ᐊᒻᒪᓗ 
ᐊᓐᓄᕌᑦᑎᐊᖅᓯᒪᔭᕆᐊᖃᖅᑐᑦ ᖃᐅᔨᓴᖅᑎᐅᓂᐊᖅᑎᓪᓗᒋᑦ ᐊᓐᓄᕌᕆᒃᓴᑦᑎᐊᖅᓯᒪᓂᕐᒧᑦ ᑕᑯᔭᒐᕆᔭᐅᓂᐊᖅᑐᓂᒃ. 
ᐅᖃᖅᑏ, ᐱᐅᕐ ᑳᑎᓐ ᐊᑐᐃᓐᓇᐅᖏᒻᒪᑦ ᐋᖅᑭᒃᓱᐃᔩᑦ ᐅᕙᓐᓄᑦ ᐊᐱᕆᓯᒪᖕᒪᑕ, ᐅᖃᖅᑏ, ᐅᕙᓐᓄᑦ. 
 
ᒪᓕᒐᓕᐅᖅᑎ: ᐅᐊ. ᑲᓐᖑᓇᖅ. ᑲᓐᖑᓇᖅ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᑕᑯᒐᒃᓯᐅᒃ ᐅᓪᓗᒥ ᐅᓇᓗ ᒪᑲᓚᐃᓐ ᐊᕙᓂ ᐊᓐᓄᕌᖅᓯᒪᔪᖅ 
ᓂᐅᕕᖅᕕᒥᐅᑕᑎᑐᑦ ᐊᒻᒪᓗ ᐃᕝᕕᑦ ᑕᑯᒥᓇᖅᑐᑎᓪᓗᑕᐅᖅ, ᐃᓚᐅᖃᑎᒋᒍᓐᓇᓚᐅᕆᖓ ᐃᖅᑲᑦᑐᐃᔨᐅᓗᑎᒃ. 
ᑭᓯᐊᓂᓕ ᖃᐃᖁᔭᐅᓚᐅᖏᓐᓇᕕᑦ, ᖃᓄᐃᖏᑦᑐᖅ. 
 
ᐅᖃᖅᑎ, ᑐᓂᖅ ᑕᐃᒻ ᐊᑯᓂᒋᔭᐅᓲᖑᒻᒪᑦ ᖃᓄᐃᓕᐅᕈᓘᔭᓐᓂᐅᓗᓐᓂ, ᐊᒻᒪᓗ ᐃᓇᑉᐸᒃᑲ ᓄᓇᖃᖃᑎᒃᑲ ᐊᒻᒪᓗ 
ᐳᓛᕆᐊᖅᓯᒪᔪᑦ ᒪᓕᒐᓕᐅᖅᑎᐅᒧᑦ ᐃᓚᐅᖁᓪᓗᒋᒃ ᖁᕕᐊᓵᑎᖃᓕᕐᒥᒍᑦᑕ ᐅᐱᓐᖔᖑᓂᐊᖅᑐᒥᒃ ᐊᒻᒪᓗ 
ᑐᓐᖓᓇᖅᑐᑎᒃ ᐃᖃᓗᒻᒥᐅᑦ ᐊᒻᒪᓗ ᓄᓇᖃᑦᑐᐃᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᐱᑕᖃᖅᑲᓱᓖ ᑲᑎᒪᔩᑦ ᐅᖃᐅᓯᖏᓐᓂᑦ. ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 527-1(6): ᐅᐱᕐᖔᒥ ᑲᑎᒪᓂᒃᓴᖅ ᖃᒪᓂᖅᑐᐊᕐᒥ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒃᐳᐊᖓ ᑭᖑᓪᓕᖅᐹᖑᒐᒪ. ᓯᓚᒧᑦ ᐱᕙᓪᓕᐊᓂᐅᔪᑦ, ᐱᖅᓯᓂᐊᖅᑐᖅ 
ᖃᒪᓂᖅᑐᐊᒥ ᐅᓪᓗᒥ. ᐊᖏᕐᕋᕈᒪᒐᓗᐊᕐᒥᒐᒪᑦᑕᐅᖅ. 
 
ᓯᕗᓪᓕᖅᐹᒥ, ᖁᔭᓐᓇᒦᕈᒪᔪᖓ ᐃᓚᖏᓐᓂᒃ ᐃᓄᐃᑦ. ᑎᑭᐅᑎᒐᑦᑕ ᑎᓴᒪᖓᓐᓄᑦ ᓇᓪᓕᐅᓂᖅᓯᐅᓂᕐᒧᑦ ᐃᐳᕈ 1 
ᐊᒻᒪᓗ ᐳᐃᒍᕆᐊᖃᑉᐸᓪᓚᐃᖏᓇᑦᑕ ᐃᓄᓐᓂᑦ ᐊᒃᓱᕈᖅᓯᒪᔪᓂᒃ ᐊᒥᓱᓄᑦ ᐊᕐᕌᒍᓄᑦ ᓄᓇᕘᑖᕋᓱᐊᖅᑐᑎᒃ. 
 
ᐅᑯᐊ ᔮᓐ ᐊᒪᕈᐊᓕᒃᑯᑦ, ᔫᓯ ᑯᓱᒐᒃᑯᑦ ᐊᒻᒪᓗ ᑕᒑᖅ ᑰᕐᓕᒃᑯᑦ, ᐅᐱᓇᖅᑐᐃᑦ, ᐅᓪᓗᒥ, ᐅᖃᖅᑏ, ᐅᖃᕈᓐᓇᕋᒪ 
ᓄᓇᒋᔭᓐᓂ, ᑕᐃᒪᖓᓂ ᓄᓇᕘᑖᕋᑦᑕ, ᐱᐅᓂᖅᓴᐅᓕᕐᒪᑦ. 

ᖁᔭᓐᓇᒦᕈᒪᒻᒥᔪᖓ ᒪᕐᕉᓐᓂᒃ ᐃᓅᓐᓂᒃ ᓄᓇᒋᔭᓐᓂᒃ ᕿᒪᑦᑎᒋᓯᒪᓕᕐᒥᔭᕗᒃ, ᑭᓯᐊᓂ ᖃᐅᔨᒪᔪᖓ 
ᐃᑲᔪᖅᓯᒪᔪᖅᔪᐊᕌᓘᒃ ᐊᕐᕌᒍᓄᑦ ᐊᒥᓱᓄᑦ, ᒪᐃᑯ ᐊᒪᕈᐊᓕᒃ ᐊᒻᒪᓗ ᕼᐃᐅ ᐊᖓᖓᐃ. ᖁᔭᓐᓇᒦᕈᒪᔭᒃᑯ 
ᐃᓚᒋᔭᖏᑦ ᑐᓂᓯᓯᒪᓚᐅᕐᓂᖏᓐᓄᑦ ᐊᒻᒪᓗ ᐅᓪᓗᒥᒧᑦ ᐱᒋᓕᖅᑕᑎᓐᓄᑦ. 
 
ᐅᕿᓐᓂᓴᒃᑯᓪᓕ, ᐅᖃᖅᑏ, ᐅᓪᓗᒥ ᐃᑲᔪᕈᒪᕗᖓ ᒪᓕᒐᓕᐅᖅᑎᐅᖃᑎᓐᓂᒃ ᐸᕐᓇᑎᕆᑎᓪᓗᒋᑦ ᑲᑎᒪᓂᐅᓛᖅᑐᒥᒃ 
ᖃᒪᓂᖅᑐᐊᒥ. ᐅᐱᓐᖔᖅ ᑎᑭᒌᓐᓂᐊᕐᓕᕐᒥᒻᒪᑦ ᐊᒻᒪᓗ ᓇᓗᓇᐃᖅᑕᐅᕋᑖᖅᑐᓂ, ᐅᐱᓐᖔᒥ ᒪᓕᒐᓕᐅᖅᑏᑦ 
ᑲᑎᒪᓂᖃᓛᕐᒪᑕ ᖃᒪᓂᖅᑐᐊᒥ. 
 
ᖁᔭᓐᓇᒦᕈᒪᓪᓗᒋᑦ ᒪᓕᒐᓕᐅᖅᑎᓕᒫᑦ ᓂᕈᐊᕐᓂᖏᓐᓄᑦ ᑲᑎᒪᓂᖃᕈᒪᓪᓗᑎᒃ ᖃᒪᓂᖅᑐᐊᒥ. ᓄᓇᓕᓐᓂ 
ᐳᓚᕋᓐᓂᐅᓛᖅᑐᖅ ᒥᓂᔅᑕ ᐄᑐᐊᖅ ᐲᑰᑉ ᓂᕆᐅᓐᓂᖃᑦᑎᑦᑎᓕᕐᒪᑦ ᐅᕙᑦᑎᓐᓂᓕᒫᖅ ᖃᒪᓂᖅᑐᐊᒨᕈᓂ, 
ᖁᔭᓐᓇᒦᒃ ᐄᑐᐊᖅ. 
 
ᐅᖃᖅᑏ, ᒪᓕᒐᓕᐅᖅᑏᑦ ᐱᔭᒃᓴᖃᓐᓂᐊᕐᒥᒻᒪᑕ ᐱᓕᕆᐊᒥᓄᑦ ᒪᓕᒐᓕᐅᖅᕕᒻᒧᑦ ᖃᒪᓂᖅᑐᐊᒦᒃᑲᓗᐊᕐᓗᑎᒃ. 
ᑭᓯᐊᓂᓕ, ᐱᕕᖃᕈᓐᓇᕐᓛᕐᒥᒻᒪᑕ ᕿᒥᕐᕈᓗᑎᒃ ᓄᓇᓕᖓᓂᒃ. ᐅᖃᖅᑏ, ᖃᐅᔨᒪᖏᒃᑯᕕᑦ, ᖃᒪᓂᖅᑐᐊᖅ 
ᓄᓇᓐᖑᐊᑎᒍᑦ ᕿᑎᐊᓃᒻᒪᑦ ᑲᓇᑕᐅᑉ ᐊᒻᒪᓗ ᕿᑎᐊᓃᑦᑐᓂ ᓄᓇᐅᑉ. 
 
ᑕᐃᒪᐃᒻᒪᑦ, ᖃᒪᓂᖅᑐᐊᖅ ᐱᑕᖃᐅᕈᓘᔭᕐᒥᒻᒪᑕᑦᑕᐅᖅ ᐳᓛᕆᐊᖅᑐᓄᑦ. ᐱᐅᒋᔭᖃᑦᑐᓄᑦ ᓴᓇᕈᓘᔭᖅᓯᒪᔪᓂᒃ 
ᑎᑎᕋᐅᔭᓂᒃ, ᑕᐃᒪ ᔨᐊᓯ ᐅᓈᖅ ᐃᓪᓗᖁᑎᖓ, ᐊᒻᒪᓗ ᖃᒪᓂᖅᑐᐊᑉ ᑎᑎᑦᑐᒐᕐᓄᑦ ᐊᒻᒪᓗ ᓴᓇᔭᒥᓂᕐᓄᑦ 
ᐊᒻᒪᓗ ᖃᒪᓂᖅᑐᐊᑉ ᑎᑎᑦᑐᒐᖅᓯᒪᔪᓂᒃ ᐊᒻᒪᓗ ᓴᓇᐅᒐᓐᓂᒃ ᓂᐅᕕᕝᕕᖁᑎᖏᑦ. 
 
ᑕᐃᒃᑯᓄᖓᓗ ᖁᕕᐊᒋᔭᖃᑦᑐᓄᑦ ᐅᐊᑦᑎᐊᕈᓐᓴᒥᓂᕐᓂᒃ ᓄᓇᖓᓄᑦ, ᐃᓄᐃᖅ ᐱᖅᑯᓯᑐᖃᒥᓂᖏᓐᓂᒃ 
ᐅᐸᑦᑕᖅᕕᖓ ᒪᑐᐃᖓᕙᒻᒥᔪᖅ ᐊᒻᒪᓗ ᐅᐃᓂ ᐅᕕᓂᐊᖅ ᑲᒪᔨᐅᔪᖅ. ᑕᒪᒃᑮᒃ ᑏᓚᓐ ᐊᒻᒪᓗ ᑲᔮᓐ ᐃᑦᑕᕐᓂᓴᖅ 
ᑰᖏᑦ ᖃᒪᓂᖅᑐᐊᒨᖓᔪᑦ ᑕᓯᖓᖏᓐᓄᑦ ᐊᒻᒪᓗ ᐅᐊᑦᑎᐊᕈᓐᓂᓴᓄᑦ ᐊᑦᑑᑎᔪᑦ ᑕᒪᒃᑯᓄᖓ ᑰᖏᓐᓄᑦ. 
 
ᐃᓚᓗᒍ, ᐅᖃᖅᑎ, ᐃᔨᕋᑦᑐᐊᖑᖏᓚᖅ ᑲᒪᓂᖅᑐᐊᖅ ᐱᑕᖃᒻᒥᒻᒪᑦ ᐱᐅᔪᓂᒃ ᐊᖑᓇᓱᒍᑎᓂᒃ ᐃᖃᓗᒐᓱᕐᓂᕐᒧᑦ 
ᐊᒻᒪᓗ ᐊᖑᓇᓱᓐᓂᕐᒧᑦ ᓄᓇᖓ. ᖁᓅᒥᖅᑐᖃᕋᔭᑉᐸᓚᐃᖏᑦᑐᖅ ᓯᓚᒥ ᖃᓄᐃᓕᐅᕈᓘᔭᕈᑎᓄᑦ, 
ᐃᖃᓗᒃᑲᓗᐊᕈᑎᒃ ᖃᑦᑎᑐᐃᓐᓇᕐᓂᒃ. ᐅᖃᖅᑏ, ᖁᕕᐊᓱᒃᑎᐊᖅᐳᖓ ᐅᐱᓐᖓᖅᓵᒥ ᑲᑎᒪᓂᐅᓂᐊᖅᑐᒥᒃ 
ᒪᓕᒐᓕᐅᖅᑎᓄᑦ ᖃᒪᓂᖅᑐᐊᒥ, ᑕᑯᓇᑦᑎᑦᑎᔪᒫᖅᑯᖓ. 
 
ᐅᖃᖅᑏ, ᑐᓴᓕᕋᒪ ᐊᒥᓱᓂᒃ ᐃᖃᓗᖃᖏᓐᓂᖓᓄᑦ ᖃᒪᓂᖅᑐᐊᖅ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐅᖃᐅᑎᕙᒃᑲ 
ᐃᖃᓗᓛᕐᕋᒪᓕ ᐊᖏᓂᖅᐹᒥᒃ, ᐊᒻᓗ ᑭᓇᑭᐊᖅ ᐃᖃᓗᒃᑐᖅ ᐊᖏᓂᖅᓴᒥᒃ, ᐊᑭᓕᓛᖅᑕᖓ 100.00-ᒥ. 
 
>>ᐸᑦᑕᑐᑦᑐᑦ ᐊᒻᒪᓗ ᐃᓪᓚᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᐱᑕᖃᖅᑲ ᓱᓕ ᑲᑎᒪᔩᑦ ᐅᖃᐅᓯᖏᓐᓂᑦ. ᑲᑎᒪᔾᔪᑎᒃᓴᖅ 4, ᐅᑎᕐᓂᖅ 
ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐅᑎᕐᓂᖅ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 5, ᐃᓕᑕᖅᓯᓂᖅ 
ᓈᓚᒋᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᓗᓇᐃᖅᓯᒍᒪᑐᐃᓐᓇᖅᑐᖓ ᐆᒥᖓ. 
ᑎᑎᖅᑲᑦᑕᖃᖃᐅᕐᒪᑦ ᐱᕙᓪᓕᐊᔪᑎᒍᑦ ᐅᓛᖅ ᐅᖃᑦᑐᓂ ᑮᓇᐅᔭᓕᕆᔨᒃᑯᑦ ᑎᒍᓯᓕᕐᒪᑕ ᐱᓕᕆᕕᖓᓂᒃ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. 

ᖃᓄᐃᓕᐅᖅᑐᖃᒻᒪᑦ, ᐅᖃᖅᑏ, ᑎᒍᔭᐅᓕᖏᒻᒪᑦ, ᑐᓂᔭᐅᖏᒻᒪᑦ. ᖃᓄᐃᓕᐅᖅᑐᓂᒃᑯᐊ, ᑮᓇᐅᔭᓕᕆᔨᒃᑰᑦ 
ᐊᑐᖅᑐᐊᖅᑎᑎᒻᒪᑕ ᐊᑐᓕᖁᔭᐅᔪᓂᒃ ᐊᒻᒪᓗ ᐊᐅᓚᑦᑕᐅᓂᖓᓄᒃ ᐃᑲᔪᖅᑐᐃᓪᓗᑎᒃ ᐱᓕᕆᕕᖓᓄᑦ 
ᑮᓇᐅᔭᖃᑦᑎᑎᓪᓗᑎᒃ. 
 
ᐅᖃᖅᑏ, ᐅᖃᕇᕋᒃᑯᑕᐃᒪ, ᖁᕕᐊᓱᒻᒪᕆᑉᐳᖓ ᐅᓪᓗᒥ ᑐᓐᖓᓱᒃᑎᑦᑎᒋᐊᒃᓴᖅ ᒪᓕᒐᓕᐅᖅᕕᒻᒧᑦ ᒥᔅᑕ ᓂᒃ 
ᓂᐅᐱᐅᕆ ᐊᒻᒪᓗ ᑎᐅᕆ ᕙᒃᔅ ᐱᓕᕆᓂᐅᔪᖅ ᐃᓕᓐᓂᐊᖅᑏᑦ ᐃᓄᒃᓱᒃ ᐃᓕᓐᓂᐊᖅᕕᐊᓗᒻᒥ. ᐅᖃᑏ, ᓂᒃ 
ᓂᐅᐱᐅᕆ ᖃᐅᔨᒪᔭᐅᑦᑎᐊᖅᑐᖅ ᐊᑦᔨᓕᐅᕆᔨᒻᒪᕆᒃ, ᑎᑎᕋᖅᑎᐅᓪᓗᓂᓗ, 25-ᓂᑦ ᐊᕐᕌᒍᓂᒃ ᐃᓕᓴᐃᔨᐅᔪᖅ, 
ᐊᒻᒪᓗ ᖃᐅᔨᒪᔪᓯ, ᐅᖃᑏ, ᑎᐅᕿ ᕙᒃᔅ ᐱᓕᕆᓂᐅᔪᖅ ᐊᑎᖅᑕᐅᓂᑯ ᑕᐃᒃᓱᒧᖓ ᖃᐅᔨᒪᔭᐅᑦᑎᐊᖅᑐᖅ 
ᑲᓇᑕᒥᐅᑕᖅ, ᑎᐅᕆ ᕙᒃᔅ, ᑐᖁᓚᐅᖅᓯᒪᔪᖅ ᑳᓐᓱᒧᑦ. ᐱᓕᕆᒍᓐᓇᓂᕆᓚᐅᕐᓯᒪᔭᖓᓄ ᑖᑦᓱᒪ ᐃᓅᑉ 
ᐃᒪᐃᑦᓯᒪᓕᕐᓱᓂᓗ ᐊᑎᕆᔭᖓ ᓴᕿᑎᓯᒪᓕᕐᓱᓂ. 
 
ᐅᖃᖅᑏ, ᑖᓐᓇ ᓅᕕᐅᕆᐅᑉ ᑭᖑᓪᓕᖅᐹᕆᓕᕐᒪᐅᒃ ᐊᕐᕌᒍᐊᓄᑦ ᐃᓕᓐᓂᐊᑎᑦᓯᔨᐅᓗᓂ ᑖᑦᓱᒧᖓ ᐱᔭᑦᓴᐅᔪᒧ, 
ᐃᒪᐃᓕᒍᓐᓇᕐᓱᖓᓗ ᑲᑉᐱᐊᓱᐊᓂᖃᕋᑎ, ᐅᖃᖅᑎ, ᐃᒪᐃᒻᒪ ᐱᓕᕆᓯᒪᓂᑰᓪᓗᖓ ᐊᑯᓂᕈᓘᓕᕐᑐ ᐱᔭᑦᓴᒧᑦ, 
ᐊᐅᓪᓚᕐᓯᒪᓂᑰᓪᓗᖓ ᐊᓯᓄᑦ ᐊᐃᑉᐸᕆᑦᓱᒍ, ᐅᒥᐊᖅᑐᖃᑎᒋᓯᒪᓪᓗᒋᑦ ᑕᐃᒫᕈᓘᔭᕐᓗ. 
 
ᓅᕕᐅᕆ ᐱᓕᑦᓯᓯᒪᓂᑰᓪᓗᓂ ᐊᒥᓱᑲᓪᓚᓄᑦ ᐃᓕᑕᕆᔾᔪᑎᓄᑦ, ᐃᓚᒋᓕᐅᑎᔪ ᐱᓕᑦᓯᓂᐅᔪ, ᑭᒡᒐᖅᑐᐃᓪᓗᑎ ᑯᐃᑉ 
ᐅᐃᖓᓂ ᑕᐃᒫᕈᓘᔭᕐᓗ. ᐅᖃᖅᑏ, ᐅᐱᒍᑦᔨᔪᒋᐊᓪᓚᐅᑦᓱᖓ ᑐᖓᓱᑎᑦᓯᒋᐊᒥ ᐃᓕᓐᓂᐊᖅᑎᓂ ᑲᑎᒪᕕᖕᒧ, 
ᑎᐅᕆ ᕚᔾ ᐃᓕᓐᓂᐊᖅᑎᓂ ᐊᒻᒪ ᐱᕕᖃᕈᒪᑦᓱᖓ ᐊᐱᕆᓗᓯ ᐃᒪᐃᒻᒪ ᐃᓕᑦᓯ ᐊᒻᒪ ᑲᑎᒪᔩᓪᓗ ᑕᕝᕙᓂ 
ᑲᑎᒪᕕᖕᒥ ᐃᓚᒋᓗᓯ ᖁᔭᓐᓇᒦᖅᓗᑕ ᓄᕕᐅᕆᒥ ᐅᑯᓄᖓ 25ᓄᑦ ᐊᖅᕌᒍᓄᑦ ᐱᓕᕆᑦᓯᐊᓯᒪᓂᕆᔭᖓᓄᑦ 
ᐃᓄᖕᓄᑦ ᓄᓇᕗᒥ ᐃᓕᓐᓂᐊᑎᑦᓯᔨᐅᑦᓱᓂ, ᐊᒻᒪᓗᑦᑕᐅᖅ, ᐅᖃᖅᑏ, ᐱᓕᕆᕙᓪᓕᐊᓂᐊᓕᖅᒪᓪᓗ ᓄᑖᒧᑦ 
ᐱᓕᕆᓂᖅᒧ ᐅᑯᓇᓂ ᐊᑐᐊᒐᖅᓄᑦ ᐱᕙᓪᓕᐊᓂᕆᔭᖏᓐᓄᑦ ᐃᓗᐊᓂ ᐊᕐᕌᒎᓂᐊᕐᑐᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᐃᒍᐃᔾᔨᒍᒪᓪᓗᖓ ᐱᔾᔪᑎᒋᓪᓚᕆᑦᑕᖏᓐᓄᑦ 
ᓱᒻᒪᐅᓂᖓᓄᑦ ᐱᒻᒪᕆᐅᔪᐃᑦ ᑲᑐᑎᖃᑎᒋᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ ᐅᓪᓗᒥᐅᔪᖅ. ᐅᖃᖅᑏ, ᒍᕋᐃᑦ 9 
ᑎᐅᕆ ᕚᔾᒥ ᐃᓕᓐᓂᐊᓂᖃᕐᑐᐃᑦ ᐱᔭᕇᖅᓯᓂᖃᕐᒪᑕ ᖃᐅᔨᓴᖅᓂᖃᕐᓯᒪᓪᓗᑎ ᖃᓄᖅ ᒐᕙᒪ ᓄᓇᕗᑯ 
ᐊᐅᓚᓂᕆᔭᖏᓐᓄᑦ. ᑕᕝᕙᓃᑦᓱᑎ ᐅᓪᓛᖅ ᖃᓄᖅ ᖃᐅᔨᓴᕆᐊᕐᓯᒪᓪᓗᑎ ᑲᑎᒪᕕᖕᒥ ᐱᓕᕆᕙᖕᓂᖏᓐᓄᑦ, 
ᑕᐅᑐᒋᐊᕐᓯᒪᓪᓗᑎ ᐱᓪᓚᑦᑖᓂ ᖃᓄᐃᓐᓂᐅᔪᓂ. 
 
ᐋᖃᓘᓇ ᐃᓚᒋᓕᒋ, ᐃᓕᓐᓂᐊᑎᑦᓯᔨᖓ, ᖃᐅᔨᒪᔭᐅᑦᓯᐊᕐᑐ, ᓂᒃ ᓅᕕᐅᕆ, ᐃᒪᐃᓕᓯᒪᓪᓗᖓ ᐃᒪᐃᒻᒪ, 
ᐅᖃᕈᒪᑦᓱᖓ ᑲᑎᒪᕕᖕᒥ ᐃᒪᐃᒻᒪ ᓂᒃ ᑎᑎᕋᖅᓯᒪᓂᑰᓪᓗᓂ ᐃᓕᓐᓂᐊᑎᑦᓯᔩᑦ ᐊᑐᐊᒐᖓᓄᑦ ᐃᒪᐃᑑᑦᓱᓂ 
ᑕᒪᐃᓄᑦ ᒍᕋᐃᑦ 9 ᐃᓕᓐᓂᐊᑎᑦᓯᔨᖏᓐᓄᑦ ᐊᑑᑎᓂᐊᕐᑕᖏᓐᓄᑦ ᑕᒪᐃᓂ ᓄᓇᕗᒥ. 
 
ᑖᓐᓇᓗ ᐊᑐᐊᒐᖅ ᐃᓗᓕᖃᕐᓱᓂ ᐅᓂᒃᑳᕆᔭᖏᓐᓄᑦ ᖃᓄᐃᑑᓂᕆᔭᖏᓐᓄᓪᓗ ᐅᑯᐊ ᓄᓇᑖᕋᓱᐊᕈᑎᓂ 
ᐊᒻᒪᓗᑦᑕᐅᖅ ᖃᓄᖅ ᒐᕙᒪ ᓄᓇᕗᑯ ᐊᐅᓚᓂᕆᔭᖏᓐᓄᑦ. ᐱᕕᖃᕈᒪᑦᓱᖓ ᐃᓕᑕᖅᓯᓂᖃᕐᓗᖓ ᖁᔭᓕᓗᖓᓗ 
ᐃᓕᓐᓂᐊᖅᑎᓄᑦ ᐊᒻᒪᓗᑦᑕᐅᖅ ᖁᔭᓐᓇᒦᕆᐊᓪᓚᑦᓱᑕ ᓄᕕᐅᕆᒥ ᐱᓕᕆᓯᒪᓂᐋᓄᑦ ᐊᒥᓱᓄᑦ ᐊᕐᕌᒍᓄᑦ 
ᐱᔨᑦᓯᖅᓯᒪᓂᐋᓄᑦ ᐃᓕᓐᓂᐊᑎᑦᓯᔨᐅᓪᓗᓂ. ᖁᔭᓐᓇᒦᒃ.  
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒥ. ᐊᕐᕚᓗᒃ. 

ᐊᕐᕚᓗᒃ: ᖁᔭᓐᓇᒦᒃ, ᐅᖃᖅᑎ. ᓇᓕᖅᓯ ᖃᐅᔨᒪᒌᕐᑐᑦᓴᐅᔪᓯ, ᑭᓯᐊᓂ ᐃᓚᖏᑦ ᑭᒃᑯᑐᐃᓐᓇᖅᓂ 
ᖃᐅᔨᒪᓚᐅᕐᓯᒪᖏᒻᒪᑕ ᐃᒪᐃᒻᒪ ᐃᓚᖃᕆᐊᒪᑦᑕᐅᖅ ᑕᒫᓂ ᐃᖃᓗᖕᓂ. ᓯᕗᓪᓕᖅᒥ, ᐃᓕᑕᖅᓯᔪᒪᑦᓱᖓ ᓇᔭᒐᓂ 
ᓴᓗᒥ ᐊᕙ ᓰᐲᓰᑯᓐᓂ ᐱᓕᕆᔪᖅ. 
 
ᓇᓕᖅᓯᓗ ᐃᓄᖕᓂ ᐃᓱᒪᔪᖃᑐᑦᓴᐅᕙᑉᐳ ᓱᒻᒪᐅᓂᖓᓄᑦ ᓇᓪᓕᐊᓃᓂᑎᖕᓄᑦ ᐊᒻᒪ ᔪᐊᓇ ᐊᕙ ᓰᐲᓰᑯᓂᑦᑕᐅᖅ, 
ᓄᑲᕋ ᓴᐃᒪᓐ ᐊᕙ ᑐᒡᓕᐅᔪᖅ ᒥᓂᔅᑕᒧᑦ ᐃᖃᖅᑐᐃᓂᓕᕆᔨᑯᓂ ᐊᒻᒪᓗ ᐊᓯᒃᑲᓐᓂᖓ ᓄᑲᕋ ᐱᓕᕆᔪᖅ 
ᐆᒪᔪᓕᕆᔨᑯ ᐊᐅᓚᓂᕆᔭᖏᓐᓄᑦ ᐃᓕᓐᓂᐊᑎᑦᓯᔨᐅᓪᓗᓂ ᐊᐅᓚᑦᓯᔨ ᐃᓚᒋᑦᓱᓂᒋᑦ ᐱᓕᕆᕕᐋ ᐃᑯᐱᕕᓕᕆᔨᑯ, 
ᑕᐃᒍᕋᔪᐃᑦᑕᕋ. ᐃᒻᒪᖃᓗ ᐃᓱᒪᒍᕕᑦ ᓱᒻᒪᐅᓂᖓᓄᑦ ᐅᖃᐅᓯᐅᒐᔪᑦᓱᖓ ᑐᓴᕈᒥᓇᖏᑦᑐᓂ ᓰᐲᓰᑎᒍᑦ, ᑕᐃᒪᓗ 
ᖃᐅᔨᒪᓕᕐᓱᓯ ᓱᒻᒪᐅᓂᖓᓄᑦ. 
 
>>ᐃᓪᓚᖅᑐᐃᑦ 
 
ᖁᔭᒋᔪᒪᑦᓱᒋ ᐃᓚᒃᑲ ᐅᓪᓗᒥ, ᐃᒪᐃᒻᒪᓪᓗ ᑭᖑᓪᓕᖅᐹᓱᓕᕋᑦᑕ ᐊᒻᒪᓗ ᐃᒪᐃᒻᒪ ᐊᑖᑕᕗᑦ ᐃᖕᓇᐅᓕᖅᓱᓂ 
ᒫᓐᓇᐅᔪᕐᓗ 83ᕈᓛᓕᕐᓱᓂ ᑕᕝᕙᓂ ᑕᕿᕐᒥ ᐃᑲᔪᖅᓯᒪᓂᑯᒋᔭᖓᓄᑦ ᐅᕙᑎᖕᓂ ᐊᒻᒪ ᓯᕗᒧᑎᑦᓯᓯᒪᓂᐋᓄᑦ 
ᐅᕙᑎᖕᓂ ᐱᓕᕆᓂᖅᓄᑦ ᓇᓪᓕᐊᓄᑦ ᓇᓂᓯᕕᒋᔪᓐᓇᑕᑎᖕᓄᑦ ᐃᖃᓇᐃᔮᑦᓴᒥ ᑲᓇᑕᒥ ᐊᒻᒪ ᓄᓇᕗᒥ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᑦᑐᐃᑦ 
  
ᐅᖃᖅᑎ: ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᒥᓂᔅᑕ ᐃᖕ. 
 
ᒥᓂᔅᑕ ᑭᐊᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓕᑕᖅᓯᔪᒪᑦᓱᖓ ᐊᑦᓱᕈᑦᓯᐊᖅᓗᑎ ᐱᓕᕆᓂᕆᑯᖏᓐᓄᑦ 
ᑐᓵᔩᑦ/ᑐᑭᓕᐅᕆᔩᑦ ᐱᓕᕆᕙᑦᑐᓂ, ᑲᑎᒪᔩᓪᓗ ᖃᐅᔨᒪᔪᐃᑦ, ᑲᑎᒪᔨᖑᑲᐃᓐᓇᖅᑐᐃᑦ, ᐃᓚᒋᑦᓱᒋᑦ ᑲᑎᒪᓂᐅᔪ, 
ᑕᕝᕙᓂ ᐃᑦᓯᕙᓂᖃᕐᐸᒻᒪᑕ ᐃᒻᒪᖃ ᐊᑯᓃᓛᖑᑦᓱᑎ ᐊᒻᒪ ᐃᒪᐃᒋᐊᖃᓂᑯᖏᓄᓪᓗ ᐸᖅᓇᓯᒪᒋᐊᖃᓂᖏᓐᓄᑦ 
ᑎᑎᕋᖅᓯᒪᔪᓄᑦᑕᐅᖅ. 
 
ᐱᓗᐊᖅᑐᒥ ᐃᓕᑕᖅᓯᔪᒪᑦᓱᖓ ᐃᓄᐃᓐᓇᖅᑐᑦ ᐱᓕᕆᖃᑎᒌᑦᑐᓂ. ᕼᐊᐃᖕᓇᓕ ᐅᖁᑲᓄᐊ ᐊᖏᖅᕋᓯᒪᓕᕐᑐ 
ᐱᔾᔪᑎᒋᑦᓱᓂᐅ ᖃᓂᒻᒪᔪᒻᒪ, ᑭᓯᐊᓂᓗ ᒪᖅᕉᒃ ᐊᖑᑏ ᐃᓚᒋᖏᓐᓇᕐᑕᕗ, ᔭᐃᒥᔅ ᐸᓂᐅᔭ ᐊᒻᒪ ᔮᓐ ᑯᒪ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍ):ᖁᔭᓐᓇᒦᒃ ᐅᖃᖅᑎ. ᐃᓕᑕᕐᓯᔪᒪᔪᖓ ᐃᓄᐃᓐᓇᖅᑐᓐ ᑐᓵᔨᑎᓐᓂᒃ, ᔮᓐ ᑯᒪᒃ ᐱᓗᐊᖅᑐᒥᒃ, 
ᐃᖅᑲᓇᐃᔭᖃᑎᒋᓚᐅᕐᓯᒪᔭᕋ 1960-ᖏᑦ ᓄᖑᑉᐸᓪᓕᐊᓕᖅᑎᓪᓗᒋᑦ ᐅᔭᕋᓐᓂᐊᖅᑎᒃᑯᓐᓂᑦ, ᐅᕕᒃᑲᒻᒪᕆᐅᓪᓗᓄᑦ. 
 
1969-ᒥ, ᖃᖓᑕᓲᓚᐅᕐᓯᒪᒐᓐᓄᑦ ᖃᖓᑕᓱᒃᑯᑦ ᐳᑦᑕᖁᑎᓕᒻᒧᑦ ᐃᒫᓄᑦ ᒥᓱᒥᒃ, ᐊᑎᓕᒃ ᓕᑐ ᕕᕗ (little 
Beaver). ᑕᐃᒃᓱᒪᓂᐅᑎᓪᓗᒍ ᔮᓐ ᑯᒪᓪᓗ ᓇᖏᓐᓇᖅᑐᒃᑯᓚᐅᕐᓯᒪᔪᒍᒃ ᑕᐃᑲᓂ ᖃᖓᑕᓱᒥ. ᑭᓯᐊᓂᓕ ᐅᓪᓗᒥ 
ᓱᓕ ᐅᒪᕗᒍᒃ. 
 
ᔮᓐ ᑯᒪᒃ ᐅᕙᓃᒻᒪᑦ ᑐᓵᔨᒋᓪᓗᑎᒍᑦ, ᐊᒻᒪᓗ ᐅᕙᖓ ᒪᓕᒐᓕᐅᖅᑎᐅᓪᓗᖓ. ᐊᒃᓱᐊᓗᒃ ᖁᕕᐊᓱᒃᑐᖓ ᐊᒻᒪᓗ 
ᐃᓕᑕᕐᓯᔪᒪᕗᖓ ᔭᐃᒥᓯ ᐸᓂᐅᔭᕐᒥᒃ ᐊᒻᒪᓗ ᔮᓐ ᑯᒪᒃ ᑕᐃᒃᑯᐊ ᐃᓄᐃᓐᓇᖅᑐᓐ ᑐᓵᔨᕗᑦ ᐊᒻᒪᓗ ᐃᓄᒃᑎᑐᑦ 
ᑐᓵᔨᐅᔪᑦ, ᐊᒃᓱᐊᓗᒃ ᐃᓕᒃᓯᓐᓂ ᖁᔭᓐᓇᒦᖅᐳᒍᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᑲᑎᒪᔾᔪᑎᒃᓴᖅ 5, ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᑲᑎᒪᔾᔪᑎᒃᓴᖅ 6, ᐅᖃᐅᓯᒃᑯᑦ 
ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 519-1(6): ᐅᖅᓱᐊᓗᒻᒧᑦ ᐃᓚᒋᐊᕈᑎᒧᑦ ᐊᑭᒋᑐᐃᓐᓇᕆᐊᖃᖅᑕᖓ 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᒥᓂᔅᑕᒧᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ. ᑕᒪᒃᓱᒥᖓ ᑐᓴᓐᖑᑐᒃᓴᐅᓕᖅᑐᒐᓗᐊᖅ, ᒪᓕᒐᓕᐅᖅᑎᐅᖃᑎᒃᑲ ᒪᒃᓖᓐ ᐊᒻᒪᓗ 
ᑐᑐ ᑕᐃᒪᒃᓴᐃᓐᓇᐸᓗᒃᑕᐅᖅ ᐊᐱᕐᓱᖃᑦᑕᕐᒪᑎᒃ ᑐᕌᖓᑐᐃᓐᓇᕆᐊᖃᖅᑐᒧᑦ ᐅᖅᓱᐊᓗᐃᑦ ᐊᑭᑦᑐᕆᐊᕐᓂᖅᐸᑕ 
ᐊᓐᖑᑎᒋᐊᕈᑕᐅᑲᐃᓐᓇᖅᑐᖅ, ᑕᐃᒃᑯᓄᖓ ᐊᑭᓕᐅᔾᔭᐅᕙᒃᑐᓄᑦ ᒫᓐᓇᐅᔪᖅ ᓴᖅᑭᔮᖅᑐᒧᑦ 
 
ᑕᐃᒃᑯᐊ ᑲᒪᒋᓪᓗᑎᒍᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ. ᑕᑯᓚᐅᓐᖏᓐᓇᒪ, ᑭᓯᐊᓂᓕ ᒥᓂᔅᑕᐅᔪᖅ ᖃᐅᔨᒪᕈᔪᒃᐸ 
ᑕᐃᒃᑯᐊ ᐊᑭᑦᑐᕆᐊᕈᔾᔭᐅᑲᐃᓐᓇᕆᐊᖃᕐᓂᕐᒧᑦ ᐊᓐᖑᑎᒋᐊᕈᑕᐅᒐᖅᑐᓂᒃ ᕼᐊᒻᓚᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᐅᖃᖅᑎ, ᖃᐅᔨᒪᓪᓚᕆᓐᖏᑦᑐᖓ ᐃᓱᒪᓗᒍᑎᒋᔭᖓᓂᒃ ᒪᓕᒐᓕᐅᖅᑎᐅᑉ. 
ᒪᒥᐊᓇᖅ ᐅᖃᖅᑎ, ᐊᖏᖅᑕᐅᓯᒪᔪᓂᒃ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ, ᐊᓐᖑᑎᒋᐊᕈᑕᐅᑲᐃᓐᓇᓂᐊᖅᑐᒥᒃ 
ᐱᖃᖅᑐᒍ, ᑭᓯᐊᖓᓂᓕ ᑕᐃᓐᓇ ᐊᐱᖅᑯᑎᖓ ᐅᖃᒃᑲᓐᓂᖁᔭᕋ. ᖁᔭᓐᓇᒦᒃ. 
 
ᐅᖃᖅᑎ: ᐊᕐᕚᕐᓗᒃ  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖃᓪᓗᓇᐅᔭᕈᒪ, ᐊᓯᐊᒍᑦ ᐅᖃᕈᓐᓇᖅᑕᕋᓗᐊᕋ, ᑐᑭᓯᓇᕐᓯᑎᒋᐊᕐᓗᒍ. 
ᐃᓄᒃᑎᑐᑦ ᐅᖃᓪᓚᒃᑯᑦᑕ, .05-ᒥᑦ ᐃᑲᕐᕋᖅ ᐊᑕᐅᓯᖅ ᐊᑭᑦᑐᕆᐊᕐᓂᐊᕐᒪᑦ ᐊᒻᒪᓗ ᑕᒪᓐᓇ ᑐᓴᕐᓯᒪᓪᓗᑎᒍᑦ 
ᑐᓴᒐᒃᓴᑎᒍᑦ. 
 
ᓇᓕᐊᓐᓂᑐᐃᓐᓇᖅ ᐅᖃᐅᓯᕐᒥ ᐊᑐᕋᓗᐊᕈᕕᑦ, ᐊᑭᑦᑐᕆᐊᕐᓂᖅᑕᖃᕐᓂᐊᕐᒪᑦ ᑕᐃᒪᓐᓇ ᐊᐱᕐᓱᓚᕿᕗᖓ, 
ᑲᖏᖅᖠᓂᕐᒥᐅᑦ ᐅᖃᕐᓯᒪᒻᒪᑕ, ᐊᑭᑦᑐᕆᐊᕐᓂᐊᖅᑐᑦ 37 ᑕᐅᓴᓐ ᐱᔭᕆᐊᖃᕐᓂᐊᖅᑎᑐᑦ. 
 
ᐅᖃᐅᓯᖃᕈᑦᑕ 20-ᓂ ᓄᓇᓕᐅᔪᓂᒃ, ᐃᒪᓐᓇᐸᓗᓂᐊᕐᒪᑦ 30 ᑕᐅᓴᓐ. ᑕᒪᓐᓇ ᐸᕐᓇᒍᑕᐅᕙ ᒐᕙᒪᒃᑯᓐᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᔭᕋ ᐊᐱᖅᑯᑎᒋᔭᐃᑦ. ᑕᒪᓐᓇ 
ᐊᒃᓱᕈᕈᑕᐅᓂᐊᖅᐸᑦ ᕼᐊᒻᓚᒃᑯᓐᓄᑦ, ᐊᒻᒪᓗ ᑕᒪᓐᓇ ᓄᑕᐅᒻᒪᑦ ᑐᓴᕋᑖᕐᓯᒪᓪᓗᑕ, ᐊᒻᒪᓗ 
ᐊᑭᑦᑐᕆᐊᕐᓂᖅᑕᖃᕐᓂᐊᖅᐸᑦ ᕼᐊᒻᓚᒃᑯᓐᓄᑦ, ᑕᐃᒪᓕ ᐃᒪᐃᒐᔪᓱᖑᔪᖅ ᑕᐃᒃᑯᐊ ᒥᓂᔅᑕᐅᔪᐃᑦ ᑲᑎᒪᓪᓗᑎᒃ 
ᐃᓱᒪᓕᐅᕋᓱᐊᕐᓗᑎᒃ ᖃᓄᖅ ᐃᑲᔪᕈᓐᓇᕐᓂᐊᕐᒪᖔᕐᒥᒃ ᕼᐋᒻᒪᓚᓂᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ ᒥᓂᔅᑕ. ᑐᓴᕈᒪᕗᖓᓕ ᐊᑭᒃᑐᕆᐊᕐᓂᕋᖅᑕᐅᔪᓂᑦ 
ᕼᐋᒻᒪᓚᓄᑦ, ᒥᓂᔅᑕ ᐃᑲᔪᕐᓂᐊᕐᓂᕋᕈᓐᓇᖅᐹ ᕼᐋᒻᒪᓚᓂᑦ. 
 
ᒐᕙᒪᐅᒋᐊᖓ ᐃᓱᒪᒋᒃᑲᔪᒃᑲᑦᑎᒍ ᕼᐋᒻᒪᓚᐅᔪᑦ, ᐊᑭᑦᑐᕆᐊᖅᑐᖃᕐᓂᕋᐃᒻᒪᑦ ᐃᑲᔪᕋᓱᓲᕆᒐᑦᑎᒃᑯ ᕼᐋᒻᒪᓚᒃᑯᑦ. 
ᐊᑭᑦᑐᕆᐊᖅᑐᖃᕐᓂᖅᐸᑦ ᒥᓂᔅᑕ ᐃᑲᔪᕐᓂᐊᕐᓂᕋᕈᓐᓇᖅᐹ ᕼᐋᒻᒪᓚᐅᔪᓂᑦ ᐊᑭᑦᑐᕆᐊᕐᓂᖅᐸᑕ ᐊᐅᓚᑦᑎᓂᕐᒧᑦ 
ᐊᑭᓕᖅᓱᖅᐸᑦᑕᖏᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑭᑦᑐᕆᐊᖅᑕᐅᑎᓪᓗᒍ ᐅᖅᓱᐊᓗᒃ 
ᐊᕐᕌᒎᓚᐅᖅᑐᓂᒃ, ᐃᑲᔪᓚᐅᖅᐸᕗᑦ ᐃᓪᓗᓕᕆᔨᕐᑯᑦ ᑲᑐᔾᔨᖃᑎᒌᖏᑦ ᐊᓯᖏᓪᓗ ᐊᑦᑐᖅᑕᐅᔪᑦ ᐱᓕᕆᕝᕖᑦ. 
 
ᑕᐃᒪᐃᖃᑦᑕᓚᐅᖅᐳᒍᑦ ᐊᕐᕌᒎᓚᐅᕿᖅᑐᓂᑦ ᐊᑭᑦᑐᕆᐊᖅᑐᖃᕐᓂᐊᖅᑎᓪᓗᒍ ᕼᐋᒻᒪᓚᒃᑯᑦ ᐊᐅᓚᑦᑎᓂᕐᒧᑦ 
ᐊᑭᓕᖅᓱᖅᑕᖏᓐᓄᑦ ᒐᕙᒪᒃᑯᑦ ᐃᓱᒪᓕᐅᓲᖑᕗᑦ ᐃᑲᔪᕐᓂᐊᕐᓗᑎᒃ ᕼᐋᒻᒪᓚᐅᔪᓂᑦ. 
 
ᐅᖃᕈᑐᐃᓐᓇᕈᓐᓇᖅᐳᖓ ᒫᓐᓇᐅᔪᖅ ᕼᐋᒻᒪᓚᐅᔪᑦ ᐃᑲᔪᖅᑕᐅᒋᐊᖃᖅᐸᑕ ᐊᑭᑦᑐᕆᐊᖅᑎᓪᓗᒋᑦ ᐊᐅᓪᓚᑦᑎᓂᕐᒧᑦ 
ᐊᑭᓕᖅᓱᖅᑕᖏᑦ ᐃᓱᒪᓕᐅᕋᔭᖅᐳᒍᑦ ᓇᓗᓇᐃᓚᐅᕐᓗᒋᑦ ᖃᑦᑎᐅᒐᔭᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 520-1(6): ᐅᖅᓱᐊᓘᑉ ᐊᑭᑦᑐᕆᐊᕐᓂᖓ 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᒥᓂᔅᑕ ᐅᖅᓱᐊᓗᓕᕆᓂᕐᒧᑦ. 
 
ᑐᓵᓚᐅᖅᑐᖓ ᓈᓚᐅᑎᒃᑯᑦ ᐱᕙᓪᓕᐊᔪᓂᑦ ᓰᐲᓰᒃᑯᑦ ᐊᓯᖏᓐᓄᓪᓗ ᐱᕙᓪᓕᐊᔪᒃᑯᑦ ᐃᓱᒪᖃᑦᑕᐸᓪᓕᐊᑐᐃᓐᓇᕐᒪᑕ 
ᐅᖅᓱᐊᓗᒃ ᐊᑭᑦᑐᕆᐊᓛᕆᐊᖓ. ᖃᐅᔨᔪᒪᑐᐃᓐᓇᖅᐳᖓ ᒥᓂᔅᑕᖃᕐᕕᖓ ᐅᖅᓱᐊᓗᓕᕆᔨᒃᑯᑦ ᑐᓴᕇᖅᓯᒪᒻᒪᖔᖅ 
ᐅᖅᓱᐊᓗᒃ ᐊᑭᑦᑐᕆᐊᓛᕆᐊᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐋᒡᒐᐃ, ᐅᓪᓗᒥᒧᑦ ᑐᓴᖅᓯᒪᓐᖏᓚᒍᑦ ᑕᒪᑐᒪ ᒥᒃᓵᓄᑦ. 
ᖁᔭᓐᓇᒦᒃ,  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐊᑭᑦᑐᐃᒋᐊᕐᓂᐊᖅᐸᑕ ᐊᒻᒪ ᑐᓵᖃᑦᑕᖅᑐᖓ ᑲᓇᑕᒥ 
ᐱᕙᓪᓕᐊᔪᓂᑦ, ᓰᐲᓰᒃᑯᑦ, ᓂᕆᐅᒻᒪᑕ ᐊᑭᑦᑐᕆᐊᖅᑐᖃᓛᕆᐊᖓ. 
 
ᐊᑭᑦᑐᕆᐊᖅᐸᑦ ᐅᖅᓱᐊᓗᒃ ᖃᓪᓗᓈᑦ ᓄᓇᖓᓐᓂ, ᐊᑭᑦᑐᕆᐊᕋᔭᕐᒥᒻᒪᑦ ᐅᖅᓱᐊᓗᒃ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᔭᖓᓄᓪᓕ ᑲᓇᑕᒥ ᓂᐅᕕᖃᑦᑕᖅᑐᑦ 
ᐅᖅᓱᐊᓗᒻᒥᑦ ᖃᐅᑕᒫᑦ, ᓄᓇᕗᒻᒥᓕ ᓂᐅᕕᖃᑦᑕᕋᑦᑕ ᐊᕐᕌᒍ ᐊᑕᐅᓯᐊᖅ. 
 
ᐊᑭᖓ ᐊᔾᔨᒋᔅᓴᐃᓐᓇᕐᓂᐊᖅᑐᓂᐅᒃ, ᑭᓯᐊᓂ ᐊᓯᖏᓐᓂᑦ ᑲᓇᑕᒥ ᐊᕕᑦᑐᖅᓯᒪᔪᓂᑦ ᓂᐅᕕᖃᑦᑕᕐᒪᑕ ᐅᖅᓱᐊᓗᒻᒥᑦ 
ᖃᐅᑕᒫᑦ ᐅᕝᕙᓘᓐᓃᑦ ᐱᓇᓱᐊᕈᓯᖅᑕᒫᑦ, ᓂᐅᕕᓚᐅᕋᑦᑕᓕ ᐅᖅᓱᐊᓗᒻᒥᑦ ᐃᓗᐃᒃᑲᕐᒥᑦ ᐊᕐᕌᓂ, ᓂᕆᐅᓐᖏᓚᖓ 
ᐊᑭᑦᑐᕆᐊᕐᓂᐊᕐᓂᕐᒥᑦ ᐅᖅᓱᐊᓗᒻᒥᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐳᑭᕐᓇᒃ. 
 
ᐊᐱᖅᑯᑦ 521-1(6): ᐊᖅᑯᓯᐅᕐᕕᒃᓴᓄᑦ ᑮᓇᐅᔭᖃᖅᑎᑦᑎᓂᖅ 
 
ᐳᑭᕐᓇᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᕙᕋ ᒥᓂᔅᑕ ᐃᖏᕐᕋᔪᓕᕆᓂᕐᒧᑦ. 
ᐃᖏᖅᕋᔪᓕᕆᔨᒃᑯᑦ, ᐅᑯᓄᖓ ᖃᓄᐃᒋᐊᖅᑕᓄᑦ ᐊᖁᑎᓄᑦ ᓄᓇᓕᐅᔪᓂ, ᐊᐱᕆᔪᒪᑦᓱᒍ ᐱᓕᕆᕕᐋ ᐃᒻᒪᖃ 
ᐱᑕᖃᕐᑐᑦᓴᐅᔪ ᑮᓇᐅᔭᑦᓴᒫᓂ ᒫᓐᓇᐅᔪᖅ ᐊᑐᐃᓐᓇᐅᔪᓂ ᑖᒃᑯᓄᖓ ᐊᖁᑎᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᑐᓴᕈᒪᑐᐃᓐᓇᖅᑐᒍ ᓇᓪᓕᐊᓂ ᑲᑎᒪᔨᓂ ᐊᒻᒪᓗ 
ᑲᑎᒪᔩᑦ ᖃᓄᖅᑑᕆᐊᕐᓯᒪᔪᐃ ᐃᒪᐃᓂᐊᕐᓗᑎ ᖃᓄᐃᒋᐊᕐᓗᑎ ᐊᖁᑎᓄ ᑕᒪᖅᒥᓗ ᐊᒻᒪ ᐃᓘᓇᑎ ᑲᑎᒪᔩᑦ 
ᑕᕝᕙᓃᑦᑐᐃᑦ ᐅᖃᐅᓯᖃᕐᐸᑦᓱᑎ ᒥᑦᓵᓄᑦ ᖃᓄᐃᒋᐊᑕᐅᒋᐊᖃᓂᖏᓄᑦ ᐊᖁᑎᐅᔪᑦ. ᖃᓄᐃᒋᐊᑕᐅᒋᐊᓕ ᐊᖁᑏ 
ᐱᒻᒪᕆᐅᒻᒪᑕ ᓄᓇᓕᐅᔪᓄᑦ ᐊᒻᒪ ᑕᒪᒃᑯᐊᓗ ᖃᓄᐃᒋᐊᖅᑕᓂ ᐊᖁᑎᓂ ᐱᒻᒪᕆᐅᓪᓗᑎ ᑖᒃᑯᓄᖓ 
ᐱᖑᐊᓂᐅᔪᓄᑦ ᐊᒻᒪᓗ ᐊᖑᓇᓱᑦᑎᐅᔪᓄ ᓄᓇᓕᐅᔪᓂ. 
 
ᐅᖃᖅᑏ, ᒫᓐᓇᐅᔪᕐᓕ ᐊᐅᓪᓚᕈᓐᓇᓯᑦᓱᑕ ᑕᒪᐃᓂ ᓇᓪᓕᐊᓄᑦ ᐊᒻᒪᓗ ᓱᕋᑉᐸᓪᓕᐊᑦᓱᑎ ᐊᖁᑎᐅᔪᐃᑦ, 
ᖃᓄᐃᓕᒍᓐᓇᓂᕆᔭᕋᓕ ᑲᑎᒪᔨᐅᖃᑎᒃᑲᓄᑦ ᑕᐃᒪᖓᓂ ᖃᓄᐃᒋᐊᓚᐅᕐᓱᑕ ᐃᒪᐃᑐᖃᓂᐊᕐᓱᑕ ᐊᖁᑎᐅᔪᓄᑦ 
ᓄᓇᓕᐅᔪᓂ ᐊᒻᒪᓗ ᒥᓂᔅᑕᐅᓗᖓ, ᓱᓕᔪᕆᔭᕋᓕ ᖃᓄᐃᒋᐊᓂᕐᓄᑦ ᖃᓄᐃᒋᐊᖅᑕᓄᑦ ᐅᖁᑎᓄᑦ ᓄᓇᐅᓕᔪᓂ. 
ᐃᒪᐃᒐᓗᐊᕐᓱᓂ ᐱᑕᖃᕋᓗᐊᕐᓱᑕ ᐃᓱᓕᑦᓯᒪᔪᓕᓂ ᐃᑲᔪᕈᑎᑦᓴᓄᑦ ᑖᒃᑯᓄᖓ, ᒐᕙᒪᒃᑯ ᓱᓕ ᐱᓇᓱᐊᕐᑐᐃᑦ 
ᖃᓄᐃᒋᐊᖅᓂᐊᕐᓗᑎ ᑕᒪᒃᑯᓄᖓ ᐊᖁᑎᓄᑦ ᓄᓇᓕᒋᔭᖓ ᖃᓄᐃᑑᓂᕆᔭᖓ ᒪᓕᑦᑐᒍ ᐊᒻᒪ 
ᐱᕚᓪᓕᖅᑎᓂᐊᕐᓗᒋ ᖃᓄᐃᒋᐊᖅᑕᓂ ᐅᖁᑎᓂ ᑖᒃᑯᓄᖓ ᐊᖑᓇᓱᑦᑎᓄᑦ ᐊᒻᒪ ᐳᓛᕿᐊᕐᐸᑦᑐᓄ ᐊᒻᒪᓗ 
ᑕᒪᐃᓄᑦ ᓄᓇᓕᖕᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐳᑭᕐᓇᒃ. 
 

 



ᐅᓪᓗᑐᐃᓐᓇᖅ, ᒫᔾᔨ 28, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3509

ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑦ ᒥᓂᔅᑖ ᐃᓱᒪᒋᔭᖃᓂᕐᓄᕕᑦ ᑭᖒᒪᔭᐅᓯᒪᔪᓄᑦ. 
ᐱᔾᔪᑎᒋᔭᖓ ᓱᒻᒪᐅᓂᖓᓄᑦ ᐊᐱᖁᑎᒋᔭᕋ ᑖᓐᓇ ᐊᐱᖁᑎ ᐱᔾᔪᑎᒋᑦᓱᒍᓗ ᒪᖅᕉᓐᓂ ᓄᓇᓖᓐᓂ ᑭᒡᒐᖅᑐᐃᑦᓱᖓ, 
ᑕᓗᖅᔪᐊᕐᒥ ᐊᖁᑎᖏᓐᓄᑦ ᐊᑑᑎᔭᒋᐊᓪᓚᐅᒻᒪ ᐅᓯᑲᑦᑕᐅᑎᓄᑦ, ᐃᓱᒪᑦᓱᖓᓗ ᐃᒻᒪᖃ ᒥᓂᔅᑕ 
ᕿᒥᖅᕈᓇᒋᐊᑲᓐᓂᕈᓐᓇᖃ ᖃᓄᐃᑕᐅᔪᓄᑦ ᐊᖁᑎᓄᑦ ᓇᑦᑎᓕᖕᒥ ᐊᒻᒪᓗ ᐱᑕᖃᕐᓱᓂᑦᑕᐅᖅ ᐅᐱᖏᕕᖕᒥ 
ᓄᓇᓕᖕᒥ ᖃᓂᑑᑦᓱᓂ ᓄᓇᓕᐋᓄᑦ, ᑭᓯᐊᓂ ᐊᖁᑎᒋᔭᖓ ᐊᖁᑎᓪᓗᒋᐊᓪᓚ, ᐱᔾᔪᑎᒋᑦᓱᒍ ᐅᓯᑲᑦᑕᐅᑏᓪᓗ ᐊᒻᒪ 
ᐊᑦᑕᓇᖅᑐᒋᐊᓪᓚᐅᑦᓱᓂ ᐊᖁᑎᒋᒋᐊᒧᑦ. 
 
ᐃᒻᒪᖃᓗ ᓂᕆᐅᓇᐃᓈᑐᖃᓂᖃᑦ, ᐃᒪᐃᑑᓪᓗᓂ ᐊᑦᑕᓈᕿᓇᕈᓇᐅᑦᓱᓂ. ᐃᒻᒪᖃᖃᐄ ᐊᐱᕆᔪᓐᓇᕈᕕᒋᑦ 
ᐃᖃᓇᐃᔭᖅᑎᖁᑎᑎ ᕿᒥᖅᕈᓇᒋᐊᕐᓗᑎ ᑕᒪᑐᒧᖓ ᖃᓄᐃᓐᓂᐅᔪᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑖ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓄᓇᓕᐅᔪᐃᑦ ᖃᓄᐃᒋᐊᖅᓯᒪᔪᐃᑦ ᑕᒪᒃᑯᓄᖓ 
ᖃᓄᐃᒋᐊᖅᑕᓄᑦ ᐊᖁᑎᓄᑦ, ᐄᖕ, ᐊᑑᑎᕙᑦᑐᐃᑦ ᑐᑦᓯᕋᖅᑕᐅᓯᒪᔪᑎᒍᑦ ᐃᒪᐃᒻᒪ ᖃᓄᐃᒋᐊᖅᑕᓂ ᐊᖁᑎᓂ 
ᓇᓪᓕᐊᓅᓂᐊᓂᖏᓄᑦ ᖃᓄᑎᒋᓗ ᑕᑭᓂᐊᓂᖏᓐᓄᓪᓗ. ᑕᐃᒪᐃᑦᑐᕈᓘᔭᖅᓂ ᑐᑦᓯᕋᕈᑎᖃᕐᐸᑦᑐᐃᑦ. 
 
ᐃᖃᓇᐃᔭᖅᑎᖁᑎᒃᑲ ᐃᖃᓗᑦᑑᑦᓯᐊᖅᒥ, ᐃᒻᒪᖃᓗ ᑕᓗᖅᔪᐊᕐᒥ, ᐊᐱᕆᔪᓐᓇᖅᑕᒃᑲ ᐱᓕᕆᖃᑎᖃᓂᐊᕐᓗᑎ 
ᕼᐊᒻᓚᑦᖓᓂ ᑕᓗᖅᔪᐊᑉ ᐱᓂᐊᕐᓗᑎ ᑐᑦᓯᕋᕈᑎᒋᓯᒪᔭᖏᓐᓄᑦ ᐃᓕᖓᔪᑦ ᖃᓄᐃᒋᐊᖅᑕᓂ ᐊᖁᑎᓂ. ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈᑏᑦ. ᐳᑭᓐᓇᖅ. 
 
ᐳᑭᓐᓇᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒪᖃᓕ ᖃᐅᔨᒋᐊᕈᕕᑦ ᑕᒪᑐᒧᖓ ᐊᒻᒪᓗᑦᑕᐅᖅ ᑕᓗᖅᔪᐊᕐᒥᐅᑕᐃᑦ 
ᓴᓇᓯᒪᓂᑰᓪᓗᑎ ᓇᒻᒥᓂ ᐊᖁᑎᒥ ᑰᖓᓂ ᓴᓇᔭᐅᓯᒪᓂᑰᓪᓗᑎ ᓵᓗᕿᓂᑦ. ᖃᐅᔨᔪᒪᑐᐃᓐᓇᖅᐳᖓ ᑕᒪᓐᓇ 
ᖃᐅᔨᒋᐊᖅᑕᐅᑦᑕᐅᑎᒋᔪᓐᓇᕐᒪᖔᖅ ᐱᔪᓐᓇᖅᓯᑐᐊᖅᐸᑕ ᑕᓗᕐᔪᐊᓂᓪᓗ ᐃᓗᕕᖃᕐᕕᒃ ᐅᐱᕐᖔᒃᑯᑦ, 
ᐃᓗᕕᖃᕐᕕᒃᑯᑦ ᐃᑳᕆᐊᖃᖃᑦᑕᕋᑦᑕ ᐊᖑᓇᓱᒋᐊᖅᑐᑕ ᐊᐱᕆᔪᒪᕙᕋᓕ ᒥᓂᔅᑕ ᖃᐅᔨᒋᐊᕈᓐᓇᕐᒪᖔᖅ 
ᓄᓇᓕᒻᒥᐅᑦ ᐊᐅᓪᓚᖃᑦᑕᕐᒪᑕ ᕼᐋᓐᑕᒃᑯᑦ ᐃᓗᕕᖃᕐᕖᑦ ᓇᓛᒍᑦ. ᒥᓂᔅᑕ ᑕᒪᑐᒥᖓ ᖃᐅᔨᒋᐊᕈᓐᓇᖅᐹ 
ᐱᔪᓐᓇᖅᓯᑐᐊᕈᓂ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᐳᑭᕐᓇᒃ. ᒥᓂᔅᑕ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᑕᑯᒋᐊᖅᑕᐅᑎᒋᔪᓐᓇᖅᐸᕗᑦ 
ᖃᐅᔨᓴᕐᓂᐊᕐᓗᑎᒍ ᐊᐱᕆᓂᐊᖅᐸᒃᑲᓗ ᐃᖅᑲᓇᐃᔭᖅᑎᒃᑲ ᐃᖃᓗᑦᑑᑦᑎᐊᕐᒥᐅᑦ ᑕᑐᒪᒥᖓ ᖃᐅᔨᒋᐊᖁᓗᒋᑦ 
ᐱᓕᕆᖃᑎᖃᕐᓗᑎᓪᓗ ᓄᓇᓕᓐᓂᑦ ᒐᕙᒪᒃᑯᓐᓂᑦ ᖃᐅᔨᓴᕆᐊᖁᓗᒋᑦ ᐅᐱᕐᖔᖅ ᐊᐳᑎᖃᕈᓐᓃᖅᐸᑦ. 
 
ᐅᖃᖅᑏ, ᐅᖃᐅᔾᔭᐅᓚᐅᕋᑦᑕ ᐱᓕᕆᖃᑎᖃᑐᐃᓐᓇᕆᐊᖃᕋᑦᑕ ᐃᑯᐱᕝᕕᓕᕆᔨᒃᑯᓐᓂᒃ ᐋᖅᑭᒋᐊᖅᑕᐅᖁᓪᓗᒋᑦ 
ᐅᖅᑯᑎᓂᒃ. ᐃᒻᒪᖃ ᐳᓚᕋᖅᑎᓄᑦ ᐱᐅᒋᔭᐅᒐᔭᖅᑐᓂ. ᑕᒪᒃᑯᐊᓕᒫᑦ ᐃᓱᒪᔅᓴᖅᓯᐅᕈᑎᒋᒋᐊᖃᕋᑦᑎᒃᑯ. 
 
ᐊᐱᕆᓂᐊᖅᐸᒃᑲ ᐃᖅᑲᓇᐃᔭᖅᑎᒃᑲ ᑕᒪᑐᒥᖓ ᖃᐅᔨᒋᐊᖁᓪᓗᒋᑦ ᐊᐱᕆᓗᒋᓪᓗ ᖃᓄᖅ ᐃᑲᔪᕈᓐᓇᕋᔭᕐᒪᖔᑕ 
ᑐᓗᕐᔪᐊᓂᑦ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 
 
ᐊᐱᖅᑯᑦ 522-1(6): ᑐᓚᑦᑕᕐᕕᓐᓂᑦ ᖃᐅᔨᓴᕐᓂᖅ ᓄᓇᓕᓐᓄᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᑐᓴᐅᑎᒐ ᐅᓂᒻᒪᑦ ᐅᕙᖓ ᓯᐅᑎᖓᓄᑦ. ᐳᐃᒍᖅᑲᐅᒐᒪ ᐊᓈᓇᒐ ᓇᓪᓕᐅᑎᒻᒪᑦ 
ᓇᓪᓕᐅᓂᖅᓯᐅᖅᑎᐊᖁᒋᐊᖓ ᐊᐃᐳᕈ 1-ᒥᑦᑕᐅᖅ. ᑕᓚᕖᓴᑉᐸᑦ ᓇᓪᓕᐅᓂᖅᓯᐅᖅᑎᐊᖁᕙᕋ. 
 
ᐊᐱᕆᔪᒪᕙᕋ ᒥᓂᔅᑕ ᐃᖏᕐᕋᔪᓕᕆᓂᕐᒧᑦ. ᑲᑎᒪᓂᕆᓚᐅᖅᑕᑎᓐᓂᑦ ᑭᖑᓂᑦᑎᓐᓂᑦ ᒥᓂᔅᑕᐅᑉ ᐅᖃᐅᓯᔅᓴᖏᓐᓂᑦ 
ᐅᖃᐅᓯᖃᓚᐅᕐᒪᑦ ᐅᒥᐊᒃᑯᕖᑦ ᒥᒃᓵᓄᑦ ᖃᐅᔨᒋᐊᕐᓂᐊᕐᓂᕋᖅᑐᓂᓗ ᐅᒥᐊᒃᑯᕕᓕᐅᕈᓐᓇᕐᓂᐊᕐᒪᖔᖅ 
ᓄᓇᓕᓕᒫᓂᑦ ᓄᓇᕗᒻᒥ. ᐱᔭᕇᖅᓯᓯᒪᓕᖅᐹᑦ ᕿᒥᕐᕈᓂᖓᓐᓂᑦ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑭᑦᑑᑉ ᐊᓈᓇᖓ 
ᓇᓪᓕᐅᓂᖅᓯᐅᖅᑎᐊᕐᓂᐊᖁᕙᕋ. 
 
ᐄ, ᐅᖃᐅᔾᔨᒋᐊᕈᑎᓂᒃ ᑐᓂᔭᐅᖃᑦᑕᑦᓯᒪᕗᒍᑦ ᓄᓇᓕᓐᓂᑦ ᖃᓄᐃᑦᑐᓂᒃ ᑕᑯᔪᒪᒐᔭᕐᒪᖔᑕ ᐅᒥᐊᒃᑯᕕᓐᓂᑦ. 
ᐃᑉᐸᔅᓴᐅᖅᑰᖅᑐᖅ, ᐅᖃᖅᑏ ᐃᓕᑕᖅᓯᓚᐅᕋᒪ ᓇᓗᓇᐃᖅᓯᓪᓗᖓᓗ ᑯᕙᐃᒥᐅᓂᑦ ᑕᑯᒋᐊᕆᐊᖅᓯᒪᔪᓂᑦ 
ᐅᒥᐊᒃᑯᕕᓕᐊᖑᒐᔭᖅᑐᓂᒃ ᖃᐅᔨᓴᖅᑐᑎᓪᓗ. 
 
ᑎᓂᓐᓂᖏᑦ ᐊᔾᔨᒌᔅᓴᐃᓐᓇᐸᓘᒻᒪᑕ. ᖃᐅᔨᒋᐊᕋᓱᐊᖅᐳᒍᑦ ᖃᓄᖅ ᐋᖅᑮᒋᐊᕈᓐᓇᕐᒪᖔᖅᑕ ᐅᒥᐊᒃᑯᕕᓐᓂᑦ. ᒫᓐᓇ 
ᑕᒪᓐᓇ ᐱᓕᕆᐊᕆᕙᕗᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᐅᓯᐊᓚᐅᖅᐳᒍᑦ ᐅᖃᖅᓯᒪᔪᓂᑦ ᐃᓚᖏᑦ ᓄᓇᓕᓐᓂᑦ 
ᐅᒥᐊᒃᑯᕖᑦ ᐱᓕᕆᐊᖑᓂᐊᕐᒪᑕ. ᐆᑦᑑᑎᒋᓗᒍ, ᕿᖓᐅᒻᒥᑦ ᐅᒥᐊᒃᑯᕕᖓ ᐃᓚᖏᓪᓗ ᐱᓕᕆᐊᑦ 
ᑮᓇᐅᔭᖅᑖᕈᓯᐊᖅᑎᑕᐅᓂᐊᖅᑐᑎᒃ ᒐᕙᒪᑐᖃᒃᑯᓐᓄᑦ. 
 
ᐅᖃᖅᑏ, ᐊᐱᕆᔪᒪᕙᕋ ᒥᓂᔅᑕ ᐱᔾᔪᑎᒋᓪᓗᒍ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓄᑦ, ᓯᕗᓪᓕᖅᐹᒥ ᒥᓂᔅᑕᐃᑦ 
ᐅᖃᐅᓯᒃᓴᖏᓐᓂᑦ, ᐅᖃᖅᑐᓂ ᐱᓕᕆᖃᑎᖃᕐᓂᐊᕐᓂᕋᖅᑐᓂ ᒐᕙᒪᑐᖃᒃᑯᓐᓂᒃ ᖃᐅᔨᓴᖅᑎᓪᓗᒋᑦ. 
ᖃᐅᔨᔪᒪᕗᖓᓕ ᖃᖓᒃᑯᑦ ᑕᑯᒋᐊᕐᓂᐊᕐᒪᖔᖅᓯᐅᒃ ᐅᒥᐊᒃᑯᕕᐅᔪᑦ ᐊᒻᒪᓗ ᑐᓚᒃᑕᕐᕕᐅᔪᑦ ᓂᐅᕋᐃᕕᐅᔪᑦ ᑕᐃᓐᓇ 
ᐃᓱᒪᒋᔭᐅᖃᓯᐅᔾᔭᐅᕙᒃᐸ ᕿᖓᐅᒻᒥ ᐊᖅᑯᑎᐅᔪᖅ ᐊᒻᒪᓗ ᑕᐃᓐᓇ ᑐᓚᒃᑕᕐᕕᐅᔪᖅ ᓯᕗᓪᓕᐅᑦᔭᐅᓂᐊᕐᓗᓂ 
ᐅᕝᕙᓗ ᒥᓂᔅᑕᐅᔪᑉ ᐅᖃᐅᓯᖏᑦ ᐅᖃᐅᓯᖃᖅᐸᑦ ᓄᓇᕗᒻᒥ ᓄᓇᓕᓕᒫᓂ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᒪᓕᒐᓕᐅᖅᑎᐅᔪᖅ ᐅᖃᐅᓯᖃᖅᐸᓪᓚᐃᔪᖅ 
ᕿᖓᐅᒻᒥ ᐊᖅᑯᑎᖓᓄᑦ ᑐᓚᒃᑕᕐᕕᒻᒥ ᐊᒻᒪᓗ ᑕᐅᕙᓂ ᐅᒥᐊᒃᑯᕕᒃᓴᒥ ᑭᒻᒥᕈᕐᒥ ᐊᒻᒪᓗ ᐄ ᕿᒥᕐᕈᕙᓪᓕᐊᔭᕗᑦ 
ᑕᒪᓐᓇ ᐊᒻᒪᓗ ᑮᓇᐅᔭᖃᖅᑎᑕᐅᓪᓗᑎᒃ ᐊᔾᔨᒌᓐᖏᑦᑐᑎᒍᑦ. 

ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖁᑎᖃᕐᒪᑕ ᐱᐅᓯᕙᓪᓕᑎᑦᑎᓂᕐᒧᑦ ᑐᓚᒃᑕᕐᕕᐅᔪᓂᒃ ᐊᒻᒪᓗ ᑕᒪᒃᑯᐊ 
ᐱᐅᓯᑎᒋᐊᕐᓗᒋᑦ ᐅᒥᐊᒃᑯᕕᐅᔪᑦ. ᑕᐃᒃᑯᐊ ᑐᕌᖓᑎᑕᐅᓗᐊᓚᐅᖅᑐᑦ ᐅᒥᐊᕐᔪᐊᓄᑦ ᓂᐅᕋᐃᕕᐅᓗᑎᒃ ᑭᓯᐊᓂᓕ 
ᑕᒪᒃᑯᐊ ᓄᓇᓕᓐᓂᑦᑐᑦ ᓴᓇᔭᐅᓂᕐᒪᑕ ᐃᑲᔪᕋᓱᒃᑕᐅᓗᐊᕋᑎᒃ ᐊᖑᓇᓱᒃᑎᐅᔪᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᖅᑭᑦᑐᖅ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥᒃ ᑐᓴᕆᐅᖅᐳᖓ ᐅᒥᐊᕐᔪᐊᓄᑦ 
ᓂᐅᕋᐃᕕᒃᑕᖃᕆᐊᖓᓂᒃ. ᑕᐃᒪᓕ ᐃᒪᐃᓕᖓᕙ ᑕᒪᒃᑯᐊ ᐅᒥᐊᒃᑯᕕᐅᔪᑦ ᐊᖑᓇᓱᒃᑎᓄᑦ ᓯᕗᓪᓕᐅᑦᔭᐅᔮᖏᓚᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᒪᐃᓕᓇᓱᐊᖅᑐᖓ ᑕᒪᒃᑯᐊ ᐅᒥᐊᕐᔪᐊᑦ ᓄᓇᓕᓐᓄ 
ᑎᑭᖃᑦᑕᓕᕋᐃᒻᒪᑕ ᑕᐃᒃᑯᐊ ᐅᓯᑲᖅᑕᐅᑎᐅᓂᕋᖅᑕᕗᑦ ᓴᓪᓕᓂ. 
 
ᑕᐃᒃᑯᐊ ᐱᓕᕆᖃᑎᖃᖅᑎᓪᓗᒋᑦ ᓂᐅᕕᖅᑎᑯᓐᓂᑦ ᓂᐅᕋᐃᖃᑦᑕᖅᑎᑐᓪᓗᒋᑦ ᑕᐃᒃᑯᐊ 
ᐊᖅᑯᑎᖃᑦᑎᐊᖃᑦᑕᓚᐅᓐᖏᒻᒪᑕ ᐅᒥᐊᕐᔪᐊᓄᑦ ᐅᕝᕙᓘᓐᓃᑦ ᐅᓯᑲᖅᑕᐅᑎᓄᑦ ᓄᓇᕗᑦ ᒐᕙᒃᑯᖏᑦ 
ᓴᖅᑭᑕᐅᓚᐅᖅᑎᓪᓗᒋᑦ ᐊᒻᒪᓗ ᑕᒪᒃᑯᐊ ᑐᓴᓚᐅᖅᑐᒋᑦ ᒪᓕᒐᓕᐅᖅᑎᐅᔫᑉ ᐃᓱᒪᓗᒍᑎᒋᔭᖏᑦ ᑕᒪᒃᓄᐊ 
ᐅᒥᐊᒃᑯᕕᐅᔪᓄᑦ ᑐᑭᓯᓕᖅᑐᒍ ᑕᒪᒃᑯᐊ ᐱᐅᓯᑎᒃᑲᓐᓂᕆᐊᖃᕋᑦᑎᒍᑦ ᐅᒥᐊᕐᔪᐊᓄᑦ ᓂᐅᕋᐃᕕᐅᒐᓗᐊᖅᐸᑕ 
ᐅᕝᕙᓘᓐᓃᑦ ᐊᓯᕙᖅᑎᓄᑦ ᑐᕌᖓᒐᓗᐊᖅᐸᑕ. 
 
ᐄ, ᑐᑭᓯᐅᒪᔪᒍ ᑕᒪᒃᑯᐊ ᐱᐅᓯᑎᑕᐅᑲᓐᓂᕆᐊᓕᒃ ᐅᒥᐊᒃᑯᕕᐅᔪᑦ ᐊᒻᒪᓗ ᑐᓚᒃᑕᕐᕕᐅᔪᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᒃ. 
 
ᐊᐱᖅᑯᑦ 523-1(6): ᑳᓐᓱᒥᒃ ᖃᐅᔨᓵᓕᓂᕐᒧᑦ ᐸᕐᓇᐅᑎᑦ 
 
ᒪᒃᓖᓐ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᓪᓗᒥ ᐊᐱᖅᑯᑎᒐ ᒥᓂᔅᑕᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ. 
 
ᐅᖃᖅᑎ, ᐅᑭᐅᓂᒃ ᑎᓴᒪᓂᒃ ᑕᓪᓕᒪᓂ, ᐊᐱᖅᓱᖃᑦᑕᕋᒪᑦ ᐱᔾᔪᑎᖃᖅᑐᒥᒃ ᐋᖅᑭᒃᑕᐅᔪᓐᓇᖏᑦᑐᒧᑦ 
ᑲᒪᒋᔭᐅᓂᖏᓐᓄᑦ ᐋᓐᓂᐊᖃᖅᑐᑦ ᐊᒻᒪᓗ ᐊᒃᓱᐊᓗᒃ ᑭᐅᑦᑎᐊᖃᑦᑕᓱᕆᒻᒪᖓ. 
 
ᒥᓂᔅᑕᐅᔪᑉ ᑐᓴᖅᑎᒋᐊᕈᓐᓇᐹᑕ ᖃᐅᔨᒪᒐᑦᑕ ᐊᒥᓱᐊᓗᒻᒪᑕ ᓯᒡᒐᓕᐊᖅᑐᖅᐸᒃᑐᑦ ᓄᓇᕗᒻᒥ ᐊᒻᒪᓗ ᑕᒪᓐᓇ ᑲᓐᓱ 
ᐋᖅᑭᒃᑕᐅᔪᓐᓇᖏᑦᑐᖅ ᓴᖅᑭᐸᓪᓕᐊᑐᐃᓐᓇᓕᕐᒪᑦ. ᒥᓂᔅᑕᐅᔪᖅ ᐸᕐᓇᒃᓯᒪᕙ ᖃᓄᖅ ᓯᕗᓂᐊᒍᑦ 
ᖃᐅᔨᓴᕋᐃᒍᓐᓇᓂᕐᒥᒃ ᐱᑕᖃᕐᒪᖓᖅ ᓄᓇᕗᒻᒥ. ᖁᔭᓐᓇᒦᒃ. ᐅᖃᖅᑎ. 

ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᑲᓐᓱ ᐊᑕᐅᓯᑐᐃᓐᓇᐅᖏᒻᒪᑦ ᐊᓐᓂᐊᖑᓗᓂ; 
ᐊᔾᔨᒌᓐᖏᑦᑐᒻᒪᑕ. ᐆᒃᑐᑎᒋᓗᒍ, ᐅᖃᖅᑎ, ᐊᐅᒻᒥ ᑳᓐᓱ, ᐳᕙᒻᒥᓗ ᑕᒪᒃᑯᐊ ᑕᐃᒪᐃᓕᒐᔪᒃᑯᑦ ᑕᑉᐹᑭᒧᑦ, 
ᓯᒡᒐᓕᐊᖅᑐᖃᑦᑕᕐᓂᕐᒧᑦ, ᐊᒻᒪᓗ ᐊᓯᖏᓐᓄᑦ ᐊᒻᒪᓗ ᐊᕐᓇᓂ ᐃᓪᓕᐊᖏᓐᓂ ᐅᖃᖅᑎ, ᐋᖅᑭᒃᓯᓯᒪᔪᒍ 
ᐊᔾᔨᒌᓐᖏᑦᑐᓂᒃ ᖃᐅᔨᓴᕈᑎᒃᓴᐅᔪᓂᒃ ᓲᕐᓗ, ᐊᕐᓇᐃᑦ ᖃᐅᔨᓴᖅᑕᐅᕙᒃᑐᑎᒃ, ᓯᕗᓂᐊᒍᑦ ᖃᐅᔨᔭᐅᔪᓐᓇᕐᓂᐊᕐᒪᑕ, 
ᑕᐃᒪᐃᑦᑐᕈᔪᐃᑦ ᐊᔾᔨᒌᓐᖏᑦᑐᑦ ᑲᓐᓱᐃᑦ. ᐅᖃᖅᑎ. ᑕᒪᒃᑯᐊ ᐊᔾᔨᒌᓐᖏᑦᑐᑦ ᐋᖅᑭᒃᑕᐅᓯᒪᔪᑦ ᑕᒪᒃᑯᑎᒍᓇ 
ᐊᓐᓂᐊᖅᑐᓕᕆᔨᒃᑯᑎᒍ ᐊᔾᔨᒌᓐᖏᑦᑐᓄᑦ ᑲᓐᓱᔪᓄᒃ ᓴᖅᑭᕈᓐᓇᖅᑐᓄᑦ. 
 
ᓱᓕᒃᑲᓐᓂᖅ, ᐅᖃᖅᑎ, ᑳᓐᓱ ᐊᑕᐅᓯᑐᐃᓐᓇᐅᖏᒻᒪᑦ ᐊᓐᓂᐊᖑᓗᓂ. ᐊᔾᔨᒌᓐᖏᑦᑐᒻᒪᑕ ᐋᓐᓂᐊᖑᔪᑦ 
ᐊᑎᖃᖅᑎᑕᐅᔪᓐᓇᖅᑐᑦ ᑳᓐᓱᒥ ᐋᖅᑭᒃᑕᐅᔪᓐᓇᖏᑦᑐᓂᒃ. ᐊᔾᔨᒌᓐᖏᑦᑐᓂᓪᓗ ᑲᒪᒋᔭᐅᔪᓐᓇᖅᑐᑦ ᐊᔾᔨᒌᓐᖏᑦᑐᓂᒃ 
ᐃᓕᖅᑯᓯᐅᕙᒃᑐᒃᓂ ᑭᓯᐊᓂᓕ ᓯᕗᓂᐊᒍ ᖃᐅᔨᓴᕋᐃᒍᑕᐅᔪᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐋᖅᑭᖅᑕᐅᒍᓐᓇᖏᑦᑐᖅ ᐋᓐᓂᐊᖑᔪᖅ ᓇᒥᑐᐃᓐᓈᓗᓕᕐᒪᑦ ᓄᓇᕗᒻᒥ 
ᐅᓪᓗᒥ ᐋᓐᓂᐊᑖᖅᐸᑦᑐᑎᒃ ᓯᒡᒐᓕᐊᖅᑐᓂᕐᒧᑦ, ᐊᒻᒪᓗ ᐊᓯᖏᓐᓄᑦ. ᒥᓂᔅᑕ ᓯᕗᓂᐊᒍᑦ ᓄᖅᑲᑦᑎᑕᐅᒍᓐᓇᖃᑦ 
ᓄᖑᑎᕆᔪᓐᓇᖅᑐᒥᒃ ᐊᔪᕐᓇᕐᓂᖓᓄᑦ ᐊᒻᒪᓗ ᑐᖁᓐᓇᕐᓂᖓᓄᑦ? ᐱᑕᖃᖅᑳ ᐱᔾᔭᐃᑯᑎᐅᒍᓐᓇᖅᑐᓂᒃ 
ᖃᐅᔨᔭᐅᓴᕋᐃᑲᔭᕐᒪᑦ ᐋᖅᑭᒍᓐᓇᖏᑦᑐᖅ ᐋᓐᓂᐊᖑᔪ, ᐳᕙᖏᑎᒍᑦ ᐋᖅᑭᒍᓐᓇᖏᑦᑐ ᓯᕗᓂᐊᒍᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ.  
 
ᒥᓂᔅᑕ ᐄᑐᐊᖅ ᐲᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᖏᓂᖅᐹᕆᔭᐅᔪᖅ ᐋᖅᑭᒍᓐᓇᖏᑦᑐᒥᒃ 
ᐋᓐᓂᐊᕐᑖᕈᑕᐅᕙᑦᑐᑦ ᐳᕙᖏᑎᒍᑦ. ᐱᑦᔪᑎᐅᒐᔪᒻᒪᑦ ᐊᒥᓱᓄᑦ, ᐅᖃᖅᑏ, ᓯᒡᒐᓕᐊᖅᑐᓂᕐᒧᑦ ᐊᒻᒪᓗ ᑐᐹᑲᑐᕐᓂᕐᒧᑦ. 
 
ᑭᓯᐊᓂᓕ, ᐅᖃᖅᑏ, ᐱᒻᒪᕆᐅᓱᒋᓪᓗᒍ ᐅᖃᐅᓯᕆᓗᒍ ᕼᐊᑐᕐ ᑯᕉ, ᒪᓕᒐᓕᐅᖅᑎᐅᔪᓄᑦ ᑕᑯᔭᐅᒍᓐᓇᓚᐅᖅᑐᖅ 
ᐅᕙᓂ, ᑎᑭᒻᒪᑦ ᓄᓇᕗᒻᒧ ᐱᓇᓱᐊᕈᓰᒃ ᒪᕐᕉᒃ ᐊᓂᒍᓕᖅᑑᓂ. ᖃᐅᔨᔾᔪᑎᒋᓇᑦᑎᐊᕐᓚᐅᕐᖓᑦ 
ᓯᒡᒐᓕᐊᖅᑐᓚᐅᖅᓯᒪᒐᓂ ᐃᓅᓯᕐᒥᓂ, ᑭᓯᐊᓂ ᐃᖅᑲᓇᐃᔭᖃᑦᑕᖅᓯᒪᔪᖅ ᓯᒡᒐᓕᐊᖅᑐᖅᕕᐅᔪᓂ. ᓂᕆᕕᒻᒥ 
ᐱᔨᑦᑎᕋᑦᑎᐅᓚᐅᕐᒪᑦ. 40 ᐊᕐᕌᒍᐃᑦ ᐃᖅᑲᓇᔭᖅᑐᓂᒋᑦ ᓂᕆᕕᒻᒥ ᐱᔨᑦᑎᕋᑦᑎᐅᓪᓗᓂ ᐋᓐᓂᐊᕐᑖᓚᐅᖅᑐᖅ 
ᐋᖅᑭᒍᓐᓇᖏᑦᑐᒥᒃ, ᐋᖅᑭᑦᑕᐅᒍᓐᓇᕋᓂ. ᑐᖁᓂᐊᖅᑐᖅ ᐋᓐᓂᐊᒥᓄᑦ, ᐅᖃᖅᑎ. 
 
ᑕᐃᒪᐃᓐᓂᖓᓄᑦ ᖃᐅᔨᒪᓚᐅᖏᑦᑐᖅ ᐋᓐᓂᐊᖃᕆᐊᖅᓴᖅ ᑭᓯᐊᓂ ᓘᑖᓕᐊᕋᒥ. ᐅᖃᖅᑏ, ᓯᕗᓂᐊᒍᑦ 
ᖃᐅᔨᔭᐅᓴᕋᐃᓂᖅ ᐱᒻᒪᕆᐅᕗᖅ. ᑕᐃᒫᑕᐃᒪ, ᐅᖃᖅᑏ, ᐱᓕᕆᓂᖃᖅᑯᒍᑦ ᐊᑐᓕᖅᑐᓂᒃ, ᖃᐅᔨᓴᖅᑕᐅᓂᐅᒧᑦ 
ᐊᕐᓇᓄᑦ ᑕᐅᓅᓇ, ᐊᓯᖏᒍᓪᓗ. 
 
ᐊᒪᑕᐅᖅ, ᐅᖃᖅᑏ, ᐊᓯᖏᒍᑦ ᐋᓐᓂᐊᑖᕈᑕᐅᓲᓄᑦ, ᖃᐅᔨᔭᒃᓴᐅᖏᒻᒪᑦ ᑭᓯᐊᓂ ᐊᓯᖏᑎᒍᑦ ᓴᖅᑭᕋᐃᒻᒪᑦ. ᐃᒻᒪᖃ 
ᐅᕿᓪᓕᕙᓪᓕᐊᓂᖓᒍᑦ, ᐊᓯᐊᑎᒍᓪᓗ ᐋᓐᓂᐊᒍᑎᐅᔪᓄᑦ ᐊᖅᑯᑎᖃᑐᐃᓐᓇᕆᐊᓕᒃ, ᐊᓯᐊᑎᒍᓪᓗ. 
 
ᐅᖃᖅᑏ, ᑕᒪᒃᑯᐊ ᑕᒪᔾᔭ ᓴᖅᑭᕈᑎᐅᔭᑦᑐᑦ ᐊᒻᒪᓗ ᑕᐃᑲᓂ ᖃᐅᔨᔭᐅᓕᕐᓗᓂ ᐋᓐᓂᐊᖃᑦᑐᖅ ᐋᖅᑭᒐᒃᓴᐅᖏᑦᑐᒥᒃ.  

ᖃᐅᔨᔭᐅᓴᕋᐃᒃᑯᓂ ᐋᖅᑭᒍᓐᓇᖏᑦᑐᓕᒃ, ᐅᖃᖅᑏ, ᐊᒥᓱᓂ ᐊᑐᖅᑕᐅᕙᒻᒥᔪᖅ ᐅᓪᓗᒥ ᐊᑦᔨᒌᖏᑦᑐᑎᒍᑦ ᐃᔭᒐᒃᑯᑦ 
ᐊᒻᒪᓗ ᐃᓅᓕᕈᑏᑦ ᐊᑐᐃᓐᓇᐅᕙᑦᑐᑦ, ᐋᖅᑮᔪᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐋᖅᑭᒍᓐᓇᖏᑦᑐᒥᒃ ᐋᓐᓂᐊᖃᑦᑐᑦ ᑐᖁᓐᓇᖅᑯᖅ ᐊᒻᒪᓗ ᐱᒻᒪᕆᐅᓪᓗᓂ 
ᐋᓐᓂᐊᖑᔪᖅ ᐊᒻᒪᓗ ᖃᐅᔨᒪᔪᖓ ᐱᓕᕆᕕᒋᔭᖓ ᐅᑦᔨᕈᓱᑦᑎᐊᕐᒪᑦ ᑕᒪᑐᒧᖓ. ᖃᓄᐃᑦᑐᑐᐃᓐᓇᐃᑦ ᐋᓐᓂᐊᖑᔪᑦ 
ᐋᖅᑭᒍᓐᓇᖏᑦᑐᑦ ᑎᑭᐅᑎᓛᕐᒥᔪᑦ ᓄᓇᕗᒻᒧᑦ. ᐱᓕᕆᕕᒋᔭᖓ ᖃᓄᐃᓕᐅᖅᐸᓪᓕᐊᕙ ᓯᕗᓂᐊᒍᑦ 
ᓄᖅᑲᖓᑎᑦᑎᓂᒃᑯᑦ ᐃᕕᐊᖏᒃᑯᑦ ᐋᖅᑭᒍᓐᓇᖏᑦᑐᓕᓐᓄᑦ ᐊᒻᒪᓗ ᐃᓪᓕᐊᖓᒍᑦ ᐋᖅᑭᒍᓐᓇᖏᑦᑐᓕᓐᓄᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓪᓕᐊᖏᒍᑦ ᐋᖅᑭᒍᓐᓇᖏᑦᑐᖃᕐᓂᖅ, ᓱᓕ 
ᐅᑉᐱᕈᓱᒃᑐᒍᑦ ᐊᒻᒪᓗ ᐃᒃᐱᒋᓪᓗᒍ ᓯᓚᕐᔪᐊᒥ ᐋᓐᓂᐊᖅᑐᓕᕆᓂᕐᒧᑦ ᑲᑐᑦᔨᖃᑎᒌᖑᔪᑦ, ᐊᒻᒪᓗ ᐊᓯᖏᑦ 
ᑲᑐᑦᔨᖃᑎᒌᖑᔪᑦ, ᑕᒪᒃᑯᐊ ᐊᕐᓇᐃᑦ ᖃᐅᔨᔭᐅᓴᕋᐃᒍᓐᓇᕐᒪᑕ ᐃᓪᓕᐊᖓᒍᑦ ᖃᐅᔨᓴᖅᑕᐅᖃᑦᑕᕈᑎᒃ. 
 
ᐅᖃᖅᑎ, ᐃᕕᐊᖏᒃᑯᑦ ᐊᖅᑭᒃᑕᐅᔪᓐᓇᖏᑦᑐᓕᓐᓄᑦ, ᐃᒻᒥᓂᒃ ᖃᐅᔨᓴᖃᑦᑕᕐᓂᖅ ᓱᓕ ᐊᑐᖃᑦᑕᖁᔭᐅᕗᖅ. 
ᖃᑦᑎᑦᑐᑲᓪᓚᒻᒥ ᓇᓂᓯᔪᖃᖅᐸᑦ, ᐅᖃᖅᑎ, ᐅᑭᐅᖏᑦ ᐃᒪᐃᑦᑐᒥᓕᖅᑎᓪᓗᒋᑦ, 40 
ᐅᖓᑕᓂᓕᕋᐃᑉᐸᑕᐅᕙᓪᓚᐃᔪᖅ, ᐊᕐᓇᖅ ᐅᑭᐅᖃᕈᓂ 40 ᐅᖓᑕᓂ, ᑕᐃᒃᑯᐊ ᐃᕕᐊᖏᕐᒧᑦ ᖃᐅᔨᓴᖁᔭᐅᕙᒃᐳᑦ 
ᖃᐅᔨᓴᐅᑎᓪᓚᕆᒻᒧᑦ ᐃᓚᖏᑦ ᑕᐃᒪᐃᓯᒪᒃᐸᑕ, ᐃᕕᐊᖏᖏᒍᑦ ᐃᓚᖏᓐᓂ ᐋᖅᑭᒃᑕᐅᔪᓐᓇᖏᑦᑐᖃᓚᐅᕐᓯᒪᒃᐸᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ. ᒪᒃᓖᓐ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᑭᖑᓪᓕᖅᐹᒥᒃ ᐊᐱᖅᑯᑎᒐ ᐱᓕᕆᕕᒋᔭᖓᑕ ᓯᕗᓂᐊᒍᑦ 
ᖃᐅᔨᓴᖃᑦᑕᕈᓐᓴᕐᓂᖏᓐᓄᑦ ᑕᒪᒃᑯᓄᖓ ᐃᖅᑐᖏᑎᒍᑦ ᐊᖑᑎᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓱᓕᓚᒃ ᒫᓐᓇᐅᓕᖅᑐᖅ ᖃᐅᔨᔭᐅᒐᔪᒃᐸᓕᕐᒥᔪᑦ 
ᐋᖅᑭᒃᑕᐅᔪᓐᓇᖏᑦᑐᑦ ᐊᖑᑎᓂ ᐃᖅᑯᖏᒍ. ᐅᖃᖅᑎ, ᐅᖃᕐᓯᒪᓂᖏᑦ ᒪᓕᒃᑐᒋᑦ ᐋᓐᓂᐊᖅᑐᓕᕆᓂᕐᒧᑦ 
ᑲᑐᑦᔨᖃᑎᒌᑦ, ᐊᒻᒪᓗ ᐃᒪᐃᖃᑦᑕᖁᔭᐅᓪᓗᑎᒃ ᑕᒪᒃᑯᐊ ᐊᖑᑎᐅᒧᔪᑦ ᐅᑭᐅᖅᑲᖅᑐᑦ 40 ᐅᖓᑖᓂ, ᐊᔪᕐᓴᖏᑉᐸᑦ 
ᖃᐅᔨᓴᖅᑕᐅᖃᑦᑕᕆᐊᖃᖅᑐᑦ ᐃᖅᑐᖏᑦ, ᐅᖃᖅᑎ, ᑕᐃᒪᐃᖃᑦᑕᕈᓐᓇᖅᑐᑦ ᑕᒪᒃᑯᐊ ᐊᕐᕌᒍᑕᒫᑦ 
ᖃᐅᔨᓴᖅᑕᐅᑎᓪᓗᒋᑦ. 
 
ᓱᓕᓚᒃ ᐅᖃᖅᑎ, ᓯᕗᓂᐊᒍᑦ ᖃᐅᔨᔭᐅᓴᕋᐃᓐᓂᖅ ᑕᐃᒪᐃᑦᑐᓄᑦ ᐋᖅᑭᒃᑕᐅᔪᓐᓇᖏᑦᑐᑦᓄ, 
ᐱᕙᓪᓕᕈᑕᐅᔪᓐᓇᕐᒪᑕ ᐃᓄᑯᑕᒍᑕᐅᒃᑲᓂᕆᓐᓇᖅᑐᓂ 60, 70 ᐊᓪᓚᑦ 80% ᐊᖅᑭᒃᑕᐅᔪᓐᓇᖅᑐᑦ 
ᑲᒪᒋᔭᐅᓯᒪᓕᕈᑎᒃ. ᐊᖅᑭᒃᑕᐅᔪᓐᓇᖏᑦᑐᒥᒃ ᑲᓐᓱᒥ ᐊᓐᓂᐊᖃᕐᓂᖅ ᑐᖁᓂᐊᓕᖅᑐᐃᓐᓇᐅᖏᒻᒪᑕ. ᐅᖃᖅᑎ, 
ᐅᐊᑦᑎᐊᕈᑎᑑᓐᖏᓐᓂᕐᓴᐅᓕᕐᒪᑦ. 
 
ᓯᕗᕐᖓᒍ ᖃᐅᔨᔭᐅᓴᕋᐃᓐᓂᖏᑦ ᓯᐊᒻᒪᓚᐅᖅᑎᓐᓇᒋᑦ ᖃᐅᔨᔾᔪᑕᐅᔪᓐᓇᕐᒪᑦ ᐋᖅᑭᒃᑕᐅᓯᒪᓪᓗᓂ ᑕᒪᒃᑯᓄᖓ 
ᓘᒃᑖᖑᔪᓄᑦ ᑕᒪᓐᓇ ᖃᐅᔨᔭᐅᓴᕋᐃᒃᑯᓂ ᑐᖁᔾᔪᑕᐅᓂᐊᓐᖏᒻᒪ ᐅᐊᑦᑎᐊᕈᑎᑐᑦ ᐊᒻᒪᓗ ᑕᒪᒃᑯᐊ 
ᖃᐅᔨᓴᖅᑕᐅᑦᑎᐊᖃᑦᑕᕐᓗᑎᒃ ᐋᓐᓂᐊᑕᖃᑦᑕᓂᐊᓐᖏᒻᒪᑕ ᐃᖅᑐᖓᒍᑦ ᐃᓕᐊᖓᒍᑦ ᐊᓯᖏᑎᒍᓪᓗ, ᐅᖃᖅᑎ,  

 



ᐅᓪᓗᑐᐃᓐᓇᖅ, ᒫᔾᔨ 28, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3514

ᑕᒪᓐᓇ ᐊᑕᐅᓯᐅᕗᖅ ᐋᖅᑭᒃᓯᒪᔪᖅ ᐃᑲᔪᕈᑕᐅᔪᓐᓇᖅᑐᖅ ᐊᑲᐅᓂᖅᓴᒃᑯᑦ ᑲᒪᒋᔭᐅᓂᖓᓄᑦ 
ᓯᐊᒻᒪᓚᐅᓐᖏᓐᓂᖏᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᕼᐊᕕᐅᔭᖅ. 
 
ᐊᐱᖅᑯᑦ 524-1(6): ᓄᓇᓕᓐᓂ ᐱᓕᒻᒪᖅᓴᐃᒍᑎᓄᑦ ᐸᕐᓇᐅᑎᑦ 
 
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᖕᓂᐊᕐᑕᕋ ᐊᐱᖁᑎᒐ ᒥᓂᔅᑖᓄᑦ ᐃᓕᓐᓂᐊᖅᑐᓕᕆᔨᑯ. 
 
ᐊᖅᕌᒍᕋᓴᐅᓕᕐᑐᓄ ᐅᖃᐅᓯᖃᕐᓯᒪᓂᑰᓕᖅᓱᖓ ᐅᑯᓄᖓ ᐅᔭᕋᓐᓂᐊᓂᖅᓄᑦ ᐊᒻᒪ ᐅᔭᕋᓐᓂᐊᓂᖅᓄ ᐃᓕᖓᔪᓂ 
ᐃᓕᓐᓂᐊᕋᑦᓴᓂ ᐱᔭᑦᓴᓂ ᓄᓇᕗᒥ. ᐱᑦᑕᓯᐊᓛ ᐊᖁᑎᒋᔭᖓ ᐃᒪᐃᓂᐊᕐᓗᑎ ᓄᓇᓕᖕᒥ ᖃᓄᐃᓂᕆᔭᖓᓄᑦ 
ᐃᓕᓐᓂᐊᓂᖅ ᐱᔭᑦᓴᒧᑦ ᐃᒪᐃᑕᕋᑎᐅᓐᓃᑦ ᐊᑑᑎᑦᑕᕋᑎ ᐊᕕᑦᓯᒪᓂᕆᔭᖏᑎᒍᑦ. 
 
ᐊᐱᕆᔪᒪᑐᐃᓐᓇᖅᓱᒍ ᒥᓂᔅᑕ ᐱᓕᕆᔭᖏᓐᓄᑦ ᐃᒻᒪᖃ ᐱᑕᖃᓂᖃᑦ ᓇᓪᓕᐊᓄᑦ, ᓯᕗᓪᓕᖅᐹᒥ 
ᐃᒪᐃᓕᑦᑕᓇᖓᐅᓐᓃᑦ, ᐃᓪᓗ ᐊᑑᑎᔭᐅᓂᑯ ᖁᓪᓗᖅᑑᖅᒥ ᐆᑦᑑᑎᒋᓗᒍ, ᐃᒻᒪᖃ ᓴᖀᓂᐊᕈᑦᓯ 
ᐃᓕᓐᓂᐊᕋᖅᓴᐅᔪᓄ ᐱᔭᑦᓴᓄᑦ ᐊᒻᒪ ᐅᔭᕋᓐᓂᐊᓂᖅᓄᑦ ᐃᓕᓐᓂᐊᕋᑦᓴᓄᑦ ᐃᓕᖓᔪᐃᑦ ᐃᖃᓇᐃᔭᖅᓂᕐᓄᑦ 
ᐃᒪᐃᒻᒪᓪᓗ ᒫᓐᓇᐅᔪᖅ ᐊᑑᑎᔭᐅᓂᐊᕐᓱᑎ ᖃᓄᐃᓐᓂᐅᔪᓄᑦ ᐱᔾᔪᑎᒋᑦᓱᒍᓗ ᕼᐊᒻᓚᑦ ᐃᓪᓗᖁᑎᒋᒻᒪᐅ. 
 
ᐊᐱᕆᔪᒪᑦᓱᒍ ᒥᓂᔅᑕ ᐃᒻᒪᖃ ᐸᖅᓇᓯᒪᔪᑦᓴᐅᔪᖅ ᕿᒥᖅᕈᓇᓂᖅᓄᑦ ᓄᓇᓕᖕᒥ ᖃᓄᐃᑑᓂᕆᔭᖏᓐᓄᑦ 
ᐃᓕᓐᓂᐊᕋᑦᓴᓄᑦ ᐱᔭᑦᓴᓄᑦ ᐊᒻᒪᓗ ᐃᓪᓗ ᑭᖒᒪᔭᐅᔪ ᐃᒪᐃᓂᐊᕐᓗᑎᓪᓗ ᖃᓄᐃᓐᓂᐅᔪᓂ ᐱᓗᐊᖅᑐᒥ 
ᓄᓇᓕᖕᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᐃᒍᒪᑦᓱᖓ ᑲᑎᒪᔨᒥ ᐃᒪᐃᒻᒪ ᖃᐅᔨᒪᓂᕆᔭᕋᓄᑦ 
ᐃᓕᖓᔪᓂ ᑕᒪᑐᒧᖓ ᐃᒪᐃᑑᓪᓗᓂ ᐃᓱᒫᓘᑎᓪᓚᕆᐅᑦᓱᓂ, ᑖᒃᑯᓄᖓᑑᔾᔭᖏᑦᑐ ᑲᑎᒪᔨᓄᑦ ᑭᓯᐊᓂᑦᑕᐅᖅ 
ᓄᓇᓕ ᐊᕕᑦᓯᒪᓂᕆᔭᖓᑎᒍᓪᓗ. ᑕᐃᒪᐃᓕᓚᐅᕐᓗᖓ, ᐱᓇᐊᓱᕆᐊᑲᓂᓂᐊᖁᖓ ᕿᒥᖅᕈᓇᒋᐊᑲᓂᕐᓗᖓ 
ᖃᓄᒋᐊᑲᓐᓂᖅ ᐱᓕᕆᒍᓇᓂᐊᓂᑎᖕᓄᑦ ᐱᑦᑕᓯᐊᓂᕐᓴᓂ ᑭᖒᒪᔭᐅᔪᓂ ᖃᓄᐃᑦᑐᒥ ᐃᒪᐃᒻᒪᓪᓗ ᓴᕿᓯᒪᔪᕐᓂ 
ᑖᑯᓇᓂ ᐃᓗᐊᓂ ᐅᔭᕋᓐᓂᐊᓂᖅᓄᑦ ᕿᓈᓂᐅᔪᓂ. 
 
ᐱᓕᕆᖃᑎᖃᕈᒪᑦᓱᖓ ᕿᒥᖅᕈᒋᐊᑲᓂᕐᓗᑕ ᐱᖅᔪᐊᓄᑦ ᐸᖅᓇᐅᑎᒧ ᐊᒻᒪᓗᑦᑕᐅᖅ ᐃᒻᒪᖃᓄ ᐱᓕᑦᓯᒍᓐᓇᓗᑎ 
ᓇᔪᕋᑦᓴᖏᓐᓄᑦ ᑭᖒᒪᔭᓂ, ᐊᒻᒪᓗᑦᑕᐅᖅ ᕿᒥᖅᕈᓇᓪᓗᑕ ᐱᓕᕆᖃᑎᒌᓐᓂᓄᑦ ᖃᓄᐃᒋᐊᓂᖅᓄᑦ ᐅᑯᓄᖓ 
ᓇᔪᕋᑦᓴᐅᔪᓄᑦ ᑭᖒᒪᔭᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᐱᐅᔪᖅ ᑐᓴᕆᐊᒧᑦ ᑕᒪᑐᒧᖓ ᐃᒪᐃᒻᒪ ᒥᓂᔅᑕ ᐃᒻᒪᖃ ᐃᓕᑕᖅᓯᓂᕆᔭᖓᓄ 
ᑭᖒᒪᔭᐅᔪᓂ ᑖᑦᓱᒧᖓ ᐃᓪᓗᒧ, ᐃᓕᓐᓂᐊᖅᑎᓪᓗᒋᑦ ᑕᒪᒃᑯᐊ ᐃᓄᐃᑦ ᐅᔭᕋᓐᓂᐊᓂᖅᓄᖓᔪᓂ ᐃᓕᖓᔪᓂ 
ᐃᖃᓇᐃᔭᕋᑦᓴᓂ. ᐊᒥᓱᒋᐊᑲᓐᓃᑦ ᐊᒥᓱᐃᑦ ᖃᓄᐃᓐᓂᐅᔪᐃᑦ ᐊᒻᒪ ᕿᒥᖅᕈᓇᒋᐊᑲᓂᕐᑐᐃᑦ ᑲᑉᐸᓂᓂ 
ᓴᕿᕙᓪᓕᐊᔪᐃᑦ. ᖃᓄᑎᒋᐅᓂᐊᕐᓱᓂ ᕿᒥᖅᕈᒍᓐᓇᓂᐊᓂᓯᖕᓄᑦ ᑕᒪᒃᑯᓄᖓ? ᐱᔭᕆᐊᖃᕋᑦᑕᓗ 
ᐃᓱᓕᑦᓯᕕᑦᓴᖓᓄ ᐱᔾᔪᑎᒋᑦᓱᒍ ᐱᔭᕆᐊᖃᕋᑦᑕ ᕿᓚᐅᒥᔫᒥᔪᒃᑯᑦ, ᐱᑕᓕᒋᐊᓪᓚᐅᒻᒪ ᐃᖃᓇᐃᔭᖏᑦᑐᕋᓴᓂ, 
ᑕᐃᒪᐃᒧᓪᓗ ᐱᔭᕆᐊᖃᕐᑐᒍ ᖃᓄᖅᑑᕆᐊᕐᓗᑕ ᕿᓚᒥᐅᔪᒥᔪᒃᑯ. ᖃᖓᒃᑯᓪᓕ ᒥᓂᔅᑕ ᖃᐅᔨᒪᒋᐊᕈᓐᓇᓂᐊᖃ 
ᑕᒪᒃᑯᓄᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐃᒪᐃᒻᒪᑦ ᑕᒪᖅᒥ ᑲᑎᒪᔩᑦ ᖃᐅᔨᒪᑦᓱᑎ, ᓯᐊᕈᒋᐊᖑᓕᖃ 
ᐅᑭᐋᑦᓵᒥ ᐱᓕᕆᓂᖃᓕᕈᑦᑕ ᐱᖅᔪᐊᓄᑦ ᐸᖅᓇᓂᖅᓄᑦ, ᐱᕕᖃᑎᑕᐅᓂ ᓴᕿᑎᑕᐅᓗᓂ, ᐃᒻᒪᐊᓗ 
ᐱᕕᖃᕈᓐᓇᑐᖃᕈᓂ ᐃᒪᐃᓂᐊᕐᓗᑎ ᐃᓚᒋᓕᐅᑎᓗᒋᑦ ᑕᕝᕗᖓ ᐱᓕᕆᖃᑎᒌᓪᓗᑎ ᖃᓄᐃᒋᐊᖃᓂᕆᔭᖏᓐᓄ, 
ᑕᒪᓐᓇᓗ ᐃᓱᒪᒋᒋᐊᖃᕐᓱᑎᒍᑦ ᐃᓱᒪᒋᑦᓯᐊᖅᓗᒋᓪᓗ. ᑭᓯᐊᓂ ᖃᓄᐃᒋᐊᓂᐊᕐᓗᒋᑦ ᐅᖃᖃᑎᒌᓐᓂᖅᓄᑦ, 
ᖃᐅᔨᒐᓗᐊᕐᓂᓪᓗ, ᖃᓄᒋᐊᑲᓂᖅᓗ ᓴᕿᑎᓐᓂᐊᖅᓗᒋᑦ ᑕᒪᒃᑯᓄᖓ ᐱᖅᔪᐊᓄᑦ ᐸᖅᓇᑕᐅᓂᖏᓐᓄᑦ, 
ᑲᑎᒪᖃᑎᖃᕈᒪᑦᓱᖓ ᐃᖃᓇᐃᔭᖅᑎᖁᑎᒃᑲᓂ ᖃᐅᔨᒋᐊᓂᐊᕋᑦᑕ ᓇᓪᓕᐊᓃᒋᐊᖏᓐᓄ ᑕᒪᒃᑯᐊ ᐃᓗᐊᓂ 
ᐱᖅᔪᐊᓄᑦ ᐸᖅᓇᐅᑎᒥ ᐊᒻᒪᓗᑦᑕᐅᖅ ᐃᒻᒪᖃ ᓯᕗᒧᑎᒋᐊᕈᓐᓇᓂᐊᕈᑦᑎᒍ ᐱᔭᑦᓴ ᐃᓚᒋᓗᒋᒃᑲᐄᑦ 
ᑲᑐᑎᖃᑎᒋᕙᑦᑕᕗᑦ ᖃᓄᐃᒋᐊᖅᓂᐅᔪᓄᑦ. 
 
ᖃᐅᔨᒪᑎᖕᓂᐊᖃᕋ ᑲᑎᒪᔨ ᐅᖃᐅᑎᓛᕐᓱᒍᓗ ᓯᕗᖓᒍᑦ ᑲᑎᒪᓂᕆᓛᕐᑕᑦᑕ ᑭᖑᓪᓕᖅᒥ ᑲᑎᒪᓂᖅᒥ ᖃᒪᓂᖅᑐᐊᒥ 
ᐅᖃᖃᑎᒋᒋᐊᑲᓐᓂᕈᓇᓛᕋᒃᑯᑦ ᑲᑎᒪᔨ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖁᑎᑦᓴᐃᑦ. ᓄᑕᕋᒃ. 
 
ᐊᐱᖅᑯᑦ 525-1(6): ᖃᓄᐃᑦᑐᖅ ᓄᕙᓐᓇᐅᔪᖅ ᒪᑐᒍᑕᐅᓚᐅᕐᒪᖔᖅ ᒥᑦᑎᒪᑕᓕᒻᒥ ᐃᓕᓐᓂᐊᕕᒻᒥᒃ 
 
ᓄᑕᕋᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐᓕ ᑐᕌᖓᔪᖅ ᒥᓂᔅᑖᓄ ᐋᓐᓂᐊᖃᓐᓇᖏᑦᑐᓕᕆᔨᑯ 
ᐃᓄᓕᕆᔨᑯᓪᓗ. ᐅᖃᖅᓯᒪᓂᑰᑦᓱᖓᓗ ᓯᕗᖓᒍᑦ ᐃᒪᐃᒻᒪ ᒪᖅᕉᒃ ᐃᓕᓐᓂᐊᖅᕖ ᒥᑦᑎᒪᑕᓕᖕᒥ ᒪᑐᔭᐅᓂᑰᓪᓗᑎ 
ᐱᔾᔪᑎᖃᕐᓱᑎ ᓄᕙᓐᓇᐅᔪᒧ. ᓄᕙᓐᓇᖅᓯᒥᒻᒪᑦ, ᐃᒪᐃᑑᔮᖅᐸᑦᓱᓂ ᑎᑭᑦᑐᒥᓂᐅᔮᖅᐸᑦᓱᓂ ᖃᓪᓗᓈᓂᑦ ᐊᒻᒪ 
ᓯᐊᒻᒪᐸᓪᓕᐊᑦᓱᓂ ᓄᓇᕗᒥ ᐊᓯᓐᓂᓪᓗ ᓇᔪᖅᑕᐅᔪᓂ. ᐃᓱᒪᒋᔭᖃᖄ ᓇᓪᓕᐊᓄᑦ ᐃᓱᒪᒋᔭᒥᓄᑦ 
ᓇᓪᓕᐊᓃᖔᕆᐊᖏᓐᓄᑦ ᓄᕙᖕᓇᐅᔪᖅ ᑕᒪᐃᓂ ᓄᓇᕗᒥ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᔾᔨᒌᓐᖏᑦᑑᑎᐅᒻᒪᑕ ᐊᐃᑦᑐᓘᑕᐅᕙᑦᑐᑦ ᐋᓐᓂᐊᕐᓇᖅᑐᑦ, 
ᓄᕙᓐᓇᖅᑐᑦ, ᑕᒫᓂ ᐊᕐᕌᒎᑉ ᐃᓗᐊᓂ ᓴᖅᑭᒃᑲᔪᑦᑐᑦ ᐅᐱᕐᖓᔅᓵᒃᑯᑦ. 
 
ᐅᖃᖅᑏ, ᐋᓐᓂᐊᕐᓇᐃᑦ ᐊᔾᔨᒌᓐᖏᑦᑑᑎᐅᕙᑉᐳᑦ. ᐅᖃᕈᓐᓇᖅᐳᖓ ᐋᓐᓂᐊᕐᓇᐅᓚᐅᖅᑐᖅ ᒪᕐᕉᓐᓄᑦ 
ᐃᓕᓐᓂᐊᕐᕖᓐᓄᑦ ᒪᑐᔾᔪᑕᐅᓚᐅᖅᑐᖅ ᒥᑦᑎᑕᒪᓕᒻᒥ ᖃᓪᓗᓈᑦ ᓄᓇᖓᓐᓃᓐᖔᖅᑰᕐᒪᑦ ᐋᓐᓂᐊᕐᓇᐃᑦ 
ᑕᐅᓇᓐᖔᒃᑲᔪᑉᒪᑕ ᐆᑦᑑᑎᒋᓗᒍ, ᐅᖃᖅᑏ ᑕᕆᐅᑉ ᐊᑭᐊᓂ ᐊᐃᓴᒥ. 
 
ᖃᐅᔨᒪᓐᖏᓚᒍᑦ ᓇᑭᓐᖔᕐᓂᕐᒪᖔᖅ ᐋᓐᓂᐊᓐᓇᖅ ᒥᑦᑎᒪᑕᓕᒻᒥ ᑕᒪᓐᓇ ᖃᓪᓗᓈᑦ ᓄᓇᖓᓐᓃᓐᖔᕐᓂᕐᒪᖔᖅ 
ᑲᓇᑕᒥ. 
 
ᖃᐅᔨᒪᑦᑎᐊᖁᕙᒃᑲ ᐊᖏᕐᕋᓖᑦ ᐊᒻᒪ ᓄᓇᕗᒻᒥᐅᓕᒫᑦ ᐃᓱᒫᓗᖁᓇᒋᑦ. ᑕᒪᓐᓇ ᖃᐅᔨᒪᓐᖏᑦᑎᐊᕋᑦᑎᒃᑯ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐊᓯᖏᓐᓂᑦ ᓄᓇᓕᓐᓂᑦ ᐋᓐᓂᐊᕐᓇᕐᒧᑦ ᒪᑐᓯᓯᒪᔪᖃᕆᕚ 
ᐃᓕᓐᓂᐊᕐᕕᓐᓂᑦ ᐊᐃᑦᑐᓗᐃᔪᖃᓕᖅᓂᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᔭᖃᓐᖏᓚᖓ ᓇᒻᒥᓂᖅ ᐃᓕᓐᓂᐊᕐᕕᓐᓂᑦ 
ᒪᑐᔪᖃᓚᐅᕐᒪᖔᖅ ᒫᓐᓇᒫᖅ. ᖃᐅᔨᒪᕗᖓ ᐃᓛᓐᓂᒃᑯᑦ ᐊᐃᑦᑐᔪᐃᓂᖅᑕᓕᒻᒪᕆᐅᕙᒻᒪᑦ ᐋᓐᓂᐊᕐᓇᕐᓂᑦ  

ᐃᓛᓐᓂᒃᑯᑦ ᐱᓕᕆᔩᑦ ᐃᓕᓐᓂᐊᕐᕕᓐᓂᑦ ᐊᒻᒪ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᐋᓐᓂᐊᕕᒃᑯᑦ 
ᒪᑐᓯᑲᐃᓐᓇᖅᐸᒻᒪᑕ ᐊᐃᑦᑐᓗᐃᖁᔨᒐᑎᒃ ᓄᓇᓕᖓᓐᓂᑦ, ᒪᑐᓯᖁᔨᑲᐃᓐᓇᖅᐸᑦᑐᑎᒃ. 
 
ᑭᐊᓯᓂ ᖃᐅᔨᒪᓐᖏᓚᖓ ᒫᓐᓇᐅᔪᖅ ᑕᐃᒪᐃᑦᑐᖃᕆᐊᖓ ᐊᓯᖏᓐᓂᑦ ᓄᓇᓕᓐᓂᑦ ᐊᓯᖏᓐᓂᓪᓗ 
ᐃᓕᓐᓂᐊᕐᕕᓐᓂᑦ ᒪᑐᔭᒥᓂᕐᓂᑦ ᐊᐃᑦᑐᓪᓗᐃᔪᖃᖅᑎᓪᓗᒍ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᐅᖃᕋᑖᕐᒪᑦ ᑕᒪᒃᑯᐊ 
ᐊᐃᑦᑐᓗᐃᖃᑦᑕᖁᓇᒋᑦ ᒪᑐᓯᖃᑦᑕᕐᒪᑕ ᐃᓕᓐᓂᐊᕐᕕᓐᓂᑦ. 
 
ᐋᓐᓂᐊᕐᓇᐅᔪᖅ ᓄᓇᕗᒻᒥ ᐊᐃᑦᑐᓪᓘᔾᔪᑕᐅᓱᒋᕙᕋ. ᒪᐃᒥᐅᖅᑰᖅᑐᖅ ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᕐᒧᑦ 
ᑲᑎᒪᕕᔾᔪᐊᓛᕐᒪᑕ 500 ᐃᓚᐅᓗᑎᒃ. ᐅᖃᕋᓱᐊᖅᐳᖓᓕ, ᐅᖃᖅᑏ, ᑕᒪᓐᓇ ᐊᐃᑦᑐᓪᓘᑕᐅᖁᓇᒍ ᑕᒪᒃᑯᐊ 
ᖃᓂᒌᓗᐊᖅᑕᐃᓕᑎᑕᐅᔪᓐᓇᕐᒪᖔᑕ ᐊᐱᖅᑯᑎᒋᕙᕋᓗ ᑕᒪᓐᓇ ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᕐᒧᑦ ᑲᑎᒪᓐᓇᐃᑦ 
ᐅᐸᓐᓂᐊᕐᒪᑕ ᐊᔾᔨᒌᓐᖏᑦᑐᓂᒃ ᓄᓇᓕᓐᓂᑦ ᓯᓚᕐᒧᐊᕐᒥᓗᖃᐃ. 
 
ᑐᓴᖅᓯᒪᒐᒪ ᑲᑎᒪᔭᖅᑐᓛᕐᒪᑕ 500-ᖑᓗᐊᖅᑐᑦ ᑲᑎᒪᓐᓇᕐᒧᑦ. ᑕᒪᓐᓇ ᐃᓱᒪᒃᓴᖅᓯᐅᕈᑕᐅᓯᒪᕚ 
ᐊᐃᑦᑐᓪᓗᐃᓗᐊᖁᓇᒋᑦ ᐋᓐᓂᐊᕐᓇᕐᒥᒥᑦ ᐊᒻᒪ ᖃᑦᑏᓐᓇᕈᕆᐊᖅᑎᑕᐅᔪᓐᓇᖅᐹᑦ ᑲᑎᒪ8ᓇᐃᑦ ᐊᒥᓲᑎᓪᓗᒋᑦ 
ᑲᑎᒪᔭᖅᑐᖅᑦᑐᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᐋᓐᓂᐊᕐᓇᖅ ᑕᑯᖃᑦᑕᖅᑕᕗᑦ ᓄᓇᕗᒻᒥ 
ᐋᓐᓂᐊᕐᓇᐅᒻᒪᑦ ᐊᕐᕌᒎᑕᒫᕐᓗ ᑕᐃᒪᐃᑉᐸᑦᑐᓂ ᓄᓇᕗᒻᒦᓐᓇᐅᓐᖏᑦᑐᖅ ᐊᓯᖏᓐᓂᓪᓗ ᓄᓇᓕᓐᓂᑦ. 
 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᐊᒃᓴᖃᕈᓘᔭᕋᒪ. ᐅᖃᖅᑏ, ᐊᔾᔨᒌᓐᖏᑦᑑᑎᐅᒻᒪᑕ ᐋᓐᓂᐊᕐᓇᐃᑦ 
ᐊᐃᑦᑐᓘᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᓄᕙᓐᓇᐃᑦ. ᐅᖃᖅᑏ, ᐅᐸᓗᖓᐃᓴᖅᓯᓯᒪᓐᖏᓚᒍᑦ 
ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᕐᒧᑦ ᑲᑎᒪᓐᓇᕐᒧᑦ. 
 
ᑲᑎᒪᔨ ᓱᓕᕗᖅ; ᐊᒥᓲᓂᐊᕐᒪᑕ ᑲᑎᒪᔩᑦ ᑎᑭᓐᓂᐊᖅᑐᑦ ᓄᓇᓕᒻᒧᑦ. ᐅᖃᖅᑏ, ᖃᐅᑕᒫᑦ ᐋᓐᓂᐊᖅᑐᓕᕆᓂᕐᒧᑦ 
ᐊᖏᔪᖅᑳᕗᑦ, ᕿᒥᕐᕈᕙᑉᐳᖅ ᖃᓄᐃᓐᓂᐅᔪᓂᑦ ᐃᓱᒫᓘᑕᐅᓚᐅᖅᑐᒥᑦ ᕿᒥᕐᕈᖁᓪᓗᒍ 6 ᐅᕝᕙᓘᓐᓃᑦ 7 
ᐱᓇᓱᐊᕈᓰᑦ ᐊᓂᒍᖅᐸᑕ ᑲᑎᒪᓐᓇᐅᓕᖅᐸᑦ, ᖃᐅᔨᒃᑲᐃᓯᒪᒐᔭᖅᐳᒍᑦ ᑕᖅᑲᒃᑯᓂᖓ ᑕᐃᑲᓂ, ᐅᖃᖅᑏ, 
ᐸᕐᓇᐅᑎᖃᓐᖏᓚᒍᑦ ᓄᖅᑲᑎᑦᑎᒋᐊᖓ ᑭᓱᑐᐃᓐᓇᕐᓂᒃ ᐅᕝᕙᓘᓐᓃᑦ ᑕᐃᒫᒐᓚᒃ ᑐᓴᖅᑎᑦᑎᓯᒪᓐᖏᓚᒍᑦ. 
 
ᑭᓯᐊᓂᓕ, ᐅᖃᖅᑎ,. ᐊᓯᖏᑎᑐᑦᑕᐅᖅ, ᑲᒪᒋᔭᕆᐊᖃᕐᒥᒐᑦᑎᒍᑦ ᖃᓄᐃᓕᐅᕐᓕᒪᖔᑕ ᑲᓇᑕᒥ 
ᐋᓐᓂᐊᖅᑐᓕᕆᔨᒃᑯᑦ ᐋᖅᑭᒃᓯᒪᔭᖏᓐᓂᒃ, ᐆᒃᑐᑎᒋᓗᒍ, ᐅᖃᖅᑎ, ᐸᕐᓇᒍᑕᐅᔪᒥᒃ ᐋᖅᑭᒃᑕᐅᓯᒪᔪᒥᒃ ᑕᐃᒃᓱᒧᖓ 
ᐋᓐᓂᐊᖑᓕᕐᒥᔪᒧᑦ ᓯᐅᕋᔅ ᑐᓴᕐᓯᒪᔭᕗᑦ. 

ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᐃᑲᔪᖅᑕᐅᓪᓗᑎᒃ, ᒪᓕᓪᓗᑎᒃ, ᑐᓴᖅᑎᑕᐅᓯᒪᔪᑦ ᑲᓇᑕᒥ 
ᐋᓐᓂᐊᖅᑐᓕᕆᔨᒃᑯᑦ, ᐊᓯᖏᑎᒍᑦ ᑲᓇᑕᒥ ᑕᐃᒪᐃᑦᑐᒥᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑦ. ᐃᓚᒋᐊᕈᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓇ ᐊᐱᖅᑎᓪᓚᕆᐅᓐᖏᑦᑐᖅ. ᐅᖃᖅᑎ. ᐃᖅᑯᓕᐅᑎᒋᓂᐊᖅᑕᕋ 
ᐅᕙᖓ ᐅᓂᒃᑳᖏᓐᓂ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓄᑦ ᖁᕕᐊᒋᓪᓗᒍᓗ ᑕᒪᓐᓇ 
ᖃᓂᒪᓐᓇᐅᖃᑦᑕᖅᑐᖅ ᐃᓱᒪᒃᓴᕐᓯᐅᕈᑎᒋᓯᒪᒻᒪᒍ ᒥᑦᑎᒪᑕᓕᒻᒥ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᑲᓐᓄᐊᖅ 
 
ᐊᐱᖅᑯᑦ 526-1(6): ᑐᓴᒐᒃᓴᖅ ᐋᓐᓂᐊᓯᐅᕐᕕᑖᒃᓴᒧᑦ ᓇᐅᔮᓂ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐊᐱᕆᓂᐊᖅᑐᖓ ᒥᓂᔅᑕᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ. 
 
ᐅᓇ ᐊᐱᖅᑯᑎᐅᔪᖅ ᐊᐱᖅᑯᑎᒋᒃᑲᓂᕐᓂᐊᖅᑕᕋ ᐱᔾᔪᑎᖃᖅᑐᖅ ᓇᐅᔭᓂ ᐋᓐᓂᐊᕐᕕᐅᔪᒥ. ᐊᐱᕆᔪᒪᔭᕋ 
ᒥᓂᔅᑕᐅᔪᖅ ᖃᖓ ᓄᑖᒥᒃ ᐊᓐᓂᐊᕕᑦᑖᓚᕐᒪᖔᑕ ᓇᐅᔭᓂ. ᑕᐃᒪᓕ ᖃᖓ ᓄᑖᒥ ᐊᓐᓂᐊᕐᕕᓕᐊᕈᓐᓇᕐᓯᓚᖅᐱᑦ? 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒪᓕᒐᓕᐅᖅᑎᐅᔪᖅ ᐊᒃᓱᐊᓗᒃ ᐃᑲᔪᖅᑐᐃᒻᒪᑦ 
ᑭᒡᒐᑐᑦᑎᐊᖅᑐᓂᓗ ᐃᓄᖁᑎᒥᓂᒃ ᓇᐅᔭᓂ ᐊᓐᓂᐊᖅᑐᓕᕆᓂᕐᒧᑦ. 
 
ᑕᐃᒃᑯᓐᖓᕈᓐᓇᕐᓯᓚᐅᕐᓯᒪᒻᒥᒐᒪ ᐋᓐᓂᐊᕐᕕᒻᒧᑦ ᐊᒻᒪᓗ ᐊᖏᖃᑎᒋᔭᕋ ᒪᓕᒐᓕᐅᖅᑎᐅᔪᖅ ᑕᐃᓐᓇ 
ᑭᖑᕝᕕᖅᑕᐅᔭᕆᐊᖃᕐᒪᑦ. ᐅᖃᖅᑎ, ᑕᐃᒪᓕ ᒫᓐᓇᒧᑦ ᐃᒪᐃᓕᔪᓐᓇᖅᑐᖓ ᑕᐃᓐᓇ ᑎᑎᕋᐅᔭᖅᑕᐅᓂᖓ 
ᐱᔭᐅᕙᓪᓕᐊᓕᖅᑐᖅ. ᑕᒪᓐᓇ ᑎᑎᕋᐅᔭᖅᑕᐅᕙᓪᓕᐊᓕᖅᑐᖅ ᓄᑖᒧᑦ ᐋᓐᓂᐊᕐᕕᐅᔪᒧᑦ. 
 
ᑕᐃᒪᓕ ᓂᕆᐅᒃᐳᒍ ᐅᖃᖅᑎ, ᑕᐃᓐᓇ ᐃᓂᒃᓴᖓᓄᑦ ᐃᖅᑲᓇᐃᔭᕐᕕᐅᒋᐊᓛᖅᐳᖅ ᑕᒫᓂ ᐊᕐᕋᒍᒥ, 2003, ᐊᒻᒪᓗ 
ᑕᐃᓐᓇ ᐃᓪᓗᓕᐅᕐᓂᕐᒧᑦ ᑲᓐᑐᕌᒃᑕᕋᓱᐊᕈᑎᐅᔪᖅ ᐋᖅᑭᒃᑕᐅᓯᒪᒐᔭᕐᒪᑦ ᐊᕐᕋᒍᓚᖅᑐᒧᑦ, ᑕᐃᒪᓕ 
ᓴᓇᔭᐅᒋᐊᓪᓚᕆᒃᑲᔭᖅᑯᖅ 2004/05/06-ᒥ. 
 
ᓱᓕᒃᑲᓐᓂᖅ, ᐅᖃᖅᑎ, ᑮᓇᐅᔭᓂᒃ ᓴᓐᓂᕐᕙᐃᑲᓐᓂᕆᐊᖃᕋᓗᐊᕋᑦᑕ ᐊᑭᑐᔫᑎᓄᑦ ᑮᓇᐅᔭᓄᑦ ᐊᑐᖅᑐᒃᓴᓄᑦ 
ᑕᕝᕙᓐᖓ ᐱᓕᕆᕕᐅᔪᒥᒃ ᑭᓯᐊᓂᓕ ᒪᓕᒐᓕᐅᖅᑎᐅᔪᖅ ᓱᓕᔪᖅ. ᑕᒪᓐᓇ ᑎᑎᕋᐅᔭᖅᑕᐅᓂᖓ ᐃᓪᓗᒧ ᓄᑖᒧᑦ 
ᑕᐃᒃᑲᓂ ᓄᑖᒥ ᐋᓐᓂᐊᕐᕕᒃᑕᖃᓛᖅᑐᖅ ᐅᑭᐅᓄᑦ ᐱᖓᓱᓄᑦ ᑎᓴᒪᓄᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑦ. ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕᐅᔪᖅ ᖁᔭᓐᓇᒦᕈᒪᔭᕋ ᑭᐅᔪᓐᓇᑦᑎᐊᕐᒪᖓ.  

ᖁᓚᓐᖏᑦᑐᖓ ᑕᐃᒃᑯᐊ ᕿᓚᓈᖅᑐᑦ ᓄᑖᒥ ᐊᓐᓂᐊᕐᕕᒃᑖᓂᕐᒧᑦ. ᑕᐃᒪᓕ ᖃᖓᓪᓚᓇᕆᒃ ᑕᐃᓐᓇ ᐃᓪᓗ 
ᓴᓇᔭᐅᓛᖅᑲ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᐅᖃᖅᑎ, ᑮᓇᐅᔭᓂᒃ ᓇᓂᓯᒃᑲᓐᓂᖏᒃᑯᑕ ᐊᕐᕌᒍᒧᑦ ᐊᑭᑐᔪᑎᓄᑦ ᐊᑐᖅᑐᒃᓴᓂ, ᑕᐃᒪᓕ 
ᐸᕐᓇᒃᑲᓗᐊᖅᐳᒍ ᑕᒪᒃᑯᐊ ᐱᔭᕆᖅᑕᐅᔪᓐᓇᕐᓗᑎ ᑎᑎᕋᐅᔭᕐᓯᒪᓂᖓ, ᓯᕗᒧᐊᒃᐸᓪᓕᐊᓗᑕ ᐱᓕᕆᐊᕆᓗᒍ 
2003/2004. ᑕᐃᒪᓕ ᐃᓚᖓ ᐱᓕᕆᐊᖑᓂᐊᖅᑐᖅ ᑕᒫᓂ ᐊᕐᕌᒍᒥ ᐊᒻᒪᓗ ᑕᐅᕙᓂᒃᑲᓐᓂᖅ 
ᐱᓕᕆᐊᖑᒃᑲᓂᕐᒥᓗᓂ, 2004. ᑕᒪᓐᓇ ᓴᓇᔭᐅᓂᖓ ᐱᔭᕇᖅᑕᐅᒐᔭᖅᑐᖅ ᐅᖓᑖᓂ, 2005/2006. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᐃᓕᐊᒻᔅ. 
 
ᐊᐱᖅᑯᑦ 527-1(6): ᑐᓴᒐᒃᓴᖅ ᒐᕙᒪᒃᑯᑦ ᑎᑎᕋᕐᕕᑐᖃᖏᓐᓂᑦ ᐊᐅᓱᐃᑦᑐᒥ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕐᓱᓂᐊᖅᑐᖓ ᒥᓂᔅᑕᒧᑦ ᓴᓇᔪᓕᕆᔨᒃᑯᓐᓄᑦ ᐊᒻᒪᓗ 
ᐱᔨᑦᓯᖅᑎᓄᑦ. 
 
ᒫᓐᓇᕈᓗᓚᐅᖅᑐᖅ ᐅᖃᐅᓯᖃᓚᐅᕋᒪ. ᐅᖃᐅᓯᖃᖅᑐᖓ ᒐᕙᒪᒃᑯᑦ ᐊᓪᓚᕝᕕᑐᖃᓗᐊᓐᓂᒃ ᐃᒃᐱᐊᕐᔪᒻᒥ, ᐊᒻᒪᓗ 
ᐊᐅᓱᐃᑦᑐᒥᒃ ᐊᒻᒪᓗ ᑕᐃᒪᓐᓇ ᑭᒡᒍᓯᕐᕆᓚᐅᖅᑕᖓ ᒥᓂᔅᑕᐅᔪᑦ ᑕᒪᓐᓇ ᖃᐅᔨᒋᐊᕐᓂᐊᕐᓂᕋᓚᐅᕐᒪᒍ. ᓱᓕ 
ᑕᒪᓐᓇ ᖃᐅᔨᒋᐊᓚᐅᓐᖏᓚᐅᒃ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑎᓕᓯᒪᔭᒃᑲ ᐃᖅᑲᓇᐃᔭᖅᑎᒃᑲ ᑕᒪᒃᓱᒧᖓ 
ᖃᐅᔨᑎᓐᓂᐊᖅᑲᒋ ᑭᓱᓪᓚᑦᑖᓂ ᐱᑕᖃᕐᒪᖔᖅ ᐅᓪᓗᒥ ᑲᑎᒪᓚᐅᖅᑎᓪᓗᑕ. ᒫᓐᓇᐅᔪᖅ, ᐱᓯᒪᓐᖏᓇᒃᑯ 
ᑐᑭᓯᒋᐊᕈᑎᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᕙᕋ ᒥᓂᔅᑕᐅᔪᖅ ᑭᐅᔾᔪᑎᖓᓄᑦ ᐊᒻᒪᓗ 
ᒥᓂᔅᑕᐅᔪᖅ ᖃᐃᖁᓪᓗᒍ ᖁᑦᑎᑦᑐᒧᑦ ᐅᐱᕐᖓᔅᓵᖑᓕᖅᑲᑦ, ᒥᓂᔅᑕ ᖃᐃᖁᓪᓗᒍ ᐃᒃᐱᐊᕐᔪᒻᒧᑦ ᐊᒻᒪᓗ 
ᐊᐅᓱᐃᑦᑐᒧᑦ. ᐱᔪᓐᓇᕋᔭᖅᑲᖃᐃ ᒥᓂᔅᑕ ᐳᓛᕆᐊᖁᓪᓗᒍ ᑖᒃᑯᓄᖓ ᓄᓇᓕᓐᓄᑦ, ᐃᒻᒪᖃ ᔫᓐ-ᖑᓕᖅᑲᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᑲᑦᑐᒃ (ᑐᓵᔨᑎᒍᑦ): ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ ᑕᑉᐸᐅᖓᕐᓂᐊᕐᓂᕋᖅᑐᓂ ᖃᒧᑕᐅᔭᒃᑯᑦ. 
ᐃᓱᒪᔅᓴᖅᓯᐅᕈᑎᒋᓂᐊᖅᑲᕋ ᖃᐃᖁᔨᔾᔪᑎᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 

ᐊᐱᖅᑯᑦ 528-1(6): ᑕᕐᕋᑐᖅᑕᐅᒍᑕᐅᔪᓐ ᓄᓇᕗᒥᐅᑕᓂᑦ ᑳᓐᓱᖃᖅᑐᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓇ ᐃᓚᒋᐊᕈᑎᐅᕗᖅ ᒪᒃᓖᓐ ᐊᐱᖅᑯᑎᒋᖅᑲᐅᔭᖓᓂ 
ᒥᓂᔅᑕᒧᑦ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. 
 
ᐅᖃᖅᑲᐅᒻᒪᑦ, ᐅᖃᐅᓯᖃᖅᑲᐅᒐᑦᑕ ᐊᒥᓱᕈᖅᐸᓪᓕᐊᔪᓄᑦ ᐋᖅᑭᑦᑕᐅᔪᓐᓇᖏᑦᑐᖃᕐᑐᑦ ᐊᒻᒪᓗ 
ᐊᐅᓪᓚᖅᑎᑕᐅᔭᕆᐊᖃᖅᑯᑦ ᖃᓪᓗᓈ ᓄᓇᖓᓄᑦ, ᓱᕐᓗ ᐋᑐᕚᒧᑦ. ᐱᓕᕆᕕᖃᕐᑐᑦ ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ 
ᐊᒻᒪᓗ ᐃᓄᓕᕆᔨᒃᑯᓐᓄᑦ ᐃᓱᒪᔅᓴᖅᓯᐅᓚᐅᖅᓯᒪᒻᒪᖔᑕ ᓄᖑᓴᖅᑕᐅᓂᕐᒧᑦ ᐋᓐᓂᐊᖃᕐᑐᓄᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᔾᔨᒌᓐᖏᑦᑐᓂᑦ ᐋᖅᑭᔅᓯᒪᔪᖃᖅᑯ ᐋᖅᑭᑦᑕᐅᔪᓐᓇᖏᑦᑐᓄᑦ 
ᐊᑐᖅᑕᐅᕙᑦᑐᑦ, ᒪᕐᕉᒃ ᐊᔾᔨᒌᓐᖏᑦᑑᕗᑦ ᒪᓕᒐᓕᐅᖅᑎᐅᑉ ᖃᐅᔨᒪᔭᖏᑦ, ᐊᑕᐅᓯᖅ ᐄᔭᒐᕐᒧᑦ ᐊᒻᒪᓗ ᐊᐃᑉᐸᖓ 
ᓄᖑᓴᖅᑕᐅᓂᕐᒧᑦ. 
 
ᐅᖃᖅᑎ, ᐱᑕᖃᓐᖏᓇᑦᑕ ᐋᓐᓂᐊᕕᒻᒥ ᑕᐃᒪᐃᑦᑐᓕᕆᒍᓐᓇᖅᑐᓂᑦ ᒫᓂ ᓄᓇᕗᒻᒥ. ᒪᓕᒐᓕᐅᖅᑎᐅᔪᖅ 
ᐅᖃᕋᑖᓐᖓᑦ, ᐊᐅᓪᓚᑎᑦᑎᕙᑉᐳᒍᑦ ᐆᑦᑑᑎᒋᓗᒍ, ᕕᓂᐸᐃᒡ-ᒧᑦ ᐅᕝᕙᓘᓐᓃᑦ ᐊᑐᕚ-ᒧᑦ ᐅᕝᕙᓘᓐᓃᑦ 
ᐃᐊᑦᒪᓐᑕᓐᒧᑦ ᓄᖑᓴᖅᑕᐅᓂᐊᕐᖓᑕ ᐋᓐᓂᐊᒋᔭᖓ. 
 
ᐅᖃᖅᑎ, ᐃᓄᐃᑦ ᐊᐅᓪᓚᖅᑎᑕᐅᒋᐊᖃᖅᑲᑕ ᓄᓇᕗᒻᒥ, ᐊᒻᒪᓗ ᐅᖃᖅᑏ, ᐱᒐᓱᐊᒻᒪᕆᑉᐸᑉᐳᒍᑦ 
ᐊᑲᕐᕆᔮᖅᑎᑕᐅᑦᑎᐊᕋᓱᑦᑐᑎᑦ ᐊᐅᓪᓚᖅᑎᑕᐅᓂᐊᖅᑐᑦ. ᖃᓄᐃᓕᐅᕈᑕᐅᔪᑦ ᐱᐅᓂᖅᐹᖑᔪᓂᑦ, 
ᐃᖅᑲᓇᐃᔮᕆᔭᐅᑦᑎᐊᖅᑐᑎᑦ ᐊᑐᕚᒥ ᐅᕝᕙᓘᓐᓃᑦ ᓇᒧᑐᐃᓐᓇᖅ ᐅᐸᕝᕕᒋᔭᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑎ. ᖁᔭᓐᓇᒦᕈᒪᕙᕋ ᒥᓂᔅᑕ ᑭᐅᔾᔪᑎᒋᕋᑖᖅᑕᖓᓄᑦ. 
 
ᐱᔾᔪᑎᒋᓪᓗᒍ ᓄᖑᓴᖅᑕᐅᓂᐅᔪᖅ ᐊᒻᒪᓗ ᐄᔭᒐᕐᓄᑦ ᓄᖑᓴᐃᓂᐅᔪᖅ, ᐃᒻᒥᓂᓪᓕ ᐃᓱᒪᕗᖓ 
ᓄᖑᓴᖅᑕᐅᓚᐅᖅᑎᓪᓗᒋᑦ, ᑎᒥᖓ ᐱᐅᒍᓐᓃᖅᓴᕋᐃᓐᓂᖅᓴᐅᔮᖅᐸᑉᐳᑦ ᑐᐊᕕᕐᓂᓴᐅᓪᓗᑎᑦ. ᓴᓗᑦᑎᕕᐅᑎᑦᑐᑎᑦ 
ᐊᒻᒪᓗ ᑎᒥᖓ ᐱᐅᒍᓐᓃᐸᓪᓕᐊᓗᑎᑦ. 
 
ᐱᔾᔪᑎᒋᓪᓗᒍ ᑕᒪᓐᓇ ᓄᖑᓴᖅᑕᐅᓂᖅ, ᑕᒪᓐᓇ ᓱᒃᑲᓕᑎᑦᑎᖃᑦᑕᖅᑳ ᐱᐅᒍᓐᓃᖅᓴᕋᐃᓂᖅᓴᐅᓕᖅᐸᑉᐹᑦ ᑎᒥᖏ 
ᐋᓐᓂᐊᖃᕐᑑᑉ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒪᓕᒐᓕᐅᖅᑎᐅᔪᖅ ᓱᓕᕗᖅ. ᐅᖃᖅᑏ, ᑕᐃᒪᐃᖏᓐᓇᕈᔪᑉᐳᖅ, 
ᓄᖑᓴᖅᑕᐅᓂᐅᔪᑦ ᐋᓐᓂᐊᖃᕐᑐᑦ ᓴᓐᖏᔪᒻᒪᕆᐅᒻᒪᑕ ᐊᒻᒪᓗ ᑕᒪᒃᑯᐊ ᐋᖅᑭᑦᑕᐅᔪᓐᓇᖏᑦᑑᕙᑦᑐᑦ ᐃᓄᓐᓄᑦ 
ᐋᓐᓂᐊᖅᑖᖑᕙᑦᑐᑦ. 
 
ᓄᖑᓴᖅᑕᐅᓚᐅᖅᑎᓪᓗᒋ, ᐃᓛᓐᓂᒃᑯᑦ, ᐅᖃᖅᑏ, ᖃᐅᔨᒪᕗᑎᑦ, ᐃᓄᐃᑦ ᓄᔭᖏᑦ ᓄᖑᓲᖑᕗᑦ, 
ᐋᓐᓂᐊᖃᑦᑕᖅᑐᑎᑦ, ᒥᕆᐊᖃᑦᑕᖅᑐᑦ, ᐊᒻᒪᓗ ᓴᓗᑦᑎᑦᑐᑎᑦ ᑕᒪᒃᑯᐊ ᓴᖅᑭᕐᓂᐅᓴᑐᐃᓐᓇᕈᔪᑉᐳᑦ  

ᓄᖑᓴᖅᑕᐅᓚᐅᖅᑎᓪᓗᒋᑦ ᐋᓐᓂᐊᖏᑦ. ᐅᖃᖅᑎ, ᓘᒃᑖᖅ ᓄᖑᓴᖅᑕᐅᖁᔨᓐᓂᖅᑲᑦ; ᑕᐃᒪᐃᖏᓐᓇᕈᔪᒃᐳᓪᓗ 
ᐃᑲᔪᖅᑕᐅᔪᓐᓇᖁᓪᓗᒋᑦ ᐋᓐᓂᐊᖃᕐᑐᑦ. 
 
ᓄᖑᓴᖅᑕᐅᓚᐅᖅᑎᓪᓗᒋᑦ, ᐅᖃᖅᑏ, ᐃᓄᒃ ᓴᓗᑦᑎᓂᐊᖅᑯ ᐊᒻᒪᓗ ᐊᓯᖏᓪᓗ. ᑭᓯᐊᓂᓕ ᐅᖃᖅᑏ, ᐃᓄᐃᒃ 
ᐱᐅᓯᕙᓪᓕᐊᓂᐊᖅᑯ, ᓴᓐᖏᑦᑎᓐᓂᐊᖅᑯ ᓄᓐᖑᐊᓂ ᑕᒪᓐᓇ ᓄᖑᓴᐃᓂᖅ ᐊᒻᒪᓗ ᐃᔭᒐᕐᓂᖅ, ᐅᖃᖅᑏ, 
ᐋᓐᓂᐊᖑᔪᖅ ᓄᖑᑕᐅᒐᓱᒻᒪᑦ ᐊᒻᒪᓗ ᐋᖅᑭᑦᑕᐅᒐᓱᑦᑐᓂ. ᖃᓄᐃᓕᐅᕈᑕᐅᔪᓐᓇᖅᑯᑦ ᓴᓐᖏᔪᒃᑯᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᕙᕋ ᑭᐅᔾᔪᓯᕆᔭᐃᑦ. ᐃᓚᒋᐊᕈᑎᒥᑦ ᐊᐱᖅᑯᑎᖃᖅᑯᖓ 
ᐱᔾᔪᑎᒋᓪᓗᒍ ᓄᖑᓴᖅᑕᐅᓂᐅᕙᑦᑐᖅ ᐋᓐᓂᐊᖃᕐᑐᒧᑦ. 
 
ᐊᓯᖏᓐᓂ ᐱᑕᖃᖅᑳ ᐊᑐᖅᑕᐅᔪᓐᓇᖅᑐᓂᑦ ᓴᓐᖏᓂᖅᓴᐅᖏᑦᑐᓂᑦ ᐊᒻᒪᓗ ᐱᔭᐅᓚᐅᖅᑎᓪᓗᒋᑦ 
ᖃᓄᐃᓕᐅᕈᑎᖃᓐᖏᓂᖅᓴᐅᔪᑦ ᐃᓄᓐᓄᑦ. ᐊᓯᖏᓐᓂ ᐱᑕᖃᖅᑳ ᐊᑐᖅᑕᐅᔪᓐᓇᕋᔭᖅᑐᓂᑦ, ᐄᔭᒐᒃᑯᓘᓐᓃᑦ 
ᐊᓯᐊᒍᓪᓘᓐᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᐃᖅᑲᐊᑎᔪᒪᕙᒋᑦ ᒥᓂᔅᑕᐅᔪᖅ ᓘᒃᑖᖑᓐᖏᒻᒪᑦ, 
ᑭᐅᔭᓐᓇᕆᔪᓐᓇᔾᔮᓐᖏᑕᖏᑦ ᐊᐱᖅᑯᑎᑎᑦ. ᐲᑯ, ᑭᐅᔪᒪᕕᐅᒃ ᐊᐱᖅᑯᑎᒋᔭᖓ? 
 
ᒥᓂᔅᑕ ᐲᑯ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑐᑭᓯᑎᑦᑎᒋᐊᕈᓐᓇᕋᕕᑦ, ᐋᒡᒐ ᓘᒃᑖᖑᓐᖏᓐᓇᒪ. 
ᓘᒃᑖᑎᑑᕋᓱᓚᐅᖅᓯᒪᓐᖏᓚᖓ. ᓘᒃᑖᖑᓂᕋᓚᐅᖅᓯᒪᓐᖏᓚᖓ ᐊᒻᒪᓗ ᖁᔭᓐᓇᒦᒃ ᒥᔅᑕ ᐃᖕ. ᒥᔅᑕ ᐃᖕ 
ᐃᖅᑲᐅᒪᑦᑎᐊᖅᑐ ᐃᓛᓐᓂᒃᑯᑦ ᐱᐅᓯᕙᓪᓕᐊᑎᑕᐅᓚᐅᖅᓯᒪᕗᖓ ᐃᓱᒪᖓᒍᑦ ᐋᓐᓂᐊᖃᕐᓂᖓᓄᑦ. 
 
ᐅᖃᖅᑎ, ᓯᕗᒧᑦ ᐃᖏᕐᕋᓗᑕ. ᑲᑎᒪᔨᐅᔪᑦ ᓱᓕᕗᖅ. ᐅᖃᖅᑏ, ᑕᑯᓪᓗᓂ ᓄᖑᓴᖅᑕᐅᔪᓂᑦ ᑕᒪᒃᑯᐊ 
ᓴᓐᖏᔪᒻᒪᕆᐅᒻᒪᑕ ᐊᑐᖅᑕᐅᕙᑦᑐᑦ ᐱᖁᔭᐅᓂᖏᓐᓄᑦ ᓘᒃᑖᕆᔭᐅᔪᒧᑦ. 
 
ᐅᖃᖅᑏ, ᐊᓯᐊᓂᑦᑕᐅᖅ ᖃᓄᐃᓕᐅᕈᑕᐅᔪᓐᓇᖅᑐᑦ ᐋᖅᑭᑦᑕᐅᔪᓐᓇᖏᑦᑐᓕᓐᓄᑦ ᐲᖅᑕᐅᑎᐊᒻᒪᕆᓪᓗᓂ ᑕᒪᓐᓇ 
ᐋᖅᑭᑦᑕᐅᔪᓐᓇᖏᑐᖃᕐᕕᖓ. ᐅᖃᖅᑏ, ᓘᒃᑖᖑᓐᖏᓐᓇᒪ ᑭᓯᐊᓂᓕ ᓄᖑᓴᖅᑕᐅᓂᕐᒧᑦ ᐱᖁᔭᐅᓯᒪᑉᐸᑦ 
ᓘᒃᑖᕆᔭᖓᓄᑦ ᑕᒪᓐᓇ ᑭᓯᐊᓂ ᐱᐅᓂᖅᐹᖑᓱᒋᒻᒪᒍ ᐊᓯᖏᓪᓗ ᖃᓄᐃᓕᐅᕈᑕᐅᔪᓐᓇᖅᑐᑦ ᖃᑦᑏᓇᐅᒻᒪᑕ 
ᐃᑲᔪᖅᑕᐅᔪᓐᓇᖁᓪᓗᒍ ᐋᓐᓂᐊᖃᕐᑐᖅᖅ. 
 
ᐊᒻᒪᓗᑦᑕᐅᖅ, ᐅᖃᖅᑏ, ᑕᒪᒃᑯᐊ ᐊᔾᔨᒌᓐᖏᑦᑐᑦ ᖃᓄᐃᓕᐅᕈᑕᐅᕙᑦᑐᑦ ᐋᖅᑭᑦᑕᐅᓯᒪᔪᑦ ᐋᓐᓂᐊᔪᒧᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑭᖑᓪᓕᖅᐹ ᐃᓚᒋᐊᕈᑎ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᑦᑎᐊᖅᑯᖓ ᐲᑯ ᓘᒃᑖᖑᓐᖏᒻᒪᑦ ᑭᓯᐊᓂᓕ 
ᖃᐅᔨᒐᓱᑉᐳᖓ ᖃᓄᐃᑦᑐᓂᑦ ᖃᓄᐃᓕᐅᕈᑎᑕᖃᕐᒪᖔᖅ ᐊᑐᐃᓐᓇᐅᔪᓂᑦ ᐋᓐᓂᐊᔪᓄᑦ ᐊᑐᖅᑕᐅᔪᓐᓇᖅᑐᓂᑦ 
ᐋᖅᑭᑦᑕᐅᔪᓐᓇᖏᑦᑐᓕᓐᓄᑦ. ᒥᓂᔅᑕᐅᔪᖅ ᖃᐅᔨᑎᑕᐅᓚᐅᖅᓯᒪᕚ ᖃᓄᐃᑦᑐᑦ ᐱᐅᓂᖅᐹᖑᒻᒪᖔᑕ 
ᐊᑐᖅᑕᐅᔪᓐᓇᖅᑐᑦ ᐋᓐᓂᐊᔪᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᐅᓂᖅᐹᖑᔪᑦ ᐊᑐᖅᑕᐅᔪᓐᓇᖅᑐᑦ ᐊᑐᐃᓐᓇᐅᔪᑦ ᐋᓐᓂᐊᔪᓄᑦ 
ᓘᒃᑖᖏᓐᓄᑦ ᐱᖁᔭᐅᓯᒪᔪᑦ. ᐋᖅᑭᑦᑕᐅᔪᓐᓇᖏᑦᑐᓕᕆᔨᐅᔪᑦ ᐊᒻᒪᓗ ᐃᓚᖏᑦ. 
 
ᐅᖃᖅᑏ, ᓇᒥᓕᒫᐸᓗᒃ ᐊᐅᓪᓚᑎᑦᑎᒋᕙᑦᑕᕗᑦ ᐋᓐᓂᐊᔪᓄᑦ ᐱᑕᖃᕐᖓᑦ ᐋᖅᑭᑦᑕᐅᔪᓐᓇᖏᑦᑐᓕᕆᔨᓄ 
ᐋᓐᓂᐊᕕᓄᑦ. ᑲᒪᕙᒻᒪᑕ ᐊᔾᔨᒌᓐᖏᑦᑐᓂᑦ ᐋᖅᑭᑦᑕᐅᔪᓐᓇᖏᑦᑐᓂᑦ. ᑕᐃᒪ, ᐅᖃᐅᑎᒍᒪᕙᒋᑦ, ᐅᖃᖅᑏ, 
ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ, ᓄᖑᓴᐅᑎᐅᔪᑦ ᐱᐅᓂᖅᐹᖑᔪᑦ ᐃᑲᔪᖅᑕᐅᔪᓐᓇᕐᓂᖏᓐᓄᑦ ᐋᓐᓂᐊᔪᒧᑦ ᐅᓪᓗ 
ᓄᖑᑉᐸᑦ, ᑕᒪᓐᓇ ᐱᔾᔪᑎᒋᓪᓗᒍ ᓄᖑᓴᐅᑎᐅᔪᑦ ᐊᑐᖅᑕᐅᕙᑉᐳᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᒃ. 
 
ᐊᐱᖅᑯᑦ 529-1(6): ᑎᑎᖅᑲᒃ ᐱᔾᔪᑎᓕᒃ - ᑐᓚᑦᑕᕐᕕᒃᓴᒧᑦ ᒥᑦᑎᒪᑕᓕᒻᒥ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒋᔭᕋ ᑐᕌᖅᑎᓂᐊᖅᑲᕋ ᒥᓂᔅᑕᒧᑦ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐊᐅᓪᓚᖃᑦᑕᖅᑐᓕᕆᔨᒃᑯᓐᓄᑦ. 
 
ᕼᐊᒻᒪᓚᒃᑯᑦ ᓇᔅᓯᐅᔾᔨᓚᐅᕐᖓᑕ ᒥᓂᔅᑕᒧᑦ ᐊᒻᒪᓗ ᐊᔾᔨᖓᓂᑦ ᑎᑎᖅᑲᐅᑉ, ᐊᒻᒪᓗ ᐱᔾᔪᑎᖃᕐᑐᓂ, ᑕᕝᕙᓂ 
ᑎᑎᖅᑲᒥ ᐱᔾᔪᑎᓕᒃ ᑐᓚᑦᑕᕕᒻᒥ ᓴᓇᔪᒪᒐᓗᐊᕐᒪᑕ ᒥᑦᑎᒪᑕᓕᒻᒥ. ᐊᔾᔨᖓᓂ ᑎᑎᖅᑲᐅᑉ ᐱᓯᒪᕕᑦ? ᖁᔭᓐᓇᒦᒃ. 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒫᓂᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᑦᑎᒪᑕᓕᒻᒥᒃ ᑎᑎᖅᑲᐅᓯᐊᓚᐅᖅᑐᖓ. ᖁᔭᓐᓇᒦᒃ. 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ ᒥᓂᔅᑕᐅᔪᖅ ᑎᑎᖅᑲᐅᓯᐊᕐᓂᕐᒪᑦ ᑕᐃᒪᓕ 
ᖃᓄᐃᓕᐅᖅᐸᓪᓕᐊᓂᐊᓕᖅᐱᓯ? ᕿᒥᕐᕈᒋᐊᕐᓂᐊᖅᐱᓯ, ᐅᕝᕙᓘᓐᓃᑦ ᖃᓄᐃᓕᐅᕐᓂᐊᖅᐱᓯ ᐱᓕᕆᕕᒃᓯᓐᓂ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᓐᖓ ᐱᓂᕐᓗᒃᑐᖃᓚᐅᕐᒪᑦ ᒥᑦᑎᒪᑕᓕᒻᒥ. 
ᐊᕐᕋᓂᐅᕙᓪᓚᐃᔪᖅ, ᑕᒪᓂ ᐅᒥᐊᒃᑯᕕᐅᒃ ᓴᓂᐊᓂ, ᑕᒪᓐᓇ ᕿᒥᕐᕈᓇᒃᑕᐅᑎᒋᓚᐅᖅᑕᕗᑦ ᖃᓄᖅ  

ᐊᑲᐅᓯᒋᐊᒃᑲᓐᓂᕈᓐᓇᕐᒪᖔᖅ. ᑎᑎᖅᑲᐅᓯᐊᓚᐅᖅᑐᖓ ᐊᒻᒪᓗ ᕼᐊᒻᓚᒃᑯᑦ ᐱᒋᐊᕐᓯᒪᓕᖅᑐᑦ. ᒪᓕᒐᓕᐅᖅᑎᐅᔪᖅ 
ᐊᒃᓱᐊᓗᒃ ᐃᑲᔪᖅᑐᐃᖃᑦᑕᕐᒪᑦ ᑖᒃᑯᓂᖓ ᒥᑦᑎᒪᑕᓕᒥᐅᓂᑦ. 
 
ᑎᑎᖅᑲᐅᔪᖅ ᐱᓚᐅᖅᑕᕋ ᐱᓯᒪᔭᐅᓕᖅᑐᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᕿᒥᕐᕈᓇᒃᑐᒍ. ᑭᓯᐊᓂᓕ ᒥᑦᑎᒪᑕᓕᒻᒥ, 
ᐱᒋᐊᕐᓯᒪᓕᖅᑐᒍ ᕿᒥᕐᕈᓂᐅᔪᒥᒃ ᑭᓯᐊᓂᓕ ᑎᑎᖅᑲᐅᔪᑦ ᐱᓯᒪᔭᐅᓕᖅᑐᑦ ᑲᒪᔨᐅᔪᓂᒃ ᑲᒪᓂᐊᖅᑐᓂᒃ 
ᑕᒪᒃᑯᓂᖓ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᓐᖓᑦ ᐱᓂᕐᓗᒃᑐᖃᓚᐅᖅᑎᓪᓗᒍ, ᒥᓂᔅᑕᐅᔪᖅ ᐅᖃᓚᐅᕐᒪᑦ 
ᐱᒋᐊᕐᓂᐊᕐᓂᕋᐃᓪᓗᓂ ᑕᕝᕙᒃᑕᐅᑎᒋ. ᑕᐃᒃᑯᓱᒧᖓ ᑎᑎᖅᑲᒧᑦ, ᖃᓄᑎᒋ ᐊᑯᓂᐅᓂᖃᕐᓂᐊᖅᐸ 
ᕿᒥᕐᕈᔭᐅᓂᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ ᐋᔨᖃᑎᖃᖅᑐᖓ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᑮᓇᐅᔭᖅᑖᑲᓐᓂᕋᓱᐊᖅᑐᖓ. ᐅᖃᖅᑎ, ᒫᓐᓇᐅᔪᖅ ᐋᔨᖃᑎᖃᖅᑐᒍᑦ ᐃᖃᓗᓕᕆᔨᒃᑯᓐᓂᑦ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᔨᒃᑯᓐᓂᑦ ᑮᓇᐅᔭᖅᑖᑲᓐᓂᕋᓱᐊᖅᑐᑕ ᐊᑐᖅᑕᐅᓂᐊᖅᑐᓂᒃ ᑐᓚᒃᑕᕐᕕᐅᔪᒥᒃ ᐅᒥᐊᒃᑯᕕᐅᔪᓂᒃ. 
 
ᒥᑦᑎᒪᑕᓕᒻᒥ, ᑕᒪᓐᓇ ᕿᒥᕐᕈᒋᐊᕐᓯᒪᓕᖅᑕᕗᑦ ᐊᒻᒪᓗ ᖃᐅᔨᓯᒪᓕᑐᐊᕈᒪ ᖃᓄᐃᓕᓯᒪᓕᕐᒪᖔᑦ ᐅᓪᓗᒥᒧᑦ 
ᑐᓵᖅᑎᑦᑐᒫᕐᒥᒪᕋ ᒪᓕᒐᓕᐅᖅᑎᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓱᓕ ᐅᖃᐅᓯᒃᑯᑦ ᐊᐱᖅᑯᑎᑕᖃᖅᐸ? ᐳᑭᕐᓇᒃ. 
 
ᐊᐱᖅᑯᑦ 530-1(6): ᓴᐳᔾᔨᓂᖅ ᐃᓄᐃᑦ ᖃᐅᔨᒪᓂᒃᑯᑦ ᐱᖁᑎᖏᓐᓂᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐊᐱᕆᔪᒪᔪᖓ ᒥᓂᔅᑕᒧᑦ ᐃᑯᐱᒡᕕᓕᕆᔨᒃᑯᓐᓄᑦ. 
ᒫᓐᓇᕈᓗᓚᐅᖅᑐᖅ ᐊᐱᕆᓚᐅᕋᒪ ᒥᓂᔅᑕᒥ ᐃᑯᐱᒡᕕᓕᕆᔨᒃᑯᓐᓄᑦ ᑕᒪᒃᓱᒪ ᒥᒃᓵᓄᑦ. ᑭᓯᐊᓂᓕ ᑕᒪᓐᓇ ᓱᓕ 
ᐳᐃᒍᓐᖏᓐᓇᒃᑯᑦ. ᐅᖃᖅᑎ, ᐃᓄᐃᑦ ᐱᖁᑎᖏᑦ, ᐃᓅᓪᓗᑕᓕ ᐃᓱᒪᓚᐅᕐᓯᒪᕙᔪᓐᖏᒃᑲᓗᐊᕐᒥᔪᒍᑦ 
ᓴᐳᑎᔭᐅᓯᒪᔭᕆᐊᖃᕐᓂᖏᑦ ᐃᓄᐃᑦ ᐱᖁᑎᖏᓐᓄᑦ. 
 
ᐅᖃᖅᑎ, ᐊᔾᔨᒌᓐᖏᑦᑐᑦ ᐃᓄᐃᑦ ᑲᑐᑦᔨᖃᑎᒌᖏᑦ ᓴᐳᔾᔨᓯᒪᓇᓱᐊᖅᐸᒻᒪᑕ ᐃᓄᐃᑦ ᐱᖁᑎᖏᓐᓂᒃ, 
ᐱᔪᓐᓇᐅᑎᑉᖏᓐᓂᒃ, ᐅᒃᑐᑎᒋᓗᒍ, ᐊᒪᐅᑎᑦ. ᐸᐅᒃᑐᑎᒃᑯᑦ, ᐃᓄᐃᑦ ᐊᕐᓇᐃᑦ ᑲᑐᑦᔨᖃᑎᒌᖏᑦ, 
ᓴᐳᔾᔨᓯᒪᔭᕆᐊᖃᕐᒪᑕ ᐊᔪᕆᑕᐅᑦᔭᐃᒃᑯᑎᒃᓴᖏᓐᓂᒃ ᑕᒪᒃᑯᓄᖓ ᐊᒪᐅᑎᓄᑦ. 
 
ᐊᒻᒪᓗ ᓱᓕ, ᓇᓗᓇᐃᒃᑯᑕᖏᑦ ᐃᓄᐃᑦ, ᑲᓇᑕᒥ ᐃᓄᐃ ᑕᐱᕇᑦ ᑲᑎᒪᑎᓪᓗᒋᑦ, ᑕᒪᒃᑯᐊ 
ᑲᒪᒋᔭᐅᓇᓱᐊᖃᑦᑕᕋᓗᐊᕐᒪᑕ ᐃᓄᐃᑦ ᐱᖁᑎᖏᓐᓂᒃ ᓴᐳᑎᓯᒪᑦᑎᓂᕐᒧᑦ. 
 
ᐅᖃᖅᑎ, ᐊᐱᖅᑯᑎᒐ ᑕᒪᒃᑯᓄᖓ ᐃᓄᓐᓄᑦ ᑎᒥᐅᔪᓄᑦ, ᑐᒃᓯᕋᓚᐅᕐᓯᒪᒻᒪᖔᑕ ᐱᓕᕆᕕᒋᔭᑦᓯᓐᓂᒃ 
ᓴᐳᑎᔭᐅᓯᒪᖁᓪᓗᒋᑦ ᐃᓄᐃᑦ ᐱᖁᑎᖏᑦ ᐱᔪᓐᓇᐅᑎᐅᔪᑦ? ᖁᔭᓐᓇᒦᒃ 

ᐅᖃᖅᑎ: ᖁᔭᓐᓇᒦᒃ ᐳᑭᕐᓇᖅ. ᑐᖏᓕ ᐅᖃᖅᑎ. ᒪᓕᒐᓕᐅᖅᑏᑦ ᐃᖅᑲᐃᑎᒃᑲᓐᓂᕈᒪᕙᒃᑲ ᑕᒪᒃᑯᐊ 
ᐊᐱᖅᑯᑎᐅᔪᑦ ᐃᓚᒋᐊᕈᑕᐅᔪᓪᓘᓐᓃᑦ ᒪᓕᒐᓕᐅᑏᑦ ᐅᖃᐅᓯᖏᓐᓄᒃ ᓴᖑᔪᓐᓇᖏᑦᑐᑦ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ ᑕᒪᒃᑯᐊ ᓴᐳᑎᓯᒪᔪᒪᔭᕗᑦ ᓄᓇᕗᒻᒥ ᐃᓄᐃᑦ 
ᐱᖁᑎᖏᑦ ᐊᒻᒪᓗ ᐱᓕᕆᖃᑎᒋᓂᐊᖅᑕᐅᕗᑦ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᑦ ᐊᒻᒪᓗ ᑕᒪᒃᑯᐊ ᐃᓄᓐᐃᑦ 
ᑲᑐᑦᔨᖃᑎᒌᖑᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ, ᐃᓚᒋᐊᕈᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᕝᕕᑦ ᑭᒡᒍᓯᖃᖓᓄᑦ ᒥᓂᔅᑕ. ᖁᔭᓐᓇᒦᒃ. ᐅᖃᖅᑎ, ᒥᓂᔅᑕᐅᔪᖅ 
ᐊᖏᕈᓐᓇᖅᐸ ᐱᓕᕆᖃᑎᖃᕐᓂᐊᕐᒪᑦ ᐃᓄᓐᓄᑦ ᑎᒥᐅᔪᓂᒃ ᑕᒪᒃᑯᐊ ᐃᓄᐃᑦ ᓴᓇᐅᒐᖏᑦ 
ᓴᐳᑎᔭᐅᓯᒪᑦᑎᐊᖁᓪᓗᒋᑦ ᓲᕐᓗ ᐃᒪᐃᑦᑐᑦ ᓴᓇᓐᖑᐊᒐᐃᑦ, ᐊᔪᕆᑕᐅᖃᑦᑕᕐᓂᐊᖏᒻᒪᑕ. ᐊᒻᒪᓗ ᑕᒪᒃᑯᐊ 
ᐊᔪᕆᑕᐅᑦᔭᐃᑯᑎᒃᓴᖏᓐᓂᒃ ᐱᑕᖃᕆᐊᖃᕋᓗᐊᕐᒪᑦ ᐊᒻᒪᓗ ᖃᐅᔨᒪᕋᑖᖅᑐᖓ ᒥᓂᔅᑕᐅᔪᖅ ᐊᖏᕈᓐᓇᕐᒪᖔᖅ 
ᑲᑎᒪᖃᑎᖃᕈᓐᓇᕐᓗᓂ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒃᓯᓱᑦ, ᑕᐃᒃᑯᐊ ᐱᓕᕆᖃᑎᒋᓪᓚᕆᓐᓂᐊᖅᐸᒃᑲᑦ 
ᑕᒪᒃᑯᓄᖓ ᑭᓯᐊᓂᓕ ᓇᓗᓇᓐᖏᑦᑕᐅᑎᒋᕗᖅ ᑕᒪᓐᓇ ᐱᔭᕆᐊᑐᔫᓂᐊᕐᒪᑦ ᑕᒪᒃᑯᐊ ᐊᔾᔨᒌᓐᖏᑦᑐᒻᒪᑕ 
ᐱᓕᕆᐊᒃᓴᑦ. 
 
ᐆᒃᑐᑎᒋᓗᒍ, ᒫᓂ ᑎᑎᕋᐅᑎᓕᐅᖃᑦᑕᓕᕐᓂᕈᑦᑕ ᐅᑭᐅᖅᑕᖅᑐᒥ, ᑕᐃᒃᑯᐊᓗ ᑎᑎᕋᐅᑎᓂᒃ ᓴᓇᒋᐊᓐᖓᖅᑐᒥᓂᑦ 
ᐊᔪᕆᓐᓂᕋᐃᔪᓐᓇᕐᒪᑕ. ᑭᓯᐊᓂᓕ ᑕᒪᓐᓇ ᐱᔭᕆᐊᑐᔪᑲᓪᓚᐅᓂᐊᖅᑐᖅ ᑭᓯᐊᓂ ᑕᒪᒃᑯᐊ ᐃᓄᐃᑦ ᑎᒥᖁᑎᖏᑦ 
ᐱᓕᕆᖃᑎᒋᔪᓐᓇᖅᑕᕗᑦ. ᖁᔭᓐᓇᒦᒃ 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖏᖃᑎᒋᔭᕋ ᒥᓂᔅᑕ. 
 
ᐃᓄᐃᑦ ᐱᔪᓐᓇᐅᑎᖏᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖏᑦ ᐊᑐᖅᑕᐅᑐᐃᓐᓇᕆᐊᖃᓐᖏᑦᑐᑦ ᐅᐱᓐᓇᕋᓂ ᐃᓕᖅᑯᓯᕗᑦ 
ᐊᔾᔨᐅᖏᑦᑎᐊᕐᒪᑦ. ᐅᖃᖅᑎ, ᒥᓂᔅᑕᐅᔪᖅ ᐊᖏᕈᓐᓇᖅᐸ ᖃᖓᒃᑯᑦ ᐅᕝᕙᓘᓐᓃᑦ ᐅᖃᐅᑦᔨᓗᓂ ᖃᖓᒃᑯᑦ 
ᑲᑎᒪᖃᑎᖃᕈᓐᓇᕋᔭᕐᒪᖔᖅ ᐃᓄᐃᑦ ᑎᒥᖁᑎᖏᓐᓂᒃ ᐊᒻᒪᓗ ᑕᒪᒃᑯᐊ ᓴᐳᑎᔭᐅᓯᒪᓇᓱᐊᕐᓗᑎᒃ ᐃᓄᐃᑦ 
ᓴᓇᐅᒐᖏᓐᓄᑦ ᐱᔪᓐᓇᐅᑎᐅᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐅᖃᕈᓐᓇᖏᑦᑐᖓ ᖃᖓᓪᓚᕆᒃ 
ᑕᐃᒪᐃᒍᓐᓇᓚᕐᒪᖔᕐᒪᑦ. 
 
ᐱᔪᓐᓇᕐᓯᑐᐊᕈᒪ ᑕᐃᒃᑯᐊ ᐃᓄᐃᑦ ᑲᑐᑦᔨᖃᑎᒌᖏᑦ ᑲᑎᒪᖃᑎᒋᔪᓐᓇᖅᑕᒃᑲ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑎᐅᔪᑦ ᖃᐅᔨᒪᒋᐊᕐᓕᑦ ᑕᒪᓐᓇ ᐊᐱᕐᓱᕐᓇᐅᔪᖅ ᓇᒻᒪᒃᓯᒻᒥᒻᒪᖅ. 
ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦᓗ. ᓯᕗᓕᖅᑎ. 

ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᖏᖅᑕᐅᔪᒪᒐᓗᐊᖅᑐᖓ ᐅᑎᖁᓪᓗᑕ 
ᑲᑎᒪᔾᔪᑎᒃᓴᖅ 5ᒧᑦ, ᒪᓕᒐᓕᐅᖅᑏᑦ ᖃᓄᐃᒃᓴᖏᑉᐸᑕ. 
 
ᐅᖃᖅᑎ: ᓯᕗᓕᖅᑎ ᐊᖏᖅᑕᐅᔪᒪᕗᖅ ᐅᑎᖁᓪᓗᑕ ᑲᑎᒪᔾᔪᑎᒃᓴᖅ 5ᒧᑦ. ᐊᖏᓐᖏᑦᑐᖃᖅᐹ. 
ᐊᖏᓐᖏᑦᑐᖅᑕᖃᓐᖏᓚᖅ. ᑲᔪᓯᒋᐊᕆᑦ. 
 

ᐅᑎᖅᑐᑦ ᑲᑎᒪᔾᔪᑎᒃᓴᖅ 5: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᓗᕐᓯᒪᔪᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᐄ, 
ᒪᓕᒐᓕᐅᕐᕕᒻᒧᑦ ᐃᓯᖅᑐᖃᑲᐃᓐᓇᕐᒪᑦ ᐊᒻᒪᓗ ᐊᒃᓱᐊᓗᒃ ᖁᕕᐊᓱᒃᑐᖓ ᐅᕗᓐᖓ ᑕᑯᔭᖅᑐᕐᒪᑦ ᐊᒻᒪᓗ 
ᖁᓚᕐᓇᖏᑦᑐᖅ ᖃᐅᔨᒪᔭᐃᓐᓇᓯ ᐊᒻᒪᓗ ᐅᐱᒋᓪᓗᑎᒍᑦ. ᔮᒃ ᑯᓄᒃ ᑐᓐᖓᓱᒋᑦ. ᐊᒻᒪᓗ ᑕᐃᒃᑯᐊ ᑭᒡᒐᖅᑐᖅᑕᒃᑲ 
ᐅᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ ᐃᖅᑲᓇᐃᔭᖅᑎᐅᔪᑦ, ᐅᓇ ᐃᓄᓱᒃᑯᖅ ᐊᕐᓇᖅ ᔨᐊᓯ ᒪᐃᒃ, ᑭᒡᒐᖅᑐᕐᒥᔭᕋ ᐊᒻᒪ 
ᐅᓪᓗᒥ ᑭᖑᓪᓕᖅᐹᕆᓕᖅᑕᐃᑦ ᐊᒻᒪᓗ ᐃᖅᓱᒃᑎᕗᑦ, ᓴᐃᒪᓂ ᕿᓚᕝᕙᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐃᓕᑕᕐᓯᒪᔪᒪᒻᒥᔪᖓ ᒪᕐᕈᓐᓂᒃ ᐃᓄᓐᓂᒃ CIBC ᑮᓇᐅᔭᒃᑯᕕᒻᒥ. ᐊᖏᔪᖅᑳᑉ 
ᐃᑲᔪᖅᑎᖓ ᐊᒻᒪᓗ ᐊᖓᔪᖅᑳᖃᕐᕕᖓᑕ. ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕆᔪᒪᒻᒥᔭᕋ ᐃᕐᓂᕋ ᑐᓄᓐᓂ ᐃᒃᓯᕚᖅᑐᖅ, 
ᑐᓄᓐᓂᑦᑐᖅ, ᑯᓱᒐᖅ, ᖁᖓᑕᐅᓕᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ ᐅᐃᓕᐊᒻᔅ. 
 
ᐅᐃᐊᓕᒻᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐃᓕᑕᕐᓯᔪᒪᔪᖓ ᐊᒻᒪᓗ ᖃᐃᖁᔭᐃᓐᓇᕆᒐᓗᐊᖅᐸᓯ ᐊᐅᓪᓚᕈᑦᑕ 
ᐊᒻᒪᓗ, ᐃᓕᑕᕐᓯᔪᒪᓪᓗᖓ ᐹᓪ ᐃᕐᖓᐅᑦ ᐊᒻᒪᓗ ᔮᒃ ᑯᓄᒃ, ᖃᑯᐃᓕᓂᑰᓕᕆᖅᑐᖅ ᐊᒻᒪᓗ ᐊᑐᓂᒃ ᓄᓇᓕᐅᔪᓂ, 
ᖃᑯᐃᓕᔪᒡᒍᑕᐅᓕᕐᒥᒻᒪᑕ, ᐱᓗᐊᖅᑐᒥᒃ ᑕᐃᒃᑯᐊ ᒥᑭᔪᑕᐅᓂᕐᓴᐅᔪᓂ ᓄᓇᓕᐅᔪᓂ. ᑕᐃᓐᓇ ᐸᕐᕆᐊᓛᖅᑐᒃᓴᐅᕗᖅ 
ᐅᕙᑦᑎᓂᒃ ᐃᓪᓗᓕᒻᒨᓕᕈᑦᑕ ᐊᔾᔨᓕᐅᕈᑎᒡᒋᕐᓗᓂ. ᖁᔭᓐᓇᒦᒃ. 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 
8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑎᑎᕋᖅᑎ ᑯᐊᒃ 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᒻᒧᑦ 005-1(6). ᑐᒃᓯᕋᐅᑕᐅᔪᖅ ᑳᓐᑐᕌᒃᑕᓂᕐᒧᑦ 
 
ᑎᑎᕋᖅᑎ ᑯᐊᒃ: ᖁᔭᓐᓇᒦᒃ, ᐅᖃᖅᑎ. ᑭᒡᒐᖅᑐᕐᓗᒍ ᒥᓂᔅᑕᐅᔪᖅ ᓴᓇᔪᓕᕆᔨᒃᑯᓐᓄᑦ ᐱᔨᑦᓯᓂᕐᒧᑦ, ᑭᐅᔪᒪᔪᖓ 
ᑎᑎᖅᑲᑎᒍᑦ ᐊᐱᖅᑯᑕᐅᔪᒧᑦ ᐊᐱᖅᑯᑎᐅᒪᐅᖅᑐᒧᑦ ᑐᑐᒥᒃ ᒫᑦᓯ 4, 2003ᒥᒃ, ᐅᑯᐊ ᑭᐅᔾᔪᑎᒋᕙᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑎᑦ 
ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᕐᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. ᐅᓂᒃᑳᖏᑦ 
ᑲᑎᒪᔨᕋᓛᖑᑲᐃᓐᓇᖅᑐᖅ ᑲᑎᒪᔨᕋᓛᖑᐃᓐᓇᖅᑐᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᑦ ᑲᑎᒪᔨᕋᓛᓄᑦ 
ᕿᒥᕐᕈᔭᐅᓂᖏᓐᓄᑦ ᒪᓕᒐᒃᓴᐃᑦ. ᐃᒃᑲᕐᕆᐊᓗᒃ. 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ 

 
ᑲᑎᒪᔨᕋᓛ ᒪᓕᒐᒃᓴᓕᕆᔩᑦ ᐅᓂᒃᑳᖓᑦ 014-1(6): ᒪᓕᒐᒃᓴᖅ 29 - ᒪᓕᒐᐅᔪᖅ ᐋᖅᑭᒋᐊᕈᑕᐅᔪᖅ 
ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᒪᓕᒐᖅ ᐊᒻᒪᓗ ᓇᓗᓇᐃᕐᓯᒪᔪᑦ ᐊᓯᖏᑦ ᒪᓕᒐᐅᔪᑦ ᑕᐃᒪᐃᑦᑐᒧᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓂᒃᑳᕈᒪᕗᖓ ᒪᓕᒐᒃᓴᖅ 29, ᒪᓕᒐᐅᔪᖅ 
ᐋᖅᑭᒋᐊᕈᑕᐅᔪᖅ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᒪᓕᒐᖅ ᐊᒻᒪᓗ ᓇᓗᓇᐃᕐᓯᒪᔪᑦ ᐊᓯᖏᑦ ᒪᓕᒐᐅᔪᑦ 
ᑕᐃᒪᐃᑦᑐᒧᑦ ᕿᒥᕐᕈᔭᐅᓯᒪᒻᒪᑕ ᑲᑎᒪᔨᕋᓛᖑᔪᓂᒃ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪᓗ ᐱᔨᑦᓯᕈᑎᓄᑦ ᐊᒻᒪᓗ ᑕᓐᓇ 
ᒪᓕᒐᒃᓴᖅ, ᐊᖅᑭᒋᐊᖅᑕᐅᓯᒪᓪᓗᓂ ᐊᒻᒪᓗ ᑎᑎᕋᖅᑕᐅᑲᓐᓂᖅᑐᓂ, ᐃᓱᒪᒃᓴᕐᓯᐅᕈᑎᒋᔭᐅᔪᓐᓇᕐᓯᔪᖅ 
ᑲᑎᒪᑐᐃᓐᓇᖅᑎᓪᓗᒋᑦ. 
 
ᐅᖃᖅᑎ, ᐊᖏᖅᑕᐅᔪᒪᕗᖓ ᐊᑐᖅᑎᓐᖏᑲᐃᓐᓇᕐᓗᒍ ᒪᓕᒐᖅ 68(5) ᐊᒻᒪᓗ ᑖᓐᓇ ᒪᓕᒐᒃᓴᖅ 29 ᐅᓪᓗᒥ 
ᑲᒪᒋᔭᐅᓂᐊᕐᓗᓂ ᑲᑎᒪᑐᐃᓐᓇᖅᑎᓪᓗᑕ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐊᐱᕆᒻᒪᑦ ᐊᑐᓐᖏᑲᐃᓐᓇᕐᓗᒍ ᒪᓕᒐᖅ 68(5) ᑲᑎᒪᔨᕋᓛᖑᐃᓐᓇᖅᑐᑦ ᐅᓂᒃᑳᕐᓗᑎᒃ ᒪᓕᒐᒃᓴᒥ 29 
ᑐᓂᔭᐅᑲᐅᑎᒋᔪᓐᓇᕐᓂᐊᖅᑐᖅ ᑲᑎᒪᑐᐃᓐᓇᖅᑎᓪᓗᒋᑦ. ᐊᒃᑲᖅᑐᖃᖅᐸ? ᐊᒃᑲᖅᑐᖃᓐᖏᒻᓄᒪᑦ; ᒪᓕᒐᒃᓴ 29 
ᐊᑐᐃᓐᓇᐅᓕᖅᐳᖅ ᑲᑎᒪᑐᐃᓐᓇᖅᑎᓪᓗᒋᑦ. 
 
ᑲᑎᒪᔾᔪᑎᒃᓴᖅ 12: ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᕿᒥᕐᕈᔭᐅᓂᖏᓐᓄᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 13. 
ᓴᖅᑭᑕᐅᓂᖏᑦ ᑎᑎᖅᑲᐅᑦ. ᒥᓂᔅᑕ ᐃᖕ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 104-1(6): ᓄᓇᕗᒥ ᐃᒥᐊᓗᓕᕆᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖏᑦ 1999/2000ᒧᑦ 
 
ᓴᖅᑭᑕᐅᔪᖅ ᑎᑎᖅᑲᒃ 105-1(6): ᓄᓇᕗᒥ ᐃᒥᐊᓗᓕᕆᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖏᑦ 2000/2001ᒧᑦ 
 
ᓴᖅᑭᑕᐅᔪᖅ ᑎᑎᖅᑲᒃ 106-1(6): ᓄᓇᕗᒥ ᐃᒥᐊᓗᓕᕆᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖏᑦ 2001/2002ᒧᑦ 
 
ᓴᖅᑭᑕᐅᔪᖅ ᑎᑎᖅᑲᒃ 107-1(6): 2003ᒧᑦ ᑎᒥᐅᔪᑎᒍᑦ ᐸᕐᓇᐅᑎᒃ ᐋᓐᓂᖅᑐᓕᕆᔨᒃᑯᓐᓄᑦ ᓄᓇᑦᑎᐊᕐᒥ 
ᓄᓇᕗᒥᓗ 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᑯᓂᖓ ᓴᖅᑮᔪᒪᔪᖓ ᑎᑎᖅᑲᐅᔪᓂᒃ: 
 
-ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᑲᑎᒪᔨᖏᑕ ᐅᓂᒃᑳᖏᑦ ᐊᕐᕋᒍᓄᑦ ᐅᑯᓄᖓ 1999-2000, 2000-2001 ᐊᒻᒪᓗ 
2001-2002; ᐊᒻᒪᓗ ᓱᓕ 
 
2003-ᒥ ᐊᖓᔪᖅᑳᖃᕐᕕᐅᔪᒥ ᐸᕐᓇᒍᑕᐅᔪᑦ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᒧᓕᕆᔨᒃᑯᓐᓂᑦ 
ᑲᑎᒪᔨᐅᔪᓄᑦ ᓄᓇᕗᒻᒥ ᐊᒻᒪᓗ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐊᑭᓱᒃ. 

ᓴᖅᑭᑕᐅᔪᖅ ᑎᑎᖅᑲᒃ 108-1(6): ᑐᓂᕐᕈᓯᐊᑦ ᐃᑲᔫᑎᓪᓗ ᐃᓕᖅᑯᓯᓕᕆᔨᒃᑯᓐᓄᑦ 2002/2003ᒧᑦ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑭᔪᒪᔪᖓ ᑎᑎᖅᑲᐅᔪᒥᒃ. ᐊᖏᖅᑕᐅᓯᒪᔪᑦ 
ᐃᑲᔪᕈᑕᐅᔪᑦ ᐊᒻᒪᓗ ᑐᓂᕐᕈᑕᐅᔪᑦ, 171-ᖑᒻᒪᑕ ᐃᑲᔪᕈᑕᐅᔪᑦ ᐊᒻᒪᓗ ᑐᓂᕐᕈᑕᐅᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ14. 
ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑎᑦ ᐱᒋᐊᖅᑎᑦᑎᓂᕐᒧᑦ ᓯᕗᓕᖅᐹᒥᒃ 
ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑕᐃᑦ. ᒪᒃᓖᓐ 
 

ᑲᑎᒪᔾᔪᑎᒃᓴᖅ 16: ᑲᑎᒪᔨᕋᓛᓂᑦ ᐱᒋᐊᖅᑎᑕᐃᑦ 
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 021-1(6): ᓄᖅᑲᖓᑲᐃᓐᓇᑯᑖᕐᓂᖅ 
 
ᒪᒃᓖᑦ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᑦᑑᑦᑎᐊᒥ, 
ᐊᑐᖅᑎᖏᓪᓗᒍ ᒪᓕᒐᖅ 4, ᒪᓕᒐᓕᐅᕐᕕᒻᒥ ᓄᖅᑲᖅᐸᑕ ᒫᓐᓇᐅᔪᖅ ᑲᑎᒪᓂᖓ ᐃᖃᓗᓐᓂ, ᓄᖅᑲᖓᓂᐊᖅᑐᖅ 
ᑎᑭᓐᓇᓱᐊᕐᓂᖓᓂ 1:30 ᐅᓐᓄᒃᓴᒃᑯᑦ ᔫᓂ 2, 2003 ᖃᒪᓂᑦᑐᐊᒥ. 
 
ᐊᒻᒪᓗ ᓱᓕ ᖃᖓᑐᐃᓐᓇᖅ ᑎᑭᓚᐅᖅᑎᓐᓇᒍ ᔫᓂ 2, 2003, ᐅᖃᖅᑎᐅᔪᑦ ᖃᓄᐃᒃᓴᖏᒃᑯᓂ 
ᐅᖃᖃᑎᖃᓚᐅᕐᓗᓂ ᐊᐅᓚᑦᓯᔨᖏᓐᓂᒃ ᒪᓕᒐᓕᐅᖅᑎᒃᑯᑦ ᐃᓄᓐᓂᒃ ᐃᓱᒪᒋᔭᐅᑉᐸᑦ ᒪᓕᒐᓕᐅᖅᑎᑦ 
ᑲᑎᒪᔭᕆᐊᖃᕐᓂᖏᓐᓄᑦ ᓯᕗᕐᖓᒍᑦ ᓄᖅᑲᖓᑲᐃᓐᓇᖅᑎᓪᓗᒋᑦ, ᐅᖃᖅᑎᐅᔪᖅ ᖃᐅᔨᒃᑲᐃᔪᓐᓇᖅᑐᖅ 
ᒪᓕᒐᓕᐅᖅᑎᓂᒃ ᑲᑎᓂᐊᕐᓂᖓᓂᑦ ᐊᒻᒪᓗ ᖃᐅᔨᒃᑲᐃᓗᓂ ᐊᒻᒪᓗ ᐱᓕᕆᓗᓂ ᐊᒻᒪᓗ ᓄᖅᑲᖓᑎᑕᐅᒻᒪᑦ 
ᐅᖃᐅᑦᔨᓗᓂ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᐱᒋᐊᖅᑎᑎᓯᒪᔪᖃᖅᑯ. ᐱᒋᐊᖅᑎᑕᐅᔪᒧᑦ. ᐊᐱᕆᓯᒪᔪᖃᖅᑯ. ᓈᒻᒪᓴᖅᑐᑦ. 
ᓈᒻᒪᓴᓐᖏᑦᑐᑦ. ᐱᒋᐊᖅᑎᑕᐅᓯᒪᔪᖅ ᑲᔪᓯᕗᖅ. ᑲᑎᒪᔾᔪᑎᔅᓴᖅ 16. ᐱᒋᐊᖅᑎᑦᑎᔾᔪᑏᑦ. ᑲᑎᒪᔾᔪᑎᔅᓴᖅ 17. 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑐᔅᓯᕋᖅᑯᖓ ᐊᖏᖅᑕᐅᔪᒪᓪᓗᖓ ᖁᔭᓈᖅᑕᐅᖁᓪᓗᒍ 
ᒪᕐᕉᓐᓂᒃ ᐅᓪᓘᓐᓂᒃ ᖃᐅᔨᑎᑦᑎᒋᐊᖃᕐᓂᐅᔪᖅ ᓯᕗᓕᖅᐹᒥ ᐅᖃᓕᒫᖅᑕᐅᓂᕐᒧᑦ ᒪᓕᒐᒃᓴᖅ 34, ᐱᖁᔭᖅ 
ᐊᓯᔾᔩᓂᕐᒥᑦ ᓯᓚᕐᔪᐊᕐᒥ ᓂᐅᕕᖅᑕᐅᔪᓐᓇᖅᑐᓄᑦ ᒪᓕᒐᖅ ᐅᓪᓗᒥ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᖅ ᑐᔅᓯᕋᖅᑯ ᖁᔭᓈᖅᓯᖁᔨᓪᓗᓂ ᒪᓕᒐᐅᔪᒥᑦ 62(1) ᑕᒪᓐᓇ ᒪᓕᒐᒃᓴᐅᔪᖅ 
ᓯᕗᓕᖅᐹᒥ ᐅᖃᓕᒫᖅᑕᐅᔪᓐᓇᕐᓂᖓᓄᑦ ᐅᓪᓗᒥ. ᓈᒻᒪᓴᓐᖏᑦᑐᑦ? ᓈᒻᒪᓴᓐᖏᑦᑐᑕᖃᓐᖏᓚᖅ. ᑲᔪᓯᒋᑦ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ -  34 - ᒪᓕᒐᖅ ᐊᓯᔾᔨᖅᑕᐅᓂᖓ ᓯᓚᕐᔪᐊᒥ ᓂᐅᕕᖅᑕᐅᔪᓐᓇᖅᑐᓄᑦ ᒪᓕᒐᖅ - ᓯᕗᓕᖅᐹᒥ 
ᐅᖃᓕᒫᖅᑕᐅᓂᖅ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᓂ ᒪᓕᒐᓕᐅᖅᑎᒧᑦ 
ᖃᒪᓂᑦᑐᐊᕐᒥ ᒪᓕᒐᒃᓴᖅ 34, ᒪᓕᒐᖅ ᐊᓯᔾᔨᖅᑕᐅᓂᖓᓄᑦ ᓯᓚᕐᔪᐊᒥ ᓂᐅᕕᖅᑕᐅᔪᓐᓇᖅᑐᑦ ᓯᕗᓕᖅᐹᒥ 
ᐅᖃᓕᒫᖅᑕᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 

 



ᐅᓪᓗᑐᐃᓐᓇᖅ, ᒫᔾᔨ 28, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3527

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑎᓯᒪᔪᖃᓐᖓᑦ. ᐱᒋᐊᖅᑎᑕᐅᔪᒧᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. 
ᒪᓕᒐᒃᓴᖅ 34 ᓯᕗᓕᖅᐹᒥ ᐅᖃᓕᒫᖅᑕᐅᕗᖅ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖅ ᒪᓕᒐᒃᓴᓂᑦ. 
ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᑐᔅᓯᕋᖅᑯᖓ ᐊᖏᖅᑕᐅᔪᒪᓪᓗᖓ ᖁᔭᓈᖅᑕᐅᖁᓪᓗᒍ ᒪᕐᕉᓐᓂᒃ 
ᐅᓪᓘᓐᓂᒃ ᖃᐅᔨᑎᑦᑎᒋᐊᖃᕐᓂᐅᔪᖅ ᓯᕗᓕᖅᐹᒥ ᐅᖃᓕᒫᖅᑕᐅᓂᕐᒧᑦ ᒪᓕᒐᒃᓴᖅ 35, ᐆᒻᒪᔪᓕᕆᓂᕐᒧᑦ ᒪᓕᒐᖅ 
ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕᐅᔪᖅ ᑐᔅᓯᕋᖅᑯ ᖁᔭᓈᖅᓯᖁᔨᓪᓗᓂ ᒪᓕᒐᐅᔪᒥᑦ 62(1) ᑕᒪᓐᓇ ᒪᓕᒐᒃᓴᐅᔪᖅ 35 ᓯᕗᓕᖅᐹᒥ 
ᐅᖃᓕᒫᖅᑕᐅᔪᓐᓇᕐᓂᖓᓄᑦ ᐅᓪᓗᒥ. ᓈᒻᒪᓴᓐᖏᑦᑐᑦ? ᓈᒻᒪᓴᓐᖏᑦᑐᑕᖃᓐᖏᓚᖅ. ᑲᔪᓯᒋᑦ. 
 
ᒪᓕᒐᒃᓴᖅ 35 - ᐆᒪᔪᓕᕆᓂᕐᒧᑦ ᒪᓕᒐᖅ - ᓯᕗᓕᖅᐹᒥ ᐅᖃᓕᒫᖅᑕᐅᓂᖓ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑉᐸᕋ, ᐊᐃᑉᐱᑕᐅᓪᓗᓂ ᒪᓕᒐᓕᐅᖅᑎᒧᑦ 
ᑲᖏᖅᖠᓂᕐᐅᑉ ᓂᒡᒋᖓᓄᑦ ᐊᒻᒪᓗ ᑎᑭᕋᕐᔪᐊᕐᒧᑦ, ᒪᓕᒐᒃᓴᐅᔪᖅ 35, ᐆᒪᔪᓕᕆᓂᕐᒧᑦ ᒪᓕᒐᐅᔪᖅ, ᓯᕗᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑎᓯᒪᔪᖃᖅᑯ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᒋᐊᖅᑎᑕᐅᓯᒪᔪᖅ ᑲᔪᓯᕗᖅ 
ᐊᒻᒪᓗ ᒪᓕᒐᒃᓴᖅ ᓯᕗᓕᖅᐹᒥ ᐅᖃᓕᒫᖅᑕᐅᕗᖅ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 18, ᐊᐃᑉᐸᖓᓂᑦ ᐅᖃᓕᒫᖅᑕᐅᓂᖅ ᒪᓕᒐᒃᓴᓂᑦ. ᐊᐃᑉᐸᖓᓂᑦ ᐅᖃᓕᒫᖅᑕᐅᓂᖅ 
ᒪᓕᒐᒃᓴᓂᑦ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᑐᔅᓯᕋᖅᑯᖓ ᐊᖏᖅᑕᐅᔪᒪᓪᓗᖓ ᖁᔭᓈᖅᑕᐅᖁᓪᓗᒍ ᒪᕐᕉᓐᓂᒃ 
ᐅᓪᓘᓐᓂᒃ ᖃᐅᔨᑎᑦᑎᒋᐊᖃᕐᓂᐅᔪᖅ ᐊᐃᑉᐸᖓᓂ ᐅᖃᓕᒫᖅᑕᐅᓂᕐᒧᑦ ᒪᓕᒐᒃᓴᖅ 34, ᐱᖁᔭᖅ ᐊᓯᔾᔩᓂᕐᒥᑦ 
ᓯᓚᕐᔪᐊᕐᒥ ᓂᐅᕕᖅᑕᐅᔪᓐᓇᖅᑐᓄᑦ ᒪᓕᒐᖅ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐅᔪᖅ ᑐᔅᓯᕋᖅᑯ ᖁᔭᓈᖅᓯᖁᔨᓪᓗᓂ ᒪᓕᒐᐅᔪᒥᑦ 62(1) ᑕᒪᓐᓇ 
ᒪᓕᒐᒃᓴᐅᔪᖅ 34 ᑭᖑᓪᓕᕐᒥ ᐅᖃᓕᒫᖅᑕᐅᔪᓐᓇᕐᓂᖓᓄᑦ ᐅᓪᓗᒥ. ᓈᒻᒪᓴᓐᖏᑦᑐᑦ? ᓈᒻᒪᓴᓐᖏᑦᑐᑕᖃᓐᖏᓚᖅ. 
ᑲᔪᓯᒋᑦ. 
 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᔅᓴᖅ - 34 - ᒪᓕᒐᖅ ᐊᓯᔾᔨᖅᑕᐅᓂᖓ ᓯᓚᕐᔪᐊᕐᒥ ᓂᐅᕕᖅᑕᐅᔪᓐᓇᖅᑐᑦ ᐱᖁᔭᖅ - ᑭᖑᓪᓕᕐᒥᑦ 
ᐅᖃᓕᒫᖅᑕᐅᓂᖅ 
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᓂ ᒪᓕᒐᓕᐅᖅᑎᒧᑦ 
ᐃᖃᓗᑦᑑᑦᑎᐊᕐᒧᑦ, ᒪᓕᒐᒃᓴᖅ 34, ᒪᓕᒐᖅ ᐊᓯᔾᔨᖅᑕᐅᓂᖓᑕ ᓯᓚᕐᔪᐊᕐᒥ ᓂᐅᕕᖅᑕᐅᔪᓐᓇᖅᑐᑦ ᐱᖁᔭᐅᔪᖅ, 
ᑭᖑᓕᕐᒥᑦ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑏ, ᒪᓕᒐᒃᓴᖅ ᐊᖏᖃᑎᒌᑎᑦᑎᓂᕐᒥᑦ ᐱᖃᓯᐅᑎᓪᓗᒋᑦ ᓄᖅᑲᑕᕐᕕᖃᕐᑐᑦ ᐊᖏᕈᑎᐅᔪᑦ ᐊᒻᒪᓗ 
ᐋᖅᑭᒋᐊᖅᓯᒪᔪᑦ ᓄᖅᑲᑕᕐᕕᖃᕐᑐᑦ ᐊᖏᕈᑎᐅᔪᑦ ᑐᕌᖓᕗᑦ ᓯᓚᔪᐊᕐᒥᑦ ᑳᑐᕌᖑᔪᑦ ᓂᐅᕕᐊᔅᓴᖃᕐᓂᕐᒧᑦ ᑭᓯᐊᓂ 
ᓇᓕᐊ ᑎᒥᐅᔪᖅ ᐃᓱᒪᖃᖅᑲᑦ ᐊᓯᐊᓂᑦ. 
 
ᑎᒥᐅᔪᑦ ᑳᑐᕌᖃᕐᑐᑦ ᐃᓱᒪᔅᓱᖅᑯᑦ ᐊᖏᖃᑎᒌᒍᓐᓇᓂᕐᒥᑦ ᓇᒻᒥᓂᖅ ᐅᕝᕙᓘᓐᓃᑦ ᐊᓯᐊᓂᑦ ᐊᑐᕈᓐᓇᕐᓗᑎᑦ 
ᐊᖏᖃᑎᒌᓐᓂᖏᑉᐸᑎᑦ ᐋᖅᑭᑦᑕᐅᓂᐅᔪᒥᑦ. ᑎᒥᐅᔫᒃ ᐊᖏᖃᑎᒌᔅᓯᒪᓐᖏᑉᐸᑎᒃ ᐊᓯᐊᓂᑦ ᐊᑐᕈᓐᓇᓂᕐᒥᑦ 
ᐋᖅᑭᑦᑕᐅᓂᖓᓄᑦ ᐊᖏᖃᑎᒋᓐᖏᓂᖏᓐᓄᑦ, ᐊᒻᒪᓗ ᑕᒪᒃᑮ ᑎᒥᐅᔫᒃ ᐊᑎᓕᐅᖅᓯᒪᑉᐸᑎ ᐊᖏᕈᑎᐅᔪᒥᑦ, ᑕᒪᓐᓇ 
ᐊᑐᖅᑕᐅᔪᓐᓇᕐᖓᑦ ᐊᖏᕈᑎᐅᔪᖅ ᓇᒻᒥᓂᖅ ᐃᑲᔫᑎᐅᔪᓐᓇᕐᓗᓂ ᐊᖏᖃᑎᒌᒍᓐᓃᓂᖅᑲᑎ ᑕᕝᕙᓂ ᑳᓐᑐᕌᖑᔪᒥ. 
ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑦᑎᓯᒪᔪᖃᖅᑯ. ᐱᔾᔪᑎᖓᓄᑦ ᐱᖁᔭᔅᓴᐅᑉ. ᐊᐱᖅᑯᑎᑕᖃᖅᑯ. ᓈᒻᒪᓴᖅᑐᑦ. 
ᓈᒻᒪᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ. ᒪᓕᒐᒃᓴᖅ 34 ᑭᖑᓪᓕᕐᒥ ᐅᖃᓕᒫᖅᑕᐅᓂᖃᖅᑯ ᐊᒻᒪᓗ 
ᒪᓕᒐᒃᓴᐅᔪᖅ ᑲᑎᒪᔨᕋᓛᓅᖅᑕᐅᓂᐊᖅᑯ. ᑲᑎᒪᔾᔪᑎᔅᓴᖅ 18. ᑭᖑᓪᓕᕐᒥᑦ ᐅᖃᓕᒫᖅᑕᐅᓂᐅᔪᑦ ᒪᓕᒐᒃᓴᓂᑦ. 
ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑐᔅᓯᕋᖅᑯᖓ ᐊᖏᖅᑕᐅᔪᒪᓪᓗᖓ ᖁᔭᓈᖅᑕᐅᖁᓪᓗᒍ ᐊᑕᐅᓯᕐᒥᑦ 
ᐅᓪᓗᒥ ᖃᐅᔨᑎᑦᑎᒋᐊᖃᕐᓂᐅᔪᖅ ᑭᖑᓪᓕᕐᒥ ᐅᖃᓕᒫᖅᑕᐅᓂᕐᒧᑦ ᒪᓕᒐᒃᓴᖅ 35, ᐱᖁᔭᖅ ᐆᒪᔪᓕᕆᓂᕐᒧᑦ 
ᒪᓕᒐᖅ, ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕᐅᔪᖅ ᑐᔅᓯᕋᖅᑯ ᖁᔭᓈᖅᓯᖁᔨᓪᓗᓂ ᒪᓕᒐᐅᔪᒥᑦ 62(1) ᑕᒪᓐᓇ ᒪᓕᒐᒃᓴᐅᔪᖅ ᑭᖑᓪᓕᕐᒥ 
ᐅᖃᓕᒫᖅᑕᐅᔪᓐᓇᕐᓂᖓᓄᑦ ᐅᓪᓗᒥ. ᓈᒻᒪᓴᓐᖏᑦᑐᑦ? ᓈᒻᒪᓴᓐᖏᑦᑐᑕᖃᓐᖏᓚᖅ. ᑲᔪᓯᒋᑦ. ᒥᓂᔅᑕ. 
 
ᒪᓕᒐᒃᓴᖅ 35 - ᐆᒪᔪᓕᕆᓂᕐᒧᑦ ᒪᓕᒐᖅ - ᑭᖑᓪᓕᕐᒥᑦ ᐅᖃᓕᒫᖅᑕᐅᓂᖅ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᓂ ᒪᓕᒐᓕᐅᖅᑎᒧᑦ 
ᑲᖏᖅᖠᓂᐅᑉ ᓂᒡᒋᖓᓄᑦ ᐊᒻᒪᓗ ᑎᑭᕋᕐᔪᐊᒧᑦ ᒪᓕᒐᒃᓴᐅᔪᖅ 35 - ᐆᒪᔪᓕᕆᓂᕐᒧᑦ ᒪᓕᒐᐅᔪᖅ 
ᐅᖃᓕᒫᖅᑕᐅᖁᓪᓗᒍ ᑭᖑᓪᓕᕐᒥ. 
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐊᒻᒪᓗ ᖁᕕᐊᒻᒪᕆᑦᑐᖓ ᑕᒪᓐᓇ ᓄᑖ ᒪᓕᒐᒃᓴᖅ ᓴᖅᑭᑕᐅᓂᐊᕐᖓᑦ ᐊᒻᒪᓗ 
ᐃᓄᐃᑦ ᐃᖅᑲᓇᐃᔮᖃᕐᓯᒪᕗᑦ ᑕᔅᓱᒪᓐᖓᑦ ᐆᒪᔪᓕᕆᓂᕐᒧᑦ ᒪᓕᒐᐅᔪᒧᑦ ᓯᕗᓪᓕᖅᐹᒥ. ᒥᓂᔅᑕᐅᓪᓗᖓ 
ᐃᑯᐱᕝᕕᓕᕆᔨᒃᑯᓐᓄᑦ ᐅᓪᓗᒥ ᑕᒪᓐᓇ ᐱᒻᒪᕆᐅᔾᔪᑎᒋᕙᕋ. 1993-ᖑᑎᓪᓗᒍ ᓄᓇᑖᕋᓱᑦᑐᓄᑦ ᐊᖏᕈᑎᐅᔪᖅ 
ᐊᑎᓕᐅᖅᑕᐅᓚᐅᖅᓯᒪᕗᖅ ᐊᒻᒪᓗ ᐋᖅᑭᒋᐊᖅᓯᒋᐊᖃᓚᐅᖅᑯᒍᑦ ᑕᕝᕗᖓ ᐆᒪᔪᓕᕆᓂᕐᒧᑦ ᒪᓕᒐᐅᔪᒧᑦ. ᑕᒪᓐᓇ 
ᓄᑖᖑᓐᖏᓚᖅ. ᑕᒪᓐᓇ ᒪᓕᒐᐅᔪᖅ ᐆᒪᔪᓕᕆᓂᕐᒧᑦ ᑕᑯᔪᒪᓚᐅᖅᑲᕗᑦ ᓴᓇᔭᐅᓯᒪᓗᓂ ᓄᓇᕗᒻᒥᐅᓄᑦ ᓄᓇᕗᒻᒥ. 
 
ᑕᒪᓐᓇ ᐃᖅᑲᓇᐃᔮᕆᕙᕗᑦ ᐊᒻᒪᓗ ᖁᕕᐊᓱᒻᒪᕆᑉᐳᒍ ᐃᓄᓐᓂ ᐊᐱᖅᓱᕈᓐᓇᓚᐅᕋᑦᑕ ᐊᒻᒪᓗ 
ᐃᖅᑲᓇᐃᔭᖃᑎᒋᓪᓗᒋᑦ ᐊᐱᖅᓱᖃᑦᑕᑎᓪᓗᑕ ᐆᒪᔪᓕᕆᓂᕐᒥᑦ ᖃᐅᔨᒪᓪᓗᑕ ᑕᒪᓐᓇ ᒪᓕᒐᐅᔪᖅ 
ᐃᑲᔫᑎᖃᒻᒪᕆᓐᓂᐊᕐᖓᑦ ᓯᕗᓂᑦᑎᓐᓄᑦ ᐊᒻᒪᓗ ᖁᕕᐊᒻᒪᕆᑉᐳᖓ ᑲᔪᓯᓂᐊᕐᖓᑦ ᐊᒻᒪᓗ 
ᐃᖅᑲᓇᐃᔭᖃᑎᖃᕈᓐᓇᓚᐅᕋᑦᑕ ᓄᓇᕗᑦ ᑐᓐᖓᕕᒃᑯᓐᓂ ᐊᒻᒪᓗ ᓄᓇᕗᑦ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᓐᓂ 
ᐊᒻᒪᓗᑦᑕᐅ ᐆᒪᔪᕐᓂᐊᕐᑎᐅᔪᓂᑦ ᓄᓇᓕᓐᓂ ᑕᒪᓐᓇ ᓴᓇᔭᐅᒐᓱᓐᓂᖓᓂ ᒪᓕᒐᔅᓴᐅᔪᒥᑦ ᐱᖃᑕᐅᔪᓐᓇᓚᐅᕐᖓᑕ. 
 
(ᑐᓵᔨᑎᒍᑦ ᓄᖑᑦᑐᖅ) ᑕᒪᓐᓇ ᒪᓕᒐᒃᓴᐅᔪᖅ ᐊᒥᓱᓂᑦ ᐊᔾᔨᒌᓐᖏᑦᑐᓂᑦ ᐱᖃᓯᐅᑎᓯᒪᕗᑦ, ᑕᒪᒃᑯᐊ ᐊᖏᔫᓂᖏᑦ; 
 

• ᐱᐅᔪᖅᐹᓘᓪᓗᓂ ᒫᓐᓇᒧᓪᓗ ᑎᑭᐅᒪᑎᑕᐅᓯᒪᓪᓗᓂ 
• ᓄᓇᕗᒻᒥ ᓄᓇᑖᕋᓱᓂᕐᒧᑦ ᐊᖏᕈᑎᐅᔪᒧᑦ ᒪᓕᓐᓂᖃᖅ 
• ᐃᓄᐃᑦ ᐱᔪᓐᓇᐅᑎᖏᑦ ᑎᑎᖅᓯᒪᑦᑎᐊᖅᑯᑦ ᐊᒻᒪᓗ ᑐᑭᓯᓇᖅᑐᑎᑦ 
• ᐃᓄᐃᑦ ᖃᐅᔨᒪᔭᑐᖃᖏᑦ ᑎᑎᕋᖅᓯᒪᑦᑎᐊᖅᑯᔭ ᐊᒻᒪᓗ ᐱᒻᒪᕆᐅᓂᕐᐹᖓ 
• ᑕᑯᔅᓴᐅᕗᖅ ᓄᓇᕗᑦ ᐊᐅᓚᑎᑦᑎᒋᐊᖃᕐᓂᖏᓐᓂ ᐆᒪᔪᓕᕆᔨᓂᕐᒧᑦ ᐱᔪᓐᓇᖅᓯᖁᓪᓗᒋᑦ ᐱᔭᕆᐊᓕᖏᑦ 

ᓄᓇᕗᒻᒥᐅᓄᑦ. 
 
ᐃᖅᑲᓇᐃᔭᖅᓯᒪᕗᒍᑦ ᐊᔅᓱᕈᒻᒪᕆᑦᑐᑕ ᑕᒪᓐᓇ ᓴᓇᕙᓪᓕᐊᓪᓗᒍ ᒪᓕᒐᒃᓴᐅᔪᖅ. ᐅᖃᖅᑏ, ᐅᑉᐱᕈᓱᑉᐳᖓ ᒐᕙᒪᒃᑯᑦ 
ᐊᒻᒪᓗ ᐱᖃᑕᐅᔪᑦ ᐊᒻᒪᓗ ᐱᓗᐊᖅᑐᑎᑦ ᓄᓇᕗᒥᐅᑦ ᐅᐱᒋᔭᐅᔭᕆᐊᖃᕐᑐᒋᓪᓗᒋᑦ ᑕᒪᓐᓇ ᒪᓕᒐᒃᓴᐅᔪᖅ 
ᓄᑖᖑᔪᖅ ᐆᒪᔪᓕᕆᓂᕐᒧᑦ ᓴᖅᑭᑕᐅᕐᒪᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑦᑎᓯᒪᔪᖃᖅᑯ. ᐱᔾᔪᑎᒋᓪᓗᒍ ᒪᓕᒐᒃᓴᖅ. ᐊᐱᖅᑯᑎᑕᖃᖅᑯ. ᓈᒻᒪᓴᖅᑐᑦ. 
ᓈᒻᒪᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 35 ᑭᖑᓪᓕᕐᒥᑦ ᐅᖃᓕᒫᖅᑕᐅᕗᖅ ᐊᒻᒪᓗ 
ᒪᓕᓪᓗᒍ ᒪᓕᒐᒃᓴᖅ ᑐᓂᔭᐅᓂᐊᖅᑯ ᑲᑎᒪᔨᕋᓛᖑᔪᓄᑦ. ᑲᑎᒪᔾᔪᑎᔅᓴᖅ 18. ᑭᖑᓪᓕᕐᒥᑦ ᐅᖃᓕᒫᖅᑕᐅᓂᖅ. 
ᑲᑎᒪᔾᔪᑎᔅᓴᖅ 19. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᓂᑐᐃᓐᓇᕐᒥ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ 28, 
ᒪᓕᒐᒃᓴᖅ 28, ᒥᓂᔅᑕᐅᑉ ᐅᖃᐅᓯᖏᑦ 126-1(6) ᐳᑭᓐᓇᖅ ᐃᒃᓯᕙᐅᑕᐅᓪᓗᓂ.  
 
ᒪᓕᓪᓗᒍ ᐱᔪᓐᓇᕐᓂᕆᔭᕋ ᐱᒋᐊᕈᑎᐅᖅ 2-1(6) ᑲᑎᒪᑐᐃᓐᓇᕐᓂᖅ ᑲᑎᒪᐃᓐᓇᓂᐊᖅᑯ ᓄᖅᑲᕈᒪᓕᕐᓂᖏᓐᓂ. 
 
ᑲᑎᒪᑐᐃᓐᓇᕐᓂᖅ ᐱᒋᐊᓚᐅᓐᖏᓐᓂᖓᓂᑦ ᓄᖅᑲᑲᐃᓐᓇᓂᐊᖅᑯᒍᑦ 1-ᒨᕋᓱᓐᓂᖓᓂ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᑲᐃᓐᓇᖅᑯ 12:09 ᐅᓐᓄᓴᒃᑯᑦ ᐱᒋᐊᒃᑲᓂᖅᑐᑎᑦ 13:00 ᐅᓐᓄᓴᒃᑯᑦ. 

ᑲᑎᒪᔾᔪᑎᔅᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 
ᐃᒃᓯᕙᐅᑕᖅ (ᐳᑭᕐᓇᖅ)(ᑐᓵᔨᑎᒍᑦ): ᐅᓐᓄᒃᓴᒃᑯᑦ. ᑲᑎᒪᑐᐃᓐᓇᓂᕆᔭᕗᑦ ᐱᒋᐊᖁᓕᖅᐸᕋ. 
 
ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᓕᕆᐊᒃᓴᖃᖅᑐᒍ ᒪᓕᒐᒃᓴᖅ 28, ᒪᓕᒐᖅ ᐋᖅᑭᒋᐊᕈᑕᐅᔪᑦ ᐅᑭᐅᑭᓗᐊᖅᑐᓄᑦ 
ᐱᕋᔭᒃᐸᑦᑐᓄᑦ ᒪᓕᒐᖅ ᐊᒻᒪᓗ ᐊᓯᖏᑦ ᒪᓕᒐᐃᑦ ᑕᐃᒪᑦᑐᓕᕆᔨᑦᓄ ᐊᒻᒪᓗ ᑲᒪᒋᒋᐊᕈᒪᔭᕗᑦ ᐱᖁᔭᖅᓴᖅ 29 
ᐊᒻᒪᓗ ᒥᓂᔅᑕᐅᑉ ᐅᖃᐅᓯᖓ 126-1(6). ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᕋᓛᖑᔪᑦ ᐱᒋᐊᕈᑎᖃᕈᒪᕗᑦ ᒪᓕᒐᒃᓴᖅ 29, ᒪᓕᒐᖅ 
ᐊᖅᑭᒋᐊᕈᑕᐅᔪᖅ ᐅᑭᐅᑭᓗᐊᖅᑐᓄᑦ ᐱᕋᔭᒃᐸᑦᑐᓄᑦ ᒪᓕᒐᕐᒥᒃ ᐊᒻᒪᓗ ᐊᓯᖏᑦ ᒪᓕᒐᐅᔪᑦ ᑕᐃᒪᐃᑦᑐᒧᖓᔪᑦ. 
ᐱᒋᐊᕈᑎᒋᔪᒪᔭᕗᑦ ᒪᓕᒐᒃᓴᖅ 29. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᒋᔭᕗᑦ ᐅᕙᑦᑎᓐᓄᑦ ᐃᓚᓕᐅᑎᓕ. ᐊᖏᖅᐱᓯ? ᑕᐃᒪᓕ 
ᐊᐱᕆᔪᒪᓕᖅᑕᕋ ᒥᓂᔅᑕᐅᔪᖅ ᐅᖃᐅᓯᕐᖓᐅᑎᖏᓐᓂᒃ ᐅᖃᖁᓪᓗᒍ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᕐᖓᐅᑎᓂᒃ ᐱᑕᖃᓐᖏᑦᑐᖓ 
ᐃᓄᒃᑎᑐᑦ ᐱᓇᓱᐊᕋᒃᑯᑦ. 
 
ᐅᓇ ᒪᓕᒐᒃᓴᖅ ᐊᖅᑭᒃᓯᒪᔪᖅ ᐅᐸᓗᖓᐃᔭᖅᑕᐅᓪᓗᓂ ᐊᑐᓕᖅᑎᑕᐅᓂᐊᕐᓂᖓ ᓄᑖᖑᔪᖅ ᐅᕕᒃᑲᐅᔪᑦ 
ᐱᕋᔭᒃᐸᒃᑐᓄᑦ ᑲᒪᒋᔭᐅᓂᖏᓐᓄᑦ ᒪᓕᒐᖅ ᐄᐳᕈᓪ 1. ᑕᒪᒃᑯᐊ ᐋᖅᑭᒋᐊᕈᑕᐅᔪᑦ. ᐊᓯᑦᔨᓗᐊᓐᖏᑦᑐᖅ ᒪᓕᒐᐅᔪᖅ 
ᐊᒻᒪᓗ ᑐᓐᖓᕕᒋᔭᖏᓐᓂᒃ ᐊᓯᑦᔨᓂᐊᖅᑐᒍᑦ ᑕᐃᒃᓱᒧᖓ ᐅᕕᒃᑲᐅᓗᐊᖅᑐᓄᑦ ᐱᕋᔭᒃᐸᒃᑐᓄᑦ ᒪᓕᒐᕐᒥ. 
ᑭᐅᔪᓐᓇᖃᑦᑕᓂᐊᖅᑐᖓ ᐊᒻᒪᓗ ᐅᖃᐅᓯᒃᓴᓕᑦᑕᖃᖅᐸᑦ ᑖᒃᓱᒧᖓ ᒪᓕᒐᒃᓴᒧᑦ. ᑕᒪᔾᔭ ᐅᖃᐅᓯᒃᓴᒃᑲ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᐊᓪᓚᑦ ᐊᐱᖅᓱᖅᑕᐅᕕᒻᒧᕈᓐᓇᖅᑐᑎᒃ. 
 
ᑕᐃᒃᑯᐊ ᐃᖅᑲᓇᐃᔭᖅᑎᑦᑎᑦ ᐃᓚᒋᓂᐊᖅᐱᒋ ᑕᕝᕙᓂ ᐊᐱᖅᑯᓱᖅᑕᐅᕕᒻᒥ? 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᓐᖏᑦᑐᖅ. ᑕᕝᕙᓂ ᐃᓄᑑᔪᓐᓇᖅᑐᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᖃᖅᐸ ᐃᒃᓯᕙᐅᑕᐅᔪᖅ, ᐃᒃᑲᕐᕆᐊᓗᒃ? 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑲᑎᒪᔨᕋᓛᖑᔪ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᐊᒻᒪᓗ ᐱᔨᑦᓯᓂᕐᒧᑦ ᐱᕕᖃᖅᑎᑕᐅᔪᒪᓪᓗᑕ ᒪᓕᒐᒃᓴᖅ 29. 
 
ᒪᒥᐊᓇᖅ, ᒪᒥᐊᑉᐳᖓ ᐃᒃᓯᕙᐅᑕᖅ. ᐱᒋᐊᒃᑲᓂᕐᓂᐊᖅᑯᖓ. 
 
ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔨᕋᓛᖑᔪᑦ ᐊᔭᐅᖅᑎᑦ ᕿᒥᕐᕈᓚᐅᖅᑐᑦ ᒪᓕᒐᒃᓴᖅ 28, ᐊᖅᑭᒋᐊᕈᑕᐅᔪᖅ 
ᐅᕕᒃᑲᐅᓗᐊᖅᑐᓄᑦ ᐱᕋᔭᒃᐸᑦᑐᓄᑦ ᒪᓕᒐᕐᒧᑦ ᐊᒻᒪᓗ ᐊᓯᖏᓪᓗ ᒪᓕᒐᐃᑦ. ᐱᖃᑎᒋᓗᒍ ᒥᓂᔅᑕ ᐅᑲᐅᓕᖅ ᒪᑦᓯ 
26, 2003. 

ᐃᒃᓯᕙᐅᑕᖅ, ᑲᑎᒪᔨᕋᓛᑦ ᑐᑭᓯᕗᑦ ᐅᓇ ᒪᓕᒐᒃᓴᖅ ᐊᖅᑭᒋᐊᕆᒻᒪᑦ ᑕᐃᒃᑯᐊ ᐅᕕᒃᑲᐅᔪ, ᓄᓇᕗᒻᒥ ᐆᕕᒃᑲᐅᔪᑦ 
ᒪᓕᒐᖅ ᐅᐸᓗᖓᐃᔭᖅᐸᓪᓕᐊᓪᓗᑎ ᐊᑐᓕᖅᑎᑕᐅᓂᐊᕐᓗᓂ ᓄᑖᖑᔪᖅ ᐅᕕᒃᑲᐅᔪᑦ ᐱᕋᔭᒃᐸᒃᑐᓄᑦ 
ᑲᒪᒋᔭᐅᓂᖏᓐᓄᑦ ᒪᓕᒐᕐᒧᑦ ᑕᒫᓂ ᑲᓇᑕᒥ ᐊᒻᒪᓗ ᐲᖅᑕᐅᓗᓂ ᐅᕕᒃᑲᐅᓗᐊᖅᑐᓄᑦ ᐱᕋᔭᒃᐸᒃᑐᓄᑦ ᒪᓕᒐᖅ 
ᑲᓇᑕᒧᑦ. 
 
ᐅᓇ ᒪᓕᒐᒃᓴᖅ ᑭᖑᓂᖏᓐᓂ ᐊᖅᑭᒃᓱᐃᒻᒥᔪᖅ ᐊᓯᖏᓐᓄᑦ ᒪᓕᒐᕐᓄᑦ ᐊᓯᑦᔨᓂᕐᒧᑦ ᑕᒪᒃᑯᓇᓐᖓᑦ 
ᐅᕕᒃᑲᐅᓗᐊᖅᑐᓄᑦ ᐅᕕᒃᑲᐅᔪᑦ ᑲᒪᒋᔭᐅᓂᖏᓐᓄᑦ ᒪᓕᒐᕐᒥ. ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᖁᕕᐊᓱᒃᐳᑦ ᑕᐃᒃᑯᐊ 
ᐅᕕᒃᑲᓕᕆᓂᕐᒧᑦ ᑲᑎᒪᔨᕋᓛᖑᔪᑦ ᐊᑐᖅᑕᐅᖃᑦᑕᓂᐊᕐᒪᑕ ᓄᓇᕗᒻᒥ ᐊᒻᒪᓗ ᑎᓕᐅᕆᒋᐊᖃᑦᑕᕐᓗᑎᒃ 
ᐱᓕᕆᕕᐅᔪᑦ ᐊᒃᓱᕈᑦᑎᐊᕋᓱᐊᕐᓗᑎᒃ ᐃᓚᐅᑎᑕᐅᓗᑎᒃ ᓄᓇᓕᐅᔪᑦ ᑲᒪᓂᕐᒧᑦ ᐅᕕᒃᑲᐅᔪᓄᑦ ᒪᓕᒐᕐᒥ. 
 
ᑲᑎᒪᔨᕋᓛᖑᔪᑦ ᐃᑲᔪᖅᑐᐃᔪᑦ ᒪᓕᒐᒃᓴᒥᒃ ᐃᓛᒃᑯᖅᑎᓪᓗᒍ ᐊᒻᒪᓗ ᖁᔭᓐᓇᒦᒃ, ᖁᔭᓐᓇᒦᒃ, ᑕᒪᔾᔭ ᐅᖃᐅᓯᒃᓴᒃᑲ 
ᐊᒻᒪᓗ ᐱᒋᐊᓚᐅᓐᖏᓐᓂᑦᑎᓐᓂ ᐅᓪᓛᖅ ᓱᑲᑦᑐᒃᑯᑦ ᐅᖃᐅᑦᔭᐅᖃᐅᒐᒪ ᓄᓇᑦᑎᓐᓂᒃ ᐊᒻᒪᓗ ᐅᓚᖅ, ᐃᓐᓇᕆᔭᑦᑕ 
ᐃᓚᖓ ᐃᓅᔪᓐᓂᓂᖃᐅᒻᒪᑦ, ᑕᐃᓐᓇ ᐃᓐᓇᕆᔭᕗᑦ ᐊᑯᓂᐊᓗᒃ ᖃᓂᒪᓕᖅᑐᖅ ᐊᒻᒪᓗ ᐃᕐᖑᑕᖓ ᐅᑯᖓᕆᒐᒃᑯᑦ 
ᐊᒻᒪᓗ ᐊᒥᓱᓂᒃ ᕿᑐᕐᖓᖃᖅᑐᑎᒃ, ᐃᕐᖑᑕᓂᓪᓗ. 
 
ᒪᓕᒐᓕᐅᖅᑏᑦ ᒪᓕᒐᓕᐅᕐᕕᑎᓐᓂ, ᐃᖅᑲᓇᐃᔭᖃᑎᒃᑳ, ᐱᖃᑎᒋᔭᐅᓚᖓ ᖃᐅᔨᒪᖁᔨᑎᓪᓗᖓ 
ᓇᓪᓕᒋᔭᐅᓂᖏᓐᓂ ᖃᑕᓐᖑᑎᖏᓐᓄᑦ ᐊᒻᒪᓗ ᐃᓚᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᓚᐅᓐᖏᓂᑦᑎᓐᓂ, ᒪᓕᒐᐅᔪᒧᑦ 77(1), 10-ᒥᓂᓯᒥᑦ ᐅᖃᕈᓐᓇᖅᑯᓯ ᐊᒻᒪᓗ 
ᒪᓕᓪᓗᒍ ᒪᓕᒐᖅ 77(2), ᐃᓱᒪᖅᓲᑎᖓᓄᑦ ᐃᒃᓯᕙᐅᑕᐅᔫᑉ, ᑲᑎᒪᔨᐅᔪᖅ ᐅᖃᕈᓐᓇᖅᑯ ᐊᑕᐅᓯᐊᓐᖏᓪᓗᓂ 
ᐅᖃᐅᓯᕆᔭᐅᔪᒧᑦ, ᑭᓯᐊᓂ ᑲᑎᒪᔨᓕᒫᑦ ᐅᖃᕈᒪᔪᑦ ᐅᖃᖅᑳᓚᐅᖅᑎᓪᓗᒋᑦ. 
 
ᒪᓕᒐᒃᓴᖅ 28, ᒪᓕᒐᕐᒧᑦ ᐋᖅᑭᒋᐊᑎᑦᑎᓂᖅ ᐅᑭᐅᑭᑦᑐᓄ ᐃᖅᑲᕐᑐᐃᕕᒃᑯᑦ ᒪᓕᒐᕐᒥᑦ, ᐊᒻᒪᓗ ᐊᓯᖏᑦ ᒪᓕᒐᐃᑦ 
ᑭᖑᓂᐊᓃᑦᑐᑦ ᒪᓕᒐᐃᑦ. ᒪᒃᐱᕐᓗᒍ, ᐃᓚᒋᐊᕈᑕᖅ 1. ᓈᒻᒪᓴᖅᑐᑦ? ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᓪᓗᒍ ᒪᑉᐱᐅᑎᖏᑦ ᐃᒃᓯᕙᐅᑕᐅᑉ, ᐊᒻᒪᓗ ᑕᑯᓪᓗᒋᑦ 
ᑎᑎᕋᖅᓯᒪᔪᑦ ᑭᖑᓪᓕᖅᐹᓂ, ᖃᐅᔨᒍᒪᕗᖓ ᓇᒥ ᑎᑎᕋᖅᓯᒪᒻᒪᖔᖅ ᐃᓅᓱᑦᑐᓄᑦ ᐃᖅᑲᕐᑐᐃᔨᕋᓛᑦ ᑲᑎᒪᔨᖏᑦ 
ᐱᖃᑕᐅᒐᔭᕐᒪᖔᑕ. ᐅᖃᐅᑎᒍᓐᓇᕿᓐᖔ ᓇᓕᐊᓐᓂ ᑎᑎᖅᓯᒪᒻᒪᖔᖅ ᒪᓕᒐᒃᓴᒥ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᕐᑐᐃᕕᒃᑯᑦ ᐃᑲᔪᖅᑎᒥ ᐅᖃᕐᑎᑦᑎᓂᐊᖅᑯᖓ ᐅᕝᕙᓘᓐᓃᑦ ᒥᓂᔅᑕᐅᔪᒥᑦ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓕᒫᓂᑦ ᐱᑕᖃᖅᑯ ᐃᓅᓱᑦᑐᓄᑦ ᐃᖅᑲᑐᐃᔨᕋᓛ 
ᑲᑎᒪᔨᖏᑦ ᐱᖃᑎᖃᕐᑐᑎᑦ ᐃᓄᑐᖃᕐᓂᑦ. ᐃᒪᐃᒐᔪᓲᖑᕗᖅ ᑲᑎᒪᔨᕋᓛᖑᔪᑦ ᑲᒪᓪᓗᑎᑦ ᓴᓐᖏᓗᐊᓐᖏᑦᑐᓂᑦ 
ᐱᕋᔭᓐᓂᐅᔪᓂᑦ. 
 
ᐊᒻᒪᓗᑦᑕᐅ ᐱᑕᖃᕆᕗᒍᑦ ᓄᓇᓕᓐᓂ ᐃᖅᑲᑐᐃᔨᕋᓛᖑᔪᒥᑦ, ᐃᓕᓐᓂᐊᑎᑕᓯᒪᔭᑦᑎᓐᓂ ᖃᐅᔨᒪᓂᐊᕐᖓᑕ 
ᑭᓱᑕᖃᕐᒪᖔᖅ ᑕᕝᕙᓂ ᒪᓕᒐᕐᒥ. ᐊᒻᒪᓗᑦᑕᐅ ᑲᒪᕙᒃᑭᕗᑦ ᓴᓐᖏᓂᖅᓴᐅᔪᓂᑦ ᐱᕋᔭᓐᓂᐅᔪᓂᑦ. ᑕᒪᓐᓇ 
ᐱᔾᔪᑎᒋᓪᓗᒍ ᑲᑎᒪᔨᕋᓛᖑᔪᑦ ᐊᑐᖅᑕᐅᓂᖅᓴᐅᓂᐊᖅᑯᑦ ᒪᓕᒐᖅᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᕋᖅᓯᒪᔪᓕᒫᓂᑦ ᐱᔪᒪᕋᑖᓐᖏᓚᖓ. ᒥᓂᔅᑕᐅᔪᕐᓕ 
ᐅᖃᕆᐊᖁᑐᐃᓐᓇᕋᑖᖅᑲᕋ ᓇᓕᐊᓐᓃᒻᒪᖔᖅ ᐃᓚᒋᐊᕈᑕᕐᒥᑦ ᑕᒪᒃᑯᐊ ᐃᓅᓱᑦᑐᓄᑦ ᐃᖅᑲᕐᑐᐃᔨᕋᓛᑦ ᑲᑎᒪᔨᖏᑦ 
ᓇᒻᒥ ᑎᑎᖅᓯᒪᒻᒪᖔᑕ ᑕᕝᕙᓂ ᒪᓕᒐᒃᓴᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᕋᖅᓯᒪᓐᖏᓚᑦ ᑕᕝᕙᓂ ᒪᓕᒐᒃᓴᒥ, ᑭᓯᐊᓂᓕ 
ᐃᓅᓱᑦᑐᓄᑦ ᐃᖅᑲᑐᐃᔨᕋᓛᑦ ᑲᑎᒪᔨᖏᑦ ᐊᑐᖅᑕᐅᕙᑉᐳᑦ. ᑕᒪᓐᓇ ᐊᓯᐊᒍᑦ ᐊᑐᖅᑕᐅᔪᓐᓇᕐᖓᑦ ᐃᓅᓱᑦᑐᓂᑦ 
ᑲᒪᑎᓪᓗᒋᑦ ᓄᓇᓕᓐᓂ. ᐊᑐᖅᑕᐅᓂᐊᖅᑯᑦ ᑎᑎᕋᖅᓯᒪᓐᖏᓪᓚᕆᒃᑲᓗᐊᖅᑎᓪᓗᒋᑦ ᑕᕝᕙᓂ ᒪᓕᒐᒃᓴᒥ 28. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᒃᑲᓕᓗᐊᕋᑖᖅᑯᖓ. ᒪᒥᐊᓇᖅ. ᒪᓕᒐᓕᐅᖅᑎᐅᔪᑦ 
ᐱᔪᓐᓇᑎᓐᓂᐊᕋᑖᕋᒃᑭᑦ ᐅᖃᐅᓯᑐᐊᓐᓇᕐᓂᑦ. ᒪᒥᐊᓇᖅ ᒪᓕᒐᓕᐅᖅᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᕈᒪᑐᐃᓐᓇᖅᑯᖓ ᐱᔾᔪᑎᒋᓪᓗᒍ ᒪᓕᒐᒃᓴᖅ 28, 
ᑕᒪᓐᓇ ᒪᓕᒐᖅ ᐋᖅᑭᒋᐊᖅᑎᑦᑎᓂᕐᒥᑦ ᐅᑭᐅᑭᑦᑐᓂᑦ ᐱᕋᔭᒃᐸᑦᑐᓂᑦ ᒪᓕᒐᐅᔪᖅ, ᐊᒻᒪᓗ ᐊᓯᖏᑦ ᑭᖑᓂᐊᓃᑦᑐᑦ 
ᒪᓕᒐᐃᑦ. ᒥᑭᔪᕈᓗᓐᓂ ᐊᓯᔾᔩᓂᐊᓚᐅᖅᑯᒍᑦ ᑕᒪᓐᓇ ᐸᕐᓇᐅᑎᒋᓗᒍ ᓴᖅᑭᑕᐅᓂᐅᓴᔪᖅ ᓄᑖᖅ ᐃᓅᓱᑦᑐᓄᑦ 
ᐱᕋᔭᒃᐸᑦᑐᓄᑦ ᐃᖅᑲᑐᐃᓂᕐᒧᑦ ᒪᓕᒐᖅ. 
 
ᐅᕙᓂᓕ ᒥᑭᔪᑎᓂᒃ ᐊᓯᑦᔨᓇᓱᐊᖅᑐᒍᑦ ᐊᒻᒪᓗ ᒥᓂᔅᑕᐅᔪᖅ ᐅᖃᐅᑎᔪᒪᔭᕋ ᒪᓕᒐᖅᑕᕆᐊᖃᕋᑦᑕ ᓄᓇᕗᒻᒧᑦ 
ᑐᕌᖓᔪᒥᒃ ᒪᓕᒐᕐᒥᒃ ᑕᒪᓐᓇ ᐅᐸᓗᖓᐃᔭᕐᓗᒍ ᐊᑐᓕᕐᕕᒃᓴᖓ. 
 
ᐃᓛᒃ ᑕᐃᒪᒃᓴᐃᓐᓇᖅ, ᐊᓯᖏᑎᑐᑦ ᒪᓕᒐᖅᑎᑐᑦ, ᑕᒪᓐᓇ ᐱᓚᐅᕐᓯᒪᒐᑦᑎᒍᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ. ᑖᓐᓇ 
ᒪᓕᒐᐅᔪᖅ ᐅᓪᓗᒥᒧᑦ ᑎᑭᐅᒪᑎᓐᓇᓱᐊᕋᑦᑎᒍᑦ ᓄᓇᕗᒻᒧᑦ ᑐᕌᖓᓂᕐᓴᐅᓂᐊᕐᒪᑦ ᐊᒻᒪᓗ ᑎᓕᐅᒃᑲᓂᖅᐸᕋ 
ᒥᓂᔅᑕᐅᔪᖅ ᐊᓯᑦᔨᖁᓪᓗᒍ ᒪᓕᒐᕐᒧᑦ ᓄᓇᕗᒻᒥ ᓴᓇᐅᔭᓯᒪᓂᐊᕐᒪᑕ. 
 
ᐄᐳᕈᓪ 1-ᒥ, ᑕᒪᓐᓇ ᐊᑐᖅᑕᐅᓂᐊᕐᒪᑦ ᐅᕕᒃᑲᐅᔪᓄᑦ ᐱᕋᔭᒃᐸᑦᑐᓄᑦ ᑲᒪᒋᔭᐅᓂᖏᓐᓄᑦ ᒪᓕᒐᖅ ᐊᒻᒪᓗ 
ᓄᓇᓕᓐᓄᖃᑦᑕᓚᐅᕐᒪᑕ. ᐃᖅᑲᐃᑎᒋᐊᕈᒪᔭᕋ ᒥᓂᔅᑕᐅᔪᖅ ᐊᓯᑦᔨᑐᐃᓐᓇᕆᐊᖃᓐᖏᑦᑐᒍᑦ 
ᓄᓇᕗᓚᑐᐃᓐᓇᓕᖅᑎᓪᓗᒍ. 
 
ᐃᒪᐃᓕᐅᕆᐊᖃᖅᑐᒍᓪᓕ ᐱᕙᓪᓕᐊᓗᑕ ᒪᓕᒐᕐᓂᒃ ᓄᓇᕗᒻᒧᑦ ᑐᕌᖓᓂᕐᓴᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᓕᐅᕐᓯᒪᑲᓐᓂᖏᑦᑐᖓ. ᑕᐃᒃᑯᐊ ᑲᒪᒋᔪᒪᓕᖅᐱᓯᐅᒃ ᐃᓛᒃᑯᑦ. ᒪᓕᒐᒃᓴᖅ 29, 
ᒪᓕᒐᖅ ᐋᖅᑭᒋᐊᕆᔾᔪᑕᐅᔪᖅ ᐅᕕᒃᑲᐅᓗᐊᖅᑐᓄᑦ ᐱᕋᔭᒃᐸᒃᑐᓄᑦ ᒪᓕᒐᖅ ᐊᒻᒪᓗ ᐊᓯᖏᑦ ᒪᓕᒐᐃᑦ ᑭᖑᓂᐊᒍᑦ, 
ᐃᓚᒐ 1. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 2. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 3. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 4. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 5. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 6. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 7. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 8. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐅᑎᑲᐃᓐᓇᕐᓗᑕ ᐃᓚᖓᓄᑦ ᓇᓴᐅᑎᓕᒃ 6. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 6.1. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 8. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):. ᐃᓚᖓ 9. ᐊᖏᖅᐱᓯ? ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖓᓂ 9(3), ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ ᖃᓄᐃᒻᒪᑦ 
ᐅᐃᕕᑎᑐᖓᔪᑦ ᐅᖁᑕᓐᖑᐊᕐᒥᑦᑐᑦ.ᓗ ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᑖᓐᓇᖃᐃ ᓇᓗᓇᐃᕐᓯᓇᓱᑐᐃᓐᓇᖅᑐᖅ ᖃᓄᐃᓕᖓᒻᒪᖔᖅ 
ᖃᓪᓗᓈᑎᑐᑦ, ᖁᔭᓐᓇᒦ, ᐃᒃᓯᕙᐅᑕᖅ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕᒃᑲᓐᓂᖅ ᐊᕐᕚᕐᓗᒃ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᐅᐃᕕᑎᑐᖓᓐᖏᒻᒪᑕ ᐃᓄᒃᑎᑑᖅᑐᒥ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓪᓚᕆᓐᖏᑦᑐᖓ, ᑕᐃᒃᑯᐊ 
ᐃᓄᒃᑎᑑᖅᑐᑦ ᖃᐅᔨᓴᓚᐅᓐᖏᓇᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓗᒃ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇᖃᐃ ᐱᖃᓯᐅᑦᔭᐅᓯᒪᓂᐊᖅᑐᖅ ᑭᖑᓪᓕᖅᐹᖓᓐᓂ 
ᑎᑎᕋᖅᑕᐅᑲᓐᓂᓕᖅᐸᑦ ᒪᓕᒐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑕᖅ. ᐄ, ᐃᑲᔪᖅᐹᓪᓕᐊᑎᓂᐊᖅᐸᑦ, ᑕᒪᓐᓇ 
ᐃᓚᓕᐅᑎᔪᓐᓇᖅᑕᕗᑦ ᐃᓄᒃᑎᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕᒃᑲᓐᓂᖅ. ᑭᑭᑦᑎᓐᓂᕋᒪ ᒪᒃᐱᒐᖅ 7. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. 8. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. 9. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. 10. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. 11. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. 12. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. 13. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. 14. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. 15. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. 16. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. 17. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. 18. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. 19. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. 20. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. 21. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. 22. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. 23. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐊᖏᖅᐱᓯᐅᒃ ᒪᓕᒐᒃᓴᖅ ᐊᑕᖏᖅᑐᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᒪᓕᒐᒃᓴᖅ 28 ᐅᖃᓕᒫᖅᑕᐅᔪᓐᓇᕐᓯᔪᖅ ᐱᖓᔪᐊᓐᓂ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ ᐅᑲᓕᖅ ᖃᐃᔪᓐᓇᕋᕕᑦ. ᓄᖅᑲᐅᑎᓂᒃ ᐅᖃᐅᓯᒃᓴᖃᖅᐱᑦ? 
ᓯᕗᓕᖅᑎ ᐅᑲᓕᒃ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᖅᐹᓗᒃ 
 
>>ᐸᒃᑕᖅᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᓂᐊᖅᐳᒍ ᒥᓂᔅᑕᐅᔪᒧᑦ ᑲᒪᔪᒧᑦ ᒪᓕᒐᒃᓴᖅ 29 ᒪᓕᒐᖅ ᐋᖅᑭᒋᐊᕐᓯᓂᕐᒧᑦ 
ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᒪᓕᒐᖅ ᐊᒻᒪᓗ ᐊᓯᖏᑦ ᒪᓕᒐᐃᒃ ᑭᖑᓂᐊᓂᑦᑐᑦ. ᒥᓂᔅᑕᐅᔪᖅ ᑲᒪᔪᖅ 
ᐅᖃᐅᓯᒃᓴᖃᖅᐱ? ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᐅᓐᓄᒃᓴᒃᑯᑦ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᐅᓪᓚᖅ ᓗᒃᑖᖑᖅᑲᐅᓪᓗᖓ ᐅᓐᓄᒃᓴᐅᔪᖅ 
ᑎᑎᕋᐅᔭᖅᑎᐅᓂᐊᓕᕆᕗᖓᖃᐃ ᒪᓕᒐᑎᒍᑦ. 
 
ᐅᖃᐅᓯᕐᖓᐅᑎᖃᓐᖏᑦᑐᖓ, ᓇᐃᑦᑐᖑᓗᒻᒥ ᐅᓇ ᒪᓕᒐᒃᓴᖅ ᐊᓯᑦᔩᔪᖅ ᐊᑎᖓᓂᒃ ᓄᓇᕗᒻᒥ 
ᐆᒻᒪᖅᑯᓕᕆᔨᒃᑯᓐᓂᑦ ᑯᐊᐳᕆᓴᒃᑯᓐᓂᑦ ᖁᓪᓕ ᐆᒻᒪᖅᑯᓕᕆᔨᒃᑯᑦ ᑯᐊᐳᕆᓴᒧᑦ. ᐃᒃᐸᒃᓴᖅ ᑲᑎᒪᓚᐅᕋᑦᑕ 
ᑲᑎᒪᔨᕋᓛᓪᓗ. ᑕᐃᒃᑯᐊ ᐅᑕᖅᑭᓂᐊᖅᐸᒃᑲ ᐅᖃᐅᓯᒃᓴᖏᑦ ᒪᓕᒐᒃᓴᒧᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):; ᖁᔭᓐᓇᒦᒃ. ᐊᖓᔪᖅᑲᐅᑎᓂᒃ ᐃᓚᖃᕐᓂᐊᖅᐱᑦ? ᓈᒻᒪᒃᑑ? ᑲᑎᒪᑐᐃᓐᓇᖅᑎᓪᓗᒋᑦ 
ᐃᒃᓯᕙᐅᑕᖅ. ᐃᒃᑲᕐᕆᐊᓗᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑕᒪᖅᑐᖓ ᐅᖄᓕᒫᕆᐊᖃᐅᔭᕋ. ᑲᑎᒪᔾᔪᑎᕗᑦ 
ᑎᑎᕋᖅᑕᐅᓂᖏᑦ ᑕᒻᒪᕐᓂᐊᓐᖏᒻᒪᑕ. 
 
ᐃᒃᓯᕙᐅᑕᖅ, ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪᓗ ᐱᔨᑦᓯᖅᑎᐅᔪᑦ ᑲᑎᒪᔨᕋᓛᖏᑦ ᖁᕕᐊᓱᒃᐳᑦ 
ᕿᒥᕐᕈᔪᓐᓇᕐᓯᓚᐅᕐᒪᑕ ᒪᓕᒐᒃᓴᖅ 29, ᒪᓕᒐᖅ ᐋᖅᑭᒋᐊᕆᔾᔪᑕᐅᔪᖅ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᒪᓕᒐᕐᒥᒃ 
ᐊᒻᒪᓗ ᓇᓗᓇᐃᖅᑕᐅᓯᒪᔪᒃ ᐊᓯᖏᑦ ᒪᓕᒐᐃᑦ ᑭᖑᓂᐊᓃᑦᑐᑦ. 
 
ᒪᓕᒐᓕᐅᖅᑎᐅᔪᑦ ᖃᐅᔨᒪᔪᑦ ᐱᓇᓱᐊᕈᑎᒋᔭᖓᓂᒃ ᑖᒃᑯᓱᒪ ᓯᕗᒧᐊᒃᐸᓪᓕᐊᓂᕐᒧᑦ ᐊᑐᓕᖅᑎᑕᐅᓂᖏᓐᓄᑦ 
ᐊᑐᓕᖁᔭᐅᓯᒪᔪᑦ ᐃᑯᒪ II ᐅᓂᒃᑳᕐᒥ. 
 
ᐊᒥᓱᑲᓪᓚᐅᔪᑦ ᐅᖃᐅᓯᕆᔭᐅᓚᐅᕐᒪᑕ ᑲᑎᒪᔨᕋᓛᖑᔪᑦ ᕿᒥᕐᕈᑎᓪᓗᕙᒋᑦ ᒪᓕᒐᒃᓴᐅᔪᒥᒃ. ᐅᓇ ᒪᓕᒐᒃᓴᖅ 
ᐱᕕᖃᖅᑎᑦᑎᕗᖅ ᒥᓂᔅᑕᐅᔪᒥ ᐊᐅᓚᑦᓯᔨᒃᑯᓐᓄᑦ ᑐᑭᒧᐊᖅᑎᐅᔪᓐᓇᕐᓗᑎᒃ ᐊᑐᐊᒐᕐᓂᓪᓗᓐᓂᑦ 
ᒪᓕᒃᑕᐅᔭᕆᐊᖃᖅᑐᓂᒃ ᖃᑯᑎᒃᑯᑦ ᑲᑎᒪᔨᖏᓐᓄᑦ ᖁᓪᓕᖅ ᐆᒻᒪᖅᑯᑎᓄᑦ ᑯᐊᐳᕆᓴᖏᓐᓄᑦ. ᑲᑎᒪᔨᕋᓛᖑᔪᑦ 
ᑕᑯᔪᒪᒐᔭᖅᐳᑦ ᖃᓄᐃᑦᑐᑐᐃᓐᓇᕐᓂᒃ ᑎᓕᔾᔪᑕᐅᔪᓂᒃ ᑭᖑᓂᐊᒍ ᓴᖅᑭᑕᐅᓂᐊᖅᑐᓂᒃ ᒪᓕᒐᓕᐅᕐᕕᒻᒥ 
ᒥᓂᔅᑕᐅᔪᒧᑦ ᑲᒪᔪᒧᑦ. 
 
ᒪᓕᒐᒃᓴᐅᔪᖅ ᐱᔪᓐᓇᖅᑎᑦᑎᕗᖅ ᐊᐅᓚᑦᓯᔨᒃᑯᑦ ᑲᑎᒪᔨᖏᓐᓂᑦ ᓄᒃᑎᕐᓯᓂᕐᒧᑦ, ᑎᓕᔭᐅᒍᑎᒃ, ᐃᖅᑲᓇᐃᔭᖅᑎᓄᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᕈᓐᓂᐊᕐᓗᓂ ᖁᓪᓕᖅ ᐆᒻᒪᖅᑯᑎᓄᑦ ᑯᐊᐳᕆᓴᒃᑯᓐᓄᑦ ᐊᓯᖏᓐᓂᓗᓐᓂᑦ 
ᐊᑖᓂᑦᑐᓂᒃ ᐊᒃᑐᐊᓂᖃᖅᑐᓂᒃ. ᑲᑎᒪᔨᕋᓛᖑᔪᑦ ᑕᑯᔪᒪᕗᑦ ᒥᓂᔅᑕᐅᔪᖅ ᒪᓕᒐᓕᐅᖅᑎᓂᒃ ᑐᓴᐅᒪᑎᑦᑎᑦᑎᐊᕐᓗᓂ  

ᐃᓱᒪᓕᐅᕈᑕᐅᔪᓂᒃ ᑕᒫᓂ, ᐱᖃᓯᐅᑎᓪᓗᒋᑦ ᑕᒪᒃᑯᐊ ᓱᓕ ᐋᔨᕈᑕᐅᔪᑦ ᓄᒃᑎᖅᑕᐅᓂᐊᖅᑎᓪᓗᒋᑦ 
ᐃᖅᑲᓇᐃᔭᖅᑎᐅᔪᑦ ᓇᓕᐊᓐᓄᑦ. 
 
ᒪᓕᒐᓕᐅᖅᑎᐅᔪᑦ ᐃᑲᔪᖅᑐᐃᕗᑦ ᑕᒪᓐᓇ ᐱᔭᐅᓇᓱᐊᖅᑎᓪᓗᒍ ᒪᑐᐃᖓᑦᑎᐊᕐᓂᖓ ᐱᔾᔪᑎᖃᖅᑐᑦ ᐊᑭᖏᓐᓄᑦ 
ᑕᒪᒃᑮᑦ ᒐᕙᒪᒃᑯᓐᓄᑦ ᐆᒻᒪᖅᑯᑎᖃᖅᑎᑦᑎᓂᕐᒧᑦ ᐊᒻᒪ ᑕᒪᒃᑯᓂᖓ ᐊᓯᖏᓐᓂ ᐆᒻᒪᖅᑯᑎᓄᑦ ᐃᑲᔪᕈᑕᐅᔪᑦ. 
ᒪᓕᒐᓕᐅᖅᑎᐅᔪᑦ ᕿᓚᓈᖅᐳᑦ ᓯᕗᓂᑦᑎᓐᓂᒃ ᒪᓕᒐᓕᐅᖅᑎᒃᓴᐅᔪᓂᒃ ᐃᓚᐅᖃᑕᐅᑦᑎᐊᓂᕐᓴᐅᓗᑎᒃ 
ᖃᐅᔨᓇᓱᐊᕐᓗᑎᒃ ᐊᒥᓲᓂᖏᓐᓂᒃ ᑮᓇᐅᔭᐃᑦ ᑐᓂᔭᐅᔪᓐᓇᕐᓂᐊᖅᑐᑦ ᑕᐃᒪᐃᑦᑐᓕᕆᓂᕐᒧᑦ. 
 
ᒪᓕᒐᓕᐅᖅᑎᐅᔪᑦ ᕿᓚᓈᖅᐳᑦ ᑲᒪᓂᕐᒧᑦ ᐱᕙᓪᓕᐊᓂᐅᔪᓂᒃ ᓴᖅᑭᐸᓪᓕᐊᑎᓪᓗᒋᑦ ᐱᔾᔪᑎᖃᖅᑐᓂᒃ 
ᐊᑎᖃᖅᑐᓂᒃ “ᐱᓕᕆᕕᐅᔪᓐᓇᖅᑐᑦ ᑯᐊᐳᕆᓴᐅᔪᑦ.” 
 
ᐅᖃᖅᑎ, ᑕᒪᔾᔭ ᐅᖃᐅᓯᒃᓴᒃᑲ ᒪᑐᐃᕐᓯᔾᔪᑎᑲ. ᑲᑎᒪᔨᕋᓛᖑᔪᑦ ᐅᖃᓕᒫᖅᑕᐅᖁᔨᕗᑦ ᒪᓕᒐᒃᓴᖅ 29 
ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᒃᓴᐃᑦ. 10 ᒥᓂᑦᖃᕈᓐᓇᖅᑐᓯ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᒪᒥᐊᓇᖅ ᐃᒃᓯᕙᐅᑖᖅ. ᑕᒋᐅᑦᑐᐊᓗᒐᒪ. ᐱᖓᓱᓪᓗᐊᑕᓂᒃ ᐅᖃᐅᓯᒃᓴᖃᖅᑐᖓ 
ᐱᔾᔪᑎᖃᖅᑐᓂᒃ ᓄᑖᒥ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕆᓴᐅᔪᒥᒃ. ᑕᐃᒃᑯᐊ ᐋᖅᑭᒃᓯᒪᓕᖅᐸᑕ, 
ᓄᒃᑎᖅᑕᐅᓂᖏᑦ ᐃᖅᑲᓇᐃᔭᖅᑎᐅᔪᑦ ᒐᕙᒪᒃᑯᓐᓂᑦ ᑯᐊᐳᕆᓴᒃᑯᓐᓄᑦ ᐅᕝᕙᓘᓐᓃᑦ ᑯᐊᐳᕆᓴᒃᑯᓐᓂᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᑕᒪᒃᑯᐊ ᐃᑲᔪᕈᑕᐅᕙᒃᑐᑦ ᒪᓕᒃᐸᑦᑐᑦ ᐃᖅᑲᓇᐃᔭᓄᑦ ᐃᒪᐃᑦᑐᒐᓗᐊᖅᐸᑦ 
ᐅᑭᐅᖅᑕᖅᑐᒥᒍᑎᖓ, ᐃᓪᓗᖃᕐᓂᕐᒧᓪᓘᓐᓃᑦ, ᑕᒪᒃᑯᐊ ᐊᓯᑦᔨᕋᔭᖅᐸᑦ? 
 
ᑕᐃᒃᑯᐊ ᐃᑲᔪᓯᐊᕆᕙᒃᑕᖏᓐᓂᒃ ᔭᒐᐃᒐᔭᖅᐸᑦ ᐊᒻᒪᓗ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕆᓴᒃᑯᓄᑦ ᐊᒻᒪᓗ 
ᒐᕙᒪᒃᑯᓐᓄᑦ, ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᑕᐃᒃᑯᓄᖓᒃᓴᐃᓐᓇᖅ ᐃᖅᑲᓇᐃᔭᖅᑏᑦ 
ᑲᑐᑦᔨᖃᑎᒋᖏᓐᓄᑦ ᐊᒻᒪ ᓄᒃᑎᖅᑕᐅᑉᐸᑕ ᑕᐃᒪᓕ ᑭᓱᒧᓕᕋᔭᖅᐸ, ᖃᓄᖅ ᐊᔾᔨᒌᖏᓂᖃᕋᔭᖅᐸ ᑕᒪᒃᑯᑎᒍᓇ 
ᐋᔨᕐᓂᐅᕙᒃᑐᒃᑯᑦ ᐊᒻᒪᓗ ᓱᓕ, ᑭᖑᓪᓕᖅᐹᒥᒃ, ᑕᐃᒃᑯᐊ ᐱᓕᕆᕕᐅᓂᐊᖅᐸᑕ ᒐᕙᒪᒃᑯᓐᓂᑦ ᓇᒻᒥᓂᖅ 
ᑲᑎᒪᔨᖃᕐᓗᑎᒃ. 
 
ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. ᑕᐃᒃᑯᐊ ᑲᒻᐸᓂᐅᔪᑦ, ᐱᓗᐊᖅᑐᒥᒃ ᒥᑭᓂᕐᓴᐅᔪᑦ ᐱᓕᕆᕕᖃᖅᑐᑦ, 
ᖃᐅᔨᔪᒪᒐᓗᐊᖅᑐᖓ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᑎᐅᔪᖅ ᐊᑐᐊᒐ ᑐᕌᖓᒐᔭᕐᒪᖔᖅ ᑖᒃᓱᒧᖓ 
ᑯᐊᐳᕆᓴᐅᔪᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᒃᓴᑐᐃᓐᓇᐃᑦ ᒪᓕᒐᒃᓴᒧᑦ 29. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᑦᑐᑯᓪᓗᒻᒥ ᐅᖃᐅᓯᖃᕐᔪᓪᓗᖓ ᐱᔾᔪᑎᖃᖅᑐᒥᒃ 
ᓄᒃᑎᑕᐅᓂᖏᓐᓄᑦ ᐃᖅᑲᓇᐃᔭᖅᑎᐅᔪᑦ ᑕᒪᒃᓱᒧᖓ ᓄᑖᖑᔪᒧᑦ ᑯᐊᐳᕆᓴᐅᔪᒧᑦ. ᐊᐱᖅᑯᑎᒋᔭᕋᓕ ᑕᐃᒃᑯᐊ 
ᐃᖅᑲᓇᐃᔭᖅᑎᐅᔪᑦ ᓄᒃᑎᖅᑕᐅᑉᐸᑕ ᑐᓴᐅᒪᑎᑕᐅᔭᕆᐊᖃᕐᒪᑦ ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ 
ᐊᒃᑐᖅᑕᐅᓂᖃᕐᓂᐊᖅᑐᑦ ᓄᒃᑎᖅᑕᐅᔪᑦ ᑕᕝᕙᓐᖓ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᖏᓐᓂᑦ ᓄᓇᕗᑦ 
ᒐᕙᒪᒃᑯᖏᓐᓄᑦ, ᑐᑭᓯᑦᑎᐊᕈᒪ. 
 
ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ ᓄᒃᑎᖅᑕᐅᒻᒪᑕ, ᑕᐃᒪᓕ ᐃᓱᒪᓇᕋᔭᖅᐳᖅ ᐊᑭᓕᖅᑕᐅᓂᐊᕐᒪᑕ ᐊᒻᒪᓗ 
ᐃᑲᔪᓯᐊᕐᓗᑎᒃ ᖃᖓᒍ. ᐊᒻᒪᓗ ᕿᑲᕐᓇᐅᑎᓪᓗᒍ ᐊᑭᕐᓱᖅᑕᐅᓱᖑᒻᒪᑕ ᕿᑲᕈᑎᖏᑎᒍᑦ. ᑕᐃᒪᓕ ᓄᒃᑎᖅᑕᐅᑉᐸᑕ 
ᓄᓇᕗᑦ ᒐᕙᒪᒃᑯᖏᓐᓄᑦ ᑕᒪᒃᑯᐊ ᑕᐃᒪᐃᓕᖓᒃᓴᐃᓐᓇᕐᓂᐊᖅᐸᑦ? ᑕᒪᒃᑯᐊ ᐃᑲᔫᓯᐊᕆᕙᒃᑲᖏᑦ  

ᑕᐃᒪᐃᑐᐃᓐᓇᕐᓂᐊᖅᐸᑦ, ᖃᐅᔨᒪᒐᑦᑕ ᑕᐃᒃᑯᐊ ᐃᒃᐱᒋᔭᐅᓂᖃᕐᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑎᑐᑦ, 
ᑭᓱᑐᐃᓐᓇᕐᒥ ᔭᒐᐃᔾᔮᖏᑦᑐᒐᓗᐊᑦ? 
 
ᑕᒪᔾᔭ ᐊᐱᖅᑯᑎᑲ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᓕᐅᕐᓯᒪᔪᖃᒃᑲᓂᖏᒻᒪ. ᐃᓛᒃᑯᖅᑎᓪᓗᒋᑦ ᑲᒪᒋᔪᒪᓕᖅᐱᓯᐅᒃ, 
ᑕᐃᒪᐃᓚᐅᓐᖏᓐᓂᑦᑎᓪᓗᓐᓂᑦ, ᐊᐱᖅᓱᕈᒪᕕᓯ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕ. ᐊᐱᖅᑯᑎᒃᓴᑐᐃᓐᓇᐃᑦ ᒪᓕᒐᕐᒥᖏᑦᑐᑦ, 
ᐊᑐᐊᒐᕐᓂᓂᐊᖅᑐᒃᓴᐅᕗᑦ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᔾᔨᒌᓐᖏᑕᖓᓂᒃ ᑲᑐᑦᔨᖃᑎᒌᖃᕐᒪᑕ ᑕᐃᒃᑯᓇᓐᖓ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᖏᓐᓂᑦ. ᑕᒪᓐᓇ ᐃᒃᐱᓐᓇᕐᓂᖃᕐᓂᐊᖅᐸᑦ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ 
ᓄᒃᑎᖅᑕᐅᑉᐸᑕ ᐊᓯᐊᓄᑦ? 
 
ᐊᐃᒃᐸᖓ ᐊᐱᖅᑯᑎᒐ ᑕᐃᒃᑯᐊ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕆᓴᒃᑯᑦ ᒪᓕᒃᑎᑕᐅᓂᐊᖅᐸᑦ ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᕐᒧᑦ ᑕᐃᒃᑯᐊ ᒐᕙᒪᒃᑯᑦ ᐊᑐᓕᖅᑎᑕᖏᓐᓂᒃ ᐊᔾᔨᒌᓐᖏᑕᖓᓄᑦ 
ᐱᓕᕆᕕᐅᔪᒧᑦ, ᐱᓗᐊᖅᑐᒥᒃ ᐱᔾᔪᑎᖃᖅᑐᓂᒃ ᒥᑭᔪᓂ ᐱᓕᕆᕕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᓯᕗᓪᓕᖅᐹᒥᒃ ᐃᖅᑲᓇᐃᔭᖅᑎᐅᔪᑦ ᓄᑖᒧᑦ 
ᑯᐊᐳᕆᓴᒧᑦ ᐃᓚᒋᔭᐅᒐᔭᖅᑐᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᐊᔾᔨᑐᐃᓐᓇᕆᒻᒪᒍ ᑲᑐᑦᔨᖃᑎᒌᖓᑦ, 
ᑕᐃᒃᑯᐊᒃᓴᐃᓐᓇᐃᑦ, ᑲᑐᑦᔨᖃᑎᒌᑦ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ, ᑕᐃᒃᑯᐊ ᐊᑐᓂᕋᕐᔪᒃᑐᑦ ᐋᔨᖃᑎᒋᑦᑎᖏᑦ 
ᐊᖅᑭᒃᑕᐅᓯᒪᔪᑦ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕆᓴᐅᔪᓄᑦ. 
 
ᑕᒪᓐᓇ ᐊᓯᑦᔨᕋᔭᓐᖏᑦᑐᖅ ᑕᐃᒃᑯᓐᖓᖅᑐᒥᓂᐅᑉᐸᑕ. ᑕᐃᒃᑯᐊ ᐱᔪᓐᓇᐅᑎᖃᕋᔭᕐᒥᔪᑦ ᐊᔪᓐᖏᔾᔪᑎᖏᓐᓂᓪᓗ. 
ᑕᐃᒃᑯᐊ ᖃᓂᒪᓂᕐᒧᑦ ᐃᖅᑲᓇᐃᔭᖏᑲᐃᓐᓇᕈᓐᓇᖅᐸᒃᑕᖏᑦ ᓄᐊᒃᐸᑦᑐᑦ ᓇᒃᓴᖅᑕᐅᒐᔭᖅᑐᑦ, 
ᓄᓇᓕᓐᓂᑐᕐᓯᐅᑎᖏᑦ ᐱᒐᔭᖅᑕᖏᑦ ᐊᒻᒪᓗ ᐊᓯᖏᑦ. 
 
ᐊᐃᒃᐸᖓᓄᑦ ᐊᐱᖅᑯᑎᖓᓄᑦ, ᐃᒃᓯᕙᐅᑕᖅ, ᐱᔾᔪᑎᖃᖅᑐᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ, 
ᐊᑕᓂᒃᑲᔭᖅᑐᑦ ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓄᑦ ᒪᓕᒐᕐᒥ. ᖃᐅᔨᒪᑦᑎᐊᕈᒪᒐᑦᑕ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ 
ᖃᐅᔨᒪᑦᑎᐊᖁᓪᓗᒋᓪᓗ ᑕᒪᒃᑯᐊ ᒪᓕᒋᐊᖃᖃᑦᑕᖅᑕᖏᑦ ᐃᖅᑲᓇᐃᔭᕐᓂᖓᑕ ᖃᓄᐃᓐᓂᖓᓄᑦ ᐊᓯᑦᔨᕋᔭᓐᖏᑦᑐᑦ. 
 
ᐊᐃᒃᐸᖓᓄᑦ ᐊᐱᖅᑯᑎᒧᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᑦ ᐊᑐᐊᒐᖓ ᑕᒪᒃᑯᓇᓐᖓ ᑯᐊᐳᕆᓴᐅᔪᓂᒃ, 
ᑲᑎᒪᔨᐅᔪᓂᒃ ᐊᒻᒪᓗ ᑭᒡᒐᖅᑐᖅᑎᐅᔪᓂᒃ ᑕᕝᕙᓐᖓᑦ ᒐᕙᒪᒃᑯᓐᓂᑦ ᒪᓕᖃᑦᑕᕐᒪᑕ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᐃᑲᔫᑎᓂᒃ ᐊᑐᐊᒐᕐᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕᒃᑲᓐᓂᖅ, ᐊᕐᕚᕐᓗᒃ? ᐊᓯᖏᓐᓂᒃ ᑎᑎᕋᕐᓯᒪᔪᖃᓐᖏᓐᓇᒪ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑕᐅᓯᕐᒥᒃ ᐅᖃᐅᓯᒃᓴᖃᑐᐃᓐᓇᓕᖅᑐᖓ. ᑕᒪᓐᓇ ᑭᖑᓪᓕᖅᐸᐅᖃᑕᐅᓗᓂ 
ᐊᖏᕆᐊᖃᕐᓂᐊᕋᑦᑎᒍᑦ ᐅᕙᓂ ᐃᓱᒪᒃᓴᕐᓯᐅᕈᑎᒋᓗᒍᓘᓐᓃᑦ. ᐊᐱᖅᑯᑎᒋᔪᒪᔭᕋ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕆᓴᖏᓐᓄᑦ, ᐅᑎᐊᕐᔪᑲᐃᓐᓇᕐᓗᖓ, ᐅᖅᓱᐊᓗᓕᕆᔨᒃᑯᓐᓄᑦ ᓄᒃᑎᖅᑕᐅᓂᐊᕐᒪᑕ ᐊᒻᒪᓗ ᑕᒪᓐᓇ 
ᐱᓕᕆᕕᐅᔪᖅ ᐊᓯᑦᔨᕐᓂᐊᕐᒪᑦ. 
 
ᑕᐃᒪᓕ, ᐃᓚᖏᑦ ᐃᓄᐃᑦ ᓄᓇᓕᐅᔪᓪᓗᓐᓂᑦ, ᑎᒥᐅᔪᓪᓗᓐᓂ ᐱᓕᕆᕕᖃᖅᑐᓗᓐᓂᑦ ᖃᐅᔨᓴᕆᐊᕋᔭᕐᒪᑕ 
ᑕᕝᕙᓃᑦᑐᓂᒃ ᑳᓐᑐᕋᖑᔪᒥᒃ. ᐅᒃᑐᑎᒋᓗᒍ, ᐅᖅᓱᐊᓗᒧᑦ ᑳᓐᑐᕌᖑᔪᑦ, ᑕᐃᒃᑯᐊ ᑲᑐᑦᔨᖃᑎᒋᖑᔪᑦ ᐊᓯᑦᔨᖅᐸᑦ 
ᑕᐃᒪᐃᖃᑦᑕᕐᓯᒪᒻᒪᑦ, ᑕᐃᒃᑯᐊᓕ ᑭᒃᑯᑐᐃᓐᓇᐃᑦ ᑳᓐᑐᕌᒃᑕᕋᓱᐊᕈᓐᓇᕋᔭᖅᐸᑦ ᑕᐃᒪᐃᖃᑦᑕᕐᒪᑕ? ᐊᒻᒪᓗ ᓱᓕ  

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᖓ, ᑕᐃᒃᑯᐊ ᓄᓇᕗᒻᒥ ᓇᖕᒥᓂᖁᑎᖃᖅᑐᓄᑦ ᐃᑲᔫᑎᒃ ᑕᕝᕗᖓ 
ᑐᕌᖓᒐᔭᕆᕙᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐅᓇᓂ ᐊᐃᒃᐸᖃᖅᑐᑎᒃ, ᑭᓇᐅᓂᖓᓂᒃ ᐅᖃᐅᓯᕆᓚᐅᕈᒃ 
ᑭᐅᓚᐅᓐᖏᓂᕐᓂ? ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᐊᒃᓱᐊᓗᓪᓕ, ᐊᐅᓚᑦᓯᔨᐅᔪᖅ ᓄᓇᕗᒻᒥ 
ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕆᓴᒃᑯᓐᓄᑦ, ᑎᑎᕋᖅᑎᒋᔭᖓ, ᐲᑕ ᓯᑲᑦ ᐊᒻᒪᓗ ᑭᐅᓗᒍ ᐊᐃᒃᐸᖓ ᐊᐱᖅᑯᑎᒋᔭᐃᑦ 
ᓄᓇᕗᒻᒥ ᓇᖕᒥᓂᖁᑎᖃᖅᑐᓄᑦ ᐃᑲᔫᑎᐅᔪᖅ ᐊᑐᐊᒐᖓ ᐊᑐᕋᔭᖅᑐᖅ. 
 
ᐊᒻᒪᓗ ᑭᐅᓗᒍ ᓯᕗᓪᓕᖅ ᐊᐱᖅᑯᑎᖓ ᑕᒪᒃᑯᐊ ᖃᓄᐃᑦᑐᑐᐃᓐᓇᐃᑦ ᑳᓐᑐᕌᖑᔪᑦ ᐋᖅᑭᒃᓯᒪᔪᑦ, ᑕᐃᒃᑯᐊ 
ᐊᑖᓂᒃᑲᓗᐊᖅᐸᑕ ᐅᕝᕙᓘᓐᓃᑦ ᑯᐊᐳᕆᓴᐅᔪᑦ ᐋᖅᑭᒃᓯᒪᔪᑦ ᐊᒻᒪᓗ ᐊᑦᑎᖅᑕᐅᑲᓐᓂᕐᓂᖓᓄᑦ ᓄᓇᕗᒻᒥ 
ᐆᒻᒪᖅᑯᓕᕆᔨᒃᑯᑦ ᑯᐊᐳᕆᓴᖏᑦ ᐊᒻᒪᓗ ᐆᒻᒪᖅᑯᓕᕆᔨᒃᑯᑦ ᑯᐊᐳᕆᓴᖏᑦ, ᑕᒪᒃᑯᐊ ᐋᖅᑭᒃᓯᒪᒐᔭᖅᑐᑦ ᐊᒻᒪᓗ 
ᐅᐱᒋᔭᐅᒐᔭᖅᑐᑎᒃ. ᑳᓐᑐᕌᓐᓂᐅᒧᖅ ᒪᑐᐃᖓᑦᑎᐊᕋᔭᕐᒥᔪᖅ ᐊᒻᒪᓗ ᑕᑯᒃᓴᐅᑎᐊᕐᓗᓂ. 
ᑕᐃᒪᐃᑎᑕᐅᒐᔭᖅᑐᒃᓴᐅᕗᖅᑦ ᓄᓇᕗᑦ ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒻᒪᖅᑐᖓᖃᐃ. ᐃᒃᓯᕙᐅᑕᖅ. ᒫᓐᓇᖃᐃ ᓇᒻᒪᒃᐳᖅ ᐊᐱᕆᓗᓂ 
ᐊᐱᖅᑯᑎᐅᔪᒥᒃ ᖃᖓ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᓄᒃᑎᖅᑕᐅᓛᕐᒪᖔᑕ, ᖃᖓᒃᑯᑦ ᓄᒃᑎᕈᑎᖏᓐᓄᑦ 
ᐃᑲᔪᕈᑕᐅᔪᓂᒃ ᐱᔪᓐᓇᕐᓯᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᐃᖅᑲᓇᐃᔭᖅᑎᐅᔪᑦ, ᓄᒃᑎᖅᑕᐅᑉᐸᑕ, ᑕᐃᒃᑯᐊ 
ᖁᕝᕙᓯᓐᓂᖅᐸᑎᑐᑦ ᐱᔭᐅᓂᐊᖅᑐᑦ, ᑕᐃᒃᑯᐊ ᐃᑲᔪᓯᐊᕆᕙᒃᑲᖏᑦ ᐊᒻᒪᓗ ᐊᓯᖏᑦ ᐱᖃᑦᑕᖅᑕᖏᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᒻᒪᓗ ᐊᓯᖏᑦ ᐃᑲᔪᕈᑕᐅᔪᑦ ᐱᓯᒪᔭᖏᑦ ᐊᑭᓕᐅᑕᐅᖃᑦᑕᕐᓯᒪᔪᑦ ᓴᖅᑭᑕᐅᒐᔭᖅᑐᑦ 
ᐅᒻᒪᖅᑯᑎᓕᕆᔨᒃᑯᓐᓂᑦ ᑯᐊᐳᕆᓴᐅᔪᓂ. 
 
ᓄᒃᑎᖅᑕᐅᑉᐸᑕ, ᐆᒃᑐᑎᒍᓗᒍ, ᓄᒃᑎᖅᑕᐅᓐᓂᖅᐸᑕ ᐃᖃᓗᓐᓂᑦ ᑲᖏᖅᖠᓂᕐᒧᑦ ᐅᕝᕙᓘᓐᓃᑦ ᑲᖏᖅᖠᓂᕐᒥᑦ 
ᐃᖃᓗᓐᓄᑦ ᖃᒪᓂᑦᑐᐊᒧᓪᓘᓐᓃᑦ ᓇᓕᐊᖑᑉᐸᑦ. ᑕᒪᒃᑯᐊ ᐊᑭᖏᑦ ᐊᑭᓕᖅᑕᐅᒐᔭᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ: ᒥᓂᔅᑕᐅᔪᑉ ᐊᐱᖅᑯᑎᒋᔭᕋ ᑐᑭᓯᕙᓪᓚᐃᖏᒻᒪᒍ ᐅᕝᕙᓗᑭᐊᖅ ᐊᐱᕆᑦᑎᐊᖏᓗᐊᕋᒃᑯᑦ. 
ᐅᒃᑐᑲᓐᓂᕐᓂᐊᖅᐳᖓ. ᐃᖅᑲᓇᐃᔭᖅᑎᐅᒧᑦ ᓄᒃᑎᕐᓂᐊᕐᒪᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓂᐊᕐᓗᑎᒃ, ᑕᐃᒃᑯᐊ 
ᐊᔾᔨᑐᐃᓐᓇᖏᓐᓂᒃ ᐃᑲᔪᓯᐊᖑᔪᓂᒃ ᐱᖃᑦᑕᖅᐸᑦ ᓄᓇᕗᒻᒥ ᒐᕙᒪᒃᑯᖏᑎᑐᑦ, ᐊᐱᖅᑯᑎᒋᔭᕋᓕ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᕈᕈᑎᒃ, ᑕᐃᒃᑯᐊ ᓱᓕ ᐱᔪᓐᓇᕐᓂᐊᖅᐸᑦ ᐊᐅᓪᓚᕈᑎᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. 

ᒥᓂᔅᑕ ᐄᑐᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᓄᒃᑎᖅᑕᐅᑉᐸᑕ, ᑕᐃᒃᑯᐊ 
ᐅᑭᐅᖅᑕᖅᑐᒥᒍᑎᖏᓐᓂᒃ ᐱᒐᔭᖅᑐᑦ ᐊᒻᒪᓗ ᑕᐃᒃᑯᐊ ᐊᖏᖅᑕᐅᓯᒪᓪᓗᑎᒃ ᐅᑭᐅᖅᑕᖅᑐᒥᐅᑕᐅᔪᓄᑦ 
ᐃᑲᔪᕈᑕᐅᔪᑦ, ᑕᐃᒪᐃᑦᑐᓂᒃ ᐱᒐᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ: ᐊᐱᖅᓱᖅᑐᖓ ᐃᖏᕐᕋᔾᔪᑎᓄᑦ, ᐃᓄᐃᑦ ᕿᑲᕆᐊᓕᕋᐃᒻᒪᑕ ᐊᒻᒪᓗ ᐃᑲᔪᖅᑕᐅᔾᔪᑎᖏᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. 1996-ᒥ , ᓄᓇᑦᓯᐊᑉ ᒐᕙᒪᒃᑯᖏᑦ 
ᐲᔭᐃᓚᐅᕐᓯᒪᒻᒪᑕ ᕿᑲᕈᑎᓄᑦ ᐃᑲᔪᕈᑕᐅᔪᓂᒃ ᐊᒻᒪᓗ ᑕᐃᒃᑯᐊ ᐅᑎᖅᑎᑕᐅᓚᐅᕐᓯᒪᓐᖏᑦᑐᑦ. 
ᐃᒪᐃᓕᐅᕐᓯᒪᔪᒍᓪᓕ, ᑕᒪᒃᑯᓇᓂ ᐅᑭᐅᖅᑕᖅᑐᒥᒍᑕᐅᔪᓂ, ᓴᖅᑭᑕᐅᓚᐅᕐᓯᒪᔪᖅ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ, 
ᒥᓂᔅᑕ ᐃᖕ 1999-ᖑᑎᓪᓗᒍ ᐊᒻᒪᓗ ᐊᖏᓚᐅᕐᒪᑕ ᓄᑖᒥ ᐊᖏᖃᑎᒋᒍᑕᐅᔪᒥᒃ ᐊᑎᓕᐅᖅᑕᐅᓚᐅᕐᓯᒪᒧᖅ ᐊᕐᕋᒍ 
ᒪᕐᕈᓕᖅᑐᑦ ᐃᒪᐃᑦᑐᓐᖑᖅᑐᑎᒃ ᐅᑭᐅᖅᑕᖅᑐᒥ ᐃᑲᔪᖅᑕᐅᔾᔪᑎᖏ, ᑕᒪᓐᓇ ᕿᑲᕈᓐᓇᐅᑎᖓ 
ᐃᓚᓕᐅᑦᔭᐅᓯᒪᓪᓗᓂ. 
 
ᑕᐃᒪᓕ, ᑕᒪᓐᓇ ᐅᑭᐅᖅᑕᖅᑐᒥ ᐃᑲᔪᖅᑕᐅᔾᔪᑎᖓ ᒪᓕᒃᑐᖅ ᖃᓄᖅ ᓄᓇᓕᐅᔪᖅ ᓇᔪᖅᑕᖓ ᐱᔪᓐᓇᕋᔭᕐᒪᖔᖅ 
ᐃᖅᑲᓇᐃᔭᖅᑎᐅᔪᒧᑦ ᓄᒃᑎᖅᑕᐅᓚᐅᕐᓯᒪᔪᓄᑦ ᐊᓯᐊᓄᑦ ᓄᓇᒧᑦ ᒫᓐᓇᐅᔪᖅ ᑕᐃᒪᐃᓕᕐᒪᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕆᓴᒃᑯᓐᓂᑦ 
ᐃᖅᑲᓇᐃᔭᖅᑎᐅᔪᑦ ᕿᑲᕈᓐᓇᐅᑎᓂᒃ ᐱᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᑦ ᐲᑯ: ᖃᐅᔨᒪᔭᒃᑯᓪᓕ ᐱᕙᓐᖏᑦᑐᑦ ᐃᒃᓯᕙᐅᑕᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕᖃᐃ ᑕᒪᓐᓇ ᖃᐅᔨᓴᒃᑲᓐᓂᕆᐊᖃᖅᐱᐅᒃ ᑕᒪᓐᓇ 
ᐊᐃᕙᔾᔪᑎᒃᓴᑦᑎᐊᕙᐅᒐᔭᖅᐸᓪᓚᐃᒻᒪᑦ ᑭᖑᓪᓕᕐᒥᒃ ᒪᓕᒐᓕᐅᖅᑏᑦ ᑲᑎᒪᓕᕐᒥᒃᐸᑕ ᐅᐱᓐᓇᕋᓂ ᑕᐃᒃᑯᐊ 
ᒐᕙᒪᒃᑯᓐᓂᑦ ᑮᓇᐅᔭᖃᖅᑎᑕᐅᔪᑦ ᕿᑲᕈᑕᐅᔪᓂᒃ ᐱᖃᑦᑕᖅᑐᑎᒃ, ᑕᐃᒪᓕ ᐊᓯᖏᑦ ᑕᐃᒪᐃᖃᑦᑕᖅᐸᓪᓚᐃᖏᒻᒪᑕ 
ᐊᒻᒪᓗ ᑕᒪᓐᓇ ᐊᐃᕙᔾᔪᑎᒋᔪᓐᓇᖅᐸᓪᓚᐃᔭᕗᑦ. ᑕᕝᕗᖓᐅᖏᑦᑐᒐᓗᐊᖅ ᒪᓕᒐᒃᓴᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᑕᒪᓐᓇ ᑲᒪᒋᔭᖓ ᑕᐃᒃᑯᐊ ᐃᖅᑲᓇᐃᔭᖅᑎᓄᑦ 
ᐋᔨᖅᑎᐅᔪᓄᑦ ᐋᖅᑭᒃᑕᐅᓯᒪᔪᖅ, ᓴᖅᑭᑕᐅᓯᒪᔪᖅ ᓄᓇᕗᒻᒥ ᐃᖅᑲᓇᐃᔭᖅᑎᐅᔪᓄᑦ ᐊᒻᒪᓗ ᑕᐃᒃᑯᐊ 
ᒪᑐᐃᖓᑦᑎᐊᖅᑐᑎᒃ ᐅᖃᖃᑎᖃᖃᑦᑕᕈᓐᓇᖅᑐᑦ ᒥᓂᔅᑕᐅᔪᒧᑦ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪᓗ ᑕᒪᒃᑯᐊ ᐋᔨᖃᑎᒋᓐᓂᐅᔪᑦ ᑕᒪᒃᓱᒧᖓ ᖁᕕᐊᓱᑐᐃᓐᓇᕋᔭᖅᑐᑦ 
ᐅᖃᐅᓯᕆᔭᕐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕᒃᑲᓐᓂᖅ? ᐊᑎᓕᐅᕐᓯᒪᔪᖃᕈᓐᓃᖅᑐᖓ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑕᐅᓯᖅ ᐊᐱᖅᑯᑎᒃᓴᕋ. ᑲᑎᒪᔨᕋᓛᖑᔪᑦ ᐃᒃᓯᕙᐅᑕᖓ 
ᐅᖃᖅᑲᐅᒻᒪᑦ ᑕᑯᔪᒪᓂᕋᖅᑐᓂᒃ ᐊᓯᖏᓐᓂᒃ ᒪᓕᒐᒃᓴᐅᔪᓂᒃ ᑭᖑᓂᐊᓃᑦᑐᓂᒃ ᐱᔾᔪᑎᖃᖅᑐᑦ ᒪᓕᒐᒃᓴᖅ 29, 
ᑕᐃᓐᓇ ᐱᑐᖃᐅᕙ ᐱᖁᔭᖅ? 
 
ᑕᒪᓐᓇ ᒪᓕᒐᖅ ᓄᑖᓐᖑᖅᑎᑕᐅᒋᐊᖅᐸ? ᐊᔾᔨᓕᐅᕆᑐᐃᓐᓇᖅᐸ ᓄᓇᑦᓯᐊᕐᒥ ᒪᓕᒐᕐᒥ ᓄᓇᕗᒻᒧᑦ 
ᒪᓕᒐᓐᖑᖅᑎᑦᑐᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒃᑲ, ᐅᓇ ᒪᓕᒐᒃᓴᖅ ᓄᑕᖑᔪᖅ ᐊᖅᑭᒃᑕᐅᓯᒪᔪᖅ 
ᐋᖅᑭᒋᐊᕈᑕᐅᓗᓂ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᒪᓕᒐᖓᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᒃᑲᓐᓂᖅ? ᐊᑎᓕᐅᕐᓯᒪᔪᖃᕈᓐᓂᖅᑐᖓ. ᒪᓕᒐᒃᓴᖅ 29. 
ᑎᑎᕋᖅᐸᒃᑲᑦᑕ ᒪᓕᒐᕐᒥᒃ ᐋᖅᑭᒋᐊᕈᑕᐅᔪᒥᒃ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓄᑦ ᒪᓕᒐᖅ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕᒃᑲᓐᓂᖅ? ᐊᑎᓕᐅᕐᓯᒪᔪᖁᑎᖃᕈᓐᓃᕋᒪ. ᒪᓕᒐᒃᓴᖅ 29. 
ᑎᑎᕋᕐᓯᒪᔭᕗᑦ ᒪᓕᒐᖅ ᐋᖅᑭᒋᐊᕈᑕᐅᔪᖅ ᓄᓇᕗᒻᒥ ᐅᒻᒪᖅᑯᑎᓕᕆᓂᕐᒧᑦ ᒪᓕᒐᖅ ᐊᒻᒪᓗ ᓇᓗᓇᐃᕐᓯᒪᔪᑦ 
ᐊᓯᖏᑦ ᒪᓕᒐᐅᔪᑦ ᑭᖑᓂᐊᓂ. 
 
ᒪᓕᒐᒃᓴᖅ 29. ᐃᓚᖓ 1. ᐅᖃᐅᓯᒃᓴᐃᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 2. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 3. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᐃᓚᖓ 4. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 5. ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 6. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᐃᓚᖓ 7. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 8. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 9. ᐅᖃᐅᓯᒃᓴᐃᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 10. ᐅᖃᐅᓯᒃᓴᐃᑦ? ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 11. ᐅᖃᐅᓯᒃᓴᐃᑦ? ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 12. ᐅᖃᐅᓯᒃᓴᐃᑦ? ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 13. ᐊᖏᖅᐱᓯ? ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 14. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 15, ᐅᖃᐅᓯᒃᓴᐃᑦ? ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 16, ᐅᖃᐅᓯᒃᓴᐃᑦ? ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 17, ᐅᖃᐅᓯᒃᓴᐃᑦ? ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᑲᔪᓯᔪᖅ. ᐃᓚᖓ 18. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᐃᓚᖓ 19, ᐅᖃᐅᓯᒃᓴᐃᑦ? ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 20, ᐅᖃᐅᓯᒃᓴᐃᑦ? ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐊᖏᕈᑎᒋᕕᓯᐅᒃ ᒪᓕᒐᒃᓴᖅ ᐊᑕᖏᖅᑐᒍ? ᐊᖏᖅᐱᓯ 
ᒪᓕᒐᒃᓴᖅ 29 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᕐᓯᔪᖅ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ ᐊᒻᒪ ᒥᔅᑕ ᓯᑲᑦ, ᖁᔭᓐᓇᒦᒃ, ᐊᐱᖅᓱᖅᑕᐅᕕᒻᒥᒍᓐᓇᕋᑦᒃᓯ. 
ᒥᓂᔅᑕ. ᓄᖅᑲᕈᑎᓂᒃ ᐅᖃᐅᓯᒃᓴᖃᖅᐱᑦ? 
 
ᒥᓂᔅᑕ ᐄᑐᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᑯᓂᐊᓗᒃ ᐱᓕᕆᐊᖑᓯᒪᒻᒪᑎᒃ ᐃᑯᒪ I ᐊᒻᒪᓗ 
ᐃᑯᒪ II ᐊᒻᒪᓗ ᑕᒪᓐᓇ ᐊᑐᓚᐅᖅᑐᒍᑦ ᐅᖃᓕᒫᕈᓐᓇᕐᓯᓚᐅᕋᑦᑎᒍᑦ ᐊᒻᒪᓗ ᕿᒥᕐᕈᔪᓐᓇᕐᓯᓪᓗᒍ ᒪᓕᒐᒃᓴᖅ ᐅᓇ, 
ᒪᓕᒐᒃᓴᖅ 29. 
 
ᑕᐃᒪᓕ ᐃᓕᒃᓯᓐᓄᑦ ᐅᖃᕈᒪᔪᖓ, ᐃᒃᓯᕙᐅᑕᖅ. ᑕᐃᒃᑯᐊ ᐅᒻᒪᖅᑯᑎᓕᕆᓂᕐᒧᑦ ᑮᓇᐅᔭᐃᑦ ᐊᒻᒪᓗ ᐊᓯᖏᑦ 
ᓴᖅᑭᐸᓪᓕᐊᓂᐊᖅᑐᑦ ᑕᒪᓐᓇ ᒪᓕᒐᖅ ᐊᑐᓕᖅᑎᑕᐅᕙᓪᓕᐊᓂᖓᓄᑦ ᐊᑭᑐᔪᐊᓗᒻᒪᑕ ᑕᒪᒃᑯᐊ ᐅᖅᓱᐊᓗᐃᑦ 
ᐅᕙᑦᑎᓐᓄᑦ ᐊᒻᒪᓗ ᑕᒪᓐᓇ ᐊᒃᓱᕈᕈᑕᐅᓪᓗᓂ, ᑕᕝᕗᖓ ᑲᒪᒋᔭᐅᔪᓐᓇᕐᓂᐊᓕᖅᑐᖅ. 
 
ᓇᐃᓐᓇᕆᐊᕐᓗᒍ, ᐃᒃᓯᕙᐅᑕᖅ, ᒪᓕᒐᒃᓴᖅ 29 ᖃᐅᒪᐅᒻᒪᑦ, ᖃᐅᔨᒪᖁᑎᒋᔭᐅᓪᓗᓂ ᐃᓄᓐᓄᑦ ᓄᓇᕗᒻᒥ ᐊᒻᒪᓗ 
ᑭᐅᑦᑕᕆᐊᖃᕐᓂᖓ ᐊᒻᒪᓗ ᓴᖅᑭᔭᕆᐊᖃᕐᓂᖓ ᐃᓗᐊᓂᑦᑐᖅ ᒪᓕᒐᐅᑉ; ᓴᖅᑭᔮᖅᑎᑦᑎᔪᓐᓇᕐᓂᐊᖅᑐᓂᒃ ᐊᒻᒪᓗ 
ᑭᐅᑦᑕᖃᑦᑕᕈᑕᐅᔪᓐᓇᕐᓂᐊᖅᑐᓂᒃ ᑕᒪᒃᑯᓄᖓ ᓂᐅᕕᖅᑕᐅᓂᖏᓐᓄᑦ ᐊᒻᒪᓗ ᑕᒪᒃᑯᐊ ᐊᑖᓂᑦᑐᑦ 
ᓴᖅᑭᐸᓪᓕᐊᓂᐊᖅᑐᑦ, ᑭᖑᓪᓕᕐᒥᓪᓗ ᐊᖏᖃᑎᒌᒍᑕᐅᖃᑦᑕᕐᓂᐊᖅᑐᑦ. 
 
ᑖᒃᓱᒧᖓ, ᐃᒃᓯᕙᐅᑕᖅ, ᑕᒪᔾᔭ ᐅᖃᐅᓯᕆᓱᖓᐅᑎᑕᒃᑲᑦ ᒪᓕᒐᒃᓴᖅ 29-ᒧᑦ, ᑐᓴᖅᑎᖃᑦᑕᕐᓂᐊᖅᐸᒃᑲ 
ᒪᓕᒐᓕᐅᖅᑎᐅᔪᑦ ᐱᔾᔪᑎᒋᓪᓗᒍ ᑕᒪᒃᑯᐊ ᒪᓕᒐᓕᐅᖅᑎᐅᔪᑦ ᐅᖁᒪᐃᑦᑐᑎᓂᒃ ᐊᐱᖅᓱᖃᑦᑕᕐᒪᑕ ᑕᒪᒃᓱᒧᖓ 
ᐱᒻᒪᕆᐅᔪᒧᑦ ᒪᓕᒐᐅᔪᒧᑦ ᓴᖅᑭᑕᐅᔪᒧᑦ ᑕᕝᕙᓂ ᒪᓕᒐᓕᐅᖅᑎᐅᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᕈᑎᓗᒋᑦ ᐃᖅᑲᓇᐃᔭᖃᑎᒃᑲ, ᖁᔭᓐᓇᒦᕐᓗᒍ ᒥᔅ ᑰᐳ, ᒪᓕᒐᓕᕆᔨᒋᔭᕗᑦ. 
ᖁᔭᓐᓇᒦᒃ. ᖃᓄᐃᑦᑐᒪᕙ ᑲᑎᒪᑐᐃᓐᓇᖅᑐᑦ?. ᖃᓄᐃᑦᑐᒪᕙᑦ ᑲᑎᒪᑐᐃᓐᓇᖅᑐᑦ? ᐊᐱᕐᓱᕋᓗᐊᕋᒪ 
ᖃᓄᐃᑦᑐᒪᒻᒪᖔᑕ ᑲᑎᒪᑐᐃᓐᓇᖅᑐᑦ, ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᖅᑲᕆᐊᕈᒪᓕᖅᑐᖓ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᕐᒪᑦ ᓄᖅᑲᕆᐊᕈᒪᓕᖅᑐᓂ. ᐱᒋᐊᖅᑎᑦᑎᓯᒪᔪᖃᕐᒪᑦ 
ᓄᖅᑲᕆᐊᕈᒪᓕᖅᑐᓂ ᐊᒻᒪᓗ ᑕᒪᓐᓇ ᐊᐃᕙᔾᔪᑕᐅᔪᓐᓇᖏᑦᑐᖅ. ᑕᐃᒃᑯᐊ ᓇᒻᒪᒃᓴᖅᑐᑦ ᐱᒋᐊᖅᑎᑕᐅᒥᒃ 
ᓄᖅᑲᕆᐊᕈᒪᓕᖅᑐᑎᒃ. ᖁᔭᓐᓇᒦᒃ. ᐊᖏᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. ᖁᔭᓐᓇᒦᕈᒪᔭᒃᑲᑦ 
ᓄᖅᑲᖅᐸᓪᓕᐊᓕᖅᑎᓪᓗᑕ ᐃᓕᒃᓯᓐᓂᓕᒫᖅ ᖁᔭᓐᓇᒦᕈᒪᔪᖓ ᐊᑎᓂᑦ. 
 
ᐅᖃᖅᑎ, ᒪᓕᒐᓕᐅᕐᕕᒻᒧᑦ ᐃᓯᕈᓐᓇᕐᓯᔪᑎᒃ. 

ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᓄᑦ. ᑲᑎᒪᔾᔪᑎᒃᓴᖅ 20. ᐅᓂᒃᑳᖏᑦ ᑲᑎᒪᑐᐃᓐᓇᖅᑐᑦ. ᐃᒃᓯᕙᐅᑕᖅ. ᐳᑭᕐᓇᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᐳᑭᕐᓇᖅ)(ᑐᓵᔨᑎᒍᑦ): ᐅᖃᖅᑎ, ᑲᑎᒪᔨᕋᓛᖁᑎᑎᑦ ᐃᓱᒪᒃᓴᕐᓯᐅᕐᓯᒪᔪᑦ ᒪᓕᒐᒃᓴᒥ 28 ᐊᒻᒪᓗ 
ᒪᓕᒐᒃᓴᖅ 29 ᐊᒻᒪᓗ ᐅᓂᒃᑲᕈᒪᓪᓗᑕ ᒪᓕᒐᒃᓵᒃ 28 ᐊᒻᒪᓗ 29 ᐅᖃᓕᒫᖅᑕᐅᔪᓐᓇᕐᓯᔪᑦ ᐱᖓᔪᐊᓐᓂ ᐊᒻᒪᓗ 
ᐅᖃᖅᑎ, ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᑕᖅ. ᐱᒋᐊᖅᑎᑦᑎᓯᒪᔪᖃᖅᑐᖅ. ᐊᐃᒃᐲᔪᖃᖅᐸ ᐱᒋᐊᖅᑎᑕᒧᑦ. ᒥᓂᔅᑕ ᕿᓚᕝᕙᖅ. 
 
ᐱᒋᐊᖅᑎᑕᐅᔪᖅ ᖃᓄᐃᓐᖏᑦᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. ᑲᑎᒪᔾᔪᑎᒃᓴᖅ 21. 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 28 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᐅᑭᐅᑭᓗᐊᖅᑐᓄᑦ ᐱᕋᔭᒃᐸᑦᑐᓄᑦ ᒪᓕᒐᖅ ᐊᒻᒪᓗ ᐊᓯᖏᑦ 
ᒪᓕᒐᐃ ᑭᖑᓂᐊᓂᑦᑐᑦ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᒃᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᕿᑭᖅᑖᓗᑉ ᓂᒋᐊᓄᑦ ᒪᓕᒐᒃᓴᖅ 28 ᒪᓕᒐᖅ ᐋᖅᑭᒋᐊᕆᓂᕐᒧᑦ ᐅᑭᐅᑭᓗᐊᖅᑐᓄᑦ 
ᐱᕋᔭᒃᐸᑦᑐᓄᑦ ᒪᓕᒐᖅ ᐊᒻᒪᓗ ᐊᓯᖏᑦ ᒪᓕᒐᐃ ᑭᖑᓂᐊᓂᑦᑐᑦ ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐱᒋᐊᖅᑎᑕᐅᔪᖅ ᓈᒻᒪᒃᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ 
ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 28 ᐱᖓᔪᐊᓐᓂ ᐅᖃᓕᒫᖅᑕᐅᕗᖅ. ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᐲᑯ. 
 
ᒪᓕᒐᒃᓴᖅ 29 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᓄᓇᕗᒻ ᐆᒻᒪᖅᑯᑎᓕᕆᔨᒃᑯᓐᓄᑦ ᒪᓕᒐᕐᒧᑦ ᐊᒻᒪᓗ ᐊᓯᖏᑦ 
ᑭᖑᓂᐊᓂᑦᑐᑦ. 
 
ᒥᓂᔅᑕ ᐄᑐᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᖃᓕᒫᕆᐊᓚᐅᓐᖏᓐᓂᕐᓂ 
ᐱᖓᔪᖓᓂᒃ ᐅᖃᓕᒫᖅᑕᐅᓂᖓᓂ ᒪᓕᒐᒃᓴᖅ, ᐅᖃᖅᑎ, ᖁᔭᓐᓇᒦᖄᕈᒪᔪᖓ ᐃᓕᒃᓯᓐᓄᓕᒫᖅ, ᑕᐃᒃᑯᓄᖓ 
ᐃᓄᑦᑎᐊᕙᓪᓗᓐᓄ ᑲᑎᒪᔾᔪᑎᑦᑎᓐᓂᒃ ᓴᓇᖃᑦᑕᖅᑐᓄᑦ ᒫᓐᓇᐅᒧᖅ ᐸᐅᓗᓯ ᓱᕕᒐᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ, 
ᐃᖅᑲᓇᐃᔭᖅᑎᖃᖅᐸᒃᑐᑦ ᐊᑯᕐᖓᓐᓂ 15 ᐊᒻᒪᓗ 22 ᐊᒃᓱᕈᑦᑎᐊᖅᑐᑎᒃ ᐃᖅᑲᓇᐃᔭᖅᐸᒃᑐᑦ ᐅᓐᓄᐊᓗᓄᑦ, 
ᑲᑎᒪᔾᔪᑎᑦᑎᓐᓂᒃ ᐊᒻᒪᓗ ᐊᓯᖏᓐᓂᒃ. 
 
ᐸᐅᓗᓯ ᑕᑯᓂᐊᖅᑕᒃᓴᕆᒐᓗᐊᖅᐸᕋ ᐱᓇᓱᐊᕈᓯᐅᑉ ᓄᓐᖑᐊᓂ, ᕿᑐᕐᖓᖏᓪᓗ ᐊᓐᓂᑭᑦᑐᕐᕕᒻᒥ ᐊᒻᒪᓗ ᐸᐅᓗᓯ 
ᐃᖅᑲᓇᐃᔭᖅᑎᖏᓪᓗ ᖃᓄᐃᓐᖏᑦᑎᐊᖁᕙᒃᑲ. 
 
ᐅᖃᖅᑎ, ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐱᒋᐊᖅᑎᑦᑎᕗᖓ ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᐃᖃᓗᓐᓄᑦ ᐅᐊᓐᓇᖓᓄᑦ ᒪᓕᒐᒃᓴᖅ 29, ᒪᓕᒐᖅ ᐊᖅᑭᒋᐊᕈᑕᐅᔪᖅ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᒪᓕᒐᖅ 
ᐊᒻᒪᓗ ᐊᓯᖏᑦ ᒪᓕᒐᐃᑦ, ᐅᖃᖅᑎ, ᐄ, ᐅᖃᓕᒫᖅᑕᐅᖁᓪᓗᒋᑦ ᐱᖓᔪᖓᓂᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑕᐅᔪᖅ ᓇᒻᒪᒃᑐᑦ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ 
ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 29 ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑐ. ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. 
 
ᑎᑎᕋᖅᑎ ᑯᐊᒃ, ᑲᑎᒪᔾᔪᑎᒃᓴᐃᑦ ᐅᖃᓕᒫᖅᑕᐅᓚᐅᓐᖏᓐᓂᖏᓐᓂ, ᐊᐃᒃᐸᕆᔭᖅᑐᓚᐅᕈᑦ ᑲᒥᓯᓇ ᓄᓇᕗᒻᒧᑦ, 
ᑲᒥᓴᓇ ᐃᕐᓂᖅ ᐃᓯᑐᐃᓐᓇᕆᐊᖃᓕᖅᑐᖅ ᒪᓕᒐᓕᐅᕐᕕᒻᒧᑦ ᐊᖏᕐᓂᐊᕐᒪᑦ ᒪᓕᒐᒃᓴᓂᒃ. 
 

ᒪᓕᒐᒃᓴᐃᑦ ᐊᖏᖅᑕᐅᓂᖏᑦ 
 
ᒪᓕᒐᒃᓴᖅ 22 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᑮᓇᐅᔭᐃᑦ ᓴᐳᑎᔭᐅᓯᒪᓂᖏᓐᓄᑦ ᒪᓕᒐᖅ - ᐊᖏᖅᑕᖅ 
 
ᒪᓕᒐᒃᓴᖅ 23 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᓯᑎᓄᑦ, ᑕᐅᓐᓄᑦ, ᐊᒻᒪᓗ ᕕᓕᔨᓄᑦ ᒪᓕᒐᖅ - ᐊᖏᖅᑕᖅ 
 
ᒪᓕᒐᒃᓴᖅ 24 - ᒪᓕᒐᖅ ᐋᖅᑭᒋᐊᕆᓂᕐᒧᑦ Hᐊᒻᓚᒃᑯᑦ ᒪᓕᒐᖓᑦ - ᐊᖏᖅᑕᖅ 
 
ᒪᓕᒐᒃᓴᖅ 28 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᐅᑭᐅᑭᓗᐊᖅᑐᓄᑦ ᐱᕋᔭᒃᐸᒃᑐᓄᑦ ᒪᓕᒐᖅ ᐊᒻᒪ ᐊᓯᖏᑦ 
ᒪᓕᒐᐃ ᑭᖑᓂᐊᓃᑦᑐᑦ - ᐊᖏᖅᑕᖅ 
 
ᒪᓕᒐᒃᓴᖅ 29 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᒪᓕᒐᖅ ᐊᒻᒪᓗ ᐊᓯᖏᑦ 
ᒪᓕᒐᐃᑦ ᑭᖑᓂᐊᓃᑦᑐᑦ - ᐊᖏᖅᑕᖅ 
 
ᒪᓕᒐᒃᓴᖅ 30 - ᑮᓇᐅᔭᓄᑦ ᐊᑐᖅᑐᒃᓴᐃᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᓪᓗ) ᒪᓕᒐᖅ 2003/2004 - 
ᐊᖏᖅᑕᖅ 
 
ᒪᓕᒐᒃᓴᖅ 31 - ᐃᓚᒋᐊᖅᑕᐅᓂᖏᓐᓄᑦ ᑮᓇᐅᔭᐃᑦ (ᐊᑭᑐᔫᑎᓄᑦ) ᒪᓕᒐᖅ, ᓇᓴᐅᑎᓕᒃ 3 2002-2003 - 
ᐊᖏᖅᑕᖅ  
 
ᒪᓕᒐᒃᓴᖅ 32 - ᐃᓚᒋᐊᖅᑕᐅᓂᖏᓐᓄᑦ ᑮᓇᐅᔭᐃᑦ (ᐊᐅᓚᑦᑎᔾᔪᑎᓄᑦ ᒪᑭᒪᐃᓐᓇᕈᑎᓄᑦ) ᒪᓕᒐᖅ, 
ᓇᓴᐅᑎᓕᒃ 2 2002-2003 - ᐊᖏᖅᑕᖅ 
 
ᑲᒥᓴᓇ ᐃᕐᓂᖅ (ᑐᓵᔨᑎᒍᑦ): ᐃᖏᒋᑦᓯ, ᐃᓛ ᓇᖏᕈᒪᒍᔅᓯ ᓇᖏᓐᓇᕈᓐᓇᕐᒥᔪᓯ. ᖁᔭᓐᓇᒦᒃ. ᖁᔭᓐᓇᒦᒃ, ᑐᓵᔨᑦ 
ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑏᑦ, ᐅᖃᖅᑎ. ᓯᕗᓕᖅᑎ. 
 
ᐅᓪᓗᒥ, ᑲᒥᓯᓇᐅᓪᓗᖓ ᓄᓇᕗᒻᒧᑦ, ᐊᖏᖅᐳᖓ ᐅᑯᓄᖓ ᒪᓕᒐᒃᓴᓄᑦ, ᒪᓕᒐᒃᓴᖅ 22, ᒪᓕᒐᖅ 
ᐋᖅᑭᒋᐊᕆᓂᕐᒧᑦ ᑮᓇᐅᔭᐃᑦ ᓴᐳᑎᔭᐅᓯᒪᓂᖏᓐᓄᑦ ᒪᓕᒐᖅ, ᒪᓕᒐᒃᓴᖅ 23, ᒪᓕᒐᖅ ᐋᖅᑭᒋᐊᕆᓂᕐᒧᑦ ᓯᑎᓄᑦ, 
ᑕᐅᓐᓄᑦ, ᐊᒻᒪᓗ ᕕᓕᔨᓄᑦ ᒪᓕᒐᖅ, ᒪᓕᒐᒃᓴᖅ 24, ᒪᓕᒐᖅ ᐋᖅᑭᒋᐊᕆᓂᕐᒧᑦ Hᐊᒻᓚᒃᑯᑦ ᒪᓕᒐᖓᑦ, ᒪᓕᒐᒃᓴᖅ 
28, ᒪᓕᒐᖅ ᐋᖅᑭᒋᐊᕆᓂᕐᒧᑦ ᐅᑭᐅᑭᓗᐊᖅᑐᓄᑦ ᐱᕋᔭᒃᐸᒃᑐᓄᑦ ᒪᓕᒐᖅ ᐊᒻᒪ ᐊᓯᖏᑦ ᒪᓕᒐᐃ ᑭᖑᓂᐊᓃᑦᑐᑦ,  
ᒪᓕᒐᒃᓴᖅ 29, ᒪᓕᒐᖅ ᐋᖅᑭᒋᐊᕆᓂᕐᒧᑦ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᒪᓕᒐᖅ ᐊᒻᒪᓗ ᐊᓯᖏᑦ ᒪᓕᒐᐃᑦ 
ᑭᖑᓂᐊᓃᑦᑐᑦ, ᒪᓕᒐᒃᓴᖅ 30, ᑮᓇᐅᔭᓄᑦ ᐊᑐᖅᑐᒃᓴᐃᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᓪᓗ) ᒪᓕᒐᖅ 
2003/2004, ᒪᓕᒐᒃᓴᖅ 31, ᐃᓚᒋᐊᖅᑕᐅᓂᖏᓐᓄᑦ ᑮᓇᐅᔭᐃᑦ (ᐊᑭᑐᔫᑎᓄᑦ) ᒪᓕᒐᖅ, ᓇᓴᐅᑎᓕᒃ 3 2002-
2003, ᒪᓕᒐᒃᓴᖅ 32, ᐃᓚᒋᐊᕈᑕᐅᔪᑦ ᑮᓇᐅᔭᐃᑦ ᐊᐅᓚᑦᑎᔾᔪᑎᓄᑦ ᒪᑭᒪᐃᓐᓇᕈᑎᓄᑦ ᒪᓕᒐᖅ, ᓇᓴᐅᑎᓕᒃ 2 
2002-2003. ᐊᒻᒪᓗ ᒪᓕᒐᒃᓴᖅ 31, ᐃᓚᒋᐊᕈᑕᐅᔪᑦ ᑮᓇᐅᔭᐃᑦ ᐊᑭᑐᔫᑎᓄᑦ ᓇᓴᐅᑎᓕᒃ 3, 2002-2003, 
ᐃᒫᖓᖅ. ᖁᔭᓐᓇᒦᒃ ᐊᒃᓱᐊᓗᒃ. ᐅᖃᖅᑎ. ᒪᓕᒐᓕᐅᖅᑏ, ᐅᐱᕐᖓᓯᐅᑦᑎᐊᕐᓂᐊᖅᐳᓯ ᐊᖏᕐᕋᓯᓐᓄᓪᓗ 
ᖃᖓᑕᑦᑎᐊᕐᓗᓯ ᐊᒻᒪᓗ ᐅᐱᕐᖓᑯᓗᒻᒥ ᖁᕕᐊᓱᒍᑎᖃᕐᓗᑎᒃ ᓄᓇᕗᒻᒥᐅᑕᐅᔪᓪᓗ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐲᑯ. 

ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᖃᑲᐃᓐᓇᕐᔪᓪᓗᖓ ᑲᑎᒪᔾᔪᑎᒃᓴᐃᑦ 
ᐅᖃᓕᒫᖅᑕᐅᓚᐅᓐᖏᓐᓂᖏᓐ, ᖃᐃᖁᔭᐃᓐᓇᕆᒐᓗᐊᖅᐸᒃᑲ ᒪᓕᒐᓕᐅᖅᑎᐅᔪᑦ ᑕᐃᒃᑯᐊ ᐊᑎᓕᐅᓚᐅᓐᖏᑉᐸᑕ 
ᖃᓕᐹᕐᒥᒃ ᐊᑭᑦᑐᕋᐅᑎᔾᔪᑕᐅᓛᖅᑐᖅ ᓂᐅᕕᐊᕆᔭᐅᓇᓱᐊᖅᑎᑕᐅᓗᓂ ᒪᓕᒐᓕᐅᖅᑎᓄᑦ ᐅᐱᓐᓇᕋᓂ ᐃᓚᖓ 
ᐊᑭᓕᖅᑕᐅᕙᒌᕐᓯᒪᔪᖅ ᐊᒻᒪᓗ ᑕᐃᒃᑯᐊ ᑮᓇᐅᔭᐃᑦ ᑮᓇᐅᔭᓕᐅᕋᓱᐊᓐᖏᑦᑐᓄᑦ ᑐᓂᔭᐅᓛᕐᒪᑕ 
 
ᑕᐃᒪᓕ, ᐃᓇᒃᑲᓗᐊᖅᐸᒃᑲ ᒪᓕᒐᓕᐅᖅᑎᐅᔪᑦ, ᑲᑎᒪᓂᖅᐳᑦ ᐃᓱᓕᒃᐸᑦ ᒪᓕᒐᓕᐅᖅᑏᑦ ᑲᑎᒪᕕᖓᓐᓅᕐᓗᑎᒃ, 
ᓴᓂᑦᑎᐊᖓᓂ ᒪᓕᒐᓕᐅᕐᕕᐅᑉ ᒫᓂ ᐊᒻᒪᓗ ᐊᑎᓕᐅᕆᐊᖅᑐᕐᓗᑎᒃ ᖃᓕᐹᕐᒥ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ, ᑎᑎᕋᖅᑎ ᑯᐊᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔾᔪᑎᒃᓴᐃᑦ, ᓇᒡᒐᔾᔭᐅᔪᑦ, ᔫᓂ 2. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒥᓂᔅᑕᐃᑦ ᐅᖃᐅᓯᖓᑦ 126-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ, ᓄᖅᑲᓚᐅᓐᖏᓂᑦᑎᓐᓂ. ᐊᖏᕐᕋᕋᓱᐊᖅᑎᓪᓗᓯ ᖃᓄᐃᓐᖏᑦᑎᐊᖁᕙᒃᓯ ᐊᒻᒪᓗ 
ᖁᕕᐊᓱᒃᑎᐊᕐᓂᐊᖅᐳᓯ ᐃᓚᒋᔭᓯ ᑲᑎᒪᓪᓗᒋᑦ ᐊᒻᒪᓗ ᑭᒡᒐᑐᖅᑕᓯ. ᐅᓇ ᒪᓕᒐᓕᐅᕐᕕᑦ ᓄᖅᑲᖅᐳᖅ 
ᑎᑭᓐᓇᓱᐊᕐᓂᖓᓂ ᓇᒡᔭᔾᔭᐅ, ᔫᓂ 2, 2003, 1:30-ᒥ ᖃᒪᓂᑦᑐᐊᕐᒥ. ᐃᖅᓱᒃᑎ. 
 
>>ᒪᓕᒐᓕᐅᖅᑏᑦ ᑲᑎᒪᓂᖓ ᓄᖅᑲᖅᑐᖅ 1:59 ᐅᓐᓄᓴᒃᑯᑦ.

